
MUABↃSƐM 

Dwumadie yi yɛ nhwehwɛmu a ɛfa Ghana haelaefo dwontoni Oheneba E.K haelaefo 

nnwom ahodoↄ no bi ho. Nhwehwɛmu yi botaeɛ boa da nananom Akanfoᴐ gyidie ahodoᴐ 

binom a ԑfa Owuo ho adi. Nhwehwɛmu yi kↄ so da ᴐhaw ahodoᴐ a Owuo de ba Akanfoᴐ 

asetena mu ne kasasu ahodoↄ a ɛda adi wↄ nnwom ahodoↄ a mede dii dwuma mu yi adi. 

Nhwehwɛmu yi kↄↄ so wↄ Asante Mantamu nkurotoᴐ ahodoᴐ bi te sԑ Sԑkyerԑ Domase, 

Nsuta Nkwaben, Ashanti New Town (Ash. Town), ne Kumase Bantama. Menam 

nkↄmmↄtwetwe so ne nnipa dunum dii nkutaho.  Wↄyɛ mmarima ne mmaa wᴐn mfeԑ kᴐ 

nkan. Menyaa nsɛm no bi nso wↄ nwoma ahodoↄ no mu. Me ne Oheneba E.K twetwee 

nkↄmmↄ faa saa nnwom ahodoↄ a mede dii dwuma wↄ me nhwehwɛmu yi mu gyee 

n’adwenkyerɛ wↄ deɛ nti a ↄde nsɛm ahodoↄ binom di dwuma wↄ ne nnwom no mu. 

Dwumadie yi ada no adi sԑ sԑ Owuo ba ᴐman bi mu a, ԑde oyene kԑseԑ na ԑba ᴐman no mu. 

Mefaa ᴐdwontoni yi nnwom ahodoᴐ aduonu na mesaa mu yii ԑmu du de yԑԑ 

mpԑnsԑmpԑnsԑmu yi. Menam kwalitetifo kwan so na ɛyɛԑ nhwehwɛmu dwumadie yi. 

Nhwehwɛmu dwumadie yi de tiᴐri a wᴐfrԑ no “Infracultural Model in Folklore Analysis”, 

Alembi (2002) na ԑyԑԑ nnyinasoↄ. Tiᴐri yi kyerԑ ᴐkwan sononko a wᴐfa so da anom kasa 

a ԑyԑ amammerԑ pᴐtee bi nnyinasoᴐ adi ma nteaseԑ ba mu. Ne mpɛnsɛmpɛnsɛmu gyina 

nnipa nhunumu ne nkyerɛkyerɛmu mapa a ɛfa ɔman bi ho ne anosɛm adwinneɛ mu 

nkyerɛkyerɛmu wɔ nnipakuo bi amammerɛ mu. Owuo ma ᴐmampᴐn dane amamfo, ԑma 

ᴐman mpuntuo ka akyi. Owuo ma mma dane agyanka ne awisea. Owuo de ohia, yareԑ ne 

ᴐhaw pii na ԑba ᴐdasani asetena mu. Saa ara na dwumadie yi ada no adi sԑ, nnipakuo bi 

daa daa kasa dwumadie da wᴐn gyidie ahodoᴐ no adi. Bio, ɛyi kasasuo ahodoↄ bi te sɛ ɛbɛ, 

anihanehane, kasakoa, nnyinahↄmma, ntotohosɛm, nteamu, ne asɛmmisa a ɛnni mmuaeɛ 

adi. Dwumadie yi ada no adi sԑ ԑyԑ nokorԑ turodoo sԑ nnipakuo bi daa daa kasa dwumadie 

no da wᴐn gyidie ahodoᴐ no adi  

ↃFA A ƐDI KAN 

DWUMADIE YI NNIANIMU 

1.0 Nnianimu 

Saa ᴐfa yi da deԑ ԑbԑpue wᴐ dwumadie no mu nyinaa adi. Ɛkyerԑ dwumadie yi ani so ne 

sԑdeԑ ne su teԑ. Ↄfa a ɛdi kan wↄ dwumadie yi mu no, kyerɛ sɛdeɛ dwumdie no ani so teɛ. 

Saa ᴐfa a ɛdi kan yi mu na mɛda dwumadie no nnyinasoↄ ne ↄhaw a ɛfa dwumadie yi ho 

adi de akyerɛ. Saa ↄfa yi mu ara na dwumadie yi bɛda botaeɛ titire nti a mereyԑ saa 

nhwehwɛmu yi adi. Ↄfa yi bɛkↄ so akyerɛ nsɛmmisa ahodoↄ ne mfasoↄ ahodoↄ a, mɛkyerɛ 

no wↄ me nhwehwɛmu yi mu. Menam saa ↄfa yi so de bɛkyerɛ dwumadie yi adiyie ne baabi 

a dwumadie yi ano kↄpem ato dwa. Mede saa ↄfa korↄ yi ara kyerɛ dwumadie no sintↄ. Ↄfa 

yi kↄ so kyerɛ dwumadie no nhyehyɛeɛ nso. 

 

1.1 Nhwehwԑmu yi nnyinasoↄ 

Afoforɔ pii nte aseɛ na wɔsan nso wɔ adwene foforɔ ma anosɛm kasadwini no. Anosɛm 

kasadwini yɛ adeɛ a ɛte hɔ na ɛbɛtena hɔ afebɔɔ wɔ aberɛ a yɛntumi nyi no totwene. Ɛfiri 

tete na anosɛm kasadwini ne yɛn nananom atena de bɛsi nnɛ. Nokwasɛm ne sɛ, na wɔnam 

so yɛ wɔn adeԑ nyinaa. Sɛ ɛyɛ amammuo, abateteɛ, amammerɛ ne amanneɛ, agodie ne wɔn 

daa daa asetena mu nsɛm nyinaa no, na wɔnkwati anosɛm kasadwini.  

 

Sɛ wɔde ɔhene bi resi adeɛ so a, amanneɛ ahodoɔ a wɔyɛ no mu biara nni hɔ a wɔatwerɛ 

anaa wɔakrukyire agu nkrataa so. Nanso nananom tumi gyina hɔ ka nsɛm yinom nyinaa a 

anofom baako po mfra mu. Ɛbɛ ahodoɔ a wɔde di dwuma no so mu biara nni hɔ a wɔatwerɛ 

nanso berɛ biara a wɔbɛgyina simpie so biara akasa akyerɛ ɛdɔm no, abɛbuo mpa mu. Saa 

ara nso na anwonsɛm ahodoɔ ne wɔn agodie no nyina ara na wɔntwerɛ nanso na wɔtumi 

yɛ ma ɛtu awɔse. Anansesɛm ahodoɔ, Apaeɛ, Nsuiiɛ ahodoɔ, Nwom ahodoɔ ne Amanneɛ 

ahodoɔ no mu biara nni hɔ a na wɔtwerɛ esiane sɛ saa berɛ no mpo na akenkan ne atwerɛ 

nni hɔ. Nokwasɛm pa ara ne sɛ, anosɛm kasadwini no dɛ gyinaa ne yɛ so (ᴐyԑkyerԑ) wɔ 

berɛ ɔtofoɔ no reyɛ no wɔ ahwɛfoɔ anim. Wei ma ɔnya akwanya da ne tirim pɔ nyinaa adi. 

Ɔnya kwan kyerɛ ne werɛ ho a aho anaa sԑdeɛ n’ani asi agye afa. Wei nyinaa gyina ne 

nneyɛe a ɔbɛyɛ a ɛnyɛ n’ano na ɔde ka. 

 

(Agyekum, 2005, p.1) kyerɛ a, asetena mu nsɛm ne nnyinasoͻ a ͻkasadwomfoͻ no gyina 

so de di ne dwuma. Anosԑm kasadwini saeɛ mu no, yɛdɛ agyinasie ma nnoͻma a ɛba 

ͻdwomfoͻ no adwene mu a ɛtumi yɛ nnwom, anwonsɛm, abɛbuo, abisaa ne ade. Deɛ ɛsi 

so dua ne sɛ yɛbɛhwɛ nnoͻma a ͻkasadwomfoͻ no de saesae ne nnwom ne deɛ ɛfiri mu ba. 

 

Okpewho (1992) kyerɛ mu sɛ ͻkasadwomfoͻ no nnipaban ne ͻman a ͻfiri mu wͻ 

nsunsuansoɔ kɛseɛ wͻ n’adwuma so. Sɛ yɛbɛtumi ate dwumadie bi ase yie a gye sɛ yɛhunu 

ͻdwomfoͻ no nkyi ne ͻman a ͻfiri mu. 

 

Nnipakuo biara nni wiase yi mu ha a nnwom nni wᴐn asetena mu. Nnipakuo biara wᴐ wᴐn 

nnwom ne ᴐkwan a wᴐfa so hyehyԑ no. Nnwom no nsisisoᴐ ne akadeԑ ahodoᴐ a wᴐde di 

dwuma wᴐ mu na ԑma yԑnya nnwom ahodoᴐ no. Saa nsisisoᴐ yi ne akadeԑ no na ԑma 

yԑhunu sԑ nnwom wei yԑ ‘Hipop’, ‘Jazz’, ‘Funky’, ‘Zouk’,’Raggae’, Dance Hall’, ‘Gome’, 

Kpalongo’, ‘Agbadza’,’Adowa’, ‘Kete’, ‘Sikyi’, ‘Bᴐbᴐᴐbᴐ’, ‘Haelaefo’ ne ade.  

 

Nnwom yԑ adeԑ baako a ԑmpa adasa mma asetena ne wᴐn nkutahodie mu da. Ɛmfa ho ne 

nipasuo, ᴐbaa anaa ᴐbarima, abᴐfra anaa ᴐpanin, obroni anaa obibini, osikani anaa ohiani. 

Vidzreku (2002) kyerԑ mu sԑ ԑwᴐ sԑnea obiara si te aseԑ fa wᴐ berԑ ne beaeԑ ahodoᴐ mu 

nanso ne nsunsuansoᴐ no deԑ nsonsonoeԑ nnim. 

 

Awake (2011) ne Savage (2008) nso kyerԑ sԑ, nnwom tumi ma obi a ᴐwᴐ ᴐyaw anaa ᴐhaw 

bi mu nya ahosan na ԑsan tumi ka nnipa mamframamfra bᴐ mu. Nnwom wᴐ hᴐ firi tete, firi 

nnipa ahyeaseԑ. Wei nti nnipa ntoto nnwom apomafo wᴐ wᴐn daa daa asetena mu. Nnwom 

ma ahosan na ԑtumi ma wo werԑ mpo firi wo haw ne woamanneԑ bi nso. Ɛma abotᴐyam, 

anidasoᴐ, abotrԑ, ahotᴐsoᴐ, nkuranhyԑ ne deԑ ԑkeka ho pii. Saekᴐlogyifoᴐ nhwehwԑmu 

mpo kyerԑ mu sԑ nnwom ma apᴐmuden, na ԑtumi nso sa deԑ n’adwene mu ka no mpo 

yadeԑ. Afei nso ԑboa adesuafoᴐ ma deԑ wᴐsua ka wᴐn tiri mu sԑ wᴐnam nnwom so sua 

adeԑ a (Adams ne Fuller, 2006). 

 

Yԑnam adwontoᴐ so tumi ne afoforᴐ nya nkutahodie pa wᴐ asetena mu. Nnwom boa ma 

yԑtumi da nnoᴐma binom a yԑn ani nye ho ne deԑ yԑn ani gye ho adi de kyerԑ afoforᴐ. Ɛyԑ 

akodeԑ kԑseԑ a ԑma yԑn tumi ma yԑtumi de pԑnsԑmpԑsԑn, booboo ᴐsa bi a mpanin atwa ato 

hᴐ firi tete mu (Asiedu ne Adomako-Ampofo, 2012). 

Weinom nyinaa di adanseԑ pefee sԑ nnwom yԑ adasa agyapadeԑ kԑseԑ a yԑnam so de di 

dwuma ahodoᴐ pii wᴐ abrabᴐ mu. Fa woani bu ᴐman anaa nnipakuo bi a nnwom nni wᴐn 

asetena mu. Sԑn na ᴐman korᴐ anaa nnipakuo yinom asetena bԑyԑ? Esiane sԑ, Akanman mu 

“sɛ yɛko a yɛto dwom, yɛyɛ adwuma a yɛto dwom, sɛ yɛdͻ obi a yɛto dwom, sɛ yɛtan obi 

a yɛto dwom, yɛwo abͻfra foforͻ bi a yɛto dwom, sɛ owuo ba a yɛto dwom.” Yԑnam nnwom 

so hunu nnipakuo bi ammamerԑ ne amanneԑ ahodoᴐ, wᴐn abakᴐsԑm, wᴐn abᴐseԑ ne gyidie 

ahodoᴐ. 

 

Ghanafoᴐ ani gye na wᴐdᴐ sԑ wᴐbԑbᴐ wᴐn amammerԑ ahodoᴐ no ho ban wᴐ dwontoᴐ, 

dintoᴐ ne wᴐn afadeԑ mu. Mmom ԑwom sԑ abrᴐfo de wᴐn amammuo, abԑԑfo adesua ne 

wᴐn amanneԑ ahodoᴐ abԑwurawura yԑn amammerԑ no mu nanso Abibiman ne titire no 

Ghana, Akanfoᴐ ntoto wᴐn kwan a wᴐfa so bᴐ wᴐn bra no apomafo. Ↄmanteaseman Ghana 

wᴐ akukudam a wᴐaben wᴐ wᴐn adwontoᴐ, asa ne ᴐyԑkyerԑ a ԑmfa ho sԑ wᴐwᴐ nkuro 

nketewa anaa akԑseԑ mu. 

 

Akanman mu sɛ yɛko a yɛto dwom, yɛyɛ adwuma a yɛto dwom, sɛ yɛdͻ obi a yɛto dwom, 

sɛ yɛtan obi a yɛto dwom, yɛwo abͻfra foforͻ bi a yɛto dwom, sɛ owuo ba nso a yɛto dwom. 

 

Akanfoↄ nam wↄn nnwom ahodoↄ no mu nsɛm so tumi da wↄn nsusuiɛ, atirimpↄ, suahunu 

ne atenka adi (Quarcoopome, 1987). Wei nti baabiara a Akanfoↄ wↄ biara no nnwom mpa 

hↄ da. Ɛrekame ɛyɛ sɛ aberɛ a wↄreda amammerɛ adi no wↄntoto nnwom ase koraa. Sɛ 

ɛkↄba sɛ wↄreda wↄn amammerɛ biara adi nso a, nnwom di mu tintiman yie. Akanfoↄ wↄ 

nnwom ahodoↄ pii a ɛmu biara di dwuma sononko bi. 

 

Nnwom yɛ asetena mu nsɛm nkitahodie a nnipa bi nam so duru wɔn dwumadie ahodoɔ 

botaeɛ ho. Yɛnam nnwom so tumi ne afoforᴐ nya nkitahodie, da adwenemusɛm, nsusuiɛ 

ne atenka bi adi. Nnwom di ntintiman wᴐ Ghanafoᴐ daa daa asetena mu, na wᴐnam 

adwontoᴐ so da wᴐn gyidie ahodoᴐ pii adi. Afei nso, wᴐnam nnwom korᴐ yi ara so de di 

nkutaho de da wᴐn adwenempᴐ adi. 

 

Akanfoↄ tumi fa wↄn nnwom ahodoↄ yi so gye wↄn ani, tu fo, da wↄn akoma so asɛm adi 

de kasa kyerɛ afoforↄ wↄ kwan a wↄfa so susu wiase ne abrabↄ mu nsɛm bi (Agyekum, 

2011). Ayԑ ahwehwԑniwa a yԑhwԑ mu de hunu Akanfoᴐ gyidie ne amammerԑ ahodoᴐ no.  

 

Mpԑn pii no, nnwom da abrabᴐ anaa asetena mu nsԑm adi. Wᴐhwԑ deԑ asi anaa berԑkorᴐ 

na wᴐanwene ho nnwom. Sԑ ebia; obi atᴐ ᴐdᴐ nsuo mu, obi dᴐfo bi agyae no yayaaya anaa 

sԑ ᴐbaatan bi awu agya ne mma. Haelaefo nnwom no nso ayԑ ᴐkwan a Akanfoᴐ ntumi 

nkwati wᴐ berԑ a wᴐpԑ sԑ wᴐda wᴐn atenka, adwenempᴐ anaa wᴐn gyidie adi de kyerԑ 

afoforᴐ wᴐ wᴐn daadaa asetena mu. Haelaefo nnwom no ԑwom ampa sԑ yԑde gye yԑn ani 

nanso ԑsan da nnoᴐma ahodoᴐ a ԑtaa sisi wᴐ nnipa daa daa asetena mu adi. 

 

University of Education,Winneba http://ir.uew.edu.gh



6 
 

Akanfoᴐ nam haelaefo nnwom so moma wᴐn akonini ne wᴐn a wᴐadi amaninsԑm wᴐ wᴐn 

mpᴐtam hᴐ. Ne titire ne wᴐn a wᴐagyina brane adi ako agye wᴐn man afiri wᴐn atamfo nsa 

mu. Akanfoᴐ a wᴐyԑ haelaefo adwontofoᴐ tumi fa wᴐn adwontoᴐ no so moma ahemfo a 

wᴐyԑ adwumadenyԑfoᴐ na wᴐsan nso wᴐ ᴐdᴐ mapa ma wᴐn mamfoᴐ. Wᴐnam nnwom so 

nso tumi tweetwee obi a ᴐmmᴐ bra pa anaa ᴐyԑ ᴐmammᴐfoᴐ sԑ ԑbԑyԑ a ᴐbԑtwe ne ho afiri 

n’akwammᴐne no so. 

 

Wᴐwᴐ berԑ a wᴐyԑ nnwom fa ᴐdᴐ ne mpa mu nkutahodie ho na wᴐsan de kyerԑkyerԑ 

afisԑm. Saa nnwom yinom mpԑn pii taa yԑ kasakoa, mmԑbusԑm, anyansasԑnka ne mpo deԑ 

wᴐde yi obi atԑn. Bio, Akanfoᴐ de saa nnwom yi da wᴐn a wᴐn yam yԑ na wᴐyԑ adᴐeԑ ase 

wᴐ yԑn mpᴐtam. Ɛtᴐ da nso a adwontofoᴐ yi yԑ nnwom de pԑ adom, de kyerԑ abotᴐyam, 

anisᴐ anaa nhwammᴐdie bi. Berԑ a obi akᴐ ne kra akyi no, wᴐde nsuiiԑ na ԑgyam owufoᴐ 

no. Abibidwom ne ntwene na Ghanafoᴐ ne titire Akanfoᴐ nam so de da wᴐn awerԑhoᴐ, 

wᴐn anigyeԑ, wᴐn adwenemsԑm, wᴐn atenka ne wᴐn gyidie adi wᴐ wᴐn daa daa asetena 

mu. Ɛfiri tete na Ghana nnipakuo ahodoᴐ no de akadeԑ binom te sԑ atԑntԑnbԑn, mmԑnta, 

sankuo, firikyiwa, dawuro, nnawuta, mmoa binom mmԑn ne ntwene ahodoᴐ pii nam so de 

yԑ wᴐn nnwom de da wᴐn yawdie, anigyeԑ anaa ᴐkwan a wᴐfa so som adi. Akanfoᴐ yԑ 

nnipakuo yi mu baako a wᴐdi mu akotene. 

 

Adwontofoᴐ pii anwono nnwom afa owuo ho, na wᴐnam saa nnwom yinom so ma yԑhunu 

sԑdeԑ owuo teԑ. Afei nso wᴐnam nnwom yinom so da wᴐn atenka adi ma afoforᴐ hunu 

ᴐhaw a owuo de wᴐn kᴐ mu. Adwontofoᴐ yinom nam haelaefo adwontoᴐ yinom so de da 

owufoᴐ no abrabᴐ mu adanseԑ. Saa ara nso na wᴐnam nnwom yinom so ma aforᴐ hunu 

onipasu a na owufoᴐ no yԑ, ne abrabᴐ a ᴐte ase no no ᴐbᴐeԑ. Nnwom yi ma yԑhunu bo a 

owufoᴐ no som ma abusua no ne ᴐman mu no nyinaa. 

 

“Adwoa Pinaman” yԑ nnwom a Akan haelaefo dwontoni Adomako Nyamekye na ᴐtoeԑ. 

Adomako Nyamekye yԑԑ nnwom yi de kyerԑԑ sԑdeԑ ne dᴐfo Adwoa Pinaman wuo no si yԑ 

ne ya fa. Nnwom no mu no, ᴐkyerԑ sԑdeԑ owuo biara si yԑ ya fa nanso ne dᴐfo Adwoa 

Pinaman wuo no ya no deԑ, ԑboro yaw biara so. Wei nti na ᴐka sԑ, 

   “Adwoa, owuo biara yԑ ya  

     Nanso wo wuo yi deԑ ԑsere daa daa wuo”. 

 Miriam Adwoa Pinaman ee! 

 Wo wuo yi afu me mu oo! 

`  Akokᴐnyini nhwԑ mma 

 Woawu agya mmᴐfra yi  

 Na meyԑ dԑn ni?” 

 

“Owuo Sԑe Fie” nso yԑ Ghana haelaefo dwontoni a wanya ne baabi kᴐ a yԑfrԑ no Nana 

Tuffour a dodoᴐ no ara frԑ no “9924” nsa ano adwuma. Nana Tuffour de ne nnwom Owuo 

sԑe fie kyerԑ sԑdeԑ owuo sԑe adeԑ wᴐ Akaman mu. Owuo ma abusua gyigya, ԑma abusua 

bᴐ na ԑma kuoro dane amanfo so. Owuo ba fie a, ᴐnnim panin nnim abᴐfra, ԑna ᴐnnim 

osikani anaa ohiani. Ↄbᴐwura fie biara mu deԑ ᴐpԑ na ᴐde n’apakan fa no a nkonnwasie 

biara nni mu. Wei nti sԑ ԑba sԑ ᴐfa odutan a ԑwᴐ abusua no mu ԑnneԑ awerԑhoᴐ kԑseԑ na 

aba. Esiane sԑ owuo abԑfa abusua no dutan amansan tena aseԑ gye nyunu no kᴐ asamando. 

“Adaka Teaa” nso yԑ ᴐdwontoni Daddy Lumba nnwom no baako. Ↄyԑԑ nnwom yi de kyerԑԑ 

sԑ onipa te sԑ nhwiren, ᴐsi so frᴐmm te sԑ nhwiren nanso awia bᴐ a na aboto. Wei kyerԑ sԑ 

onipa nsԑ hwee na yԑakyerԑkyerԑ yԑn ho akyerԑ yԑn nua. Ↄmama biara de owuo ka. Ɛfiri sԑ 

Owuo atwedeԑ wᴐ hᴐ yi ᴐbaako mforo. Anamᴐn nsia da hᴐ ma ᴐmama biara, ne saa nti ԑho 

nhia sԑ yԑde ntawantawa bԑto yԑn ne afoforᴐ ntam na ᴐbrԑ bebrebe yi, yԑrebrԑ ama owuo. 

 

“Owuo” yԑ Akan haelaefo dwontoni Kofi Sammy nnwom no mu baako a agye din yie. Ↄde 

nnwom yi kyerԑ deԑ owuo ayԑ no wᴐ abrabᴐ mu. Owuo nti nkwadaa ato ne din Agya Kwasi 

kᴐwensani. Owuo akum n’abusuafoᴐ nyinaa ama aka ᴐno nko ara nti ᴐresu ne ho. 

Odomankoma wuo ama adeԑ ayԑ no nti ᴐresu ne ho. 

 

“San Bԑhwԑ Wo Mma” yԑ nnwom a ԑyԑ Ↄdwomtomi Nana Kwame Ampadu na ᴐyᴐeԑ. saa 

nnwom yi kyerԑ ᴐbaatan bi a wawu agya ne mma wᴐ n’akyi. Ↄbaatan yi akᴐ ama ne mma 

no ayԑ mmᴐbᴐ, mmᴐfra no abᴐ ahwete te sԑ akokᴐ baatan a wagya ne mma hᴐ. Ↄbaatan yi 

awu ama mmᴐfra no nni bammᴐ biara. Wᴐnni obi a wᴐbԑka wᴐn asԑm akyerԑ no bio. Wᴐnni 

deԑ ᴐbԑkyerԑ wᴐn ᴐdᴐ ne saa nti, ᴐnsan mmra mmԑhwԑ ne mma na ne mma reko. 

 

“Woada A, Nyane” nso yԑ Ↄdwontofoᴐ Nana Tabi nnwom. Nnwom wei kyerԑ sԑ ᴐbaatan 

na ᴐnim deԑ ne mma bԑdi, nti sԑ maame ada a ᴐnyane mmԑhwԑ ne mma. Esiane sԑ ᴐbaatan 

nna awia nna saa. 

 

Merriam (1964) kyerԑ sԑ, onipa akᴐneaba mu, wᴐn nneyԑe mu, wᴐn abrabᴐ mu nsԑm ne 

gyidie ahodoᴐ no nyinaa di wᴐn adwontoᴐ mu akotene. Nnwom yԑ ᴐkwantempᴐn baako a 

ԑda ᴐmanfoᴐ anisoadehunu, adwenemsԑm, wᴐn tirimpᴐ ne wᴐn abrabᴐ adi sene deԑ 

animdefoᴐ bi atwerԑ ato hᴐ no (Van der Geest, 1980, p. 107). Ↄtoa so kyerԑ sԑ, haelaefo 

nnwom no da Akanfoᴐ gyidie wᴐ owuo ho adi na ԑsan twa mfonin kann sene 

Ↄdomankomasԑm ne nnԑԑmafoᴐ nnwom ahodoᴐ no.   

 

Esiane sԑ haelaefo nnwom no ayԑ sԑ ahwehwԑniwa a yԑhwԑ mu hunu Akanfoᴐ amammerԑ 

ne gyidie ahodoᴐ no nti, nhwehwԑmu yi gyina haelaefo nnwom so titire. Nhwehwԑmu yi 

nam Oheneba E.K haelaefo nnwom ahodoᴐ binom so ada Akanfoᴐ gyidie wᴐ owuo ho adi. 

Afei nso nnwom yinom mpԑnsԑmpԑnsԑmu bԑma yԑahunu nsunsuansoᴐ bᴐne binom a Owuo 

de ba Akanfoᴐ asetena mu. Bio, ԑbԑda kasasu ahodoᴐ a Ↄdwontofoᴐ yi de di dwuma wᴐ 

n’adwontoᴐ no mu ne sԑnti a ᴐde di dwuma. 

 

1.2 Ↄhaw no  

Animdefoᴐ pii na wᴐada wᴐn nimdeԑ adi afa Abibiman anosԑm kasadwini ho. Na wᴐn a 

wᴐdii kan yԑԑ adesua mu nhwehwԑmu faa Abibiman anosԑm kasadwini ho no nam wᴐn 

nhwehwԑmu ahodoᴐ no so kaa nkurofokuo anaa nnipakuo pii hyԑeԑ. Wᴐn dwumadie no 

anna nnipakuo binom asetena mu nsԑm adi. Ne saa nti sԑ yԑreka anosԑm kasadwini a ԑfa 

Abibiman mu a, yԑntumi nsi no pi. Ɛwom sԑ adikanfoᴐ no adi kan aka pii afa Abibiman 

anosԑm kasadwini ho deԑ nanso mpԑn pii no ԑyԑ a na akᴐyԑ sԑ nnipakuo bi nko ara anosԑm 

kasadwini. 

Animdefoᴐ pii ayԑ nhwehwԑmu afa ayiasedwom ho a binom hwehwԑԑ ᴐkwan a yԑde 

nnwom di dwuma wᴐ ayiyᴐ mu. Binom nso ahwԑ nnwom no gyinaberԑ wᴐ ayiyᴐ mu anaa 

nnwom dwumadie wᴐ ayiyᴐ mu. Afoforᴐ bi nso ahwԑ deԑ nnwom yԑ wᴐ deԑ wahwere ne 

dᴐfo no abrabᴐ mu, ԑne sԑnti a yԑfa nnwom bi pᴐtee binom de yԑ ayie. 

 

Caswell (2011) ahwԑ ᴐkwan wᴐde nnwom di dwuma wᴐ ᴐman Scotlandfoᴐ ayiyᴐ mu. 

Adamson and Holloway (2012) nso ahwԑ nnwom dwumadie wᴐ abԑԑfo ayiyᴐ mu wᴐ 

United Kingdom. Garrido ne Davidson (2016) nso ahwԑ nnwom pᴐtee a wᴐde di dwuma 

wᴐ ayiyᴐ mu ne deԑ ԑbԑma yԑafa nnwom pᴐtee binom de adi dwuma wᴐ ayiyᴐ mu. 

 

Animdefoɔ bi te sԑ Nketia (1962, 1963 ne 1965), Asiama (1977), Amponsem (2018), 

Bender (1998), Agyekum (2005, 2011), Birikorang (2012), Jones (1959), ayɛ nhwehwɛmu 

pii afa  nnwom ahodoᴐ pii ho. Nketia (1962, 1963 ne 1965), ayԑ nhwehwԑmu afa Folk 

songs of Ghana, Folk songs of Ghana, Ghana – Music, dance and drama. Agyekum (2005, 

2011), nso ayԑ Mmɔfra gyegyedwom, Abɔfodwom, Akɔmfodwom, Asafodwom, 

Nnwonkorɔ, Bradwom, Adowadwom. Asiama (1977), ayԑ Abɔfo: Study of Akan Hunters 

Music. Amponsem, (2018), Sɛdeɛ Daddy Lumba de Akan kasasuo di dwuma wɔ ne nnwom 

bi mu. Ɛna Birikorang (2012), sɛdeɛ ɔdɔ da adi wɔ Kojo Antwi Twi haelaefo nnwom mu 

ne kasasu ahodoͻ a ada adi wͻ Daddy Lumba haelaefo nnwom no bi mu. 

 

Afoforᴐ pii nso na ayɛ nhwehwɛmu afa nsuiiɛ ho wɔ Abibiman mu, bi te sɛ, Dagaarafoɔ 

nsuiiɛ ne Abanyolefoɔ a wɔwɔ Nigeria no nsuiiɛ. J.H. Nketia ne afoforɔ bi nso ayɛ 

nhwehwɛmu pii afa Akanfoɔ nsuiiɛ ho, nanso sɛ mekenkann nwoma ahodoɔ a saa 

animdefoɔ yi atwerɛ no, manhunu sԑ wɔn mu biara ayɛ adesua mu nhwehwɛmu biara afa 

sԑdeԑ Ↄdwontofoᴐ bi de Haelaefo nnwom da Akanfoᴐ gyidie wᴐ Owuo ho adi. 

 

Wei nti na ɛho abɛhia sɛ, mԑyɛ saa nhwehwɛmu yi de aka deɛ tete animdefoɔ no ayɛ no 

ho.Wei bɛboa ama nimdeɛ a ɛfa Akanfoɔ gyidie a ԑfa owuo ho mu adɔ sɛ metrɛ saa 

nhwehwɛmu yi mu a. (Finnegan, 1970, p. 82) kyerɛ mu sɛ, sɛ yɛbɛtumi ayɛ nhwehwɛmu a 

ɛte sei a, ɛnneɛ na ɛho bɛhia sɛ yɛbɛfa nnipakuo bi asi hɔ na yɛayɛ wɔn ho nhwehwɛmu.  

 

Nhwehwɛmu yi bɛma yɛahunu Akanfoɔ gyidie wɔ owuo ho ɛne ɔhaw ahodoɔ a owuo de 

ba Akanman mu ԑne kasasu ahodoᴐ a ᴐdwontoni yi de di dwuma wᴐ n’adwontoᴐ mu. Afei 

nso, dwumadie yi bɛma yɛahunu sɛnea Akanfoɔ si hunu Owuo, sɛdeɛ ɛda adi wɔ Oheneba 

E.K haelaefo ayiase nnwom ahodoɔ no mu.   

 

Esiane sԑ ԑyԑ nnwom no nti, na ԑho bԑhia sԑ yԑbԑhwehwԑ kasasu ahodoᴐ binom a ԑda adi 

wᴐ nnwom yinom mu. Akanman mu no, nyԑ nsԑm nyinaa na yԑgyina babiara ka. Wei nti 

sԑ woanhunu no saa na sԑ woka wo nsԑm penpen a, wᴐbu wo sԑ woani nteeԑ anaa wonni 

nteteeԑ pa. Ne saa nti ᴐdwontoni yi adeԑ baako ne sԑ ᴐde kasasu ahodoᴐ binom bԑdi dwuma 

ama n’adwinneԑ no ayԑ fԑ. Saa kasasu yinom tumi ma ᴐda n’atenka adi, twa adwenem 

mfonin, si nsԑm binom so dua ԑna ᴐtumi nso de fura nsԑm binom ho ntoma. Kasasu yԑ 

kasadwini ahodoᴐ no mu nnoᴐma a kasadwumfoᴐ biara bԑtumi agyina so de asԑm bi ato 

dwa wᴐ berԑ a ᴐmpa asԑm no ho ntoma (Agyekum, 2011, p. 23). Bio, dwumadie yi bɛyɛ 

nnyinasoɔ de ama obiara a ɔpɛ sɛ ɔdi dwuma wɔ Akanfoɔ gyidie ho wɔ anomsɛm kasadwini 

kwan so. Nnwom ahodoᴐ a mede bԑyԑ dwumadie yinom ne; Yԑbrԑ ama Owuo, Saman pa, 

Abennwa ho aka, Sԑ panin nni fie a, Maame te ase a, nka mepԑ, Barima akᴐ ntԑm, Mfumu 

tuo, Ↄda mpaduam, Maame awu ne Asԑm aba. 

 

1.3 Nhwehwԑmu no botaeɛ 

Sɛdeɛ animdefoɔ pii de botaeɛ si wɔn ani so twerɛ nnwoma ma ɛboa nnipa ahodoɔ pii wɔ 

adesua mu no, saa ara na me nso mede sii m’ani so sɛ mɛyɛ nhwehwɛmu yi afa Akanfoɔ 

gyidie a ԑfa Owuo ho wɔ ᴐdwontoni Oheneba E.K haelaefo nnwom ahodoᴐ mu ama aboa 

afoforɔ nso. Botaeɛ a, ɛdidi soɔ yi na mede sii m’ani so wɔ dwumadie yi mu. 

 Botaeɛ a ɛdi kan ne sɛ, me nhwehwԑmu yi bɛboa ama yɛahunu ɔkwan a Oheneba 

E. K nam haelaefo nnwom so da Akanfoᴐ gyidie a ɛfa Owuo ho adi. 

 Bio, nhwehwԑmu yi bɛboa ama yɛahunu ɔhaw a Owuo de ba Akanfoᴐ asetena mu. 

 Afei, ԑbԑma yԑahunu kasasu ahodoᴐ binom a ԑda adi wᴐ Oheneba E.K. haelaefo 

nnwom no bi mu. 

 

 

1.4 Nhwehwԑmu no ho nsɛmmisa 

Nsɛmmisa a, dwumadie yi bɛbua bi ne: 

 Sɛn na Oheneba E.K da Akanfoᴐ gyidie wɔ Owuo ho adi wɔ ne haelaefo nnwom 

yinom mu? 

 Ɔhaw bɛn na Owuo de ba Akanfoᴐ asetena mu sɛdeɛ ɛda adi wɔ Oheneba E.K 

haelaefo nnwom yinom mu no? 

 Kasasu ahodoɔ binom bɛn na ɛda adi wɔ Oheneba E.K haelaefo nnwom yinom mu? 

 1.5 Deɛ nti a nhwehwԑmu yi ho hia 

Dwumadie a ɛte sɛɛ no nam akwannuasa so de nimdeɛ foforɔ bɛka deɛ tete animdefoɔ aka 

dada wɔ letrekya adesua mu no ho. Ne titire no, wɔ berɛ a binom susu na wɔdwene sɛ 

Akanfoɔ nni nwoma ahodoɔ a ɛfa Akanfoɔ gyidie a ԑfa owuo ho, ɛnkanka deɛ ɛwᴐ Akan 

haelaefo nnwom mu wᴐ Ghanaman mu. 

 

Dwumadie yi nhwehwɛmufoɔ yi wɔ awerɛhyɛmu sɛ dwumadie yi so bɛba mfasoɔ esiane 

sɛ ɛbɛda Akanfoᴐ asetena mu nsɛm binom ne gyidie adi. 

 

Ghana yɛ ɔman a ɛwɔ nnipakuo ne amammerɛ ahodoɔ. Wei nti, ɛho bɛhia sɛ yɛbɛsua 

afoforɔ amammerɛ ne amanneɛ na yɛate aseɛ na aboa ama yɛayi tirimka ahodoɔ a yɛwɔ no 

wɔ nnipakuo binom ne wɔn amammerɛ ho afiri yԑn ti mu. Sɛ yɛsua afoforɔ amammerɛ ne 

amanneɛ na yɛte aseɛ yie a ɛbɛboa de nkabom mapa aba ᴐman Ghana mu. 

 

Dwumadie yi bɛboa atrɛ yɛn nteaseɛ mu wɔ nsɛm binom a yɛde di dwuma wɔ adwontoɔ 

mu ne sԑnti a yԑde saa nsԑm no di dwuma. Afei nso ԑbԑyԑ agyapadeԑ ama nkyirimma a 

wᴐbԑpԑ sԑ wᴐbԑyԑ nhwehwԑmu biara afa Akanfoᴐ haelaefo nnwom ne wᴐn gyidie a ԑfa 

owuo ho. 

1.6 Beaeɛ a nhwehwɛmu no kɔpem  

Akanfoɔ yɛ nnipakuo a wɔdɔɔso pa ara wɔ ɔman Ghana mu a ɛma wɔn ho adwuma dɔɔso 

pa ara. Sɛ na anka ahoɔden wɔ hɔ a anka na ɛsɛ sɛ nhwehwɛmu no fa Akanfoᴐ Haelaefo 

nnwom anaa gyidie ahodoᴐ nyinaa ho. Nanso ɛnam sɛ mpanin ka sɛ; ‘Woti so a ɛnyɛ 

nneɛma nyinaa na wosoa’ no nti, mede nhwehwɛmu dwumadie yi bɛgyina Ↄdwontoni 

Oheneba E.K. a ɔyɛ Akan Haelaefo dwontoni no nnwom ahodoɔ a wayɛ a ɛwiewie nsuiiɛ 

no nko ara so. Afei nso nhwehwԑmu dwumadie yi bԑgyina Akanfoᴐ gyidie a ԑfa Owuo nko 

ara ho. Ɛbԑsan nso ahwԑ ᴐhaw a owuo de ba Akanfoᴐ asetena mu. Ne korakora no, 

nhwehwԑmu bԑhwԑ kasasu ahodoᴐ a ԑda adi wᴐ nnwom yinom mu. Ɛwom sԑ nhwehwԑmu 

dwumadie yi fa Akanfoᴐ ho deԑ, nanso dwumadie bԑgyina Asante Twi nko ara so na ada 

adi. 

 

1.7 Nhwehwԑmu yi ho akwansideԑ 

Ↄhaw a mehyiaa no wɔ dwumadie yi mu titire pa ara ne akwanya a ɛnni hɔ sɛ wobɛtwe 

nwoma anaa adesuadeɛ bi afiri abɛɛfo ntanɛte so. Mmea pii wɔ ntanɛte no so a sɛ wobɛnya 

kwan akenkan anaa atwe biribi wɔ hɔ a, gye sɛ wotua sika ansa na woanya mu kwan. Sɛ 

wobɛnya mu kwan akenkan anaa atwe biribi a ɛbɛboa wo nhwehwɛmu no a, gye sɛ wotua 

biribi ansa na woanya mu kwan. 

 

Ɛbi mpo wɔ hɔ a, gye sɛ wotɔ ansa na woatumi atwe. Ne nyinaa mu nso no, ɛnyɛ tɔ ara kwa 

na mmom gye sɛ wowɔ krataa bi a, wɔfrɛ no “Credit card” a sika wɔ so na woatumi de atɔ 

saa aboadeԑ yinom. 

Wei nyinaa akyi no, ntanɛte nnwane. Wei nti sɛ worepɛ biribi wɔ so a, ɛbɛtwa ne ho saa 

ara ɛmmue da na woanya de ayԑ deԑ wopԑ sԑ wode yԑ. Ɛbi nso wɔ hɔ a, na ahoma no ate 

kɔ koraa. 

 

Mpanin se, “Sԑ wotᴐn wo yareԑ a na wonya ano aduro”. Sԑbe, “Ↄbapa wᴐmmfa no kԑtԑpa 

so”. Wei ne deԑ daa na ԑhyԑ me nkuran ma mebᴐ me ho so sԑ mԑyԑ adwumaden esiane sԑ 

mmpanin se, ‘Womia woani a wofiri fufuo mu’. Mesii nkete we taa so sԑ memma biribiara 

mmu m’aba mu a ԑmfa ho mpo sԑ ԑyԑ sikasԑm. Mede mmᴐdemmᴐ, nnwentaasoᴐ, nkoden, 

de nsi ne anem yԑԑ m’akoraboᴐ yii aniha totwene na metumi de sii sintᴐ yi ano kwan. 

Esiane adwumaden ne nnwentaasoᴐ nti saa sintᴐ yi antumi annyԑ akwansideԑ wᴐ me 

nhwehwԑmu yi ho ԑwᴐ mu sԑ ԑtᴐ da a na ԑdi me nya deԑ. 

 

1.8 Nhwehwԑmu no nhyehyɛeɛ  

Dwumadie yi wɔ afa atitire num, mahyehyɛ no pɛpɛɛpɛ firi ɔfa baako de kɔsi ɔfa a ɛtɔ so 

num so. Ɔfa a ɛdi kan no yɛ nnianimu. Saa ᴐfa yi kasa fa nhwehwɛmu no nnyinasoɔ, botaeɛ, 

nhwehwɛmu no ho nsɛmmisa, dwumadie no haw, beaeɛ anaa faako a dwumadie no kɔpem. 

Afei ɛsan nso hwɛ akwansideɛ anaa nhwehwɛmu no mu sintᴐ ahodoɔ, ᴐkwan a mefaa so 

sii sintᴐ yi ano, mfasoɔ a yɛbɛnya ne dwumadie no nhyehyɛeɛ. 

Ɔfa a ɛtɔ mmienu no nso kasa fa deԑ animdefoɔ binom aka a ԑfa nhwehwɛmu yi ho. Mεyε 

ho mpεnsεmpεnsεmu na afei makyerε εkwan a mεfa so de adi dwumadie yi. Afei mεkyerε 

dwumadie yi fapem anaa ne nnyinasoͻ pͻtee εne deε nti a mede saa nnyinasoͻ no redi 

Oheneba E.K. haelaefo nnwom binom ho dwuma yi. 

 

Akwan ahodoɔ a mefaa so yɛɛ me nhwehwɛmu no nso da adi wɔ ɔfa a ɛtɔ so mmiɛnsa no 

mu. Ɛkyerԑ ᴐkwan mefaa so de nyaa Haelaefo dwontoni Oheneba E.K nnwom ahodoᴐ a 

mede dii dwuma no. Ɛsan nso kyerԑ beaeԑ nhweheԑmu dwumadie yi kᴐᴐ so, nhwehwԑmu 

yi su, nnipa a mede wᴐn dii dwuma yi.  Ɛna afei nso, ᴐkwan a mefaa so nyaa nnwom yinom 

mu nsԑm a ԑboaa me nhwehwԑmu yi ne deԑ nti a nhwehwԑmu dwumadie yi gyina Akan 

haelaefo dwontoni Oheneba E.K nnwom so. 

 

Ͻfa a εtͻ so nnan no na εyɛ nhwehwɛmu dwumadie yi fapem ankasa. Saa ͻfa yi mu na 

nnwom a mefa firii Oheneba E.K. mpaawa binom mu no mɛyiyi nsԑm ahodoᴐ a ԑda 

Akanfoᴐ gyidie binom a ԑfa owuo ho de ayɛ mpεnsɛmpɛnsɛmu no.  

 

Ɔfa a ɛtwa toɔ a ԑyԑ nnum no bɔ dwumadie yi nyinaa mua. Bio, mede adwenkyerɛ ne 

nsusuiɛ a mewɔ fa saa nhwehwɛmu yi ho nso too dwa. 

 

1.9 Ↄfa yi tᴐfabᴐ 

Nhwehwԑmu yi fa sԑdeԑ Oheneba E.K nam haelaefo nnwom binom so da Akanfoᴐ gyidie 

a ɛwɔ Owuo ho adi. Ɛwɔ afaafa ahodoɔ num. Ɔfa a ԑdi kan yi ahwɛ dwumadie yi nnianimu, 

dwumadie no nnyinasoɔ, dwumadie no botaeɛ ne nsɛmmisa bi a ɛfa nhwehwɛmu no ho. 

Ɛkaa ɔhaw pɔtee a meyɛɛ nhwehwɛmu no mefaa mu, na mesan kyerɛɛ mfasoɔ a 

nhwehwɛmu yi de bɛba. Mekyerɛɛ ɔkwan a mefaa so dii dwuma a ɛyɛ nkɔmmɔtwetwe. 

Faako a mekɔtwetwee nkɔmmɔ no ne faako mekᴐtwetwee Oheneba E.K nnwom ahodoᴐ 

no nso mada no adi. Ɛsan kyerɛ nhwehwɛmu no sintɔ. Ne korakora no, ɛkyerɛɛ deɛ nti a 

meyɛɛ nhwehwɛmu no faa saa Odwontoni yi nkoaa nnwom ahodoᴐ binom ho. Afei mede 

akwansideɛ ahodoɔ a mehyiaa no nhwehwɛmu yi mu nso too dwa. 

ƆFA A ƐTƆ SO MMIENU 

ANIMDEFOƆ BINOM ADWENKYERƐ 

 2.0 Nnianimu 

Dwumadie yi fa a ԑtᴐ so mmienu mu na mede adwenkyerԑ ahodoᴐ a animdefoᴐ binom de 

ato dwa a ԑne me dwumadie yi wᴐ twaka bԑto dwa. Animdefoᴐ pii ayԑ nhwehwԑmu bebree 

afa nnipakuo binom asetena mu nsԑm (amammerԑ ne amanneԑ) ho, enti ԑsԑ fata sԑ mede bi 

to dwa wᴐ ᴐfa yi mu na aboa ahyԑ me dwumadie yi mu kena ama no nnyinasoᴐ. 

 

2.1 Adwenefa 

Anosɛm kasadwini no nkyerɛmu de pinkyenpinkyen pii na abɛto hɔ sɛdeɛ (Finnegan, 1970, 

p. 15-17) kyerɛ no. Ne nyinaa akyi no, animdefoɔ pii agye ato mu sɛ anomsɛm kasadwini 

no ma kwan ma obiara tumi da biribi adi. Ↄkyerɛ a, biribiara nni hɔ a ɛte atwerɛ kasadwini 

no firi anosɛm kasadwini no ho. Yɛntumi mfa atwerɛ no nko ara sɛ kasadwini a, ɛwɔ hɔ. 

Atwerɛ ahodoɔ a ɛkyerɛ sɛ atwerɛ nnoɔma no nko ne kasadwini no yɛ mmorɔfo animdefoɔ 

a, wɔdwene sɛ wɔn kasadwini no som bo sene afoforɔ deɛ no asɛnka. 

 

Sɛdeɛ Okot p’Bitek kaa no wɔ (Bukenya ne Nandwa, 1983, p. 11) mu no kyerɛ anosɛm 

kasadwini mu sɛ ɛyɛ nipa asetena mu dwumadie ahodoɔ nyinaa ɛne mpo wɔn kasa. 

(Bukenya ne Nandwa, 1983, p. 1-2) nso kyerɛ mu sɛ, anomsɛm kasadwini yɛ nsɛnkaeɛ 

ahodoɔ nyinaa, sɛ ɛyɛ deɛ yɛde yɛn anofafa kaeɛ, yɛtoeɛ anaa mpo deɛ yɛyɛeɛ a ɛtɔ asomu. 

Saa nkyerɛmu ahodoɔ a ɛfa anosɛm kasadwini no ho no nyinaa kyerɛ kwansono a, yɛde 

kasa di dwuma wɔ abrabɔ mu. Adwontoᴐ nso da saa su yi adi. Yԑde ᴐkasa nwono nnwom 

ma ԑdi dwuma pii wᴐ asetena mu, sԑ ԑyԑ awerԑhosԑm, anigyesԑm, nkratoᴐ anaa atenka 

ahodoᴐ bi. 

 

2.2 Abibiman Anodisԑm Kasadwini Ho Asԑm Tiawa 

Adesua a ԑfa Abibiman amammerԑ no ho firii aseԑ wᴐ berԑ a Aborᴐfo baa Abibiman mu 

ha. Sԑdeԑ ԑbԑyԑ na wᴐn adwadie nnwuma ahodoᴐ no bԑkᴐ so, na wᴐatumi atrԑ wᴐn ahyeԑ 

mu asan atumi atrԑ Kristosom nti, na ԑho abԑhia sԑ wᴐbԑsua Abibifoᴐ kasa ne amammerԑ 

ahodoᴐ no na aboa wᴐn wᴐ dwumadie ahodoᴐ mu. Nkoatᴐfoᴐ, asԑmpakafoᴐ ne anto 

fahodie akannifoᴐ no bᴐᴐ wᴐn adwene mu pᴐ sԑ wᴐbԑsua Abibifoᴐ kasa, asetena ne abrabᴐ 

mu nsԑm sԑdeԑ ԑbԑyԑ a wᴐbԑtumi ne Abibifoᴐ anya nkutahodie pa. Mmom ԑnam 

nsԑmpakafoᴐ no so na ԑmaa wᴐfirii aseԑ twerԑԑ Abibiman kasahodoᴐ ne amammerԑ no. 

Wei nyinaa gyina sԑdeԑ ԑbԑyԑ a wᴐbԑtumi ne Abibifoᴐ adi dwa na wᴐatrԑ wᴐn ahyeԑ mu 

asan nso de wᴐn som no ahyeta Abibiman mu.  Na ԑnyԑ saa Aborᴐfo yinom botaeԑ ne sԑ 

wᴐbԑhunu Abibifoᴐ abrabᴐ mu nsԑm ne sԑdeԑ wᴐn ne afoforᴐ di nkutaho na mmom sԑdeԑ 

ԑbԑyԑ a wᴐbԑnya kwan adi wᴐn dwuma nti. 

 

Nanso mmerԑ rekᴐ na mmerԑ reba no, animdefoᴐ bi te sԑ Edward Burnet Taylor ne James 

George Frazer firii aseԑ sԑ wᴐbԑsua nnipakuo bi amammerԑ. Wᴐnyaa adwene sԑ sԑ wᴐde 

nnipakuo ahodoᴐ mmienu bi amammerԑ to apa so yԑ ho mpԑnsԑmpԑnsԑmu a, ԑbԑboa ama 

wᴐate nnipakuo biara ase wᴐ wiase afanan nyinaa. Animdefoᴐ yi kyerԑ mu a, sԑ wohwԑ saa 

nnipakuo yinom mmienu amammerԑ no traa a wobԑhunu sԑ nsonsonoeԑ wᴐ mu. Nanso 

nokorԑ asԑm a ԑwom pa ara ne sԑ nnoᴐma pii wᴐ hᴐ a ԑda koroyԑ adi wᴐ mu. Animdefoᴐ 

yinom ntotoho nhwehwԑmu a ԑfa wiase aman amammerԑ ho no, wᴐsan nso hwԑԑ Abibiman 

amammerԑ no fa bi wᴐ wᴐn dwumadie no mu. Wᴐn dwumadie a wᴐato din ‘The Golden 

Bough: A Study in Magic and Religion (2003)’ mu no, Frazer kaa Abibiman amammerԑ ho 

asԑm nso na ne botaeԑ ankasa fa nkonwayisԑm ne som dwumadie wᴐ nnipakuo ketewa bi 

wᴐ Italy man mu. Animdefoᴐ bi te sԑ Frazer ne Tylor na wᴐhyԑԑ animdefoᴐ afoforᴐ bi te 

sԑ Robert Rattray ne P. Amaury Talbot nkuran maa wᴐfirii aseԑ twerԑԑ Akanfoᴐ ne Ekoifoᴐ 

amammerԑ ho nsԑm (Sanka, 2010, p. 4). 

 

Aborᴐfo animdefoᴐ a wᴐtuu wᴐn ho sii hᴐ yԑԑ sԑ wᴐbԑyԑ nhwehwԑmu afa Abibiman mufoᴐ 

amammerԑ ho te sԑ Gordon Innes wᴐ ne dwumadie “Sunjata: Three Mandinka Versions” 

(1974) ne Finnegan wᴐ ne dwumadie “Oral Literature in Africa” (1976) mu no faa haw 

pii mu a mpo ԑkaa wᴐn dwumadie no nso.    

 

(Okpewho, 2007, p. 84) kyerԑ mu mpo sԑ aborᴐfo animdefoᴐ a wᴐyԑԑ sԑ wᴐbԑyԑ 

nhwehwԑmu adᴐ sukᴐ afa Abibifoᴐ anodisԑm kasadwini no ho no antumi antwe wᴐn ho 

amfiri deԑ wᴐn adikanfoᴐ aka a ԑnyԑ nokorԑ no ho. Ɛnam weinom bi so nti na abrᴐfo 

animdefoᴐ adesua nhwehwԑmu a wᴐyԑ fa Abibiman anodisԑm kasadwini ho no nni 

nnyinasoᴐ no. (Finnegan, 1970, p. 82) kyerɛ mu sɛ, sɛ yɛbɛtumi ayɛ nhwehwɛmu a ɛwie 

pԑyԑ a, ɛnneɛ na ɛho bɛhia sɛ yɛbɛfa nnipakuo bi asi hɔ na yɛayɛ wɔn ho nhwehwɛmu. 

 

 

 

University of Education,Winneba http://ir.uew.edu.gh



21 
 

2.3 Akanfoᴐ ne deԑ wᴐfiri 

(Ayim, 2015, p. 5) kyerɛ mu sԑ, Akanfoɔ yɛ nnipakuo bi a wɔwɔ Ghana a wɔka nnipa a 

wɔda nso na wɔntoto amammerɛ ase wɔ Abibirem ha no mu baako ho. Ɔse, Akanfoɔ kyerɛ 

“Adikanfoɔ”, ɛne sɛ wɔka nnipakuo bi a wᴐdii kan bɛtenaa ɔman Ghana mu. Wɔatu apete 

amantam bɛyɛ nsia so wɔ ɔman yi mu. Sɛ wohwɛ asaase a wɔagye nso a, ɛbɛyɛ ɔha mu 

nkyɛmu aduanan na afei wɔn dodoɔ nso bɛyɛ ɔha mu nkyɛmu aduonum de rekɔ aduosia. 

Kasa ahodoɔ a ɔtwerɛfoɔ yi bobɔᴐ din sɛ Akan kasa no bi ne Adanse, Ahanta, Akwamu, 

Aowin, Asante, Akyem, Akuapem, Asen (Assin), Bono, Dankyira, Fante, Kwawu Nzema, 

Sԑhwi, Twifo ne Wassa. Wɔkyerɛɛ sɛ Akanfoɔ yi bi te Ghana na ebi nso te Ivory Coast. 

Ɔkyerɛ a, saa nkuro yi nyinaa abrabɔ, amammerɛ ne amanneɛ dodoɔ no ara reyɛ ayɛ pɛ. 

Ayim (2015), kyerɛ sɛ saa Akanfoɔ yi kasa deɛ wɔde Twi ne ne nnanemu ahodoɔ bɛyɛ du 

nnwɔtwe no na ɛdi dwuma. 

 

Akan yԑ ᴐkasa a nnipakuo bi a wᴐfrԑ wᴐn Akanfoᴐ ka. Akanfoᴐ ne nnipakuo a wᴐn dᴐᴐso 

sene nnipakuo nkaeԑ a wᴐwᴐ ᴐman Ghana mu. Nhwehwεmu ada no adi sε Akanfoͻ 

dodoͻ na εwͻ ͻman yi Apueε, Atͻeε, Mfimfini, Asante, Bono Amantam ne Firaw 

Mantam fa bi mu. Akan kasa nkorabata ahodoͻ no ne Fante, Asante, Akuapem, Akyem, 

Agona, Gomoa, Asene, Denkyira, Akwamu, Kwahu, Twifo, Wassa, Buem ne Bono kasa 

(Agyekum, 2006, p. 361). Ne saa nti sε obi ka sε ͻyε Ɔkanni a, yεtumi bisa no sε 

“wofiri Akan kuro bεn so na woka Akan kasa no mu deε εwͻ he? Ɛyε nokorε sε 

nsononsonoeε kakra wͻ nsεmfua nkyerεaseε ne nsεmfua nkorεnkorε bi mu deε, nanso 

εkwan bi so no kasa no nyinaa yε pε, εfiri sε nnipa a wͻka kasa nkorabata ahodoͻ yi 

nyinaa te wͻn ho wͻn ho ase. 

Akanfoͻ na εdͻͻso pa ara wͻ ͻman Ghana mu. Nnipa dodoͻ no ara nso na wͻtumi ka 

Akan kasa na wͻsan te kasa no. Adwumayԑkuo wᴐfrԑ wᴐn ‘Ghana Statistical Service’ 

(2010) de to dwa sԑ Ghana nnipa bԑboro ᴐha mu nkyekyԑmu aduanan (40%) te Akan kasa 

no sane tumi ka no yie pa ara wᴐ ᴐman Ghana mu. Adomako (2015) nso kyerԑ mu sԑ Akan 

ne Ghana kasa a ԑnnԑ mmerԑ yi ᴐmanfoᴐ taa de di dwuma pa ara wᴐ ᴐman yi nwomasua, 

adwadie ne nsԑntwerԑ nnwuma mu.  

 

(Agyekum, 2006, p. 361) kyerε mu sε Akan kasa ne amammerε di akotene pa ara wͻ 

kasa ahodoͻ a wͻkyerε wͻ adantamu, ntoasoͻ ne sukuupͻn mu.  Seesei Akan kasa di 

dawubͻ nnwuma mu adͻnten pa ara. Akanfoɔ yɛ nnipa bi a wɔn ani gye wɔn amammerɛ 

ho yie. Saa nnipakuo yi ka Akan kasa wɔ wɔn nhyiamu dwumadie ahodoɔ te sɛ afahyɛ ne 

ayiyᴐ ase. 

 

Deε yεhunu fa Akan kasa ho bio ne sε seesei Akanfoͻ ne nnipa bi koraa a wͻnyε Akanfoͻ 

bi te sԑ Bibini sԑ Buroni (Black Americans) ani gye ho pε sε daadaa wͻbεka kasa no, asan 

de adi dwuma ahodoͻ pii. Bio, esiane sε ͻmanfoͻ dodoͻ no ara te Akan kasa na wͻtumi 

ka nti, radio ne TV dwumadie pii wͻde Akan kasa na εyε, sεdeε ԑbԑyԑ a  ͻmanfoͻ pii bεte 

aseε na wͻatumi afrε akyerε wͻn adwene. Ɛnam so ama dawubᴐ nkrataa ahodoᴐ a ԑba 

mmᴐnten so no wᴐpԑ abadwafoᴐ ma wᴐbԑpԑnsԑmpԑnsԑn mu wᴐ Akan kasa mu sԑdeԑ ԑbԑyԑ 

a ᴐmanfoᴐ pii bԑte aseԑ.  

 

Akanfoᴐ de Arabekfoᴐ atwerԑ mma na ԑtwerԑ wᴐ Akan kasakuo ahodoᴐ mmiԑnsa a 

wᴐtwerԑ no mu. Kasakuo yinom ne Asante Twi, Akuapem Twi ne Mfante. Akanfoᴐ wᴐ 

University of Education,Winneba http://ir.uew.edu.gh



23 
 

atwerԑ mma mmienu a ԑwᴐ wᴐn atwerԑ mu a ԑda nso wᴐ Arabekfoᴐ atwerԑdeԑ no ho. 

Atwerԑdeԑ yinom ne [ԑ] ne [ᴐ].  

 

2.4 Akanfoᴐ wiase adwenemusԑm  

(Awuah-Nyamekye, 2014, p. 60), kyerԑ a Akanfoᴐ wiase adwenemusԑm no kyerԑ wᴐn 

adwene nyinasodeԑ ne wᴐn dwumadie ahodoᴐ nyinaa wᴐ wiase. Saa nkyerԑmu yi ne Allan 

(1985) adwenkyerԑ sԑdeԑ ᴐkaa no wᴐ (Chalk, 2006, p. 45) mu no kᴐ bԑnkorᴐ mu. Ↄkyerԑ a 

wiase adwenesu no gyina hᴐ ma sԑdeԑ yԑhunu wiase, emu nkutahodie, nsusuiԑ ne sԑdeԑ 

yԑte abrabᴐ ase, deԑ ԑhia ne sԑdeԑ nnoᴐma binom dwumadie teԑ wᴐ mu. 

 

Awuah-Nyamekye (2014) kᴐ so kyerԑ mu sԑ Akanfoᴐ wiase adwenesu no yԑ asisԑm ne 

suahunu binom a nananom tetefoᴐ de gyaa wᴐn. Wei nti sԑ wode Awuah-Nyamekye kᴐ 

adwennwen mu a na kyerԑ sԑ ԑyԑ adeԑ a ԑnni nnyinasoᴐ wᴐ asetena mu. Nanso wᴐnam 

amammerԑ ahodoᴐ so yԑ ma ԑyԑ sԑ adekann bi mpo.  

 

(Kalu, 2001, p. 228) nso kyerԑ sԑ Akanfoᴐ ankasa ankasa no deԑ wiase adwenesu no wᴐ 

nsusuansoᴐ wᴐ wᴐn amammerԑ so. Ↄkyerԑ mpo sԑ emu na wᴐn nimdeԑ dodoᴐ no ara wᴐ. 

Ɛwᴐ wᴐn mmԑ, amammerԑ ne adomankomasԑm ahodoᴐ no mu. 

 

Akanfoᴐ gye di sԑ wiase nna hᴐ kwa. Wᴐwᴐ honhom wiase ԑna honam wiase a honhom 

wiase no di honam wiase no so. Wᴐgye di sԑ ahonhom tenabea ne honhom wiase, ԑna 

ateasefoᴐ nso atenaeԑ ne honam wiase mu. Wei nti sԑ onipa bԑdi dԑ wᴐ abrabᴐ mu bi te sԑ 

abawoᴐ, yiedie ne nkwa a ahoᴐden wᴐ mu a ԑnneԑ na ԑtwa sԑ ᴐtwe ne ho firi nnebᴐne ho 

na ohunu wiase ahodoᴐ no ne sԑdeԑ ᴐbԑbᴐ ne bra afa na wankᴐnya asotwe bi te sԑ yareԑ 

koankorᴐ, nkwanhyia wuo ne mpᴐfrim wuo (Ameh, 2013). 

 

Larbi (2002) nso kyerԑ sԑ, Akanfoᴐ te sԑ Abibifoᴐ nkaeԑ no ara pԑ. Ↄkyerԑ a, adeԑ biara a 

ԑbԑto onipa biara no wᴐwᴐ ᴐsom bi nkyerԑkyerԑmu de ma deԑ asi no. Akanfoᴐ mu deԑ sԑ 

woyi honam mu wiase firi hᴐ a, deԑ ԑwᴐ hᴐ ara ne honhom wiase. Biribiara a ԑbԑsi wᴐ 

asaae yi so no wᴐtumi toatoa ara ma wᴐnya honhom wiase mu nkyerԑmu. Weinom nyinaa 

di adanseԑ pefee sԑ Akanman mu deԑ honhom di akotene pii wᴐ wᴐn daa daa asetena mu. 

 

Gyekye (1995) ne Mbiti (1990) nhwehwԑmu a wᴐyԑԑ faa Akanfoᴐ ho no di weinom mu 

adanseԑ. Gyekye (1995) ne Mbiti (1990) kyerԑ mpo sԑ Akanfoᴐ adwenefa a ԑfa ewiase ho 

ne sԑ otumfoᴐ anaa tumi baako pԑ na odi wiase nyinaa so a ᴐno ne Ↄbᴐadeԑ.  

 

Wiase yi mu biribiara yԑ honhom mpo kᴐsi sԑ yԑkᴐ so ara ne honhom wiase no di nkutaho 

dabiaria ne berebiara. Ne saa nti obiara ᴐbԑyԑ sԑ ᴐde ntetemu bԑba honam ne honhom wiase 

no ntam wᴐ Akanman mu no de ne nsa aka nananom Akanfoᴐ abufuhyew. Na wᴐbԑdi 

oniiko no ho yaw esiane gyidie mapa a wᴐwᴐ wᴐ deԑ tumi nyinaa wᴐ no mu (Gyekye, 

1995). Akanman mu no, wᴐgye di sԑ biribiara yԑ honhom. 

Animdefoᴐ ahodoᴐ bi te sԑ Mbiti,1990; Dickson, 1965; Pobee, 1992 akyerԑ sԑ anyamesom 

di Abibifoᴐ asetena mu ntintiman, ne titire Akanfoᴐ. Sԑ wohwԑ a, Abibifoᴐ nnipakuo 

ahodoᴐ no wiase adwenemusԑm no nnyinasoᴐ pa ara ne wᴐn anyamesom. (Mbiti, 1990, p. 

1) de to so sԑ Abibifoᴐ ntoto wᴐn anyamesom ase, na nnipakuo biara wᴐ wᴐn som ne gyidie 

ahodoᴐ. Ↄka bio mpo sԑ wᴐn anyamesom no fra wᴐn daa daa asetena. Ne saa nti, sԑ yԑreyԑ 

nhwehwԑmu bi afa anyamesom ho a na yԑreyԑ afa nnipakuo bi ankasa ho. 

 

Akanfoᴐ asetena mu no anyamesom wᴐ mu sԑ ԑbԑbᴐ wᴐn ho ban ama wᴐadi yie wᴐ abrabᴐ 

mu. Dwumadie bi te sԑ abawoᴐ, owuo, awareԑ, kunayԑ, nnᴐbaeԑtwa ne sԑ mpo wᴐbԑyi obi 

ama no mpaninnie bi no nyinaa fapem firi wᴐn anyamesom nhyehyԑeԑ mu. Akanfoᴐ hunu 

anyamesom sԑ biribi a ahotᴐsoᴐ wᴐ mu, ԑnni hwammᴐ na ԑsan bᴐ yԑ nkwa ho ban. Nkwa 

yԑ adeԑ a ԑsom bo ma Ↄkani biara esiane sԑ wᴐgye di sԑ ‘wowᴐ nkwa a wowᴐ ade’. Akanfoᴐ 

ka nkwa a, na wᴐrekyerԑ asetena mu yiedie (nkwa tenten, apᴐmuden, sika, anigyeԑ, 

asomdwoeԑ, awoᴐ, fawohodie ne ade). Weinom ne Akanfoᴐ anyamesom nnyinasoᴐ a nti 

wᴐmfa nni agorᴐ. 

 

Anyamesom dwumadie titire ne sԑ ԑbᴐ nkwa ho ban. Nipa nkwa yiedie gyina twaka pa a 

ԑda ᴐmanfoᴐ ne ahonhom a wᴐwᴐ mpᴐtam hᴐ so. Akanfoᴐ wᴐ gyidie bi sԑ sԑdeԑ wiase teԑ 

no, yԑmfa anikan ntu bayie, nti sԑ ԑba no ahobambᴐ a onipa dasani ntumi. Wei nti na daa 

ԑho hia sԑ nnipa ne ahonhom no nya ayᴐnkofa sononko bi a ԑbԑtumi ama yԑadan wᴐn wᴐ 

ahobambᴐ mu. 

Ɛwom sԑ nnipa asetena mu yiedie ne anyamesom nnyinasoᴐ deԑ nanso yԑntumi nyi deԑ 

tumi nyinaa wᴐ no no (Otumfoᴐ), abosom ne nananom nsamanfoᴐ mfiri anyamesom mu 

mma no nyԑ yie. Anyamesom boa ma yԑtumi sᴐ ᴐhaw bi ano, na sԑ ԑyԑ anyamesom pa no 

gyina ᴐkwan ԑfa so boa ma yԑsi ᴐhaw bi ano kwan.  

 

Sԑ yԑka sԑ obi yԑ anyamesomni wᴐ Akanman mu a na yԑrepԑ akyerԑ sԑ ᴐyԑ obi a amanneԑ 

ahodoᴐ bi te sԑ apaeԑyie, afᴐdebᴐ, sԑ wobԑpԑ nimdeԑ afiri ahonhom no hᴐ na woasan nso 

ahwԑ sԑ ntawantawa biara nni ᴐne afoforᴐ ntam da n’akoma so. Ↄsan nso pԑ mmoa firi 

ahonhom ahodoᴐ no hᴐ sԑ ԑbԑyԑ a ᴐbԑtumi adi ᴐhaw anaa ahonhom mmᴐne a ԑbԑba 

n’akwan mu so. Anyamesomni nkyerԑ sԑ wobԑsiesie wo ne wo yᴐnko nipa ntam nkoaa na 

mmom Ↄdomankoma abᴐdeԑ ahodoᴐ ne ahonhom no nso. 

 

2.5 Adwenesu a ԑfa Owuo ho 

Parrinder (1969) kyeԑ a, Abibirem nnipakuo ahodoᴐ no nyinaa wᴐ wᴐn adomankomasԑm 

a ԑfa owuo. Ɛyԑ ᴐkwan a wᴐfa so de kyerԑ sԑnti a owuo bԑkaa adasa asetena mu. Nanso 

nokwasԑm a ԑwᴐ mu ne sԑ dodoᴐ no ara na ԑdi nsԑ. Deԑ ԑdi mu akotene pa ara ne deԑ 

Onyankopᴐn soma asomafoᴐ mmienu bi sԑ wᴐnkᴐ ka owuo ho asԑm nkyerԑ ᴐmamfoᴐ no.  

Nnipakuo bi a wᴐfrԑ wᴐn Mendefoᴐ a wᴐfiri Sierra Leone kyerԑmu sԑ na ᴐkraman ne nkwa 

somafoᴐ no. Bere a na ᴐkraman nam kwan so rekᴐbᴐ ᴐmamfoᴐ no amanneԑ sԑ ᴐne nkwa 

bᴐfoᴐ no, esiane sԑ na ԑkᴐm de no no nti ᴐyԑԑ sԑ ᴐbԑgyina baabi apԑ biribi de abᴐ n’ano so. 

Wei nam so maa aponkyerԑne nyaa ho bԑsan ne ho kᴐbᴐᴐ owuo ho dawuro kyerԑԑ ᴐmamfoᴐ 

no.  

Zulufoᴐ adomankomasԑm a ԑfa owuo ho nso kyerԑ sԑ, na abosomankotrԑ ne nkwa bᴐfoᴐ 

nanso esiane sԑ ᴐntumi nnante ntԑm nti kotrԑ a na ᴐno nso ne owuo bᴐfoᴐ no bԑsan ne ho 

ntԑm so kᴐbᴐᴐ ᴐmamfoᴐ no amanneԑ sԑ wᴐbԑwu. 

 

Lambafoᴐ a wᴐfiri ᴐman Zambia mu nso kyreԑ mu a, na onipa ᴐdii kan baa asaase so yԑ 

obi a na ne dwumadie ne sԑ ᴐde mmoa kᴐ adidie. Da koro bi a na ᴐpԑԑ sԑ ᴐbᴐ ne ho atenaseԑ 

no, ᴐsomaa abᴐfoᴐ binom sԑ wᴐnkᴐ Nana Nyankopᴐn hᴐ nkᴐgye nnuaba bi mmerԑ no. Berԑ 

a wᴐkᴐgyeeԑ a wᴐreba no, na Onyankopᴐn ahyԑ wᴐn ketee sԑ aduaba baako bi deԑ mma 

wᴐmmᴐ wᴐn ho mmusuo mmue so. Nanso esiane abᴐfoᴐ yinom mfeefeemu nti wᴐyԑԑ 

asobrakye buee so maa ԑnam so maa owuo hyetaa wiase nyinaa (Parrinder, 1969). 

 

Dogonfoᴐ a wᴐwᴐ ᴐman Mali mu nso adomankomasԑm a wᴐde kyerԑ owuo mu ne sԑ, berԑ 

bi Nana Nyankopᴐn de nantwie kԑseԑ bԑbᴐᴐ ԑdwa so sԑ ᴐretᴐn. Maame bi bԑbisaa ne boᴐ 

maa Nyankopᴐn kyerԑԑ no sԑ nantwie no gyina hᴐ ma owuo. Nanso esiane sԑ na maame yi 

nnim hwee fa adeԑ a yԑfrԑ no owuo no nti ᴐkᴐᴐ so tᴐᴐ nantwie no de kᴐeԑ. Berԑ a ᴐkᴐduruu 

fie no na ne kunu awu da hᴐ ansa ᴐrete asԑm ‘Owuo’ ase (Beumers, 1990). 

 

2.6.0 Owuo 

Onipa asetena mu no, sɛ ɛba sɛ onipa ntumi nkeka ne ho, afei nso ɔntumi nhome anaa ne 

home twa bɛyɛ sima kakra bi ntam a yɛse onipa no awu. Owuo yɛ adeɛ a ɛka ɔdasani abrabɔ 

ho a ɔntumi nnwane mfiri ho. Saa subea a nnipa kɔ mu yi yɛ asetenemu-amammerɛ 

ahyɛnsodeɛ ɛnka onipa no nko ara abrabɔ na mmom ɛde ɔhaw ne yawdie ba nnipakuo bi 

so nso. Ɔbra kanko no mu nneɛma a onipa fa mu no mu baako ne owuo. Ɛyɛ adeɛ a ɛkyerɛ 

sɛ ɔdasani afiri tebea baako mu kɔ foforɔ mu a ɔnni ateasefoɔ mu bio. Saa amanneɛ yi yɛ 

sunsum mu nneɛma a yɛtaa fa mu na ɛka yɛn amammerɛ ho (Fernandez, 2006). Ↄtoaa so 

sԑ owuo mu nsԑm bebree yԑ adeԑ a yԑnnka no pen na mmom yԑka bra ani sԑdeԑ ԑbԑyԑ a 

awerԑhoᴐ ne yaw a ԑde ba no so bԑte. 

 

Opoku (1978) ka sɛ, owuo yɛ adeɛ a onipa biara ntumi nkwati wɔ n’abrabɔ mu. Ɛyɛ kwan 

bi a ɛsɛ sɛ onipa biara tu na ɛnam so aboa no ama wakɔtoa n’abrabɔ so wɔ asamando. 

Akanfoɔ ne titire no Asante amammerɛ mu no, sɛ onipa wu a, na ɛnyɛ n’awieeɛ ara ne no. 

Ɔkɔtoa abrabɔ foforɔ so wɔ asamando a ɛyɛ honhom wiase a yɛmfa yԑn ani nhunu no mu. 

Me ne Opoku yԑ adwenkorᴐ esiane sɛ, Efikfoɔ a wɔwɔ Kalaba a ԑwᴐ Nigeria no nso wɔ 

gyidie a ɛte saa ara. Akanfoɔ nim sɛ nseɛdo anaa asamando nyɛ fie na ɛyɛ beaeɛ bi a wɔmfa 

anikan nhunu (obi a ɔwɔ nkwa anaa honam mu) nkɔ hɔ. Bio, ɛyɛ beaeɛ bi a, sɛ wokɔ hɔ a 

wontumi nsane wakyi mma ateasefoɔ mu bio. Akanfoɔ gye di sɛ ɛhɔ na yɛn nananom 

nyinaa wɔ na ansa na onipa bi bɛtumi akɔka wɔn ho no, gye sɛ wawu. 

 

Mbiti (1975) nso da no adi sɛ, ɛyɛ nsakraeɛ a ɛde onipa bi firi sasa mu kɔ saman mu. Ɔtoa 

so ka sɛ owuo gyina hɔ ma wɔn a yɛde ani hunu wɔn (ateasefoɔ) ne wɔn a yɛmfa ani nhunu 

wɔn te sɛ ahonhom. Wei kyerɛ sɛ obi wu a ɛnyɛ prɛko pɛ sɛ na wayera afiri asase so mmom 

ɔkɔ so tena asase yi so mmerɛ kakra ma wɔn a wɔne no atena pɛn, abusuafoɔ, adɔfo ne 

nnamfoɔ kae no wɔ akwannuasa ahodoɔ pii so. Sei na wɔfrɛ no sasa berɛ no. 

Asuquo (2011) kyerɛ owuo ase sɛ, ɛyɛ kwan a Nyankopɔn fa so to nsa frɛ onipa a ɔwɔ 

ateasefoɔ asaase so na ne berɛ a ɔde ama no wɔ ne wiase dwumadie mu nyinaa aba awieeɛ. 

Ɔkyerɛ sɛ sɛdeɛ Onyankopɔn de fam dɔteɛ bɔɔ onipa no ɔhomee nkwa honhom guu onipa 

mu ma ɔbɛyɛɛ ɔkra teasefoɔ no, saa pɛpɛɛpɛ na onipa wu a, ɔkra no firi nnipadua no mu 

ma deɛ ɛyɛ dɔteɛ no kɔ baabi a ɛfiri. Wei nti sɛ onipa wu a, ɔkra no ne nnipadua no ntumi 

nkɔ baabi faako. Abibifoɔ gyidie ne sɛ owuo biara nni hɔ a ɛba kwa. Ɛno nti berɛ biara no 

yɛwɔ obi a yɛde soboɔ no bɔ no. Ababkɔsɛm kyerɛ sɛ owuo yɛ adeɛ a ɛka onipa ho firi 

adebɔ mfitiaseɛ na berɛ biara nnipa wu a, na ɛyɛ biribi na ɛsiiɛ anaasɛ obi na ayɛ (Sossou, 

2002). Ɛnam saa gyidie ahodoɔ yi so na Abibifoɔ yɛ amanneɛ de hyɛ owufoɔ no 

animuonyam na wɔde da wɔn amammerԑ ahodoɔ no adi. Amanneɛ a yɛde hwehwɛ kwan 

korɔ a onipa bi nam so kɔɔ ne kra akyi na ɛnam so ma abusuafoɔ no te wɔn ho ase wɔ wɔn 

dehyeɛ no wuo no ho. Saa suahunu yi boa ma aman bi da wɔn ho so wɔ amanneɛ a wɔyɛ 

de si ɔhaw bi a anka ɛbɛtumi ato nkuro anaa aman bi ano. 

 

Abibiman aman ahododɔ no bi mu no, gyidie a ɛfa owuo ho no gu ahodoɔ mmienu. Saa 

nsɛm yi yɛ deɛ ɛfa nnipadua ho ne deɛ ɛmfa nipadua ho (Opoku, 1989). Ɔtoa so kyerɛ mu 

sɛ, deɛ ɛfa nnipadua no yɛ deɛ ɛnam nyini, yareɛ, akwanhyia ne pira ahodoɔ so de owuo ba 

onipa so. Gyidie a ɛtaa akyire ne sɛ deɛ ɛfa nipadua ho no nko ara ma owuo no nwie pɛyɛ. 

Deɛ ɛmfa nnipadua ho no yɛ ahonhom mu nsɛm a ɛbi ne duabɔ, bayie ne anwanwasɛm 

anaasɛ ahuntasɛm bi a ɛma nsamanfoɔ tumi saman onipa bi ma ɔbɛyi ne ho ano wɔ 

asamando. Abibifoɔ gyidie ne sɛ, sɛ obi yare wu a ɛyɛ nneɛma bi nti na ama aba sa ara 

(Mbiti, 1975). Saa gyidie yi na ɛkyerɛ sɛ yɛwɔ honhom wiase a ahonhom no tumi to nsa 

frɛ onipa bi ma ɔba asamando. 

Gyidie a Akanfoɔ wɔ no owuo mu ne sɛ, beaeɛ a owufoɔ kɔ no wɔ akyirikyiri nanso wɔtumi 

nya atenka bi sɛ ne saman bɛn wɔn. Ateasefoɔ tumi fa apaeɛ ne amammerɛ ahodoɔ so de 

wɔn adesrɛdeɛ ne ahiasɛm biara to wɔn nsamanfoɔ anim. Wei nti, ɛyɛ ateasefoɔ asɛdeɛ sɛ 

obi wu wɔ abusua mu a, wɔyɛ amammerɛ a ɛfata de gya no kwan fɛfɛɛfɛ san yɛ amanneɛ 

berɛ ano berɛ ano de kae no. Afe so a wɔma nananom nsamanfoɔ aduane san gu wɔn nsa. 

Amanneɛ a wɔyɛ de ma owufoɔ no tumi ma biribiara a ateasefoɔ de bɛto awufoɔ anim no 

wɔhwɛ yɛ ma wɔn pɛpɛɛpɛ. 

 

2.6.1 Owuo ahodoᴐ 

Ɛwom ampa sԑ ᴐbra twa owu sԑdeԑ daa yԑka no no deԑ, nanso nsonsonoeԑ wᴐ mu. Owuo 

nam akwan ahodoᴐ pii so tumi bԑsra ᴐdasani. Sԑ berԑ no so sԑ ᴐde n’apakan bԑfa wo a, 

nkonnwasie biara nni mu.  Owuo nam akwannuasa so tumi bԑtabri ᴐdasani berԑ biara, 

baabiara, dabiara a ԑmfa ho oniiko a woyԑ. Owuo no bi ne sԑ ᴐbaa bi kᴐ awoeԑ na wansan, 

obi ahyԑ ne ho akᴐmfo, obi anyini aduru ne mpanin mfeԑ so na wato ne kᴐn awu, sԑ dua 

akasa obi, sԑ obi abᴐ obi dua anaasԑ etuo akasa obi (Opoku, 1989). Deԑ nananom Akanfoᴐ 

nim ne sԑ nka owuo bԑba a na ԑyԑ obi a wanyini abᴐ ne bra awie na nyinyareԑ aka no ama 

wato ne kᴐn awu. Na mmom sԑ ankᴐba no saa na ԑnam ᴐkwan foforᴐ biara so ba a wᴐnnye 

nto mu. Akanfoᴐ gye di sԑ owuo a ԑte sԑԑ deԑ firi abayifoᴐ anaa ahonhom mmᴐne bi. Saa 

gyidie yi so na Akanfoᴐ gyina de kyerԑ sԑ owuo gu ahodoᴐ mmienu. Wᴐkyerԑ a wᴐwᴐ Owu 

pa ԑna Atᴐfowuo (Opoku, 1989). 

Saa ara nso na yԑbԑtumi akyԑ owuo mu akᴐ Anisowuo ne Honhom mu wuo. Akanfoᴐ gye 

di sԑ owuo mma kwa. Sԑ obi bԑwu a na ԑwᴐ deԑ ԑfiri. Owuo a m’ato din sԑ “Anisowuo” no 

kyerԑ sԑ saa wuo yi deԑ ԑyԑ a na yԑnim ne farebae. Yԑnim adekodeԑ pᴐtee a ԑde owuo no 

baeԑ a akyinnyeԑ biara nni ho. Sԑ ebia, etuo akasa obi anaa obi atwitwa ne yᴐnko ama watoa 

nananom wᴐ nseԑdo. 

 

Deԑ ԑtᴐ so mmienu a mato din “Honhom mu wuo” no nso yԑ owuo bi a ԑto obi wᴐ berԑ 

yԑnnim ne farebae. Akanfoᴐ gye di sԑ sԑ putupru obi fu mu wu wᴐ berԑ na ᴐnyare a na ԑnyԑ 

kwa, na biribi wᴐ mu. Wei nti sԑ ԑba saa a adᴐfoᴐ anaa abusua no kᴐ mu abisa kᴐpԑ 

nkyerԑmu sԑ ԑbԑyԑ a wᴐbԑsi ano kwan. Ɛtᴐ da mpo a wᴐtumi kᴐfrԑ owufoᴐ saman ne no 

kasa ma ᴐkyerԑ deԑ aku no ma wᴐyԑ amanneԑ sԑ ԑbԑyԑ a ᴐbԑkᴐ akᴐda dinn. Wei na Akanfoᴐ 

frԑ no nsamanfrԑ no. Saa wuo yi bi ne sԑ obi nyare na mpᴐfrim ᴐtwahe wu, ᴐbabunu a wasi 

yiedie kwan so bԑwu putupru ne owuo biara a ԑboro ᴐdasani nteaseԑ so.  

 

 Ɛnyԑ funu nyinaa na yԑde ba fie ne titire ne deԑ wᴐgye di sԑ ԑnam ahohom mmᴐne so sԑdeԑ 

ԑbԑyԑ a saa wuo mmԑyi kwan nto abusua no mu (Ngubane, 1977, p. 80). Sԑ ebia sԑ asuo fa 

obi a yԑmfa no mma fie na mmom yԑsie amu no wᴐ asuo no ano hᴐ ara. Saa ara nso na sԑ 

obi kᴐsԑn ne ho homa a yԑmfa no mma fie mmԑyԑ no dᴐteyie biara. Mmom yԑtu amena wᴐ 

hᴐ ara na yԑatwa ahoma no ama watᴐ mu na yԑakata ne so wᴐ hᴐ ara. Akanfoᴐ gyidie a ԑtaa 

weinom akyi ne sԑ sԑdeԑ ԑbԑyԑ a saa animguasewuo yinom ntᴐ nkᴐ so wᴐ abusua no mu. 

Wᴐyԑ weinom nyinaa wie a wᴐgu nsa de yi apaeԑ srԑ nananom nsamanfoᴐ sԑ wᴐmmra wᴐn 

mmoa na ahonhom mmᴐne ammԑtu abusua no so sa.   

2.6.1.1 Owu pa 

Akanman mu no, sԑ yԑka sԑ owuo bi yԑ owu pa na deԑ yԑrehwehwԑ akyerԑ ne sԑ obi anyini 

abᴐ ne bra awie na nyinyareԑ abᴐ no na wato ne kɔn awu. Sɛ saa wuo yi to obi a wɔyɛ no 

ayie gya no kwan fɛfɛɛfɛ kata n’akyi korakora. Akanfoɔ mu dodoɔ no ara ntaa mfa owu pa 

a ɛyɛ sunsum mu nsɛm no mfɔre abayifoɔ, abosom ne duabɔ. Wɔn gyidie ne sɛ, sɛ obi nyini 

na owu a, ɛnkyɛ na wasan aba asaase yi so ama wɔasan awo no bio. Sɛ obi wu owupa a, 

Akanfoɔ yɛ amammerɛ ne amanneɛ de gya no kwan fɛfɛɛfɛ sɛdeɛ ɛbɛyɛ a ɔbɛkɔ akɔpue 

asamando hɔ dwoodwoo na wayɛ ɔsamanpa. Wei nti Akanfoɔ wɔ kasabɛbuo bi sɛ; 

“Ↄsamanpa na wɔto no abadin” (Opoku, 1989).  

 

Owuo yɛ adeɛ a ɛyɛ hu na ɛsane nso yɛ ya ɛmfa ho ne som anaasɛ amammerɛ a obi wɔ mu. 

Mpanin se, “Nipa yԑ dԑ nanso yԑnnwe ne nnam”. “Awerԑkyekye nso wᴐ hᴐ yi ԑfiri onipa 

ho”. Weinom nti sԑ wo ne nipa bi tena na ԑbԑtᴐ dabi na wotwa woani na wonhunu no bio 

a, nokwasԑm ԑyԑ awerԑho yԑ ya sene adeԑ nyinaa. Ɛnneɛ na asɛm a yɛte sɛ owuo bi yɛ papa 

no yɛ ahodwire anaa nwanwa. Sɛ yɛka sɛ biribi yɛ papa a, na ɛkyerɛ sɛ saa adeɛ no nnipa 

pii no asɔ ahwɛ na wɔgye tom (Blanche ne Durrheim, 2006). Wɔtoaa so kyerɛɛ mu sɛ 

kasammrani na mpɛn pii no yɛde da owuo nsɛm adi. Na yɛka sɛ biribi yɛ papa a, na ɛnkyerɛ 

sɛ ɛma anigyeɛ na mmom yɛn amammerɛ ne amanneɛ gye tom sɛ ɛyɛ.   

 

Prempeh (2009) kyerɛ mu sɛ owu pa yɛ owuo a onipa no nyini duru ne mpanimfeɛ so ansa 

na wato ne kɔn awu. Mpɛn pii no, abusua no tumi pere onipa no kra sɛ ɔbɛnya ne nkwa na 

watena ase bio. Sɛ wɔyɛ wei nyinaa na antumi antentam a, onipa no wu anaasɛ ofiri mu. 

Gyidie a Akanfoɔ wɔ wɔ owuo ne sɛ, sɛ onipa to ne kɔn wu na ɛnyɛ mmusuo anaa asan bi 

na ato no ama watoa nananom wɔ nseɛdo a, ɛyɛ owu pa. 

 

2.6.1.2 Atɔfowuo 

 Atɔfowuo yɛ kwan a obi fa so di ne ho awu wɔ berɛ a wabɔ ne ho tuo, asɛn ne ho ahoma 

anaa wahyɛ akɔmfo, anom aduro bɔne bi awu, wakɔtɔ nsuo kɛseɛ bi mu anaa ɔfiri aborosan 

so agyae ne ho abɛhwe fam awu. Kobi (2010) toa so sɛ, ɛyɛ owuo a Akanfoɔ susu sɛ ɛyɛ 

putupru na asan bata ho a ɛnni sɛ anka ɛba saa. Saa wuo wei Akanfoɔ nsosɔ so ɛfiri sɛ 

wɔgye di sɛ ɛnnuruu berɛ a anka ɛsɛ sɛ onipa no wu na waku ne ho. Tete no, na owuo 

ahodoɔ a ɛte sei no nyinaa na wɔnsosɔ so nyɛ no ayi mu biara. Ɛtɔ da mpo a wɔsie no wɔ 

baabi a wawu hɔ ara nanso ɛnnɛ deɛ ɛnte saa. Atɔfowuo yɛ owuo bi a Akanfoɔ gyidie ne 

sɛ ɛnyɛ owufoɔ no nkrabea na ɛyɛ nnome. Ɔtɔfoɔ no sasa anaa ne sunsum no, nsamanfoɔ 

no po no wɔ asamando nti ɛma ɔdane ɔsamantwɛntwɛn a ɔnya tenaberɛ wɔ sunsum wiase 

hᴐ. Ɔkra biara a ɔdi ne ho awu no, wɔnsosɔ ne so wɔ nseɛdo. Akanfoɔ susu sɛ obi a wadi 

ne ho awu nya duru asamando a abanbɔfoɔ a wɔhwɛ hɔ a Amᴐkye ne wɔn so panin no pam 

no firi hɔ na ɛtɔ berɛ bi mpo a ɔhwe no (Adinkrah, 2012). 

 

2.6.1.3 Akwanhyiawuo  

Akwanhyiawuo yɛ deɛ ɛnyɛ onipa no na ɔpɛ sɛ ɔku ne ho nanso wakɔhyia ne wuo prԑko 

pɛ anaa putupru. Saa wuo yi bi ne sɛ: lɔre abɔ obi aku no, ɔbaa atɔ awoeɛ, nsuo afa obi, 

nsuo anaa adidie atram obi ama wawu, dua abu akum obi anaasɛ obi akɔ ako na watɔ anaa 

wawu (Opoku, 1989). Akwanhyiawuo farebae rekɔwiewie sɛ atɔfowuo ara pɛ nanso saa 

owuo yi deɛ, ɛnyɛ onipa korɔ no na ɔpɛ sɛ ɔdi ne ho awu anaa wayɛ n’adwene sɛ ɔbɛyɛ ne 

ho dɔm anaa wayɛ n‟adwene sɛ ɔno ara bɛhwere ne nkwa afiri ateasefoɔ asaase so atoa 

nananom wɔ nseɛdo, na mmom, saa onipa yi hyia akwanhyia nam so toa nananom wɔ 

asamando. Akwanhyiawuo no bi ne lɔre akwanhyia a ɛkum Ghana mma afe biara no, ɔwɔ 

aka obi ama wawu, dua akasa obi, ɔbaa bi atɔ wɔ berɛ a ɔreko awoɔ, nsuo afa onipa bi, obi 

reyɛ adwuma wɔ soro na wate ahwe awu ne bebree a ɛkeka ho (Prempeh, 2009).  

 

 

2.6.1.4  Sodoɔ  

Awarefoɔ bi wo mma anaasɛ ɔba, wɔfa kwan biara so tete abɔfra no sɛdeɛ ɔbɛnyini. Sɛ 

ɛkɔba sɛ awofoɔ bi ba anaa mma wu wɔ berɛ a wɔn baanu no nyinaa te ase a ɛdi kan a ɛyɛ 

sodoɔ. Sɛ ɛkɔba sɛ ɛkɔba sɛ sodoɔ no yɛ abɔfra a, ɛnneɛ wɔsie no da no ara gye sɛ ebia 

mmara bi tia anaa mma ho kwan sɛ wɔsie amu no da no ara. Sɛ ɛkɔba sɛ sodoɔ no yɛ onipa 

a wanyini deɛ a, wɔyɛ no ayie sɛ ɔpanin. Afei nso sɛ ɛkɔba sɛ sodoɔ no yɛ abadoma a ɔnni 

nnawɔtwe a wɔsie no wɔ kukuo anaa adakato biara mu. Wɔtumi nso de nota kyekyere no 

sie no wɔ sumina so anaa mfikyire baabi kɛkɛ. Sɛ wɔresie no a, wɔgu nsa ka nsɛm yi sɛ:  

“Asomasi, sɛ ɛyɛ wo nkrabea anaa wo hyeberɛ  

Sɛ worebɛha w’awofoɔ deɛ a, Ɛnneɛ, worekɔ yi, kɔda din 

 Na sɛ ɛnyɛ wo hyɛberɛ na obi na wapatu akum wo a, 

 Ma yɛnte wo nka ansa na Adaduanan aduru oo.” 

 (Prempeh, 2009)  

 

Sɛ wɔrekɔsie no a, wɔmma no hwee gye ataadeɛ anaa ntoma a na ɛwɔ ne ho berɛ a ɔwuiɛ 

no nko ara na wɔde gya no kwan. Afei nso abusuafoɔ no mma no hwee anaa wɔnnya no 

kwan papa biara. Ɛnne sɛ, wɔmma no sika anaa duku a ɔde bɛpepa n’anim koraa. Saa duku 

yin a ɔde pepa n’anim fifire a ɔbɛte no na sika no nso na ɔde tua ahyɛntuadeɛ na ɔde bi nso 

atɔ nsuo anom. Wei kyerɛ sɛ asamado akwantuo hia ahoboa a ɛsɛ na ɛfata. Sɛ wɔkɔsie no 

ba a, abusuafoɔ hwie nsuo gu fam ma awofoɔ no tiatia mu de kyerɛ sɛ wɔne wɔn ba no adi 

ntetemu korakorakora. Akyire yi no, wɔfufu ɛtɔ de nkosua toto so de ma awofoɔ yi ma 

wɔdi. Ɛwom sɛ awerɛhoɔ ahyɛ wɔn so deɛ, nanso abusuafoɔ no hyɛ wɔn ma wɔdidi, nom 

sane sere nso (Opoku, 1989). Ɛnyɛ adeɛ a wɔma wɔn kwan ma wɔsu kankye pii. Wɔfura 

ntoma fufuo ne asomadeɛ fitaa no ara. Deɛ ɛtɔ so bio, wɔhwɛ sɛ awofoɔ no rensɔ sika mu 

kɔsi sɛ nnawɔtwe bɛtwam ansa. Sɛ sodoɔ no yɛ ɔpanin a, wɔyɛ n’ayie sɛ ɔpanin biara deɛ 

ara pɛ.  

  

 

Kukuba yɛ abɔfra bi a wawu berɛ a awofoɔ no da so wɔ tanaa mu. Wei kyerɛ sɛ, sɛ saa ba 

no kɔyɛ Dɔnkɔ anaa obi a ɔtaa ha n’awofoɔ. Ɛnam saa nti, wɔtaa twe amu no aso papaapa. 

Wɔsie kukuba mfikyire anaa simuna so. Gyidie a ɛtaa akyire ne sɛ awofoɔ yi susu sɛ berɛ 

a wɔrekɔgu wura no, sɛ abɔfra no hunu ɛna yi a, ɔbɛdi n’akyi aba fie. Kukuba sie mu no, 

wɔde ntoma na ɛkyekyere abɔfra no ho. Mpɛn pii no, wɔmfa kukuba nto adaka mu. 

Wɔkɔtete adedenkruma ahahan na wɔde akyeyere ne ho. Sɛ wɔretu adamena no nso a, ɛnni 

ho kwan sɛ ɛmu dɔ pii. Wɔdwene sɛ, sɛ, ɛkɔba sɛ adamena no mu dɔ na ɛyɛ tenten a, 

ɔrensɔre ntɛm mma n’awofoɔ nkyɛn ma wɔnwo no bio. Wɔmfa kukuba amu anaa ayie nto 

hɔ nkyɛre pii. Saa ara nso na nnipa bɛyɛ baanu anaa baasa pɛ na wɔkɔpɛ kukuba no korabea 

(Prempeh, 2009). 

2.7.0 Akwan ahodoᴐ num (5) a obi a brikyie abᴐ no fa mu ( Kubler-Ross, 1969)  

Nhyehyԑeԑ a agye din fa obi a brikyie abᴐ no no kᴐ mu dodoᴐ no yԑ Kubler-Ross adwuma 

wᴐ ne nwoma a wato din “On Death and Dying” no mu. Kubler-Ross twerԑ faa akwan 

ahodoᴐ a obi a ᴐrekᴐ wuo mu fa mu de kᴐsi sԑ ᴐbԑhunu sԑ afei deԑ ne berԑ aso ara ne no. 

Afoforᴐ binom nso ahwԑ Kubler-Ross akwanhodoᴐ yinom so akyerԑkyerԑ nsunsuansoᴐ 

ahodoᴐ a obi a brikyie abᴐ no fa mu wᴐ abrabᴐ mu.  Akwanhodoᴐ num no nnidisoᴐ nie; 

 Annyeantom 

 Abofohyew 

 Ↄsrԑ 

 Ahohiahia 

 Nnyentom 

 

2.7.1 Annyeantom 

Annyeantom yԑ mpԑmpԑnsoᴐ a ԑdi kan wᴐ Kubler-Ross (1969) adesua a ԑfa obi a brikyie 

abᴐ no mu. Saa mpԑmpԑnsoᴐ yi boa ma wotumi gyina yawdie no ano. Anhwԑ a wobԑdwene 

sԑ mfasoᴐ nni nkwa mu na mu die biara nni mu na ԑyԑ adeԑ mpo a yԑntumi nyԑ ho hwee. 

Afei, wofiri aseԑ gye kyim wᴐ amanebᴐ no ho na wotᴐ piti. Saa berԑ yi deԑ wobԑfiri aseԑ 

adwene ne sԑdeԑ ᴐbra no kᴐ anim kakra a ԑbԑyԑ afa. Ɛbԑbᴐ wo pusa esiane sԑ sԑdeԑ wonim 

abrabᴐ mmerԑ bi a atwa mu ԑnte saa bio, asesa koraa. Sԑ mpo wᴐbԑka kyerԑ wo sԑ yarewuo 

na abᴐ wo a wonnye nto mu. Saa berԑ yin a ԑyԑ wo sԑ gyama mfomsoᴐ na aba nhwehwԑmu 

no mu, ebia na obi mpo deԑ di abԑfra mu nti na ama aba no saa. Berԑ biara a yԑbԑbᴐ wo 

amanneԑ sԑ wo dᴐfo bi awu no, deԑ wodi kan yԑ ne sԑ wonnye ntom. Wofiri aseԑ dwene sԑ 

ԑyԑ obi foforᴐ anaasԑ wᴐmmԑka nkyerԑ wo bio sԑ saa na ԑnyԑ ᴐno a na mmom onipa foforᴐ. 

Saa mpԑmpԑnsoᴐ yi deԑ wonnye nto mu ԑwom sԑ deԑ asi ne no. Ɛyԑ wo sԑ wonnye nto mu 

na ayԑ hᴐ, wei ԑyԑ a na wompԑ mpo sԑ wobԑdwene afa saa kwan no so. Ɛyԑ annyeantom 

mpԑnpԑnsoᴐ yi na ԑboa ma yԑtumi gyina yawdie no ano. Kyim gye no boa ma yawdie no 

bᴐ yԑn nipadua no kᴐkᴐ na amfa yԑn mpᴐfrimu (kr.36). 

 

2.7.2 Abofuhyew 

Saa akwan yԑ berԑ a woagye ato mu sԑ deԑ asi no nyinaa yԑ nokorԑ turodoo na ԑnte sԑ sԑdeԑ 

na wo dwene no. Ɛha yi nso wofiri aseԑ bisa wo ho nsԑm, ‘adԑn nti na ԑyԑ won a annyԑ obi 

foforᴐ?’ Ɛyԑ wo sԑ ᴐbra ne wo anni no yie, ᴐbra ne wo adi no nwonwono. Abofuo bԑfiri 

aseԑ aba na afei nso wobԑfiri aseԑ abᴐ afoforᴐ soboᴐ. Wei nam so bԑma wode woabofuo 

akᴐ wo ayᴐnfoᴐ ne abusuafoᴐ so. Wonte wo ho ase sԑ asԑm kԑseԑ sԑԑ na wo na ato wo. 

Ɛbԑyԑ wo sԑ sԑdeԑ wo som wo nyame na asԑm sei ato wo deԑ a, ԑnneԑ na nyame bi mpo nni 

baabi. Ebi mpo mpԑ nyame bi din atie, wᴐdwen sԑ hwan ne ne nyame? Nyame bi wᴐ hᴐ a 

nka ᴐbԑhwԑ ama asԑm sei me? Apᴐmuden mu animdefoᴐ wᴐ adwene mu kyerԑ sԑ saa 

abofuhyew mpԑmpԑnsoᴐ yi yԑ adehia ma obi a brikyie abᴐ no.  Wᴐkyerԑ sԑ berԑ a abofuo 

no bԑbrԑ ase no na oniiko nso ho atᴐ no (kr.36).  

2.7.3 Ↄsrԑ (nniano) 

Sԑ asԑm bᴐne bi si a ԑyԑ a na ԑyԑ wo sԑ nka wo ne Onyankopᴐn bԑdi kokoa mu nkᴐmmᴐ sԑ 

ԑbԑyԑ a ᴐbԑyi wo afiri saa haw no mu. Deԑ ԑba wo ti mu bi ne sԑ, ‘Awurade sԑ woyi me firi 

saa ahokyere yi mu a menyԑ bᴐne ntia wo bio’. Deԑ ᴐda owupa so nso deԑ ne sԑ, ‘Awurade 

sԑ woma mesᴐre firi me yarepa yi so a, mԑsom wo me nkwa nna nyinaa’. Saa berԑ yi yԑ 

berԑ a wosrԑ sԑ nka adom bi nnom wo nyi wo mfiri wo haw no mu. Saa berԑ yi wo nkwa 

da asan mu nti deԑ wodwene ne sԑ sԑ woyԑ wei ma me a me nso mԑyԑ sei. Wobԑnya a na 

wo tebea no ayԑ sԑ woabrabᴐ dada no. Afei wofiri aseԑ dwene sԑ sԑ mamfa ha nka wei ansi, 

nka meyԑԑ no sei a nka amma no saa. Mehunuiԑ a nka nso nnii kan da (kr.37). 

 

2.7.4 Ahohiahia 

Deԑ ԑtᴐ so nnan wᴐ Kubler-Ross akwan ahodoᴐ no ne ahohiahia. Mpԑn pii no sԑ brikyie bi 

bᴐ obi a ᴐkᴐ ahohiahia mu esiane tebea a wakᴐ mu nti. Saa berԑ yi no wobԑyԑ hahaaha sԑ 

atԑntԑhuo. Wotᴐ piti, na ԑyԑ wo mpo sԑ nka wonte ase mpo a nka ԑyԑ. Wompԑ sԑ nnipa mpo 

bԑbԑn wo, wompԑ sԑ wo ne nipa biara bԑnya nkutahodie biara. Saa berԑ yi mu na wonya 

adwene bi mfasoᴐ biara nni wo wiase a wote mu. Saa berԑ yi na ԑyԑ a na ԑyԑ wo sԑ kᴐhyԑ 

wo ho akᴐmfo na biribiara so ntwa.   

 

2.7.5 Nnyentom 

Mpԑmpԑnsoᴐ a ԑtwa toᴐ wᴐ Kubler-Ross akwan ahodoᴐ num a ᴐde kyerԑ obi a brikyie bi 

abᴐ no fa mu no ne nnyentom. Ɛha no nkyerԑ sԑ oniiko no agye ato mu wᴐ ahogono kwan 

so, na mmom sԑ anya aba nti yԑyԑ ho hwee a ԑnyԑ yie. Sԑ ebia; me maame awu, magye ato 

mu esiane sԑ deԑ asi ne no,yԑntumi nyԑ ho hwee. Sԑ ԑduru saa berԑ yin a kyerԑ sԑ woani 

reba wo ho so. Afei wobԑgye ato mu sԑ wo dᴐfo a wafiri mu no nsan mmԑka wo nsa bio. 

Sԑ ԑyԑ wo ankasa nso a , deԑ woaduru no woagye ato mu sԑ seesei deԑ woapem na deԑ aka 

ara ne sԑ owuo bԑba abԑfa wo akᴐ. Nyԑ abotᴐyam nanso deԑ aduru ne no nti ԑtwa sԑ wogye 

no saa ara. Afei deԑ wobԑfiri aseԑ atwe adᴐfoᴐ abԑn wo ne ayᴐnko foforᴐ. 

 

2.7.6 Ahyԑnsoᴐ a ԑkyerԑ sԑ brikyie abᴐ obi 

Sԑ brikyie bᴐ obi a ԑnam akwan mmiԑnsa so na ԑda adi wᴐ oniiko no so. Sԑ ԑbԑda adi wᴐ 

anisoᴐ, ne nneyԑe mu na afei wᴐ honhom mu. Ahyԑnsodeԑ a ԑda adi ahodoᴐ no bi ne 

 Osu 

 Tipaeԑ 

 Kᴐdanna 

 Nsԑmmisa a ԑfa hia a ԑhia sԑ onipa bԑtena ase 

 Nsԑmmisa a ԑfa gyidie ho (gyidie wᴐ Onyame mu) 

 Ɛyԑ wo sԑ obiara ayi wo ama 

 Sԑ wobԑte wo ho afiri afoforᴐ ho 

 Yawdie 

 Mmoto 

 Basaa 

 Abofuo 

 Anomtoᴐ 

 Honam mmrԑ 

2.8.0 Nnwom 

Nnwom yԑ adeԑ baako a ԑka Akanfoᴐ daa daa asetena ho, na wᴐn dwumadie ne nnapᴐnna 

pii nso nnwom di mu akotene. Merriam (1964) kyerԑ mu mpo sԑ nnwom yԑ amammerԑ 

sene sԑ yԑbԑka sԑ ԑyԑ amammerԑ no fa bi. Saa ara nso na Herndon ne McLeod (1979) kyerԑ 

mu sԑ nnwom yԑ amammerԑ wᴐ wᴐn nwoma a wᴐato din ‘Music as Culture’ mu. Weinom 

nyinaa kyerԑ sԑ, sԑ yԑfa nnwom sԑ ԑwᴐ amammerԑ mu a na ԑkyerԑ sԑ yԑbԑtumi ayi afiri 

amammerԑ mu afa abᴐdeԑ mu nhwehwԑmu kwan so apԑnsԑmpԑnsԑn mu (idem:122). Wei 

nti wᴐpԑ sԑ wᴐkyerԑ wᴐ wᴐn nwoma no mu ara ne sԑ, nnwom yԑ amammerԑ na mmom nyԑ 

sԑ ԑwᴐ amammerԑ mu. Sԑ saa deԑ a, ԑnneԑ na yԑbԑtumi aka sԑ yԑnam nnwom so bԑtumi ate 

Akanfoᴐ amammerԑ ase yie. Ne sԑnti ne sԑ yԑte Akanfoᴐ nnwom ase yie a, esiane sԑ nnwom 

yԑ amammerԑ nti na yԑate wᴐn amammerԑ nso ase.  

 

Nnwom yԑ adwinneԑ no bi a yԑakeka abᴐ mu na ne dԑ anaa ne fԑ no ma yԑn atenka bi. 

Nnwom yԑ ԑnne ahodoᴐ a yԑka bᴐ mu a neyԑkyerԑ fa mu no nko ara yԑ nnwom. Nnwom bi 

wᴐ hᴐ a yԑde sankuo nnwom akadeԑ ahodoᴐ anaa mfidie bi taa akyire. Ebi nso wᴐ hᴐ a 

ntwene ahodoᴐ, nnawuruta, firikyiwa ne atԑntԑnbԑn na ԑyԑ (hwԑ Saighoe, 1977) mu. 

 

Nwoma foforᴐ nso kyerԑ sԑ, nnwom yԑ adwinneԑ a yԑahyehyԑ ԑnne wᴐ n’akwan so a ԑbԑma 

nkabom wᴐ nnwom nhyehyԑeԑ mu. Ɛnnԑ yi nso wᴐde akwan foforᴐ bi a wᴐfa so de yԑ 

nnwom aba a sankuo ne nnwom akadeԑ ahodoᴐ no mfra mu. Nnwom a ԑte sԑԑ no wᴐato no 

din ‘Acappella’. Nnwom mu nsԑm anaa n’atwerԑ mu no, mpԑn pii no yԑ anwonsԑm mu 

nnyegyeeԑ nsisisoᴐ akwan so. Nnwom yԑ deԑ wᴐatwerԑ ama ԑnne baako anaa bebree a 

wotumi to a hwee nka ho anaa sankuo, totrobԑnto, ntwene ne ade keka ho. Nnwom pii wᴐ 

hᴐ a wᴐatwerԑ no sԑdeԑ yԑkenkan a ԑnyԑ den. Nnwom ahodoᴐ no bi ne R&B, Hiplife, 

Haelaefo ne pii a ԑkeka ho (Adum-Attah, 1997). 

 

2.8.1 Nnwomtoɔ mpɔmpɔnsoɔ 

Nnwom wɔ fapem wɔ nnipa amammerɛ ne amanneɛ mu firi tete de bɛsi nnɛ wɔ mmea 

nyinaa. Chowdhury (2014) kyerɛ sɛ, sɛ obiara a ɔwɔ asaase yi so, ne nnipa akuoakuo nso 

mpo wɔ wɔn nnwom su a ɛma wɔn da nso firi afoforɔ ho. Ɛbɛtumi akɔba sɛ na nnwontoɔ 

ka nananom asetena mu nsɛm ho a, ɛtrɛ kɔɔ wɔn awoɔ ntoatoasoɔ so. Ɔsan toa so ka sɛ, 

esiane saa nti, nnwom adi mfehyia bɛyɛ mpem aduonum (50,000 years). 

 

Na nnwom a ɛdi kan mpo ɛnyɛ nwanwa sɛ ɛfiri Abibiman mu ha ansa na ɛrebɛyɛ adetitire 

bi wɔ nnipa asetena mu. Nnwom nyɛ adeɛ a yɛbɛtumi ahunu n’abɔseɛ esiane sɛ, ɛfiri aseɛ 

dada ansa na yɛrefiri aseɛ atwe agu mfidie so ato hɔ. Afoforɔ bi nso susu sɛ nnwom fapem 

ɛbɛfiri Ɔdomankoma abɔdeɛ binom nnyegyeeɛ mu. 

 

Saighoe kyerɛ mu wɔ Arthur (2011) mu sɛ, Abibidwom yɛ nnwom bi a, tete berɛ mu no na 

ne yɛ gyina nnipakuo ne wɔn amammerɛ so. Arthur san de to so sɛ, sɛ saa nnwom yinom 

bɛtumi atra ahyeɛ a, ɛnneɛ na ɛgyina atutena ahodoɔ so ɛfiri sɛ na ɛyɛ ɔkwan baako a, 

wɔnam so de di nkutaho. 

Nnwom ka abrabᴐ mu suahunu ho nsԑm. Ɛkyerԑ sԑdeԑ obi fa osuahu bi mu a ԑte fa. Afei 

nso, nnwom tumi nya nsunsuansoᴐ wᴐ atiefo so ma wᴐsesa wᴐn suban anaa wᴐtwe wᴐn ho 

firi tebea bi mu kᴐ foforo mu. 

 

Nnwom ma yetumi hunu sԑnea tebea bi a mpo yԑnkᴐᴐ mu da no te fa. Sԑ ebia; ohia, ᴐdᴐ, 

sika, agyanka ne deԑ ԑkeka ho pii. Wei boa ma yetumi nya atenka sononko bi ma wᴐn a 

wᴐwᴐ saa tebea no mu. 

 

2.8.2 Nnwom yɛ akadeɛ a ɛhia wᴐ abrabᴐ mu 

Nnwom ne adwontoɔ yɛ akadeɛ baako a ɛho hia yie wɔ Abibifoɔ abrabɔ mu. Abibifoɔ to 

nnwom aberɛ nyinaa mu. Yɛwɔ nnwom a yɛyɛ fa awareɛ, ohia, ɔdɔ, deԑ yԑde bᴐ akutia ne 

nwom a ɛfrɛ asomdwoeɛ ho. Nnipa abrabɔ mu nsɛm nyinaa wiewie nnwom ne asa. 

 

Nnwom san nso yɛ adehia kɛseɛ wɔ ᴐmamfoɔ no kasadwini mu. Ɛkyerɛ ankorԑankorɛ anaa 

nnipakuo a wɔnni atwerɛ dwumadie wɔ wɔn amammerɛ mu no tumi kaekae wɔn 

ammemmerɛ ne amannneɛ ne abakɔsɛm ahodoɔ no nyinaa berɛ ano berɛ ano. Nnwom korɔ 

yi ara boa ma yɛbɔ yɛn abakɔsɛm ahodoɔ ne abrabɔ pa ho nsɛm ho ban. 

 

Nketia (1974) kyerɛ sɛ, nnwom yɛ beaeɛ a yɛkora nnipakuo bi abrabɔ mu nsɛm na ɛsan yɛ 

ɔkwan baako a wɔfa so da wɔn adwenempɔ adi. 

Gilbert, (2005) nso akyerɛ sɛ, nnwom nyɛ ɔkwan a yɛfa so kye yɛn abakɔsɛm to yɛn adwene 

mu ara kɛkɛ, na mmom ɛyɛ tempɔn a yɛfa so de nsɛm binom ma afoforɔ. 

 

Quan-Baffour (2008) dwumadie ‘Transformation and acculturation in Ghana Christian 

Songs’ mu no, ɔkyerɛ sɛdeɛ abibidwom afa nsesaeɛ mu na yԑde asɔre nnoɔma ahodoɔ 

binom adi no afra na ɛboa amammerɛ akyerɛkyerɛ mu wɔ Ghana. 

 

Akanfoᴐ nnwom ne wᴐn tete amammerԑ no nam duakorᴐ so. Esiane sԑ wᴐde nsԑm a ԑfa 

wᴐn asetena mu na ԑnwono. Akanfoᴐ tumi de wᴐn nnwom ahodoᴐ no da wᴐn abakᴐsԑm 

adi, ԑpue wᴐ anansesԑm mu, ԑma yԑhunu adomankomasԑm, ԑkyerԑ yԑn mmaninyԑ a ԑkyerԑ 

sԑ wᴐyԑ Akanfoᴐ no adi. Nnwom wᴐ nkutahodie mmapa. Akanfoᴐ tumi gyina so de da wᴐn 

nsusuiԑ, tirimpᴐ atenka ne suahunu bi adi (Berko, 2005, p. 56). 

 

(Brobbey, 2003, p. 158) kyerԑ a, ‘Akanfoᴐ wᴐ nnwom ahodoᴐ pii. Ebi wᴐ hᴐ a wᴐde gye 

wᴐn ani kwa. Ebi nso wᴐ hᴐ a, wᴐto no berԑ a wᴐreda wᴐn amammerԑ bi adi. Ebi nso yԑ 

deԑ wᴐde gyegye mmᴐfra agorᴐ. Ɛna afei nso wᴐwᴐ deԑ wᴐde yԑ adwuma ne nnwom bi te 

sԑ asafodwom, abᴐfodwom ne akᴐmfodwom’. 

 

Nnwom ahodoᴐ yi mu biara wᴐ berԑ ne beaeԑ a wᴐto. Emu biara nso wᴐ ne botaeԑ wᴐgyina 

so de to nnwonkorᴐ no. Wei nti na me ne Onimdefoᴐ Prempeh yԑ adwenkorᴐ sԑ, ‘Akanfoᴐ 

nnwom no mu biara wᴐ ne dwuma a edie ne botaeԑ nti a wᴐto saa nnwom no (Prempeh, 

2016, p. 59). 

2.8.3 Haelaefo nnwom ho nsɛm tiawa bi 

Agawu (1984) kyɛ Ghana nnwom no mu gu akuo ahodoɔ mmiɛnsa a, ɛmu biara gyina 

brane: ‘Traditional’, ‘Syncretic’, ne ‘Classical’. Agawu kyerɛ mu a, ‘Syncretic’ deɛ no te 

sɛ ‘Classical’, nsesaeɛ a aba nansa yi na ɛgyina hɔ ma nsunsuansoɔ ahodoɔ a aburokyire 

aman de baa nnwom mu wɔ anto fawohodie berɛ mu (Colonial era). Saa nkyekyԑmu 

mmiɛnsa yi nyinaa kabom gyina hɔ ma ‘haelaefo dwom’ (kr.38). 

 

Collins, (1989) nso kyerɛ mu sɛ, haelaefo nnwom no yɛ nnwom ahodoɔ no mu baako a 

n’abɔseɛ firi Abibiman mu. Ͻkyerɛ sɛ ɛyɛ nwom a ne yɛbea firi nsunsuansoɔ a abrokyire 

aman ahodoɔ bi te sɛ Engresi man, Amɛreka man ne Nkramosom ne Abibiman amammerɛ 

adi afra (kr. 22). Haelaefo dwom nyɛ dwom a ne fapem firi Ghanaman nko ara na mmom 

Abibiman ahodoɔ bi te sɛ Nigeria, Leberia ne Sierra Leone. Wei nyinaa nkafua no, 

animdefoɔ (bi te sɛ Matezynski, 2011; Plageman 2013; Van der Geest, 1980) nso kyerɛ sɛ 

haelaefo yɛ nwom a ɛfiri Ghanaman mu ansa na ɛretrɛ akɔ Abibiman afoforɔ so.  

 

Matczynski (2011) kyerԑ sɛ, haelaefo yɛ Ghana dwom a wɔnam kwan soronko so anwono 

sɛ ɛbɛboa ama yɛatumi asɔ anaa agyina ɔhaw ne abenedie ahodoɔ a ɛbɛba yɛn daa daa 

asetena mu ano (kr. 56). 

 

Haelaefo nnwom ahodoɔ nyaa edin afoforɔ bi esiane nsunsuansoɔ a nnwom ahodoɔ no nya 

wɔ haelaefo so. Yɛwɔ nnwom bi te sɛ ‘Osoode-haelaefo’, ‘Sikyi-haelaefo’ ne afoforɔ 

binom a ɛgyina hɔ ma sɛdeɛ nnipakuo binom de wɔn nnyegyeeɛ yɛ nnwom no. Haelaefo 

nwom mu no, wɔwɔ nnoɔma soronko bi a ɛma no da nso. Sɛ ebia, ɔkwan a wɔfa so kasa, 

nsɛntitire binom a ɛdi nwom no mu akotene, ɔkwan a na nananom fa so to anansesɛm ne 

deɛ ɛkeka ho nyinaa boa ma yɛde da asɛm bi adi kyerɛ afoforɔ. Bio nso, yɛde kyerɛ atiefoɔ 

adeɛ san de tu wɔn fo. 

 

Van der Geest (1980) bɔ ne nyinaa tɔfa sɛ, Haelaefo gyina hɔ ma adwinneɛ ahodoɔ no 

nyinaa: nnwom, asa, nnwontoɔ anansesɛm ne beaeɛ a wɔdi agorɔ ma atiefoɔ anaa 

bɛhwɛadefoɔ hyia (ahwɛgorᴐbea). Weinom nyinaa akyi no, haelaefo nnwom no wɔ 

nkyekyɛmu pa ara mmiɛnsa a ɛmu biara gyina ɔkwan a abrokyire aman no bi amammerɛ 

ne Ghana deɛ no di afra wᴐ mu. Deɛ ɛdi kan yɛ afarefoɔ a wɔfri amanfoforɔ so baeɛ no 

amammerɛ nsunsuansoɔ a ԑmaa yɛnyaa ‘palm-wine’ haelaefo. Deɛ ɛtɔ so mmienu nso yɛ 

tete asraafoɔ a wɔkɔpataa ɔko baaeɛ no nso maa yɛnyaa ‘Adaha’ haelaefo. Ɛna deɛ ɛtɔ so 

mmiɛnsa nso nam abibifoɔ a wɔnim de wɔ Kristosom mu maa yɛnyaa ‘Dance band’ 

haelaefo. Ne korakora no, haelaefo nwom mu deɛ ahoma nsia mpa mu, na Akanfoɔ nso de 

wɔn akadeɛ bi a yɛfrɛ no ‘Seprewa’ awɔ no.  

 

Amuah, Doe, Fiagbedzi ne Amenyo (2014) kyerɛ mu sɛ, haelaefo nnwom mu no wɔtumi 

de ԑnne bi a ɛyɛ tuon a ɛyɛ fa na ɛyɛ (Chromaticism). Wei ma nwom no yɛ sɛdeɛ ɛregye 

agu no. Animdefoɔ yinom kyerɛ sɛ ɛma kwan ma yɛtumi da yɛn atenka adi sɛdeɛ yɛ pɛ 

biara. Ɛwom sɛ haelaefo dwom firii aseɛ bɛyԑ mfeɛ apem ahankron ne aduonu (1920) deɛ, 

nanso mfeɛ apem ahankron ne aduonum (1950) ne mfeɛ apem ahenkron ne aduowɔtwe 

(1980) ntam mu hɔ na haelaefo nnwom no bɛdruu ne mpɔmpɔnsoɔ pa ara. Saa berɛ yi mu 

na Matczynski (2011) frɛ no haelaefo ‘golden age’no.  

Ɛfiri saa berɛ yi mu na haelaefo nwom firii aseɛ hyetaa Ghana mmea nyinaa. Esiane sɛdeɛ 

haelaefo nwom nhyehyɛeɛ ne ɛmu nsɛm teɛ no nti, wɔtumi de di dwuma wɔ nhyiamu biara 

ase. Ɛfiri som ahodoɔ nhyiamu de kɔfa a ayiyɔ ahodoɔ, agodibea, sadwase, ne amanyɔkuo 

ahodoɔ nhyiamudie ase nyinaa mu nkwati haelaefo dwom. Wei di mu adanseɛ pefee sɛ 

haelaefo yԑ Ghanaman ne titire no Akanfoɔ ho ade kɛseɛ bi a wɔntumi nyi no totwene. 

 

2.9.0 Kasasu 

(Agyekum, 2011, p. xxi) ka sɛ; ‘Kasasu yɛ kasadwini ahodoɔ no mu nneɛma a kasa 

dwumfoɔ biara bɛtumi agyina so de asɛm bi ato dwa wɔ berɛ a ɔrempa asɛm no ho ntoma’. 

‘Kasasu ma kasadwini da nso firi yɛn daa daa kasa a yɛka ho. Ɛne sɛ, kasasu akɔyɛ ɔkasa 

mu adwinidie ho nneɛma. Ɛnonom bi na kasadwumfoɔ tumi tasetase na wɔde saesae kasa 

no na ɛma deɛ wɔreka biara no yɛ ahomeka, berɛ a ɛde nteaseɛ nso ba’ (Asante, Asenso ne 

Hope, 2004, p. 97). 

 

Baldauf (1997) ne Haase (2002) kyerɛ a, kasasu yɛ adeɛ bi a, ɛboa ma wɔde hyehyɛ abrabɔ 

mu nneɛma bi ma ɛne yɛn suahunu to kɛsɛ. Wɔkyerɛ a, kasasu wɔ kasa frenkyemm ne daa 

daa kasa nyinaa bi mu. Bio, yɛhunu kasasu wɔ sɛdeɛ yɛsi dwene ne yɛn nneyɛeɛ nyinaa 

mu. Sɛdeɛ wiase teɛ no, nyɛ nneɛma nyinaa na yɛtumi de nsɛm kyerɛ mu pefee ma no yɛ 

yie. Wɔse, onipa nsusuiɛ na ɛhyehyɛ ne suahunu; sɛ ebia, nneɛma a yɛyɛ, deɛ yɛhunu anaa 

yɛsɔ mu a ɛyɛ yie no. 

Kasadwini di akotene wɔ atwerԑ mu a nnipa ani gye sɛ wɔde bԑdi dwuma. Bio yɛde kasasu 

di dwuma wɔ ayɛsɛm ne kasa a ahomeka nni mu ma ɛyɛ fɛ ne akɔnnɔ. Sɛ dwumadie no yɛ 

akɔnnɔ a nnipa pene sɛ wɔbԑtie anaa wɔbɛkenkan. Yɛnam kasasu so tenetene abrabɔ anaa 

nnipa su ne wɔn bra bɔne a wɔnam mu nyinaa. Mpanin nam ɛbɛ ne kasakoa so bɔ nnipa 

akutia san de tu fo na ɛma nea ɔte aseԑ no hu sɛ ɛsɛ sɛ ɔsesa firi n’akwan bɔne ho. Kasasu 

dwumadie boa bue nnipa adwene mu, na ama nnipa atumi adwene akɔ nkan. Sɛ obi adwene 

mu dɔ a, mpanin tumi ne no tu agyina bere biara a asɛm bɛba fie.  

 

Kasasu yɛ adwini bi a etumi pagya akenkanfoᴐ adwene kɔ tebea foforo bi mu. Sɛ obi rekan 

ayɛsɛm na sɛ sɛ-nipa, ԑbɛ, kasakoa anaa asesɛsɛm wɔ mu a, ԑtumi de akenkanfoᴐ no firi 

tebea bi mu kɔ tebea foforᴐ mu.  

 

Wei kyerԑ sԑ kasasu yԑ nsԑm binom kasa dwumfoᴐ bi de di dwuma wᴐ n’adwini mu sԑdeԑ 

ԑbԑyԑ a ԑbԑma adwinneԑ korᴐ no bԑda botaeԑ pᴐtee kasa dwumfoᴐ no pԑ sԑ ᴐde to dwa. Saa 

nsԑm yinom boa ma akenkanfoᴐ anaa atiefoᴐ nya atenka pᴐtee a ᴐkasa dwumfoᴐ no pԑ sԑ 

obiara ᴐbԑfa adwinneԑ no nya. Kasasu yԑ adeԑ baako a ԑmpa nnipakuo biara kasadwini mu 

esiane ne dwuma sono a ԑdi no nti. Ɛboa ma ᴐtwerԑfoᴐ no tumi de nsԑm binom yԑntumi 

nka no traa wᴐ amammerԑ bi mu di dwuma a ᴐhaw biara mma. Kasasu ma kasadwini da 

nso firi daa daa nkɔmmɔtwetwe ho ɛsiane sɛ ayɛ kasa no mu adeɛ.  

 

Wilke & Hurt (1988) ma yԑte aseԑ sԑ, kasasuo gyina hᴐ ma ᴐkasa nhyehyԑeԑ a wᴐahyԑ de 

asakra no afiri ᴐkasa nhyehyԑeԑ a ԑda hᴐ dada no mu. Ne nhyehyԑeԑ mu no, ԑma yԑtumi to 

nsԑmfua nteaseԑ mu nkyene ma ԑyԑ frenkyem. Saa ara nso na ԑtumi twa nsԑmfua mfoni a 

ԑnam so ma nsonsonoeԑ ba ᴐkasa woratraa ne deԑ kasasuo frafra mu no mu. 

2.9.1 Kasasu ahodoᴐ a wᴐtaa de di dwuma no bi mu mpԑnsԑmpԑnsԑnmu 

Agyekum (2011) kyerԑ sԑ, kasadwini biara wᴐ kasasuo ahodoᴐ, na ԑno na ԑma ԑyԑ soronko 

wᴐ daadaa kasa ho. Kasasu tumi yɛ: Ԑnne nhyehyɛeɛ; nsɛmfua ne ɔkasamu nhyehyɛeɛ; 

nsɛmfua ahodoɔ nhyehyɛeɛ ne nsɛmfua nsaasae - ɔkasamu tiawa ne tenten; nsɛmfua 

nkabom; kwatikwan, kasawan, kasammrani, nnyinahɔma; ntotohosɛm; anihanehane; 

abirabɔ; nsawɔsoɔ; obuo kasa, kasakoa, kasadɛ, mmɛbuo. Kasasu yɛ kasadwini ahodoɔ mu 

nnoɔma a kasadwumfoɔ biara bɛtumi agyina so de asɛm bi ato dwa wɔ berɛ a ɔrempa asɛm 

no ho ntoma (Agyekum 2011, p. 23).  

 

2.9.1.1 Kasakoa  

(Sekyi-Baidoo, 2002, p. 233) kyerԑ a, sɛ yɛka kasakoa a, ɛyɛ kasa a ne nteaseɛ no yɛ mua 

anaa baako na obi ntumi nnyina nkoronkoro nsɛmfua a ɛwͻ asɛnka no so nnya nteaseɛ. 

(Kirk, 2009, p. 238) nso de foa so sɛ kasakoa yɛ kasasini a ne nteaseɛ no yɛ mua na ɛsesa 

firi ankorɛankorɛ nsɛmfua a epue wͻ ͻkasasini no mu.  

 

Kasakoa yɛ kasa bi a yɛnka no tee na mmom yɛde nwonwan anaa yɛaka akoa no a wontumi 

nnyina ne nsɛmfua nkoronkoro no so nkyerɛ aseɛ. Saa kasa a obi de suma anaa ɔde hinta 

no na wɔfrɛ no kasakoa anaa kasatɔmmɛ. Sɛ obi de kasakoa yi frafra ne kasa mu wɔ asɛnka 

mu a, Akanfoɔ bu saa onipa no sɛ n’ano ate na n’ani nso abue. Saa kasasu yi yԑ adeԑ a 

yԑafira no ntoma. Ne nteaseԑ no gyina obi a ɔtumi dwene kɔ nkan so (Prempeh, 2016, p. 

27). 

2.9.1.2 Abirabɔsɛm 

Abirabᴐsԑm yɛ kasasu a asɛm a obi reka ne deɛ ɔde rekyerɛ no nnam baabiara koraa. Obi 

bɛtumi aka sɛ ne yɔnko bi ahyɛ ada so wɔ berɛ a ɔnni sika kaprɛba koraa. Yɛtaa hyia abirabɔ 

nsɛm yi wɔ ehuro kasa mu ne berɛ a obi nso pɛ sɛ ɔdi ne yɔnko ho fɛw no (Agyekum, 2011, 

p. 31). 

 

2.9.1.3 Anihanehane 

Anihanehane yɛ kasasu a ɛkyerɛ biribi a obi ho adwiri no wɔ ho, anaa wahyɛ da na enti ɔka 

asɛm bi to mu nkyene ma asɛm no yɛ kɛse boro sɛdeɛ ɛteɛ no so. Sɛ wohwɛ sɛdeɛ asɛm no 

teɛ a, wobɛka sɛ ɛyɛ ntorɔ na ɛmfa kwan mu koraa, nanso na ne ka ara ne no. Obi bɛtumi 

aka sɛ, ‘obi afɔn ayɛ sɛ praeɛ dua’. Yɛnim sɛ onipa tumi fɔn yɛ ketewa deɛ, nanso sɛ ɔbɛyɛ 

sɛ praeɛ duaa deɛ, daabi. Yɛhunu sɛ anihanehane yɛ ntotohosɛm nkorabata baako. Akan 

kasa mu yɛtumi nso frɛ anihanehane sɛ ntrɛha anaa menewa. (Agyekum, 2011, p. 28). 

 

2.9.1.4 Mmɛ 

Mmԑ yɛ kasakyerɛmu anaa kasafrenkyemm bi a yɛde nsɛm bi a yɛpɛ sɛ yɛka asɛm na yɛde 

si so dua ma nnipa te asɛm no ase pefee. Abɛbuo yɛ kasa aduradeɛ a, ɛma kasa no yɛ dɛ, 

sane yɛ hwam. Ɛda adwene titire bi a ɛwɔ asɛm no mu adi ma ne nteaseɛ yi ho pefee. 

Mmɛbuo yԑ nyansasɛm a ɛmu dɔ. Wɔde kyerɛkyerɛ nsɛm mu, de twa asɛm tiawa ma ԑyi 

adwene bi a ɛwɔ nsɛm yi mu adi hann. Yɛde mmɛbuo sei srasra daa daa kasa ho ma no yɛ 

sokoo ne torontorom. Mmɛbuo yɛ kasakyerɛmu anaa kasafrenkyemm a yɛde si asɛm so 

dua ma nteaseɛ no da adi pefee. Ɛyɛ kasa no abohemaa a ɛpue dwam hyɛnn wɔ kasa mu. 

Ɛyɛ nsɛm a yɛn nananom abɔ no pɔ a ɛfa abrabɔ ne mu suahunu adi. Ɛyɛ nsɛm tiawa bi a 

ɛsi asɛm so dua. Abɛbuo yɛ adwene mu nsɛm a ɛda ɔman biara nyansa, gyidie, suban, 

nneyɔeɛ, ne wɔn asetena mu nsɛm adi (Agyekum, 2011, p. 51). 

 

Wᴐhwԑ abᴐdeԑ ahodoᴐ a atwa ᴐdasani ho ahyia ne wᴐn nneyᴐeԑ ne onipa asetena mu nsԑm 

so na ԑnwono bԑ. Ɛyԑ asԑm a yԑka a nnipakuo no te aseԑ, na mmom nyԑ ᴐbaakofoᴐ bi nkoaa. 

Wei nti na yԑtaa ka sԑ ԑbԑ yԑ ᴐman anaa amansan agyapadeԑ. Yԑtaa bu bԑ de dane ᴐnanani 

nkwanta sԑdeԑ ԑbԑyԑ a yԑreka ho asԑm no ᴐnte aseԑ. 

 

2.9.1.5 Nnyegyeeɛ-sɛ-adwene 

Ɛyɛ nnyegyeeɛ a ɛwɔ nkyerɛaseɛ a yɛtumi gyina sɛdeɛ nnyegyeeɛ no si teɛ so hunu deɛ 

asɛm no kyerɛ. Weinom taa di dwuma sɛ ɔkyerɛfoɔ nanso wɔn su te sɛ nteamudeɛ. Yɛtaa 

de weinom kyerɛ suban anaa tebea bi a ɔkasafoɔ no wɔ mu anaa sɛdeɛ adeyɛ bi kɔɔ so. 

Weinom boa kasadwini no ma nneɛma bi mu da hɔ pefee. Nnyegyeeɛ-sɛ-adwene taa nya 

nkakuho. Sɛ ebia – brim, pampan, tuutuu, kim, krokro, kekraw ne ade. 

 Deԑ mehunuiԑ ara ne me tirim poo 

 Ɔte sii fam sei kinken. 

 

2.9.1.6 Ntimu 

Ntimu dwumadie kyerԑ sԑdeԑ yԑde asԑmfua, ᴐkasasin, nsensaneԑ, ᴐkasapԑn anaa ᴐfa bi di 

dwuma wᴐ kasadwini bi mu ntimu kwan so. Sԑdeԑ (Okpewho, 1992, p. 71) kyerԑ no, ntimu 

yԑ tetekaasom no su pa ara baako a, yԑntumi nnyi no totwene. Ɛma yԑhunu dwumadie no 

fԑ a ԑyԑ na ԑsan nso hyԑ mu kena. (Nketia, 1955, p. 76) ka sԑ yԑhunu ntima wᴐ nsԑmsini 

anaa selaboro mu. Adwontoᴐ mu no, yɛtaa hunu sɛ ͻdwontofoͻ bi tumi to dwom titi mu 

nsɛm bi a ɛho hia no de si saa nsԑm no so dua. Sɛ ebia; 

 Awoᴐ ԑԑya oo  

Awoᴐ ԑԑya oo 

Maame na awoᴐ ԑԑya ee 

Apԑ deԑ ayԑ yԑn  

Apԑ deԑ ayԑ yԑn  

Apԑ deԑ ayԑ yԑn  

 

2.10   Adwenemusɛm Dwumadie Nhyehyɛeɛ Kwan (Theoretical Framework) 

Sɛ dwumadie yi bɛdi mu a na ɛsɛ sɛ yɛnya susudua pa bi a ɛbɛboa dwumadie yi 

mpɛnsɛmpɛnsɛmu. Ne saa nti na ɛho bɛhia sɛ yɛbɛnya susudua pa ne nnyinasoɔ a ԑbɛma 

dwumaide yi botaeɛ no nyinaa ada adi. Sɛdeɛ kyɛnsee biara wɔ ne mmuasoɔ no, saa ara 

nso na ɛtwa sɛ dwumadie a ɛte sɛɛ biara nya susudua a ɛbɛgyina so. Dwumadie yi susudua 

a mede bɛbɔ ho bra yɛ ‘Ethnopoetic’ nnyinasoɔ ne fa bi a wɔfrɛ no ‘Infracultural Model of 

Folklore Analysis’ a ɛyɛ Alembi (2002) na ᴐyԑeԑ. 

 

Mfeɛ apem ahankron aduosia (1960) mu na Rotherberg (1969) de ‘Ethnopoetic’ yi baeɛ. 

Rotherberg (1969) de Nnipakuo bi Anwonsԑm Nsԑmfuasu (Ethnopoetic Theory) yi kyerԑ 

ᴐkwan soronko a wᴐfa so da anom kasa a ԑyԑ amammerԑ pᴐtee bi nnyinasoᴐ adi ma nteaseԑ 

ba mu. Rotherberg botaeԑ yԑ anwonsԑm ne atosԑm ho mpԑnsԑmpԑnsԑmu a ԑfa nnipakuo bi 

abrabᴐ a ԑfa ᴐkasa ho nimdeԑ a nteaseԑ wom. Ↄse, sԑdeԑ ԑbԑyԑ a anwonsԑm bi a wᴐatwerԑ 

mu nhyehyԑeԑ renyera nti, ԑhia sԑ wᴐtumi kye ᴐyԑkyerԑ no gu afidie so. Mmom ԑwᴐ sԑ 

ᴐyԑkyerԑ no yԑ afԑfԑdeԑ a ԑwᴐ supa na ԑda adi wᴐ amammerԑ pᴐtee bi mu. Rotherberg kyerԑ 

sԑ, ne dwumasono yi bԑtumi ahyԑ asetenamu-amammerԑsԑm, kasa-amammerԑ, kasadwini 

ne kasa nkyerԑaseԑ ase. Ͻyɛɛ sɛ ɛbɛyɛ a ԑbԑtumi apɛnsɛmpɛnsɛn anwensɛm mu ate ase yie 

ne titire Amɛrikafoɔ amammerɛ mu. Ethnopoetic nnyinasoɔ hwehwɛ afɛfɛdeɛ ne 

anwensɛm nhehyɛeɛ. 

 

Quick (1999) kyerɛ mu sɛ, ‘Ethnopoetic’ yi yɛ nnyinasoɔ bi a ɛgyina hɔ ma aborɔfosɛm 

anaa atwerɛ fɛɛfɛ na ԑsan nso boa nkyerɛkyerɛmu ne nteaseɛ wɔ amammerɛ kwan so. 

‘Ethnopoetic’ nnyinasoɔ no fa bi a Hymes na ɔyɛeɛ gyina adwene a ɛkyerɛ mu sɛ anosɛm 

dwumadie no wɔ ne nhyehyɛeɛ. 

 

Hymes (1982) kyerɛ sɛ wɔde nsensaneeɛ ne nsɛnkuo saesae na wᴐde abɔ mu abɛyɛ adeɛ 

baako ama awie pɛyɛ. 

 

Tedlock (1983) ‘Ethnopoetic’ nkyerɛkyerɛ mu no botaeɛ titire gyina sɛdeɛ wɔsi hyehyɛ 

anwensɛm fa a ɛsɛ sɛ ɛda adi wɔ n’atwerɛ mu nso. Wɔn a wɔde ‘Ethnopoetic’ nnyinasoɔ 

yi baeɛ no pɛnsɛmpɛnsɛn dwumadie bi mu nsɛm sɛdeɛ ɛteɛ no ara sɛdeɛ ɛbɛma wɔahunu 

mu ne nteaseɛ pɛpɛɛpɛ. 

 

Mills (1991:25) kyerɛ sɛ ɛboa ma deɛ ɔretie no hunu deɛ nti a ɛhia na ama no nteaseɛ. 

2.10.1 Ethnopoetic nnyinasoᴐ su 

Ethnopoetic tiɔri no firii aseɛ wᴐ Amɛrika abrokyiman mu. Saa tiɔri yi wɔ nkyɛmu mmienu 

a ɛmu biara wɔ n’adwempɔ.  

Adwempɔ baako firi Hymes (1982) ɛna deɛ ɛtɔ so nso yɛ Tedlock (1983) adwempɔ 

nhyehyɛeɛ. 

 

2.10.1.1 Dell Hymes Ethnopoetic adwempᴐ nhyehyɛeɛ no su  

i. Anttonen (1994:114) kyerɛ sɛ ethnopoetic nhyehyɛeɛ no gyina sɛ nsɛm no pii 

wɔ nhyehyɛeɛ kwan pɔtee a wɔfa so yɛ no. 

ii. Hymes ethnopoetic kwan no hwɛ afɛfɛdeɛ ne kwan pa wɔfa so hyehyɛ nsɛm no 

ma ewie pɛ yɛ (Anttonen, 1994:115). 

iii. Hymes ethnopoetic kwan de nhyehyɛeɛ pɔtee bi na ɛdi dwuma wɔ lenguesteke 

nhyehyɛeɛ mu. Ͻkasa no nteaseɛ gyina twaka a ɛda asɛm no ne deɛ ɔde asɛm 

no redi dwuma na saa kwan yi na ɛma yɛhunu nsonsonoeɛ a ɛda ‘formalism’ ne 

‘structuralism’ ntam (Anttonen, 116). 

iv. Hymes ethnopoetic kwan no, nsɛm a wampɛnsɛmpɛnsɛn mu no wɔ hɔ a ɛyɛ 

atwerɛ deɛ nko ara. Hymes ne n’akyidifoɔ nhwɛ sɛ wɔde wɔn ani bɛdi ayɔdeɛ 

bi akyi anaa sɛ wɔbɛkye ᴐyԑkyerԑ bi a ɛrekɔ so sɛdeɛ Tedlock ne n’akyidifoɔ 

deɛ teɛ no.  

2.10.1.2 Tedlock (1983) Ethnopoetic kwan no su 

Tedlock ethnopoetic kwan no, ɔkyerɛ mu a, ani wɔ anosɛm ne sɛdeɛ ne nhyehyɛeɛ teɛ wɔ 

anwensɛm no nsensaneeԑ mu. Ͻkyerɛ mu bio sɛ, sɛ yɛbɛkrukyire saa nsɛm yinom gyina 

nnoɔma mmienu bi so; 

i. Nsɛm no nhyehyɛeɛ no gyina sɛdeɛ nsensaneeɛ no nsisisoɔ no teɛ. Nhomesoɔ 

foforɔ biara kyerɛ nsensaneeɛ no awieeɛ ne foforɔ nso ahyɛaseԑ (Anttonen, 

1994, p. 114). 

ii. Atwerɛ no kyerɛ nsonsonoeɛ a ɛwᴐ peekye mu, nnyegyeeɛ no, baworo tentenyɛ, 

na ԑma yɛde nsɛm no di dwuma sɛdeɛ yɛte no no ara (Anttonen, 1994, p. 114). 

 

Tedlock Ethnopoetic akwan no nyinaso titire yɛ nhwehwɛmu a yɛkɔ mmɔten so kɔpɛ nsɛm 

a nhwehwɛmu no gyina so.  

 

Wei kyerɛ sɛ nnoɔma a yɛsua no nyinaa wɔadi kan aboa ano a nhwehwɛmufoɔ bi atwerɛ. 

Anttonen ne Harvilahti nso adi dwumasono wɔ sɛdeɛ wɔhunu Ethnopoetic wɔ ɔman 

Finland mu. 

 

Mede Ethnopoetic nnyinasoɔ no fa bi a wɔfrɛ no ‘Infracultural model’ na ɛyԑɛ 

mpɛnsɛmpɛnsɛmu faa nhwehwɛmu yi nkankɔ ho. Saa tiᴐri yi yɛ nnyinasoɔ bi a Alembi 

(2002) yɛeɛ de yɛɛ nhwehwɛmu wɔ Abanyolefoᴐ nsuiiɛ ho. “Infra-cultural model” a yɛde 

yɛ mpɛnsɛmpɛnsɛmu fa nsuiiɛ ho no, de akwan mmienu a Hymes (1982) ne Tedlock (1983) 

ayɛ no na ɛdi dwuma. “Infracultural model” no di dwuma wɔ nhwehwɛmu mu de 

kyerɛkyerɛ nsɛm binom ase ne sɛdeɛ nneyɛeɛ binom kyerɛ wᴐ amammerɛ kwan so. 

Nhwehwɛmu nnyinasoɔ susudua yi fa wei botaeɛ ne sɛ, ɛka onipa a ɔreyɛ nhwehwɛmu no 

ne beaeɛ a nhwehwɛmu no kɔ so no bɔ mu ayɔnkofa kwan so. Saa nkutahodie kwan yi 

bɛboa ama woatumi apɛnsɛmpɛnsɛn nhwehwԑmu no mu yie. Ahofama ayɔnkofa a 

nhwehwɛmufoᴐ yi (bɛnya) ne ɔman yi bɛnya no bɛboa no ama no asua adeɛ -anya wɔn 

abrabɔ mu osuahunu- ahunu wɔn gyidie, wɔn anidasoɔ, suro ne wɔn adwempɔ a wɔwɔ fa 

Owuo ho. 

 

Nhwehwɛmu nnyinasoɔ susudua yi antu n’ani tɛ ansi Hymes “Ethropoetics” nhyehyɛeɛ a 

ne fapem yɛ atwerɛ no nko ara so. Saa ara nso na antu n’ani nso ansi Tedlock deɛ so a 

ԑgyina nkɔmmɔtwetweɛ no nso so, na mmom, ԑfa a wɔfrɛ no ‘Infracultural model,’ 

nhyehyɛeɛ a ԑgyina ɔyɛkyerɛ, anosԑm ne atwerɛ no so. 

 

2.10.2 Infracultural Model 

Mpɛnsɛmpɛnsɛmu yi gyina Alembi (2002) ‘’Infracultural model" tiɔri a ne fapem gyina 

nnipakuo asetena mu nsɛm so. Tiɔri yi gyina nsɛntitire ahodoɔ a ɛdidi soɔ yinom so: 

a. Mpɛnsɛmpɛnsɛmu a ɛgyina nnipa nhunumu ne nkyerɛkyerɛmu mapa a ɛfa ɔman bi 

ho. 

b. Anosɛm adwinneɛ mu nkyerɛkyerɛmu wɔ nnipakuo yi ara amammerɛ mu (Megye 

to mu sɛ, anosɛm adwinneɛ yɛ adeɛ bi a ɛka nnipakuo no amammerɛ ho). 

c. Ɛrehwɛ nkyerɛkyerɛmu akwan a ɛnyɛ ani ani ne ɛsu sononko a ɛda ɛmu nsɛntitire 

adesuadeɛ adi (Harvilahti, 1998, p. 194) 

d. Nhyehyɛeɛ ne nsɛnhia binom a ɛwowɔ ɔman ne ne nhyehyɛeɛ a ne nteaseɛ gyina 

ahofama ne nkutahodie a ɛmu dɔ so. 

e. Ɔyɛkyerɛ ho mfasoɔ ne mu nkyerɛmu. Ɔyɛkerɛ a ɛnam anosɛm so tɔ dwa no, ɔyɛfoɔ 

no ne ahwɛfoɔ, atiefoɔ, bɛhwɛadeɛfoɔ no nyina ara na wɔgyina wɔn amammerɛ ne 

amanneɛ so kyerɛ mu. 

f. Ɔyɛfoɔ, bɛhwɛadeɛfoɔ no ne kasadwumfoɔ no nyina ara de botaeɛ korɔ bɔm hyɛn 

agodibea hɔ sɛdeɛ ɛbɛyɛ a wɔn nyina ara de botaeɛ korɔ bɛnya kasa dwumadie no 

mu nteaseɛ. Wei na ɛma ɔyɛfoɔ no ne bɛhwɛadeɛfoɔ no nyina ara nya 

kasadwumadie no mu osuahunu a ɛdi mu (Foley 1995). 

 

2.11 Ↄfa yi tᴐfabᴐ 

Ↄfa a ԑtᴐ so mmienu yi mu no, makyerԑ deԑ animdefoᴐ binom ayԑ a ԑne me dwumadie yi 

wᴐ twaka. Makasa afa anomsԑm kasadwini ho na ada adi pefee sԑ anom kasadwini di 

tintiman wᴐ Akanfoᴐ kasa dwumadie mu. Makyerԑkyerԑ owuo ne owuo ahodoᴐ bi mu. 

Makyerԑ akwan ahodoᴐ num bi a sԑ brikyie bᴐ obi a ᴐfa mu ansa wawu. Saa ara nso na 

makasa afa Akanfoᴐ adwenemusԑm a ԑfa ewiase ne owuo ho.  Ne korakora no, makyerԑ 

dwumadie yi nsԑsoᴐ binom a animdefoᴐ bi ayԑ afa nnwom binom wᴐ Akan ne kasa afoforᴐ 

bi mu. Esiane sԑ kasasu mpa adwontoᴐ ne ne yԑ mu nti no, makyerԑ kasasu ase san de ԑho 

nhwԑsoᴐ binom nso ato dwa. Afei sԑdeԑ nhwehwԑmu a ԑte sei biara wᴐ ne nnyinasoᴐ a 

ԑbԑma dwumadie no adi mu no nti, mada adwenemusԑm a mede bԑdi dwuma nwanwasono 

yi ayaw no adi. Makyerԑ deԑ ᴐde saa adwenemusԑm yi baeԑ ne sԑnti a ᴐde baeԑ ne deԑ nti 

a saa adwenemusԑm yi na megyina so reyԑ nhwehwԑmu yi. 

 

University of Education,Winneba http://ir.uew.edu.gh



57 
 

ↃFA A ƐTↃ SO MMIƐNSA 

ƆKWAN A MEFAA SO YƐƐ NHWEHWƐMU YI 

3.0 Nnianimu 

Ɛkwan a obi bԑfa so ayԑ ne nhwehwԑmu no gyina adekodeԑ a ᴐrehwehwԑ anaa ne botaeԑ 

no so. Ↄfa a ԑtᴐ so mmiԑnsa yi de dwumadie yi nnyinasoᴐ ne akwanhodoᴐ a mefaa so yԑԑ 

nhwehwԑmu dwumadie yi na ԑto dwa. Mede nsrahwԑ ne nkᴐmmᴐtwetwe na ԑyԑԑ 

nhwehwԑmu dwumadie yi. Esiane sԑ mpanin se, ‘Ↄba pa wᴐmfa no kԑtԑ pa so’ nti, menam 

nhwehwԑmu yi dwumadie mu hyiaa akwasideԑ pii. Mada no adi wᴐ ᴐfa yi mu ᴐkwan a 

mefaa so sii saa akwansideԑ yinom ano. Afei, mede nhwehwԑmu yi su, nnipa a me ne wᴐn 

dii dwuma yi, nnipa dodoᴐ a mede wᴐn dii dwuma yi, ᴐkwan a mefaa so paa nnipa no, 

ᴐkwan a mefaa so nyaa nhwehwԑmu yi ho nsԑm, beaeԑ a dwumadie yi kᴐᴐ so, ᴐkwan a 

mefaa so de nhwehwԑmu yi ho nsԑm too dwa ne deԑ nti a nhwehwԑmu yi gyina Ohenaba 

E.K Akan haelaefo nnwom so no nso, mada no adi wᴐ saa fa korᴐ yi ara mu. 

  

3.1 Nhwehwԑmu yi su 

De Vaus (2001) ne Creswell (2009) da no adi sԑ akwankyerԑ ahodoᴐ mmiԑnsa na obi 

bԑtumi afa so ayԑ nhwehwԑmu. Saa akwankyerԑ ahodoᴐ mmiԑnsa yinom ne kwantitetifo, 

kwalitetifo ne afrafra akwankyerԑ.   

Martin (2007), Creswell (2009) ne Boateng (2016) kyerԑ sԑ kwantitetifo nhwehwԑmu yԑ 

nhwehwԑmu a ԑhwehwԑ ᴐhaw bi mu berԑ a ԑhwԑ ayᴐnkofa a ԑda nnoᴐma binom a ԑsesa 

ntam. Wᴐkyerԑ mu sԑ ԑyԑ nhwehwԑmu a ԑde dodoᴐ di dwuma wᴐ akwannuasa nyinaa mu.  

 

Deԑ animdefoᴐ yinom aka afa kwantitetifo nhwehwԑmu no ho asekyerԑ ne sԑ ԑyԑ 

nhwehwԑmu a nhwehwԑmufoᴐ no da ᴐhaw bi adi a ᴐpԑ nnyinasoᴐ nsԑm bi gyina so de fefee 

ᴐhaw no mu hwԑ sԑ deԑ wate no te saa anaa ԑnte saa. Mpԑn pii no, kwantitetifo nhwehwԑmu 

no de nkaneeԑ na ԑdi dwuma.  Deԑ ԑma saa akwankyerԑ yi yԑ ne sԑ, nhwehwԑmuni no tumi 

pa nsԑmmuafoᴐ pii nti ԑboa da nokorԑ a ԑwᴐ ᴐhaw no ho adi.  

 

Owu-Ewie (2017) nso kyerɛ kwalitetifo nhwehwԑmu nso ase sԑ ԑyԑ nhwehwԑmu a 

nhwehwԑmufoᴐ no nam nsԑmmisa (titire ano deԑ), nhwԑeԑ ne atwerԑtwerԑ so de nya 

nsԑmmoano no de yԑ mpԑnsԑnpԑnsԑmu no. Ↄtoa so sԑ ԑyԑ nhwehwԑmu a ԑnhyԑ da nnyina 

dodoᴐ so pii. Mehunu kwalitetifo sԑ ԑyԑ nhwehwԑmu a ԑhwԑ ᴐhaw bi mu nunu mu pԑ 

n’asekyerԑ, su, tebea ne gyidie a nnipa binom de atoto adeԑ bi ho sԑdeԑ ԑbԑyԑ na wᴐbԑnya 

nteaseԑ papa, sene sԑ wᴐbԑsᴐ adekorᴐ no ahwԑ agye atom anaa wᴐnnye ntom. Nsonsoneԑ 

a ԑda kwantitetifo ne kwalitetifo ntam nyinaa ne sԑ, kwantitetifo gyina dodoᴐ so na 

kwalitetifo nso gyina nkyerԑkyerԑmu so.   

 

Creswell (2009) ne Boateng (2016) kyerԑ sԑ afrafra nhwehwԑmu akwankyerԑ yԑ 

nhwehwԑmu a nhwehwԑmufoᴐ no ka kwantitetifo ne kwalitetifo akwankyerԑ no mmienu 

bᴐm wᴐ nhwehwԑmu baako mu. Owu-Ewie (2017) kyerԑ sԑ, sԑ obi de kwantitetifo ne 

kwalitetifo akwankyerԑ mmienu yinom di dwuma wᴐ nhwehwԑmu baako mu a, na saa 

nhwehwԑmu no yԑ afrafra nhwehwԑmu. Me ne Creswell ne Owu-Ewie yԑ adwene sԑ, sԑ 

obi fa afafra akwankyerԑ so a ԑnneԑ na ԑwᴐ sԑ ᴐda haepotԑsese ne nsԑmmisa adi wᴐ ne 

dwumadie no mu na ama ne dwumadie no adi mu. Deԑ ԑma afrafra akwankyerԑ yi yԑ pa 

ara sene sԑ obi de kwantitetifo anaa kwalitetifo mu baako pԑ bԑdi dwuma ne sԑ ԑboa ma 

nhwehwԑmu no di mu na anidasoᴐ nso ba mu. Ↄhaw a ԑwᴐ ho nso ne sԑ ԑwᴐ sԑ obi wᴐ 

kwantitetifo ne kwalitetifo akwankyerԑ mmienu yinom nyinaa ho nimdeԑ yie ansa na 

watumi de afrafra akwankyerԑ yi adi dwuma wᴐ ne nhwehwԑmu mu. 

 

 Menam kwalitetifo kwan so na ɛyɛԑ nhwehwɛmu dwumadie yi. Stokrocki (1997) kyerɛ 

kwalitetifo nhwehwɛmu sɛ nhyehyɛeɛ ntoatoasoɔ bi a ɛkyerɛ biribi, akyerɛkyerɛ biribi anaa 

apɛnsɛmpɛnsɛn biribi mu anya mu nhunumu wɔ daa daa asetena mu. 

 

 Saa nhwehwɛmu kwan yi hia sɛ yɛde yɛn ani to fam nya nsɛm a ɛbɛboa nhwehwemu no 

anaa so sɛ yɛbɛtoto wɔn a wɔbɛboa nhwehwɛmu no nkankɔ no ano de anya nsԑm binom 

nkyerԑmu. Nkyerɛaseɛ ne nkyerԑkyerɛmu ahodoɔ a dwumadie aboafoɔ de bɛba no yɛ 

adehia kɛse. Deɛ nti a m’ani gye sɛ mede kwan yi bɛdi dwuma yi gyina sɛ ɛbɛboa ama 

manya nkutahodie pa na afei nso matumi abisa nsɛm pii a ɛbɛboa dwumadie yi nkankɔ 

sɛdeɛ Owu-Ewie (2012) ka no. 

 

Mpɛn pii no, nhwehwɛmu a ɛyɛ kwalitetifo no hwehwɛ su pɔtee a deɛ yɛreyɛ ho 

nhwehwɛmu da no adi. 

Deԑ nti a mede kwalitetifo na mamfa kwantitatifo akwankyerԑ so ne sԑ, nhwehwԑmu 

dwumadie yi pԑnsԑmpԑsԑn Oheneba E.K nnwom mu na ԑhwԑ sԑdeԑ ᴐdwontoni yi da 

Akanfoᴐ gyidie a ԑfa owuo ho adi. Na esiane sԑ saa nhwehwԑmu yi nhia nkontabuo biara 

nti na menam kwalitetifo akwankyerԑ so na ԑyԑԑ saa nhwehwԑmu yi. 

 

3.2 Beaeԑ a nhwehwԑmu yi kᴐᴐ so 

Beaeԑ a megyina de yԑԑ nhwehwԑmu dwumadie yi yԑ Asanteman kuropᴐn Kumase mu. 

Kumase nkurotoᴐ no mu nso mefaa nkuro ahodoᴐ bi te sԑ Sԑkyerԑ Domase, Nsuta 

Nkwaben, Ashanti New Town (Ash. Town), ne Kumase Bantama. Mefaa saa mmeaԑ 

yinom ԑsiane sԑ ԑhᴐfoᴐ yԑ Asantefoᴐ a wᴐka Asante Twi kasa, ԑnna sԑnea ԑhᴐfoᴐ no nso 

de Akan kasa no di dwuma wᴐ wᴐn amammerԑ ne wᴐn nneyԑeԑ ahodoᴐ mu nti ԑboa maa 

menyaa nsԑm ahodoᴐ a ԑboaa me dwumadie yi. Bio, saa nkurotoᴐ yinom yԑ mmeaԑ a 

Akanfoᴐ mapa na wᴐtete hᴐ, ԑyԑ mmeaԑ a wᴐtaa yԑ ayie nso. Ne saa nti Akanfoᴐ amammerԑ 

ne amanneԑ ahodoᴐ no mpa hᴐ da. 

 

3.3 Akwan a mefaa so boa nsԑm a mede dii dwuma yi ano 

Menam nkᴐmmᴐtwetwe ne nsrahwԑ akwan so na menyaa nsԑm ahodoᴐ yi de yԑԑ 

nhwehwԑmu dwumadie yi.  

3.3.1 Nkᴐmmᴐtwetwe 

Nsɛmmisa yɛ adeɛ a ɛho hia paa wᴐ kwalitetifo nhwehwɛmu mu. Sɛ wopɛ sɛ wohunu obi 

tirim adwene a, ᴐkwan a ɛsɛ wofa so ne sɛ wokye no tena ase na wobisabisa no nsɛm. Wei 

nti mebᴐᴐ anan kᴐᴐ animdefoᴐ binom a wᴐnim de wᴐ nhwehwԑmu yi ho na ԑbԑboa 

dwumadie yi botaeԑ nan ase ne wᴐn kᴐtwetwee nkᴐmmᴐ sԑdeԑ ԑbԑyԑ a mԑgye nkyerԑmu 

afiri wᴐn hᴐ. 

 

Nkᴐmmᴐtwetwe yԑ ᴐkasa no bi a nnipa fa so de di nkutaho. Ɛyԑ ᴐkasa a yԑahyehyԑ no 

n’akwan so a wᴐn a wᴐadi dwuma no yԑ nnipa mmienu anaasԑ wᴐboro saa. Walton (1992) 

akyerԑ mu wᴐ Amponsem (2018) mu sԑ, nkᴐmmᴐtwetwe gu ahodoᴐ. Saa nkᴐmmᴐtwetwe 

no bi ne: 

1. Nkᴐmmᴐtwetwe a mmuaeԑ no gyina botaeԑ anaasԑ nsusuiԑ bi so. 

2. Nkᴐmmᴐtwetwe a ԑfa nhwehwԑmu bi ho. 

3. Nkᴐmmᴐtwetwe a ԑyԑ mmaradatoᴐ. 

4. Akyinnnyegyeԑ nkᴐmmᴐtwetwe. 

(hwԑ Walton, 1992 wᴐ Amponsem, 2018, p. 43) 

 

Sԑdeԑ ԑbԑyԑ ama nhwehwԑmu yi awie pԑyԑ no nti, mefaa nkᴐmmᴐtwetwe a ԑfa nhwehwԑmu 

yi ho ne nkᴐmmᴐtwetwe a mmuaeԑ no gyina botaeԑ anaa nsusuiԑ bi so. Saa nkᴐmmᴐtwetwe 

yi botaeԑ titire ne sԑ ԑyi mmuaeԑ, nsusuiԑ anaa nhwehwԑmu bi ano. Mefaa saa akwan yinom 

so sԑdeԑ ԑbԑma mahunu nsԑmmisa ahodoᴐ a me ne haeaefo dwontoni Oheneba E.K bԑdi 

nkutaho no. Nkᴐmmᴐtwetwe yi yԑ ᴐkwan a mefaa so ne nnipa binom a na mehia wᴐn mmoa 

wᴐ dwumadie yi mu twetwee nkᴐmmᴐ. Me ne animdefoᴐ yi nkᴐmmᴐtwetwe yi nyԑ deԑ 

wᴐahyehyԑ no ketee a ԑmma ho kwan sԑ wobԑfiri ho. Mmom ԑyԑ deԑ wobԑtumi afiri 

nhyehyԑeԑ no esiane nkyerԑmu bi a worepԑ. Saa nkᴐmmᴐtwetwe yi kwan boa maa metumi 

de nnipa yinom ba kwan mu sԑ ԑba sԑ wᴐrefiri nhwehwԑmu yi akwan mu a ԑmmoa botaeԑ 

no. 

 

3.3.1.1 Sԑdeԑ mede nkᴐmmᴐtwetwe dii dwuma 

Sԑdeԑ nkᴐmmᴐtwetwe nhyehyԑeԑ teԑ no, medii kan ne wᴐn a me ne twetwee nkᴐmmᴐ no 

kasaeԑ srԑԑ wᴐn hᴐ akwanya sԑdeԑ ԑbԑyԑ a mԑtumi atwe wᴐn mmuaeԑ no agu afidie so. 

Sԑdeԑ ԑbԑyԑ na mensԑe nkᴐmmᴐtwetwefoᴐ adaagye no nti, megyee mmerԑ de twerԑԑ 

nsԑmmisa ahodoᴐ a ԑbԑboa nhwehwԑmu yi nyinaa guu krataa so. Afei nso sԑdeԑ ԑbԑyԑ a 

mmuaeԑ ahodoᴐ no bԑgyina nhwehwԑmu yi botaeԑ no so nti, nkᴐmmᴐtwetwe no anyԑ deԑ 

ԑhyԑ yԑn ketee wᴐ berԑ yԑntumi nsesa nsԑmmisa no mu. Ɛwom sԑ na matwerԑ nsԑmmisa 

ahodoᴐ mede dii dwuma no deԑ nanso na metumi sesa nsԑmmisa no sԑ mmuaeԑ no reyԑ ayԑ 

adekorᴐ anaa ԑrekᴐkyew a. Menam saa kwan yi so bisabisaa nnipa no nsԑm de pԑԑ wᴐn 

adwene wᴐ nhwehwԑmu dwumadie yi mu. Nnipa no dodoᴐ no ara na wᴐgyee me fԑ so ne 

me dii nkutaho no maa me nsa kaa deԑ na merehwehwԑ no nyinaa. Nkᴐmmᴐtwetwe no mu 

no, metwerԑԑ mmuaeԑ ahodoᴐ a menyaeԑ no nyinaa guu nwoma mu ԑna afei nso mekyere 

guu m’afidie tetefon ‘Galaxy S6 edge’ so sԑdeԑ ԑbԑyԑ a me ho bԑhare me wᴐ dwumadie no 

mu. Nkᴐmmᴐtwetwe no akyi no, mesan kᴐbᴐᴐ ԑnne no nyinaa tiee bio ansa na meretase 

nimdeԑ ahodoᴐ a ԑbԑboa me nhwehwԑmu dwumadie yi afiri mu.  

3.3.1.2 Ↄhaw a ԑwᴐ nkᴐmmᴐtwetwe yi ho 

Adeԑ biara a ԑwᴐ asaase yi so ha yi wᴐ ne nanso. Ɛwom sԑ nkᴐmmᴐtwetwe a mede dii 

dwuma no boaa me wᴐ akwanhodoᴐ pii so deԑ nanso mehyiaa akwasideԑ binom wᴐ me 

nhwehwԑmu dwumadie yi mu. Dodoᴐ no ara wᴐbԑgye pene sԑ wᴐn ne me bԑtwetwe 

nkᴐmmᴐ no ara nso pԑ biribi afiri mu ansa. Deԑ ᴐde akyԑ wo koraa no na nyԑ ne kᴐta 

(Quarter) bi, mekyerԑ nsa. Dodoᴐ no ara nso nim sԑ ԑyԑ dwumadie bi a woreyԑ de akᴐgye 

sika puduo bi nti, ԑyԑ a na wᴐrepԑ sika afiri me hᴐ ansa na wᴐama me akwannya ama me 

ne wᴐn atwetwe nkᴐmmᴐ. Obi mpo mebisa nsԑm no bi mpo a na wᴐn bo afu. 

 

3.3.2 Nsrahwԑ 

Nsrahwԑ yԑ ᴐkwan baako a ԑma obi tumi kᴐ beaeԑ bi kᴐpԑ mmoa anaa ᴐkᴐhwԑ adwumasono 

bi a ԑrekᴐ so wᴐ hᴐ (Serwaa-Nkrumah, 2016 wᴐ Amponsem, 2018 mu). Nhwehwԑmu 

dwumadie mu no, nsrahwԑ ho hia pa ara ԑfiri sԑ ԑboa ma onipa a ᴐrepԑ suahunu anaa nimdeԑ 

no nya nteaseԑ pa na ᴐhunu adeԑ no anim-ne-anim.  Mpanimfoᴐ ka sԑ; “Sԑ woaso da mu a, 

yԑnni wo prԑka”, sԑ yԑreyԑ nhwehwԑmu dwumadie na yԑnam saa ᴐkwan yi so a, ԑma 

nhwehwԑmu a yԑde reto dwa no wie pԑyԑ (hwԑ Amponsem, 2018, p. 41). 

 

Mekᴐᴐ intanԑte “YouTube” so kᴐtwetwee Akan haelaefo dwontoni Oheneba E.K nnwom 

ahodoᴐ mede bԑyԑ nhwehwԑmu dwumadie yi. Metoo me boa se tiee Oheneba E.K nnwom 

ahodoᴐ bԑyԑ aduonu sԑdeԑ ԑbԑyԑ a mԑnya deԑ ԑbԑboa nhwehwԑmu yi botaeԑ ahodoᴐ no. 

Metiee ne nyinaa wieeԑ no, meyii ԑmu du a mede bԑbᴐ nhwehwԑmu yi ho bra. Mefaa 

nnwom yinom mmaako mmaako twerԑԑ ne mu nsԑm no nyinaa too hᴐ. Esiane sԑ mannya 

nnwoma biara a ᴐdwontoni Oheneba E.K nnwom no mu nsԑm wᴐ mu nti na ԑtwa sԑ megye 

berԑ de twerԑ ne nyinaa mmaako mmaako. Na wei mpo nso hyԑԑ me nkuran maa metumi 

tiee ne nnwom ahodoᴐ no nyaa ԑmu nsԑm dodoᴐ no ara. Ɛsan nso boa maa mehunuu nsԑm 

binom ne kasasu ahodoᴐ binom a Oheneba E.K taa de di dwuma wᴐ n’adwontoᴐ mu. 

 

3.3.2.1 Akwansideԑ a mehyiaa wᴐ me nsrahwԑ no mu 

Akwansideԑ a mehyiaa wᴐ me nsrahwԑ mu a nka ԑreyԑ abu m’abam yԑ ᴐkwan na mԑfa so 

anya haelaefo dwontoni Oheneba E.K nnwom ahodoᴐ no nyinaa. Ne titire ne ᴐkwan a na 

mԑfa so anya mu nsԑm ahodoᴐ no nyinaa esiane sԑ nsԑm no bi wᴐ hᴐ a na ԑmu pi dodo. Ebi 

mpo wᴐ hᴐ a wobԑbᴐ no mprԑ deԑ ԑwᴐ hᴐ nso na wonte asԑm pᴐtee a na ᴐdwontoni yi reka.  

 

Afei nso na merepԑ akwanya akᴐhyia ᴐdwontoni no, mekᴐsii ne ‘Producer’ so a na 

ᴐrehwehwԑ me hᴐ biribi ansa na wama saa akwannya no. Nanso mpanin se, ‘Sԑ wo nsam 

yԑ den a wᴐbu mu’ nti megoo me nsa mu maa no ansa na merenya saa akwannya no.  

 

Bio, mehunuu sԑ wᴐn adwene ne sԑ mede nnwom no de rekᴐyԑ me biribi de agye sika 

twitwiridii ahyԑ me ho nti na wᴐmpԑ sԑ wᴐbԑtene wᴐn ho ne me akasa mpo. Ɛduruu baabi 

mpo no, ᴐdwontoni no ka kyerԑԑ me sԑ ᴐno deԑ waragyisita ne nnwom no nti meyԑ a ᴐbԑma 

wᴐakye me. Wei yԑ berԑ a mekyerԑԑ mu sԑ meyԑ osuani wᴐ Simpa suapᴐn mu na mepԑ sԑ 

meyԑ nhwehwԑmu fa ne nnwom ahodoᴐ no ho no.  

Saa ara nso na esiane yadeԑ kᴐdiawu hyeaman Korona Baalᴐso a abԑsra yԑn nti na obiara 

mpԑ sԑ ᴐne ᴐhᴐhoᴐ biara bԑdi nkutaho biara. Ↄman Panin Nana Addo Dankwa Akuffo 

Addo san de tabono too ayiyᴐ so koraa deԑ na asԑm no asԑe koraa. Esiane sԑ nnwom yinom 

wᴐtaa bᴐ no ayi ase. Ne nyinaa ayԑ ayiase nnwom. 

 

3.4 Beaeԑ a menyaa nnwom a mede dii dwuma yi 

Mekɔᴐ intanɛte so (youtube.com) kɔtwetwee Oheneba E. K. Akan haelaefo nnwom ahodoɔ 

a mede dii dwuma yi. Metwetwee ᴐdwontoni yi nnwom ahodoᴐ aduonu (20) na mesaa 

nnwom yinom mu yii mu du (10) na mede yɛԑ me nhwehwɛmu no. Metiee nnwom aduonu 

no nyinaa hwԑԑ deԑ ԑbԑboa dwumadie no mu die. Mefaa nnwom no mmaako mmaako too 

me boa se twerɛԑ ɛmu nsɛm no nyinaa too hɔ. Wei boa maa menyaa nsɛm ahodoɔ a ɛboaa 

me nhwehwɛmu yi maa ԑwiee pɛyɛ. Ɛsan maa mehunuu nsԑmmisa a na mehia nkyerԑmu 

wᴐ Ͻdwomtoni Oheneba E. K. no ankasa nkyԑn gyee mu nkyerɛmu. 

 

3.5 Nnipa dodoↄ a mede wↄn dii dwuma yi 

Dwumadie yi mu nyinaa mepaw nnipa aduasa (30) na me ne wᴐn twetwee nkᴐmmᴐ faa 

sɛdeɛ wɔgye Oheneba E. K. nnwom ahodoɔ no ne titire deɛ wɔtaa bɔ no ayie ase no. Nanso 

sԑdeԑ ԑbԑyԑ a me nsa bԑso wᴐn nyinaa so no nti, mesan saa mu dunum a wᴐbԑboa me 

nhwehwԑmu no. Mede mmaa num (5) a na wᴐn nyinaa mfeԑ no gyina mfeԑ aduanan (40) 

kᴐsi aduosia (60). Mefaa saa mmaa yi ԑfiri sԑ wᴐyԑ mmaa a wᴐn ani afi na wᴐnim de wᴐ 

Akanfoᴐ amammerԑ ne amanneԑ mu. Saa ara nso na mefaa mmarima du (10) a wᴐn mu 

num (5) yԑ mpanimfoᴐ a wᴐn mfeԑ firi mfeԑ aduanan de kᴐsi aduosia. Afei nso mesan faa 

mmarima num a wᴐyԑ mpaawabᴐfoᴐ, mekyerԑ ‘DJs’ a wᴐbᴐ nnwom wᴐ nhyiamu ahodoᴐ 

ase. Saa mpaawabᴐfoᴐ yinom yԑ mmarima a wᴐadi mfeԑ firi aduonu num de kᴐsi aduanan. 

Mefaa saa nnipa yinom esiane sԑ wᴐn nyinaa yԑ Akanfoᴐ a wᴐnim amammerԑ ne amanneԑ 

a wᴐn nimdeԑ bԑboa nhwehwԑmu dwumadie yi mu die. Ɛnyԑ nnipa nyinaa na wᴐyi anaa 

wᴐpaw wᴐn gye wᴐn adwenkyerԑ na mmom ԑyԑ nnipa a nhwehwԑmu no da no adi sԑ 

wᴐbԑtumi aboa ama dwumadie no akᴐ so anaa awie pԑyԑ (hwԑ Patton, 1990). Wei kyerԑ sԑ 

wᴐn a wᴐn ho bԑba mfasoᴐ ama nhwehwԑmu yi mu die nko ara na wᴐpaw wᴐn.            

         

Mefaa ᴐdwontoni Oheneba E. K nnwom esiane sɛ ne nnwom no wɔ atiefoɔ pii. Meka wei 

esiane sԑdeԑ ᴐmamfoᴐ gye ne nnwom no. Afei nso ne nnwom dodoɔ no ara yɛ owuo ho 

nnwom na ԑsan nso da Akanfoɔ amammerɛ a ɛyɛ nsuiiɛ no adi. 

 

3.6 Oheneba E.K Ho Asɛm 

Emmanuel Kwadwo Boampong a dodoᴐ no ara nim na wᴐfrԑ no Oheneba E. K no bԑnyaa 

ne din Oheneba E.K no wᴐ nnwontoᴐ mu. Ne Papa papa a ԑyԑ Oheneba E. K nana no firi 

Denkyera. Ɛno nti ne papa a wᴐfrԑ no Osei Agyeman no de no too Denkyera hene 

Boamponsem. Wei nti ᴐdwenee ho sԑ, sԑ wᴐde ne papa ato Ↄhene deԑ a, ԑnneԑ na Ↄhene 

no ne ba ne no. Ne saa nti na ᴐfaa Ↄheneba no. Ɛna E. K. no nso gyina hᴐ ma n’aborᴐfo din 

Emmanuel ne ne kradin Kwadwo. Wei na ԑmaa ᴐdwontoni yi bԑnyaa edin Oheneba E. K 

sԑdeԑ dodoᴐ no ara nim no no. Wᴐtaa bᴐ no mmrane, “Akokoa mpaninsԑm”. 

Ne maame de Adwoa Agyeiwaa a ᴐfiri Sԑkyerԑ Domase. Ne papa a wᴐfrԑ no Osei 

Agyeman nso firi Nsuta Nkwaben. Esiane sԑ ᴐkᴐwaree ᴐbaa foforᴐ a wᴐfrԑ no Adwoa 

Yeboa wᴐ Nsuta Kwaman no nti, Oheneba E. K ne ne papa tenaa Nsuta Kwaman a sԑ 

wᴐanka ankyerԑ wo a, wonhunu sԑ wᴐmfiri hᴐ. Oheneba E. K wᴐ anuanom mmiԑnsa a ᴐne 

ᴐba a ᴐtᴐ so mmienu. Ↄfiri ne sukuu ase wᴐ Sԑkyerԑ Domase. Ↄwiee “Form Four” a ᴐka 

ԑkuo a ԑtwa toᴐ no ho. 

 

Ɛberԑ a ᴐwiee sukuu no na ne maame ne ne papa ntam ayԑ basaa nti wantumi antoa so bio. 

Ɛnam so maa ᴐkᴐsuaa adwuma a ԑyԑ “Straighting and Welding”. Ↄsuaa adwuma no wieeԑ, 

pᴐnn ne ho a ᴐno ankasa nso kᴐfrii n’adwuma ase. Ↄno nso akyerԑ nkwadaa mmaako 

mmaako nsᴐn nso adwuma a ԑnnԑ yi wᴐn nso de ayԑ wᴐn adwuma wᴐ Kumase mmᴐnten 

so. 

 

Na ne maame ne ne wᴐfa a wᴐfrԑ no Owura Boakye ne Kofi Abraham a ԑnnԑ yi wᴐfrԑ 

Professor Kofi Abraham no nyinaa wᴐ adwentokuo baako mu a na wᴐfrԑ saa kuo no 

“Sԑkyerԑ Domase Group Singers”. Wei nti na nnwontoᴐ no ayԑ fie akyԑdeԑ. Ne maame 

wuo akyi na ᴐhunuu sԑ ᴐno nso wᴐ nnwontoᴐ adom akyԑdeԑ. Ɛno nti, ᴐfirii aseԑ sԑ ᴐbԑyԑ 

nnwom na mmom ᴐde Nyame nnwom na ԑhyԑԑ aseԑ. Nnwom a ᴐdii kan yԑeԑ no ᴐtoo ne 

din “Halellujah” wᴐ afe apem ahankron aduokron nan (1994) mu. 

“Kotodwe nyinaa bԑyi Nyame ayԑ 

Kԑtrԑma nyinaa bԑda Nyame ase 

Aniwa nyinaa bԑpue na aba 

Na ԑbԑhu n’animuonyam 

Halellujah, Halellujah, Halellujah” 

Wei akyi no na ᴐbԑtwerԑԑ “Abԑn bԑbᴐ mu” a ᴐde maa Ↄdwontoni a wᴐfrԑ no Dada Boat a 

ԑnnԑ yi ᴐno na ᴐgye ho “Royalities” wᴐ aban mu. 

 

Oheneba E. K.  ne adwontofoᴐ pii anante. Ↄdwontoni bi a wᴐfrԑ no Paatee, Penticost asᴐre 

mu na na ᴐwᴐ wᴐ Kumase Bantoma. Afei, George Agyei a wᴐbᴐ mmrane Georgia, Maame 

Hannah Marfo ne adwontofoᴐ ahodoᴐ pii. Saa berԑ yi mu nyinaa na ᴐyԑ abrantewa na 

ᴐnnyini nnuruu baabiara.  

 

Wei akyiri na ᴐbԑhunu sԑ wabᴐ asᴐre nnwom a ԑyԑ “Gospel” no ara nti ԑsԑ sԑ ᴐsesa ne nsa 

kakra. Ɛno nti ᴐsesa bԑbᴐᴐ Haelaefo nnwom a ᴐne Haelaefo adwontofoᴐ binom te sԑ 

Ↄkyeame Kofi, Joe Fraizer, K. K Fosu, Nana Tabiri ne afoforᴐ pii bԑyԑԑ nnwom. 

 

Ɛbԑduruu berԑ bi no, ᴐtenaa ase dwenee sԑ, wofa ha a na woapem, wosene ha na woapem 

deԑ a, ԑnneԑ ᴐbԑsesa ne nsa bio na wahwԑ deԑ ᴐbra de no bԑsi. Esiane sԑ ᴐwᴐ nnwontoᴐ 

adom akyԑdeԑ no nti, ᴐtumi de n’adwontoᴐ no fa baabiara ma ԑyԑ yie. Ne saa nti ᴐyԑԑ sԑ sԑ 

ԑte saa deԑ a, ᴐbԑfa ayiase dwom nso ahwԑ. Na ayiase dwom a ԑdi kan a ᴐyԑeԑ ara pԑ, na 

ԑda mu a ahyeta wᴐ mmea nyinaa. Wobԑkᴐ ayie biara ase wᴐ akanman mu no, nnwom a 

wᴐbᴐ ara ne no. Nnwom yi ne “Maame Awu”. Ↄnam saa nnwom yi so atu akwan akᴐ 

mmeamea pii. Wei akyiri no, ᴐsan de nnwom a wato din “Mentumi ne Owuo nko” nso baeԑ 

maa ԑno nso na wᴐnnsi no fam mpo. “Nipa Nkyԑ” akyiri no nso, na ᴐde “Kontompo Adi 

Adeԑ” baeԑ. Wei nti ԑma ᴐbԑhunuu sԑ ᴐsesa bԑfaa ayiase dwom no, nnwom biara a ᴐde 

bԑba abᴐten no gye din. Ne saa nti ᴐyԑԑ sԑ saa na ԑteԑ a, ԑnneԑ na ᴐbԑyԑ ayiase dwom nko 

ara. Oheneba E. K sii mu mmԑn ha nanso berԑ a ᴐyԑԑ sԑ ᴐbԑyԑ ayiase dwom no na ԑnam so 

ama ԑnnԑ yi ne din ahyeta wᴐ mmea nyinaa no. 

 

Esiane ᴐkwan a Oheneba fa so yԑ ne nnwom ahodoᴐ no nti, ԑma ne nnwom da nso firi 

afoforᴐ no deԑ ho. Sԑ abusua bi hwere wᴐn dehyeԑ bi a, wᴐtumi kᴐhu no ma ᴐyԑ nnwom 

de kyerԑ owufoᴐ no abrabᴐ a ᴐbԑbᴐᴐ no asaase so. Ↄdwontoni yi tumi nwono nnwom yi 

ma atiefoᴐ mpo hunu sԑdeԑ ne ho hia ma n’abusua no. Afei nso, ᴐde kyerԑ ᴐhaw a aba 

abusua no so esiane owufoᴐ no wuo no. Deԑ ԑma Oheneba E.K nnwom da mu fua na ԑtu 

awᴐse yԑ sԑdeԑ ᴐnam nsuiiԑ kwan so hyehyԑ ne nnwom no.  

 

Oheneba E. K. wᴐ mpaawa dunum (15) a ԑyԑ ᴐno ankasa ne nnwom. Odwontoni yi kyerԑ 

a, ᴐwᴐ nnwom bԑyԑ apem a ԑyԑ ᴐno ankasa ne nnwom. Ↄwᴐ pii nso wᴐ “Studio” a ᴐmfa 

mmaa mmᴐnten so mpo. Esiane sԑ ne nnwom no dᴐᴐso no nti, sԑ ᴐkᴐgyina ayie bi ase sԑ 

ᴐreto nnwom a, ne nnwom mpo nsa. 

 

Ↄheneba E. K.  kyerԑ a, esiane sԑ ԑyԑ adom akyԑdeԑ no nti biribiara mu no ᴐtumi nya 

nnwom wᴐ mu. Sԑ wo ne no redi nkᴐmmᴐ mpo a, ᴐtumi nya nnwom wᴐ mu. Sԑ ᴐgyina 

ԑdwa mu mpo reto dwom a, ᴐtumi hwԑ deԑ ԑrekᴐ so wᴐ ayie no ase mpo de yԑ nnwom. Ɛtᴐ 

da na sԑ ᴐte hᴐ nso a, nsԑm no tumi ba ne tiri mu te sԑ deԑ obi reka gu n’asom no ara pԑ. 

 

Seesei Oheneba E. K ankasa wᴐ ne band a ᴐwᴐ n’agofomma a ᴐne wᴐn bᴐ mu yԑ adwuma. 

Sԑ obi dehyeԑ bi tᴐ fam nso a, wᴐtumi ma ᴐyԑ nnwom de ma owufoᴐ no ne abusua no. Wᴐn 

a wayԑ nnwom yi bi ama wᴐn ne; Nana Asantehemaa Afia Kobi Ampem, Confidence K. 

Baah a na ᴐyԑ radio adwuma wᴐ Kesseben TV, Maame Akua Fowaa a ᴐyԑ “Paul Gee 

Productions” maame, Barima Abayie Ntori Nimpa a ᴐno nso yԑ Sԑkyerԑ Kwaaman 

Manhene, Nana Appiah Kubi a ᴐyԑ Wiamoase Twafohene, Nana Antwi Boasiako I 

(Sԑkyerԑ Domase Manhene) Bernard Nyarko a ᴐyԑ sinitwafoᴐ ne afoforᴐ pii nso ka ho 

(Oheneba E.K. nkᴐmmᴐtwetweԑ mu). 

 

3.7 Deԑ nti a nhwehwԑmu no gyinaa Oheneba E.K Akan Haelaefo Nnwom so 

Nhwehwԑmu yi fa Oheneba E.K Akan haelaefo nnwom ho ԑfiri sԑ nsԑmmisa ahodoᴐ a 

ԑreboa ama maduru nhwehwԑmu yi botaeԑ ho no mmuaeԑ no nyinaa da adi wᴐ mu. Bio, 

nhwehwԑmu yi fa Akanfoᴐ ho ԑna ᴐdwontoni yi nnwom no nso yԑ Akanfoᴐ haelaefo 

nnwom. Sԑdeԑ Herndon ne McLeod (1979) kyerԑ sԑ nnwom yԑ amammerԑ wᴐ wᴐn nwoma 

‘Music as Culture’ mu no, nnwom yi gyinaa ᴐdwontoni Oheneba E.K haelaefo nnwom so 

sԑdeԑ ԑbԑyԑ a yԑbԑnya Akanfoᴐ amammerԑ ne amanneԑ ne nsԑm binom mu nteaseԑ.  

 

Deԑ mehunu ne sԑ mpԑn pii no yԑde haelaefo nnwom gyegye yԑn ani na afei nso yԑtumi de 

kasa tia nnoᴐma bᴐne binom a ԑrekᴐ so wᴐ abrabᴐ mu te sԑ awudie, korᴐno, amammuo 

bᴐne, kԑtԑasehyԑ, mprewa nyinsԑn ne ade. Saa ara nso na haelaefo nnwom ahodoᴐ no kasa 

fa abrabᴐ a nnipa bᴐ ho na ԑtu fo fa awoᴐ, abateteԑ, sugyadie, awareԑ, adwumayԑ, owuo, 

gyidie ne ayiyᴐ ho.  

 

Nanso sԑ yԑfa Oheneba E.K haelaefo nnwom ahodoᴐ no a, ԑda mu fua. Ↄkwan a saa 

dwontoni yi fa so hyehyԑ ne nnwom no da nso firi haelaefo nkaeԑ no ho. Oheneba E.K 

nnwom dodoᴐ no ara fa owuo ho. Ne saa nti, ne nnwom no nyinaa wiewie Akanfoᴐ nsuiiԑ. 

Meka wei firi sԑ, nnwom no da nsuiiԑ su ahodoᴐ no adi. Nsuiiԑ yԑ osu bi a nkurᴐfoᴐ su wᴐ 

berԑ a obi awuo anaa akᴐ ne nsamankyire. (Kichama Akivaga S. ne Odaga Bole A., 1982, 

p. 78) kyerԑ nsonsonoeԑ a ԑwᴐ nsuiiԑ mu, na saa nsonsonoeԑ yi gyina owufoᴐ no mfeԑ 

dodoᴐ a wadi, abrabᴐ a ᴐbᴐeԑ ne sԑdeԑ ne ho hia ma ne manfoᴐ. Wᴐkyerԑ a, sԑ yԑhwԑ mu 

yie nso a yԑbԑhunu nsonsonoeԑ a ԑfiri gyidie a aman ahodoᴐ no wᴐ no wᴐ owuo ho.  

 

Deԑ ԑma Oheneba E.K haelaefo nnwom no da nso afoforᴐ deԑ ho ne nsuiiԑ dwumadie a 

daa ԑda adi wᴐ ne nnwom mu no. Sԑ ԑtwa sԑ ᴐde nsuiiԑ firi n’adwntoᴐ no ase a, ᴐyԑ ma ԑtu 

awᴐse. Saa ara nso na sԑ ԑtwa sԑ ᴐde nsuiiԑ no ba nnwom no mfimfini anaa awieeԑ a, ᴐyԑ 

ma ԑyԑ ahomeka.  

 

Afei nso, nsuiiԑ su a yԑde kyerԑ owufoᴐ bi nkyi, abusua a ᴐbᴐ, ntᴐn ne nipasu a owufoᴐ no 

yԑ wᴐ abusua bi mu no nyinaa da adi wᴐ haelaefo dwontoni yi nnwom. Ↄdwontoni yi nam 

ne haelaefo adwontoᴐ yinom so da sԑdeԑ ne werԑ asi aho adi, kasa kyerԑ owufoᴐ no bᴐ no 

abodin. Na sԑdeԑ ᴐde nnyegyeeԑ bi te sԑ oo!, yiee!, ao!, agyii, hmm!, aa! Yinom nso di 

dwuma wᴐ n’adwontoᴐ mu de kyerԑ ᴐyaw anaa ᴐhaw a baamowuo de no akᴐ mu.  

 

Finnegan (1970) kyerԑ sԑ owufoᴐ no so titire na nsuiiԑ no gyina nanso Oheneba E.K 

adwontoᴐ mu deԑ, ᴐtumi gyina deԑ ne dᴐfo bi awu so su. Wei nti na ᴐtaa ka sԑ, “Deԑ n’ani 

abere na mesu ma no”.  

Afoforᴐ pii na ayԑ haelaefo nnwom afa owuo nanso ᴐkwan a Oheneba E.K fa so hyehyԑ ne 

nnwom ahodoᴐ no ma ne deԑ da nso firi afoforᴐ no deԑ ho. Bio, ne nnwom no nyinaa yԑ 

ᴐfrԑ ne nnyesoᴐ. Wei kyerԑ sԑ ᴐtofoᴐ no to na agofomma no nso agye no so. Weinom nyinaa 

nso wahyehyԑ no anwwonsԑm kwan so a, nsensaneԑ biara yԑ ᴐhomee baako. 

   

Oheneba E.K yԑ Akanfoᴐ haelaefo dwontoni a wakwadare wᴐ haelaefo nnwom mu, ne 

titire ne deԑ wᴐbᴐ ma owufoᴐ bi. Ne nnwom dodoᴐ no ara yԑ ayie ase nnwom anaa deԑ 

wᴐbᴐ no wᴐ ayie ase. Wei nti sԑ yԑreyԑ nhwehwԑmu dwumadie bi a ԑfa Akanfoᴐ gyidie a 

ԑfa owuo a na yԑntumi ntwa Oheneba E.K haelaefo nnwom nnya. 

 

Ne korakora no, nhwehwԑmu dwumadie yi gyinaa Oheneba E.K Akan haelaefo nnwom so 

esiane sԑ ԑyԑ nnwom a mpԑn pii no ԑfa owuo ho, ne saa nti ԑmpa Akanfoᴐ ayie ase. Na ne 

nnwom no nso wᴐ atiefoᴐ pii wᴐ Akanman mu. 

 

3.8 Ↄfa yi tᴐfabᴐ 

Ↄfa yi ahwԑ akwan ahodoᴐ a mefaa so yԑԑ me nhwehwԑmu dwumadie yi. Deԑ ԑdi kan, 

makyerԑ beaeԑ a nhwehwԑmu no kᴐᴐ so. Afei, makyerԑ nhwehwԑmu yi su, nnipa a me ne 

wᴐn dii dwuma yi, nnipa dodoᴐ a mede wᴐn dii dwuma yi, ᴐkwan a mefaa so paaw nnipa 

no, ᴐkwan a mefaa so nyaa nhwehwԑmu yi ho nsԑm, beaeԑ a dwumadie yi kᴐᴐ so, ᴐkwan 

a mefaa so de nhwehwԑmu yi ho nsԑm too dwa, Oheneba E.K ho asԑm ne deԑ nti a 

nhwehwԑmu yi gyina Ohenaba E.K Akan haelaefo nnwom so no nso, mada no adi wᴐ saa 

fa korᴐ yi ara mu. 

Mewᴐ awerԑhyԑmu sɛ saa akwanhodoᴐ a mefaa so boaboaa nsɛm ano wᴐ nhwehwԑmu 

dwumadie yi mu no bɛboa ama mpԑnsԑmpԑnsԑmu a ԑbԑkᴐ so wᴐ ᴐfa nan no mu no awie 

mu di. 

ↃFA A ƐTↃ SO NAN 

DWUMADIE YI HO MPƐNSƐMPƐNSƐMU 

4.0 Nnianimu 

Ↄfa a ԑtᴐ so nan yi kyerԑkyerԑ Oheneba E.K Akan haelaefo nnwom a nhwehwԑmufoᴐ no 

de dii dwuma no mu. Ɛsan nso pԑnsԑmpԑnsԑn nhwehwԑmu yi ho nsԑmmisa ahodoᴐ 

mmiԑnsa no mu. Deԑ ԑdi kan no yԑ ᴐkwan a ᴐdwontoni Oheneba E.K nam Akan haelaefo 

nnwom so da Akanfoᴐ gyidie a ԑfa owuo ho adi. 

 

Ↄfa nan korᴐ yi mu ara nso pԑnsԑmpԑnsԑn nsԑm a meboaa ano wᴐ mmuaeԑ ahodoᴐ a 

menyaa no wᴐ mmeaeԑ a nhwehwԑmu no ho nkᴐmmᴐtwetwe no kᴐᴐ so no. Mԑgyina 

nsԑmmoano no so apԑnsԑmpԑnsԑn ᴐhaw ahodoᴐ a owuo de ba Akanfoᴐ asetena mu sԑdeԑ 

ԑda adi wᴐ ᴐdwontoni yi nnwom ahodoᴐ no mu. 

 

Ne korakora no, masan nso ahwԑ kasasu ahodoᴐ a ԑda adi wᴐ Oheneba E.K haelaefo 

nnwom ahodoᴐ no mu ne sԑnti a ᴐde saa kasasu yinom di dwuma wᴐ n’adwontoᴐ mu. 

Menam saa fa yi mpԑsԑmpԑnsԑmu yi so bԑbua nsԑmmisa ahodoᴐ mmiԑnsa a ԑwᴐ 

nhwehwԑmu yi mu a nhwehwԑmufoᴐ no repԑ ho mmuaeԑ no.  

 

Makyekyԑ ᴐfa a ԑtᴐ so nan yi mu agu akuo ahodoᴐ mmiԑnsa. Ↄfa a ԑdi kan wᴐ kuo yi mu 

yԑ 4.1 a ԑpԑnsԑmpԑnsԑn nhwehwԑmu yi asԑmmisa a ԑdi kan no. Asԑmmisa a ԑdi kan no 

hwehwԑ ᴐkwan a Oheneba E.K fa so da Akanfoᴐ gyidie wᴐ Owuo ho adi wᴐ ne haelaefo 

nnwom yinom mu. Deԑ ԑtᴐ so mmienu a ԑyԑ 4.2 no hwehwԑ ᴐhaw a Owuo de ba Akanfoᴐ 

setena mu sԑdeԑ ԑda adi wᴐ Oheneba E.K haelaefo nnwom yinom mu. Afei deԑ ԑtᴐ so 

mmiԑnsa a ԑyԑ 4.3 no nso hwԑ nhwehwԑmu yi asԑmmisa a ԑtᴐ so mmiԑnsa no. Ɛhwԑ kasasu 

ahodoᴐ binom a ԑda adi wᴐ Oheneba E.K haelaefo nnwom no mu. 

 

Nhwehwɛmu dwumadie yi de tiᴐri a wᴐfrԑ no “Infracultural Model in Folklore Analysis”, 

Alembi (2002) na ԑyԑԑ nnyinasoↄ. Tiᴐri yi kyerԑ ᴐkwan sononko a wᴐfa so da anom kasa 

a ԑyԑ amammerԑ pᴐtee bi nnyinasoᴐ adi ma nteaseԑ ba mu. Ne mpɛnsɛmpɛnsɛmu gyina 

nnipa nhunumu ne nkyerɛkyerɛmu mapa a ɛfa ɔman bi ho ne anosɛm adwinneɛ mu 

nkyerɛkyerɛmu wɔ nnipakuo bi amammerɛ mu. Wei nti, sԑdeԑ tiᴐri yi hwehwԑ ara na 

nhwehwԑmufoᴐ yi nam dwumadie yi mpԑnsԑmpԑnsԑmu yi so ada no adi no. Ↄfa yi de ᴐfa 

nan yi tᴐfabᴐ ba n’awieeԑ. 

 

4.1 Sԑdeԑ Oheneba E.K da Akanfoᴐ gyidie wᴐ Owuo ho adi wᴐ ne haelaefo nnwom 

yinom mu 

Asԑmmisa a ԑdi kan yi hwehwԑ ᴐkwan a Akan haelaefo dwontoni Oheneba E.K nam ne 

haelaefo adwontoᴐ so da Akanfoᴐ gyidie a ԑwᴐ owuo ho adi. Mefaa Oheneba E.K nnwom 

ahodoᴐ aduonu na mesaa mu yii ԑmu du de yԑԑ nhwehwԑmu yi. Esiane sԑ mesaa mu na 

mesan nso faa no mmaako mmaako twerԑԑ mu nsԑm no nyinaa guu krataa so no nti, ԑboa 

maa menyaa nnwom no mu nsԑm dodoᴐ no ara. Afei nso, me ne ᴐdwontoni no 

nkᴐmmᴐtwetwe no nso boaa me maa menyaa ne nsԑm binom a na mente aseԑ wᴐ nnwom 

no mu pii mu nkyerԑmu. 

Mede nnwom du a ԑrebᴐ me nwehwԑmu yi mu kyidᴐm no bԑto hᴐ baako baako 

apԑnsԑmpԑnsԑn mu, ayiyi nsԑntitire binom a ԑda Akanfoᴐ gyidie wᴐ owuo ho adi wᴐ ᴐfa yi 

mu. Menam saa kwan yi so bԑbua dwumadie yi asԑmmisa a ԑdi kan no. 

 

4.1.1 Asԑntitire a ԑdi kan: Gyidie a ԑfa ᴐsaman ho. 

Gyidie a ԑfa nsamanfoᴐ ho ne wᴐn so nsunsuansoᴐ wᴐ ateasefoᴐ asetena mu no yԑ adeԑ 

ԑwᴐ nnipakuo biara amammreԑ mu (hwԑ Sarpong, 1974, p. 33). Nnipakuo biara wᴐ gyidie 

sԑ onipa wu a ᴐkᴐ asamando kᴐyԑ ᴐsaman. Ɛsom ahodoᴐ no nyinaa nso wᴐ din ahodoᴐ a 

wᴐde ma saa saman no. Akristofoᴐ frԑ no Ↄhoteeni, ԑna Akanfoᴐ nso frԑ no Ↄsaman anaa 

nananom nsamanfoᴐ.   

 

Wei nkyerԑ sԑ, Akanman mu no obiara a ᴐwu no tumi yԑ ᴐsaman. Ɛwom sԑ gye sԑ obi wu 

ansa na watumi ayԑ ᴐsaman, nanso Akanfoᴐ wᴐ su binom a wᴐhwԑ ansa na wᴐde no aka 

nananom nsamanfoᴐ ho. Sԑ nananom Akanfoᴐ reyi apaeԑ na wotie a, wᴐmmᴐ mmᴐfra, 

mmranteԑ ne mmaayaa wᴐ apaeԑyie no mu. Edin a wᴐfrԑ yԑ mpanimfoᴐ, nhemfo ne ahemaa 

nko ara. Na ԑkyerԑ sԑ sԑ obi bԑtumi ayԑ ᴐsaman wᴐ Akanman mu a, na gye sԑ waduru ne 

mpanimfeԑ so. Deԑ wᴐhwԑ bio nso ne awareԑ esiane sԑ wᴐnam awareԑ so na ԑma abusua 

no ase trԑ. Ne korakora no, ԑtwa sԑ onipa no bᴐ abrabᴐ pa san nso wu owu pa (hwԑ Sarpong, 

1974, p. 34). Akanman mu no obiara wu a, gyidie no kyerԑ sԑ na ᴐrekᴐyԑ ᴐsaman na mmom 

na ԑnkyerԑ sԑ yԑde no aka nananom nsamanfoᴐ ho. Wᴐkyerԑ sԑ, sԑ onipa no te ase no na 

ᴐnyԑ onipa pa a, saa ara nso na ne saman ntumi nyԑ saman pa. Wei nti nananom Akanfoᴐ 

bu bԑ bi sԑ; “Saman pa na yԑto no abadin”. Esiane obuo ne mudie a Abibiremfoᴐ de ma 

wᴐn nsamanfoᴐ sԑdeԑ ԑbԑyԑ a wᴐbԑbᴐ wᴐn ho ban no nti na abrᴐfo animdefoᴐ a wᴐbaa 

Abibirem no ka sԑ abibirem som no nsamansom no (hwԑ Gyekye, 1996, p. 161).  

 

Nnwom “Saman pa” yi yԑ ᴐdwontoni Oheneba E.K Akan haelaefo nnwom no mu baako a 

ԑmpa Akanfoᴐ ayiyᴐ mu. Esiane nnwom yi mu nsԑm ahodoᴐ no nti berԑ biara a ayiyᴐ bԑkᴐ 

so wᴐ Akanman mu no wobԑte saa nnwom yi wᴐ aseԑ. Ↄdwontoni Oheneba E.K nam ne 

nnwom Saman pa yi so da Akanfoᴐ gyidie binom a ԑfa owuo ho adi. Ↄdwontoni yi da no 

adi wᴐ ne nnwom saman pa mu ma yԑhunu sԑ Akanfoᴐ gye di sԑ ᴐsaman wᴐ hᴐ. Nnwom 

yi din a ԑda so no mpo kyerԑ sԑ nananom Akanfoᴐ gye di sԑ ᴐsaman wᴐ hᴐ. Akanfoᴐ gye 

di sԑ sԑ baamowuo bԑfa ᴐdasani a, na ᴐdasani no afiri ateasefoᴐ asaase yi so. Ɛwom sԑ 

owufoᴐ no ne ateasefoᴐ adi ntetemu deԑ nanso na ԑnkyerԑ sԑ wᴐn ntam atete koraa. 

 

Akanfoᴐ mfa nananom nsamanfoᴐ nni agorᴐ wᴐ wᴐn daa daa asetena mu. Esiane sԑ wᴐn 

gyidie ne sԑ wᴐn ahobanbᴐ ne yiedie nyinaa firi nsamanfoᴐ yinom. Akanfoᴐ gyidie ne sԑ, 

wᴐn abisadeԑ nyinaa nam nananom nsamanfoᴐ so firi Ↄbᴐadeԑ hᴐ na ԑba. Nsamanfoᴐ yi 

ara so na ԑnam ma nnebᴐne bi te sԑ nsuyiri, yarebᴐne, yarewuo, annwoba ne ᴐhaw ahodoᴐ 

binom ba abrabᴐ mu. Wᴐgye di sԑ nananom nsamanfoᴐ yinom na wᴐdi honam wiase yi so. 

 

Wei nti na sԑ obi wu wᴐ Akanman mu a wᴐyԑ amanneԑ ahodoᴐ de gya owufoᴐ no kwan 

fԑfԑԑfԑ sԑdeԑ ԑbԑyԑ a ᴐbԑkᴐ akᴐpue asamando dwoodwoo na wayԑ ᴐsaman pa. Ayԑyie ne 

amammerԑ a ԑtwa toᴐ a Akanfoᴐ de hyԑ owufoᴐ no animuonyam san de gya no kwan 

korakora. Gyidie no ne sԑ, sԑ wᴐyi no ayԑ hyԑ no animuonyam saa a, ԑma owufoᴐ no kᴐda 

dinn na ԑsan hyԑ apam a ԑda ᴐne ateasefoᴐ no ntam no mu kena. Ɛno nti sԑ abusua gya 

owufoᴐ no kwan fԑԑfԑ a, esiane sԑ apam wᴐ wᴐn ntam nti daa sԑ ԑto hiada a wᴐto nsa frԑ 

nananom nsamamfoᴐ ma wᴐba wᴐn mmoa. Ne nyinaa mu nananom gye di sԑ wode woani 

hunu ᴐsaman a ԑyԑ mmusuo, esiane sԑ ᴐsaman yԑ honhom. Wei nti Akanfoᴐ bu bԑ bi sԑ, 

“Sԑ ԑto apԑntԑn a na yԑsu frԑ yaanom”. Ne saa nti na Ↄdwontoni no kaa wᴐ ne nnwom 

“Saman pa” mu sԑ;  

 

Maame ee! 

 Wokorᴐ no, kᴐyԑ saman pa   60 

 M’akyi nni dᴐm nana ee! 

 Bᴐ m’akyi kyidᴐm saa aa! 

 Asamando a wokorᴐ no,  

 Sԑ mokᴐ na moremane me nso a, 

 Mesrԑ mo anidie mu nana ee!   65 

 Ɛyԑ a, mommrԑ me ‘two sure’ 

 Mommma mma no nnᴐᴐso, 

 Ɛdᴐᴐso a, monim sԑ ԑbi nni me ho  

 Na matwa no dodo. 

 Ɛyԑ a monhwԑ ‘number’ no yie.  70 

 Metwa na manni a, moaha me. 

 

Wei kyerԑ sԑ Akanman mu no nyԑ owufoᴐ biara na yԑto no nkra. Na mmom saman pa nko 

ara na yԑto no nkra. Ɛno nti na Ↄdwontoni no kaa sԑ ne maame nkᴐyԑ saman pa ԑfiri sԑ 

ᴐnim sԑ n’akyiri nni bi. Afei nso ne maame mmᴐ no kyidᴐm, ntaa n’akyi akyigyinapa. 

Ↄkᴐduru asamando a ᴐmmane no, na ᴐremane no nso a ᴐpԑ loto nᴐma ‘two sure’ na ᴐntwa 

nni mfa nyԑ ne ho yie esiane sԑ asetena mu yԑ den. Sԑ mma no dᴐᴐso a ᴐnnya sika mfa ntwa 

ne nyinaa ne saa nti mma ᴐmma mma no nnᴐᴐso. Ↄde taa toᴐ sԑ ᴐrekᴐ no ᴐnim sԑ na 

biribiara nni ne ho nti ԑyԑ a ᴐnhwԑ mma no yie esiane sԑ ᴐtwa na wanni a ne maame saman 

aha no. 

 

Akanfoᴐ wᴐ gyidie sԑ ansa na obi bԑyԑ saman pa no na ᴐnam owupa so na ԑtoaa nananom 

wᴐ nseԑdo. Wᴐkyerԑ mu sԑ sԑ obi to ne kᴐn wu na ԑnnyԑ mmusuo anaa asan bi na ԑtoo no 

maa ᴐkᴐᴐ ne kra akyi a, ԑnneԑ na oniiko no awu owupa. Owu pa yԑ owuo a onipa no nyini 

duru ne mpanimfeԑ so ansa na wato ne kᴐn awu (hwԑ Prempeh, 2009).  

 

Akanfoᴐ san wᴐ gyidie sԑ yԑwᴐ saman no mu mmienu. Yԑwᴐ saman huhuo ԑna yԑwᴐ saman 

pa. Saman huhuo yԑ obi a ᴐnam atᴐfowuo so kᴐ ne kra akyi. Gyidie no ne sԑ ԑnyԑ owufoᴐ 

no nkrabea na mmom ԑyԑ nnomee. Ↄtᴐfoᴐ no sasa anaa sunsum no nnya atenaeԑ wᴐ 

asamando, nsamanfoᴐ a wᴐwᴐ asamando no po no. Ɛba no sei a na ᴐtᴐfoᴐ no adane 

samantwԑtwԑn esiane sԑ ᴐnnya tenabrԑ wᴐ sunsum wiase a ԑyԑ asamando hᴐ ԑna ᴐntumi 

mmԑka ateasefoᴐ nso ho.  

“Nkᴐyԑ atetԑ mfikyire, 

Nhunahuna nkwadaa na wonim sԑ  

Woakyi nni dᴐm biara 

Deԑ ᴐde n’anim bԑhunahuna nkwadaa no,  80 

Maame ee! ԑyԑ a frԑ no nsamantoa, 

Obi ᴐde n’anim bԑhunahuna wo nananom no, 

Papa ee! frԑ no nsamantoa 

Deԑ ᴐde n’anim bԑhunahuna abusua no, 

Ↄseԑ wo din,      85 

Ↄka akyerԑ ᴐmo sԑ wonyԑ saman pa” 

 

Nnwom “Saman pa” korᴐ no mu ara da no adi pefee sԑ samantoa nso wᴐ hᴐ. Samantoa ne 

sԑ owufoᴐ bi kᴐ asamando na ᴐto nsa frԑ ᴐteasefoᴐ bi a ᴐnim ne wuo ho bi ma ᴐbԑyi n’ano 

wᴐ asamando hᴐ. Nananom Akanfoᴐ gye di sԑ, sԑ obi wu kᴐ asamando a ᴐtumi to nsa frԑ 

ᴐfoforᴐ ma ᴐbԑyi n’ano wᴐ asamando. Esiane sԑ wanni asԑm pa nti, nananom gyidie ne sԑ 

sԑ ᴐkᴐ asamando a ᴐrekᴐyԑ samanhuhuo.  Wei nti Ↄdwontoni no ka sԑ; 

“Deԑ ᴐde n’anim bԑhunahuna nkwadaa no,  80 

   Maame ee! ԑyԑ a frԑ no nsamantoa, 

   Obi ᴐde n’anim bԑhunahuna wo nananom no, 

   Papa ee! frԑ no nsamantoa 

   Deԑ ᴐde n’anim bԑhunahuna abusua no, 

   Ↄseԑ wo din,      85 

   Ↄka akyerԑ ᴐmo sԑ wonyԑ saman pa” 

 

Gyidie no ne sԑ ahonhommᴐne binom wᴐ hᴐ a wᴐtumi de ᴐfoforᴐ anim kata wᴐn anim kᴐyԑ 

afoforᴐ bi bᴐne sԑdeԑ ԑbԑyԑ a wᴐnhunu akyire. Wᴐyԑ sei de sԑe deԑ wᴐde n’anim kᴐyԑԑ obi 

bᴐne no din. Dinsԑeԑ nso wᴐ hᴐ yi yԑ ya sene biribiara, titire ne deԑ wonnim ho hwee na 

yԑrebᴐ wo din de akyerԑ mu. Akanfoᴐ gye di sԑ sԑ wᴐn dehyeԑ bi rekᴐ asamando a ԑnni ho 

kwan sԑ obi de n’anim kᴐtetԑ mfikyire hunahuna ᴐmamfoᴐ. Esiane sԑ saman a ᴐyԑ ᴐsaman 

pa no kᴐ kᴐbᴐ ne manfoᴐ ho ban san de nkra kᴐma wᴐn nananom a wᴐadi kan wᴐ asamando 

sԑ ԑbԑyԑ a wᴐbԑba wᴐn mmoa.    

 

Ↄsaman a ᴐtetԑ mfikyire hunahuna ᴐmanfoᴐ no, Akanfoᴐ bu no samanhuhuo. Wei na 

ᴐdwontoni no reka akyerԑ owufoᴐ no sԑ mma no nkᴐtetԑ mfikyire nhunahuna nkwadaa no. 

Sԑdeԑ ԑbԑyԑ a owufoᴐ no bԑkᴐ akᴐyԑ saman pa na wᴐde no aka nananom nsamanfoᴐ ho nti, 

sԑ ԑkᴐba sԑ obi mpo na ԑde n’anim rebԑdi bᴐne de asԑe ne din a, ԑtwa sԑ owufoᴐ no frԑ no 

nsamantoa na ᴐba asamando bԑyi n’ano. Asamando wᴐ hᴐ yi nso yԑnkᴐ nsan.   

Tiᴐri a megyina so de reyԑ mpԑnsԑmpԑnsԑmu kyerԑ a nsԑm binom ase ne sԑdeԑ nneyԑeԑ 

binom kyerԑ wᴐ amammerԑ kwan so. Ɛnam tiᴐri so ada no adi sԑ Ↄdwontoni no nsԑm a ᴐde 

di dwuma wᴐ ne nnwom ahodoᴐ yinom mu no da atiefoᴐ no ammmerԑ adi. Tiᴐri yi fa a ԑdi 

kan hwehwԑ sԑ nhwehwԑmufoᴐ no bԑbᴐ anan akᴐ ᴐdwontoni no ankasa hᴐ akᴐgye ne 

kyerԑmu afa nsԑm binom wᴐ nnwom no mu. Ɛnam so daa adi wᴐ me ne ᴐdwontoni yi 

nkᴐmmᴐtwetwe mu sԑ ᴐde ᴐkasa no di dwuma sԑdeԑ Akanfoᴐ amammerԑ no te ara pԑ.  

 

4.1.2 Asԑntitire a ԑtᴐ so mmienu: Asamando yԑ ᴐman 

Akanfoɔ gyidie ne sɛ asamando yɛ ɔman. Sɛ obi wu a ɔkɔ saa ɔman foforɔ a ɛyɛ asamando 

no kɔtoa abrabɔ foforɔ so wɔ hɔ. Ɛyԑ ᴐman a yԑmmfa yԑn ani ntumi nkᴐpue hᴐ. Ɛhyԑn a 

ԑtumi kᴐ saa man yi mu ne Baamowuo. Owuo ne adeԑ a ԑbԑtumi de obi akᴐpue saa beaeԑ 

yi. Akanfoᴐ gyidie ne sԑ wᴐn nananom a wᴐadi kan kᴐ owuo mu no nyinaa wᴐ asamando 

a daa wᴐn ne ateasefoᴐ no di nsawᴐsoᴐ. 

 

Wᴐgye di sԑ asamando a yԑsan nso frԑ no nseԑdo no yԑ ᴐman a ԑwᴐ akyirikyiri pa ara a 

ԑmmԑn ateasefoᴐ asaase yi mpo. Eno nti sԑ obi rekᴐ saa beaeԑ no a, na ᴐhia nnoᴐma a 

ԑbԑboa no de no akᴐduru saa man no mu dwoo. Nanaom gyidie a wᴐwᴐ de kyerԑ sԑ 

asamando yԑ bi ne sԑ dᴐteyie yᴐ mu wᴐgye adesie a wᴐde bԑgya owufoᴐ no kwan. Wᴐnam 

saa gyidie korᴐ yi ara so nti na sԑ ᴐhene bi wu a wᴐtwa tire de sie no no. Wᴐgye di sԑ nipa 

a wᴐatwa ne ti de resie ᴐhene no rekᴐ akᴐsom no wᴐ asamando.  

Wei nti Ↄdwontoni Oheneba E.K haelaefo nnwom a wato din “Abanwa Ho Aka” mu no 

ᴐka sԑ, 

 

“Nana Afia Kobi afiri fie 

Nana Hemaa afiri fie      90 

Eeh, na efie abᴐ oo aa ee 

Na efie abᴐ oo aa ee 

Nana, na efie abᴐ oo aa ee!” 

 

 Saa nnwom yi yԑ nnwom a Ↄdwontoni yi yԑ maa Asantehemaa Nana Afia Kobi Ampem, 

berԑ a nana kᴐᴐ akura no. Ↄyԑԑ nnwom yi de hyԑԑ Ↄbaahemaa animuonyam san de kyerԑԑ 

sԑdeԑ ᴐsom bo de ma Asanteman. Ↄnam nnwom yi so da no adi sԑdeԑ brikyie abᴐ 

Asanteman ama nananom ato abeseno. Nana Hemaa afiri fie ama fie abᴐ, fie ada mpan. 

Akanfoᴐ gye di sԑ owuo nyԑ onipa dasani awieeԑ na mmom owufoᴐ kᴐ beaeԑ foforᴐ a yԑfrԑ 

hᴐ asamando kᴐtoa n’abrabᴐ so. Onipa mfiti prԑko pԑ nsԑe na mmom ᴐsesa ne tebea a na 

ᴐwᴐ mu wᴐ honam mu no kᴐ tebea foforᴐ a ԑyԑ honhom mu (hwԑ Sarpong, 1974, p. 22). 

“Baamowuo Ampasakyi 

 Ↄno deԑ wannwo bie, de ne nsa   5 

 Nyunyunu ato ne so akᴐ nseԑdo 

 Ama Bretuo, mmaa ne mmarima 

 Mpanin ne nkwadaa ԑrete nisuo anᴐpa yi” 

 

Ↄheneba E.K nnwom a ᴐyԑ maa Maame Fowaa a ᴐyԑ “Paul Gee Prodcutions” maame a 

wato din “Maame te ase a, nka mepԑ” no di saa gyidie yi ho adanseԑ. Baamowuo 

Ampasakyi de ne nsa nyunyunu abԑfa maame Fowaa kᴐ nseԑdo a ԑyԑ asamando. 

 

“Ↄyokoᴐ abusua dehyeԑ kronkron,   10 

Opanin Akwasi Agyei, 

Ↄno na ᴐyԑ okunafoᴐ 

Saa berԑ yi ᴐno na ne dᴐfo, 

N’adeԑ nyinaa kᴐ nseԑdo ama nisuo aka no” 

 

Nnwom korᴐ no mu ara nso Ↄyokoᴐ abusua dehyeԑ kronkron, Opanin Akwasi Agyei a ᴐyԑ 

okunafoᴐ kyerԑ a owuo abԑfa ne hokani kᴐ nseԑdo ama nisuo aka no. Akanfoɔ susu sɛ obi 

wadi ne ho awu nya duru asamando a abanbɔfoɔ a wɔhwɛ hɔ a Amokye ne wɔn so panin 

no pam no firi hɔ na ɛtɔ berɛ bi mpo a ɔhwe no (Adinkrah, 2012). 

Nsԑm “kᴐ nseԑdo” a ԑwᴐ nnwom “Saman pa” ne “Maame te ase a, nka mepԑ” mu no di 

adanseԑ pefee sԑ, sԑ obi wu a, ᴐkᴐ bea foforᴐ bi a yԑfrԑ hᴐ asamando a yԑsan frԑ no nseԑdo. 

Ↄdwontoni yi san de to so wᴐ ne nnwom “Asԑm Aba” a ᴐyԑ maa Barima Antwi Boasiako, 

Sԑkyerԑ Domase manhene sԑ; 

“Ɛkaa aduro nkoaa a, Barima Antwi     145 

Anka yԑamma woankᴐ asamando woate” 

 

Nnwom Nfumtuo mu no, nsesaneeԑ yinom da no adi pefee sԑ Akanfoᴐ gye di sԑ obi wu a 

na ᴐrekᴐ asamando.  

“Eeh asamando a worekorᴐ yi, maame ee! 

 Dabi na yԑbԑkae wo”.     125 

 

Tiᴐri “Infracultural Model” yi san hwԑ sԑ deԑ ᴐdwontoni no ka wᴐ ne nnwom mu no, atiefoᴐ 

ne no yԑ adwenkorᴐ. Atiefoᴐ bi mmuaeԑ a wᴐde maa me kyerԑ sԑ, nsԑm binom wᴐ a 

ᴐdwontoni no ka no wᴐ nnwom no mu no ka wᴐn asԑm pԑpԑԑpԑ. Otiefoᴐ baako kaa sԑ, ne 

maame awu nti berԑ biara a ᴐbԑte ᴐdwontoni yi nnwom “Maame te ase a nka mepԑ” biara 

no, ԑma ᴐkae ne maame sԑ, sԑdeԑ ᴐte biara nka ᴐpԑ no saa ara. 

 

4.1.3 Asԑntitire a ԑtᴐ so mmiԑnsa: Ↄdasani biara ntumi nkwati owuo 

Owuo de dᴐm bԑkᴐ, Owuo bԑgya hwan ni? Owuo ayԑ Kontonkrowi a ԑda amansan nkᴐn 

mu. Owuo atwedeԑ ᴐbaako mforo. Weinom nyinaa yԑ nsԑm a yԑka fa Baamowuo ho. Wei 

kyerԑ sԑ nananom Akanfoᴐ nim na wᴐgye to mu sԑ ᴐbra twa owu, na sԑdeԑ ԑteԑ biara onipa 

nkyere boᴐ. Eno nti na ԑkyerԑ sԑ owuo yԑ adeԑ a ᴐdasani biara ntumi nkwati no wᴐ ne wiase 

abrabᴐ mu. 

 

Owuo tumi fa akwanhodoᴐ so ba. Ɛtumi yԑ akᴐmfohyԑ, nkwanhyiawuo bi te sԑ etuo akasa 

obi, kaa nkwanhyia, ᴐbaa bi ko awoᴐ tᴐ anaa obi bԑdi ne mfeԑ amee na wato ne kᴐn awu a 

yԑfrԑ no owu pa no. Ↄdasani nam saa kwan yi bi so firi wiase ma ԑde awerԑhoᴐ, yawdie, 

abenedie ne kᴐdanna brԑ abusua ne adᴐfoᴐ. 

 “Ɛba no sei a, na yԑakae yԑn nanaom a   15 

  Wᴐadi nkan wᴐ neԑdoᴐ”. 

 

Wᴐ nnwom “Asԑm Aba” korᴐ no ara mu no, ᴐdwontoni yi de nsԑm yinom de dwuma de 

kyerԑ wᴐn a wᴐawuwu no nyinaa wᴐ nseԑdo a ԑyԑ asamando. Wei nti sԑ ᴐdᴐfoᴐ bi wu a, na 

ama yԑakae wᴐn a wᴐadi kan kᴐ dada no. 

“Yԑbrԑ ama owuo oo! 

Agyii! Yԑbrԑ ama owuo oo! 

Anamᴐn nsia da hᴐ ma yԑn,    15 

Yԑbrԑ ama owuo oo!” 

 

Nnwom a ԑwᴐ soro ha yi firi ᴐdwontoni yi nnwom a wato din “Yԑrebrԑ Ama Owuo” mu. 

Nnwom yi fa yi da Akanfoᴐ gyidie a ԑkyerԑ sԑ onipa nkere boᴐ no mu. Ↄfa yi da no adi sԑ 

obiara bԑwu na ᴐbrԑ bebrebe a yԑrebrԑ yi nyinaa twa owu. Wei nti ᴐreka akyerԑ adasa sԑ 

anamᴐn nsia da hᴐ ma ᴐdasani biara nti yԑntoto yԑn anamᴐn yie na berԑ duru a yԑakᴐyԑ 

saman pa. 

“Onipa nkyԑ wiase yi mu    25 

Woahu sԑ na wayԑ ᴐsaman 

Onipa nkyԑ o, 

Woahu sԑ na yԑfrԑ no adeԑ bi 

Anamᴐn nsia da obiara anim” 

 

Ɛno nti ᴐtoa so wᴐ nnwom korᴐ no ara mu ka sԑ nipa nkyԑ na yԑrefrԑ adeԑ bi, anamᴐn nsia 

da obiara anim a ԑkyerԑ sԑ obiara de Owuo ka. 

 

4.1.4 Asԑntitire a ԑtᴐ so nan: Owuo yԑ akwantuo 

Owuo yԑ ᴐdasani akwantuo a ԑyԑ den na biribiara nso ntumi nsi ho kwan. Deԑ ᴐsi saa kwan 

yi so no nsan gye sԑ ne saman (hwԑ Sarpong, 1974, p. 22). Esiane sԑ nananom Akanfoᴐ 

gye di sԑ asamando akwantuo ware nti, sԑ ԑberԑ duru sԑ ᴐkra bi rebԑfiri mu a, wᴐbᴐ mmᴐden 

ma no brԑsuo. Wᴐgu n’anom nsuo ԑfiri sԑ wᴐn gyidie ne sԑ owufoᴐ no reforo asamando 

bepᴐ nti ᴐhia nsuo.   

 

Wɔkyerɛ sɛ, ɛyɛ onipa akwantuo a ɛtwa toɔ wɔ wiase asetena mu. Esiane wei nti, sɛ obi firi 

mu a, wɔkeka wɔn ho pɛ kwan bi fa so de gya no kwan. Wɔsusu sɛ owuo yɛ batatuo. Ne 

tiawa mu ne sɛ, sɛ onipa wu a ɔkɔ beaeɛ foforɔ a ɛyɛ wiase yi ntoasoɔ. Gyidie a ɛtaa akyire 

ne sɛ, obi wu a ɛsɛ sɛ yɛgya no kwan anidie kwan so na sɛ ɛkɔba sɛ ɔresan aba wiase bio a 

wanya ɔdɔ sononko ne n’abusuafoɔ abɛtena bio. 

Amammerԑ ahodoᴐ pii, ne titire Akanfoᴐ mu no, wᴐhunu owuo sԑ ԑyԑ akwantuo a onipa 

dasani tu de kᴐ ewiase foforᴐ bi a ԑyԑ ahonhom wiase. Ɛnyԑ ᴐkwanwa, ne saa nti no ԑtwa 

sԑ wᴐn a wᴐretu saa kwan no boa wᴐn ho yie ansa na wᴐatu saa kwan no. Saa gyidie wei 

so na nananom Akanfoᴐ gyina so de nnoᴐma binom te sԑ akodeԑ, akadeԑ, aduane, adasoᴐ, 

sapᴐ ne sika a ԑyԑ owufoᴐ no ahyԑntiadeԑ gya no kwan.    

 

“Sԑԑ na worekra na woakᴐ 

Ↄbarima Abayie Ntori Nimpa 

Aduana dehyeԑ kronkron a ᴐda nsԑneԑsoᴐ, 

Kwan so brԑ brԑ” 

 

Nnwom ‘Barima Akᴐ Ntԑm’ a Ↄdwontoni Oheneba E.K yԑ maa Sԑkyerԑ Kwaman 

manhene, Barima Abayie Ntori Nimpa no kyerԑ sԑ owuo yԑ akwantuo. Wei nti na ᴐrema 

Nana ᴐkwan so brԑ brԑ no. deԑ ne nan si kwan so a ᴐrekᴐ baabi na yԑma no kwan so brԑ brԑ 

sԑdeԑ ԑbԑyԑ ᴐbԑkᴐ akᴐduru dwoo dwoo. 

 

 

Saa ara nso na nnwom “Maame te ase a, nka mepԑ” mu no, ᴐdwontoni Oheneba E.K da no 

adi ma yԑhunu sԑ obi wu a na wafiri n’akwantuo ase a ᴐde rekᴐ asamando. Wei nti dᴐteyie 

mu no, abusua ne adᴐfoᴐ su ma owufoᴐ no nante yie ne ᴐkwan so brԑbrԑ esiane sԑ Akanfoᴐ 

gyidie ne sԑ asamand kwan nyԑ kwanwa. 

 

“Maame Akua Fowaa,  

Ↄno na ᴐkᴐ nseԑdo 

Akua Fowaa Ↄbaatan pa ee,    25 

Nante yie, 

Kwan so brԑbrԑ, brԑbrԑ, brԑbrԑ” 

Esiane sԑ Nananom Akanfoᴐ wᴐ gyidie sԑ owuo yԑ akwantuo na ԑyԑ kwan tenten nti sԑ 

wᴐn dehyeԑ bi wu a, wᴐse no brԑbrԑ ma no nante yie sԑdeԑ ᴐbԑkᴐ akᴐduru asamando 

dwoodwoo. Wᴐgye di sԑ asuo da asamando kwan mu a gye sԑ ᴐtwa ansa waduru asamando 

hᴐ. saa ara nso na bepᴐ tenten bi wᴐ kwan no so a ԑtwa sԑ owufoᴐ foro ansa na wakᴐto ne 

nananom a wᴐadi kan dada no. 

 

4.1.5 Asԑntitire a ԑtᴐ so num: Owuo mu nkratoᴐ 

Nkratoᴐ ahodoᴐ a ᴐdwontoni Oheneba E.K da no adi wᴐ ne nnwom ahodoᴐ no nyinaa mu 

no kyerԑ gyidie a nananom Akanfoᴐ wᴐ no owuo ho. Yԑtaa te saa nkratoᴐ yinom wᴐ berԑ 

a yԑreyԑ dᴐteyie, mekyerԑ fundahᴐ. Akanfoᴐ amammerԑ mu no sԑ obi wu a anaa owuo si 

obi so a yԑhyԑn no mmᴐn. Yԑhyԑn no mmᴐn no kyerԑ sԑ, yԑbᴐ ᴐyako no din toatoa so teatea 

mu dendeenden frԑ no. Ɛfiri sԑ aso kyԑ na akᴐda koraa. Gyidie no ne sԑ, nipadua akwaa a 

ԑkyԑ pa ara ansa na awu ne aso. Esiane sԑ wᴐgye di sԑ aso no ne akwaa ԑtwa toᴐ ansa awu 

no nti, sԑ obi wu a wᴐgye di ᴐda so ara te asԑm. Wei nti wᴐnam saa gyidie yi so de to nkra 

kᴐma wᴐn nananom a wᴐadi kan wᴐ asamando.  

 

Saa nkratoᴐ ahodoᴐ yinom a ᴐdwontoni yi de di dwuma wᴐ n’adwontoᴐ no mu no da 

nananom Akanfoᴐ gyidie a wᴐ wᴐ fa owuo ne owuo akyiri asetena ho. Wᴐde wiase mu 

afifideԑ, nnua, nhoma ne mmoa ahodoᴐ ne Ↄdomankoma agyapadeԑ a atwa yԑn ho ahyia 

bᴐberԑ ne atenaeԑ da ne gyidie a ᴐwᴐ wᴐ owuo ho adi (hwԑ Agyekum, 2011, p. 101). 

 

“Ayee Frimpong ee, papa kᴐyԑ Saman pa  

Wodidi a, kae nkyirimma 

(Ayee kᴐyԑ saman pa oo)”    105 

Ↄdwontoni no de nnwom “Saman Pa” yi de reto nkra ama ne papa a yԑfrԑ no Frimpong sԑ, 

asamando a ᴐrekᴐ no ᴐnkᴐyԑ saman pa. Afei nso ᴐkᴐ na ᴐredidi a ԑyԑ a ᴐnkae adᴐfoᴐ a 

wagya wᴐn akyire.  

“Maame tie deԑ wo mma seԑ; 

Ɛmmerԑ a woda hᴐ yi a,      60 

Yԑadeda wo fԑfԑԑfԑ 

Yԑadeda wo fԑfԑԑfԑ yi a, 

Woani deԑ yԑafira oo 

Maame ee! na woaso nso deԑ yԑnsisiiԑ” 

 

Nnwom a ԑwᴐ soro ha yi yԑ “Maame Te Ase A Nka Mepԑ” no mu fa bi. Saa ᴐfa yi da 

Akanfoᴐ gyidie a wᴐnam so de to owuofoᴐ bi nkra no. Nsensaneeԑ a ԑtwa toᴐ no da adi sԑ 

sԑ onipa wu a n’aso te asԑm biara a yԑbԑka akyerԑ no. wei nti na ᴐdwontoni no ka sԑ, 

“Yԑadeda wo fԑfԑԑfԑ yi, woani deԑ yԑafira, Maame, na woaso nso deԑ yԑnsisiiԑ”. Akanfoᴐ 

gyina saa gyidie yi so to nkra kᴐ asamando kᴐma wᴐn nananom nsamanfoᴐ sԑdeԑ ԑbԑyԑ a 

wᴐbԑba nkyirimma mmoa. Nsԑm a ԑdi nsensaneeԑ yinom kan nso da Akanfoᴐ gyidie adi sԑ 

owufoᴐ no te nsԑm a yԑka kyerԑ no no. Ɛno nti na ᴐdwontoni no ka sԑ; 

 “Maame tie deԑ wo mma seԑ”. 

 

Adeɛ baako a ɛde ntetemu ba nnipa ntam ne Owuo. Owuo nso bata nnipa ho a yɛntumi nyi 

no akwa mfiri yɛn asetena mu. Owuo yɛ nnipa abrabↄ awieeɛ. Mpanin se, ͻbra biara a 

wobɛbↄ no twa owuo. Yei kyerɛ sɛ owuo yɛ onipa biara awieeɛ.  Wei nam so ma sɛ onipa 

bi toa nananom wↄ nseɛdo a, wↄtumi saesae nsɛm bi gyina owuo no yeyaa so de ka nsɛm 

ahodoↄ de kyerɛ afoforↄ san de to owufoᴐ no nkra kᴐ asamando. 

Tiᴐri yi kyerԑ bio sԑ, sԑdeԑ ԑbԑyԑ a yԑbԑte dwumadie no ase yie nti, ԑtwa sԑ wokᴐ beaeԑ a 

dwumadie no rekᴐ so. Wei nti na mekᴐᴐ ayiyᴐ binom ase ne atiefoᴐ binom kᴐdii nkutaho 

sԑdeԑ ԑbԑyԑ a mԑte nsԑm binom ase yie.  

 

Wei ne deԑ Agya Ata kaeԑ: “Akanfoᴐ amammerԑ mu no sԑ obi wu a anaa owuo si obi so a 

yԑhyԑn no mmᴐn. Yԑhyԑn no mmᴐn no kyerԑ sԑ, yԑbᴐ ᴐyako no din toatoa so teatea mu 

dendeenden frԑ no. Ɛfiri sԑ aso kyԑ na akᴐda koraa. Gyidie no ne sԑ, nipadua akwaa a ԑkyԑ 

pa ara ansa na awu ne aso. Esiane sԑ wᴐgye di sԑ aso no ne akwaa ԑtwa toᴐ ansa awu no 

nti, sԑ obi wu a wᴐgye di ᴐda so ara te asԑm. Wei nti wᴐnam saa gyidie yi so de to nkra 

kᴐma wᴐn nananom a wᴐadi kan wᴐ asamando”. 

 

 

4.2 Ͻhaw a Owuo de ba Akanfoᴐ asetena mu 

Ↄfa yi mpԑnsԑmpԑnsԑmu yi gyina ᴐhaw ahodoᴐ a Owuo de ba Akanfoᴐ asetena mu, sԑdeԑ 

ԑda adi wᴐ nnwom ahodoᴐ a mpԑnsԑmpԑnsԑmu yi gyina so no so. Ↄhaw ahodoᴐ a ᴐfa yi ka 

ho asԑm no bi ne; Ↄhaw a Owuo de ba Mma so, Ↄhaw a Owuo de ba Ↄyere so, Ↄhaw a 

Owuo de ba Okunu so, Ↄhaw a Owuo de ba Abusua so, Ↄhaw a Owuo de ba Ↄman no so, 

Owuo ma Ↄmampᴐn dane amamfo. 

  

4.2.1 Ↄhaw a Owuo de ba Mma so 

Sԑdeԑ animdefoᴐ binom adi kan ada wᴐn nimdeԑ adi afa Owuo ho wᴐ 2.6.0 mu sԑdeԑ mede 

ato dwa no, ᴐhaw titire baako a owuo de ba ne sԑ, ԑde mma kᴐ ahohiahia pii mu wᴐ berԑ a 

wᴐn awofoᴐ afiri mu. Wei ne sԑ, abusua a mma yi firi mu no ntaa mfa mma a wᴐn awofoᴐ 

bԑgya wᴐn akyire yi asԑm nyԑ wᴐn asԑnhia. Owuo ma mma yԑ nyanka ne nwisia. Wei nti, 

na Ↄdwontoni yi kaa no wᴐ ne nnwom “Maame Te Ase A, Nka Mepԑ” mu sԑ; 

  

“Yafunu pa a ᴐwo adehyeԑ ee! 

Akua Fowaa ee!      50 

Maame kᴐ he nie? 

Na nsuo atᴐ a, nkwadaa nenam mu yi o? 

Eeh! maame a ee! woda so da mpa mu? 

Ↄbaatan nna awia nna saa o! 

Eeh! Akua ee! woada bi a nyane oo!    55 

Na nkwadaa yi, yԑbԑdidi woate”. 

 

 

 Sԑ mma yinom awofoᴐ a wᴐanya wᴐn baabi korᴐ no bᴐᴐ bra gyaa wᴐn mma yi agyapadeԑ 

anaa mpo wᴐannya wᴐn hwee no, abusua no tumi de anibre fom agyapadeԑ biara a ԑsԑ sԑ 

mma yi de bᴐ wᴐn bra ma wᴐn abrabᴐ yԑ wᴐn basaa. Mpanin aka ato hᴐ sԑ, “Agya bi wu 

a, agya bi te ase” ama atᴐ mmᴐfra tiri mu a ԑyԑ ᴐba biara anidasoᴐ sԑ mpo, sԑ n’agya wu a, 

ᴐwᴐ agya bi ᴐbԑhwԑ no a ᴐyԑ n’ankasa n’agya abusuani nanso saa wᴐ se, wᴐka saa asԑm yi 

de daadaa awisia. 

 

Wei nti mma a wᴐn awofoᴐ bԑfiri mu no ntaa nya kamafoᴐ a, deԑ wᴐnya ara ne ᴐtan, 

ateetee, amanneԑ. Wei na Ↄheneba E.K. gyina ne nnwom a wato din “Saman pa” no so da 

no adi wᴐ nsensaneeԑ 21-30 mu no. 

“Ao! Ewiase, 

   Agyanka asԑm yԑ ya sԑ, 

   Ↄdwontoni bi kaeԑ 

   Ↄse ewiase, sԑ ԑkᴐm de agyanka a 

   Yԑse ᴐyare     25 

   Enwunu duru a, obiara de ne deԑ rekorᴐ o, 

   Na maame, mede medeԑ fa he ni? 

   Deԑ ᴐni ne ne se awuo, 

   Me ma no yaakᴐ, 

   Na me ma no hyԑden”   30 

 

Nnwom “Yԑbrԑ Ama Owuo” mu nso ᴐka sԑ; 

“Abena Konadu se ᴐnsu nwieeԑ o! 

 Ↄnni kakyerԑfoᴐ asaase yi so 

 Ne boafoᴐ asa asaase yi so 

 Maame a n’ani da no so no 

 Ↄdaeԑ a, wansᴐre    90 

 Abena Konadu su a ᴐresu no no 

 Enti ᴐnni kakyerԑfoᴐ wᴐ asaase yi so woate” 

 

Nnwom ahodoᴐ yinom da no adi pefee sԑ Owuo ba fie a ԑde ᴐhaw berԑ mma wᴐ 

akwannuasa nyina ara mu. Sԑdeԑ tiᴐri yi hwehwԑ no, me ne Opanin Nti nkᴐmmᴐtwetwe 

mu no, ᴐkyerԑԑ me sԑ “Ↄdasani akukruhweaseԑ nyinaa twa owu”. Ↄdwontoni E.K. nso 

nkyerԑmu ne sԑ, “Onipa wᴐ asaase yi so na ne nsa akᴐ n’ano, wei nyinaa mu no, dakro pԑ 

na wadane ato hᴐ”. 

4.2.2 Ↄhaw a Owuo de ba Ↄyere so 

Ɛnam sԑdeԑ Akanfoᴐ adedie ho nsԑm teԑ nti, sԑ ᴐbaa warefoᴐ bi kunu wu a, ԑbԑyԑ ᴐhaw 

kԑseԑ de ma ᴐbaa kunani no. Mpanin se, “Anomaanini antu a, ne yere ne ne mma buada”. 

Na kampԑsԑ ᴐbԑkᴐ na ᴐmma. Nti sԑ ᴐbarima a ᴐkᴐ ba ma ne yere ne mma nya bi die no kᴐ 

na wᴐamma a, na ato abeseweԑ. 

 

Ɛkᴐ ba no sei a na asodie no nyina ara abԑda ᴐbaa kunani yi so, sԑ mmᴐfra yi bԑdidi, bԑnom, 

bԑhyԑ, nyina ara bԑyԑ kunani yi haw. Titire ne sԑ, ᴐbarima no abusuafoᴐ bԑtu wᴐn ani de 

asi ᴐbaa kunani yi so esiane agyapadeԑ bi nti. 

 

Ↄbarima no abusuafoᴐ de ᴐbaa kunani yi fa ᴐhaw ahodoᴐ yi nyina ara mu. Wᴐtumi tu ᴐbaa 

kunani yi firi n’atenaeԑ berԑ a ne kunu bԑfiri mu no ara. Wᴐtumi mpo de soboᴐ bᴐ ᴐbaa 

kunani yi a ne hokani afiri mu a ᴐredi awerԑhoᴐ te nisuo no sԑ ᴐno na wakum wᴐn dehyeԑ 

no, gyina so de tan okunani yi ani yayaaya. Ͻbaa kunafoɔ a ɔne ne kunu abɔ bra ayɛ 

agyapadeɛ no, na abusua adi ɔne ne mma ani yayaaya apam wɔn afiri ɔno ankasa ne kunu 

fie esiane owuo akyi asɛm nti. 

 

Sɛ ɛkɔba sei esiane sԑ na ᴐbaa kunani yi ani anna da no nti, ԑma yawdie kԑseԑ bԑtᴐ ᴐne ne 

mma so. Saa berԑ yi deԑ na ԑyԑ ᴐbaa kunafoᴐ ᴐsoro ayi no ama asaase nso ayi no ama.  

Ɛnam sԑ ᴐdwene sԑ ɔnni anidasoɔ biara nti, ԑba no sei a na adwenwen akyekyere no afa wo 

nnɔmum. Sɛ ɛtɔ kɔ so ara a, ɛbɛtɔ da no na adwene no ate afa so. Esiane sɛ adwenwen pii 

tumi sɛe adwene na afei nso ɛma yadeɛ a wɔfrɛ no mogyabrosoɔ. Annyԑ saa nso a ᴐbԑboto 

saa ara na ayԑ no sԑ adammᴐ, ebi mpo de no saa ara na wᴐde atoa wᴐn dᴐfo no wᴐ 

asamando. 

 

4.2.3 Ↄhaw a Owuo de ba Okunu so 

Wᴐ ԑberԑ a ᴐkunu bi yere bԑfiri mu no, ᴐbarima ᴐredi kuna yi nya ᴐhaw adodoᴐ pii, titire 

ne sԑ, ᴐyere a wanya ne baabi korᴐ yi bԑgya mmᴐfra nketewa wᴐ akyire de ama ᴐbarima 

no. Ɛkᴐba no sei a, ԑma ᴐkunu yi patu yԑ barimatan. 

 

Sԑ ᴐbarima kᴐ adwuma a, ᴐbaa na ᴐhwԑ siesie fie ne ne mma ho adwuma nyinaa. Wei nti 

sԑ ԑkᴐba sԑ ᴐbaa bi firi mu a, na ama efie ada mpan. Mmᴐfra agyigya esiane sԑ maame a 

ᴐbԑtena fie ahwԑ ne mma ne ne kunu asiesie fie na Owuo de no kᴐ yi. Wei ma ᴐbaa no 

asԑdeԑ nyinaa bԑsoԑ ᴐbarima no, ne titire wᴐ ԑberԑ a mmᴐfra no susua a wᴐntumi nyԑ wᴐn 

ankasa wᴐn ho adeԑ biara. Wei nti na Oheneba E.K. nam ne nnwom “Mfumu Tuo” kyerԑ 

sԑ “Ↄbaatan na ᴐnim deԑ ne ba bԑdie” no. 

“Wo mma ԑresu yԑn mmᴐborᴐsu nnԑ 

 Ɛsu a yeresu ne sԑ Ↄbaatan na ᴐnim deԑ ne mma bԑdie” 

 

Yafunupa a ᴐwo adehyeԑ     155 

Na worekᴐ he ni? 

Ↄbaatan na ᴐnim deԑ ne mma bԑdie 

Maame ee deԑ wote biara mepԑ wo sa ara 

Ↄbaatan na ᴐnim deԑ ne mma bԑdie 

Maame Badu ee na wogyaa wo mma sԑn ni?   160 

Wogyaa abusua sԑn ni? 

Ↄbaatan na ᴐnim deԑ ne mma bԑdie 

Me ne Maame Abena a ᴐwᴐ Sԑkyerԑ Kwaman twetwee nkᴐmmᴐ no, ᴐdaa no di sԑ Owuo 

nyԑ adepa a nka ԑsԑ sԑ nipa bᴐ ne din mpo. Ↄkyerԑ a, Owuo bԑfaa ne kunu yayaaya awia 

ketee bi a ne werԑ mfiri. Esiane sԑ barima no ne somfoᴐ nti na nhwmmᴐ kԑseԑ na ato no 

wᴐ abrabᴐ mu. Kookoofuo a ᴐne ne kunu yԑeԑ nyinaa abusua gye firii ne nsam. Esiane 

ahokyerԑ a ԑbaa ᴐne ne mma so nti na ԑtwa sԑ wᴐpԑ baabi di wᴐn tiri fa kᴐpԑ paa bi di. Wei 

nti ᴐhwԑ deԑ ԑtoo no a, wampԑ ᴐbԑware bio mpo. 

 

4.2.4 Ↄhaw a Owuo de ba Abusua so 

Ↄbra asetena mu no, onipa biara firi abusua mu. Wei nti na Akanfoᴐ ntoto wᴐn mmusua 

ase no. Ne saa nti, sԑ ԑkᴐba sԑ onipa bi a ᴐdi mu anaa ᴐdi akotene wᴐ abusua no mu firi mu 

a, ԑde ᴐhaw kԑseԑ na ԑbrԑ abusua korᴐ no. Esiane sԑ nnepa a abusua no nya firi saa abusuani 

yi hᴐ no nyina ara hwere wᴐn esiane owuo nti. Onipa bi wᴐ hᴐ a ᴐno ne abusua mu no 

nyina ara dupᴐn a obiara gye nnwunu wᴐ n’ase. Sԑ ԑkᴐba sԑ saa abusuani yi firi mu kᴐ ne 

kra akyi a na birikyie kԑseԑ na abᴐ abusua no. Akanfoᴐ gye di sԑ abusua biara wᴐ nnipa 

binom wᴐyԑ abusua no nsoromma. Saa nnipa yinom na abusua no mu nnwumadie ahodoᴐ 

nyina ara twa wie wᴐn. 

 

Sԑ obi yare wᴐ abusua no mu o, sԑ obi repԑ sukuukorᴐ mu mmoa o, sԑ adwumasua anaa 

mmoa biara ԑfa ᴐdasani yiedie ho biara no twa wie saa adomfoᴐ yi ara. Sԑ ԑkᴐba sԑ adomfoᴐ 

sei firi mu a, na abusua no sebᴐfoᴐ atu amonoamono. Wei nti na ᴐdwontoni Ↄheneba E. K. 

kaa no wᴐ ne nnwom, “Maame te ase a, anka mepԑ” mu sԑ; 

“Dodoᴐ biribi, 

 Bretuo dehyeԑ 

 Maame Akua Fowaa na ԑnnԑ  

Baamoa owuo ampasakyi 

 Ↄno deԑ wannwo bie, de ne nsa   5 

 Nwunwunu ato ne so akᴐ nseԑdo 

 Ama Bretuo, mmaa ne mmarima 

 Mpanin ne nkwadaa ԑrete nisuo anᴐpa yi 

 Kyerԑ sԑ, yԑn somfoᴐ asa” 

 

Me ne Ↄpanin baako kyerԑ a Owuo bᴐ abusua. Ↄpanin yi kyerԑ sԑ obi wᴐ hᴐ a ᴐno ne 

abusua mu nyinaa sebᴐfoᴐ. Saa nipa yi ne odutan a abusua no nyinaa gye n’ase nwunu, ԑno 

nti sԑ nipa bi sei wu firi abusua no mu a, na atowerԑnkyԑm na ato abuasua no.  

 

4.2.5 Ↄhaw a Owuo de ba Ↄman no so 

Sԑdeԑ ᴐman biara wᴐ akannifoᴐ no, saa ara nso na ԑteԑ wᴐ Akanman mu. Akanman mu deԑ 

ahemfo na ᴐman no hyԑ wᴐn nsa, esiane sԑ ԑyԑ ahemfo asԑdeԑ sԑ:  

 Wᴐbᴐ wᴐn manfoᴐ ho ban firi abᴐnefoᴐ nsam. 

 Hyԑ mmera ma nkᴐsoᴐ ne asomdwoeԑ ba wᴐn man mu. 

 Wᴐsiesie wᴐn manfoᴐ ntem ntawantawa na nkabam ba. 

 Wᴐtwe abᴐneyԑfoᴐ aso. 

 Wᴐbᴐ ᴐman no agyapadeԑ ho ban. 

 Sԑ mmusuo ba ᴐman no mu a, wᴐhwԑ yi firi ᴐman no so. 

 Wᴐgyina nannom nsamanfoᴐ ne wᴐn manfoᴐ no ntam. 

 Wᴐpere mpuntuo ma wᴐn man. 

 

University of Education,Winneba http://ir.uew.edu.gh



97 
 

Ɛnam saa nnwuma ahodoᴐ a ahemfo yi di nti, ԑkᴐ ba sԑ ᴐhene bi da ne bԑnkum so a, na ԑde 

oyene na abԑtᴐ ᴐmanfoᴐ no nyina ara so. Sԑ ᴐhene a ᴐdi akotene wᴐ ne man mpuntuo mu, 

ᴐpere asomdwoeԑ ma ne man ka nkyene gu a, temanmuni baira yԑ deԑ ᴐpԑ. Ɛde apereapereԑ 

ba ᴐmanfoᴐ no asetena mu ma ԑtumi ma ᴐman no gyigya. Mpo, sԑ yԑbԑsi ᴐhene foforᴐ no 

nso tumi dane mmusuakuo so manso ma basabasayԑ ba ᴐman no mu. Sԑ asiahenefoᴐ annyԑ 

wᴐn a wᴐpԑ nokorԑ turodoo na wᴐma sika di wᴐn anim wᴐ ahensie no mu a, ԑtumi kᴐfa 

manso ne ntawantawa ba abusua ne ᴐman no mu. Mpanin se, “Niwaa mma nsaeԑ a, wᴐfaase 

nni adeԑ”. Saa ara nso na deԑ adeԑ wᴐ no na ᴐdie na ԑnyԑ deԑ ᴐkᴐm de no. Wei nti sԑ 

asiahenefoᴐ yi anhwԑ deԑ adeԑ wᴐ no na wᴐma kԑtԑasehyԑ ne prᴐeԑ di wᴐn anim a, ԑtumi 

de basabasayԑ ba ᴐman no mu ma mpo ԑkᴐwie ᴐko. Sԑ ako nso si wᴐ ᴐman bi mu a, mmaa, 

mmᴐfra ne agyapadeԑ ahodoᴐ nyina ara sԑe. Weinom nyinaa nkamfua no, ԑma ᴐman no 

mpuntuo nyina arak a akyire. 

 

Mmᴐfra ne ᴐman biara daakye, ԑno nti sԑ Owuo ba ᴐman bi mu na ԑbԑfa ԑmu mmᴐfra a, na 

ԑkyerԑ sԑ ᴐman no nni daakye. Esiane sԑ, sԑ mmᴐfra a sԑ daakye mpanimfoᴐ a wᴐdi ᴐman 

no so nni hᴐ a wᴐbԑhwԑ ᴐman no so no nyina ara asa. 

 

Ɛbinom nso wᴐ ᴐman no mu a ᴐbᴐadeԑ ayԑ wᴐn abasa a adᴐeԑ ahyԑ mu mma a wᴐde boa 

ᴐman no mpuntuo. Sԑ saa nipa yi reyԑ biribi ama ᴐman no na sԑ fᴐfie anto Ata a, saa 

dwumadie bԑka nsensԑmu. 

 

University of Education,Winneba http://ir.uew.edu.gh



98 
 

4.2.6 Owuo ma Ↄmampᴐn dane amamfo 

Akanman mu no ahemfo na wɔhwɛ ɔman no so. Nanom mpanimfoɔ nso na wɔsi ahene san 

tu ahene. Saa mpanimfoɔ yi na ɔman no abakɔsɛm ne amammerɛ ahodoɔ nyinaa dan wɔn 

na wɔbɔ ho ban. Wei nti na Akanfoᴐ asԑnnie mu no ԑyere so a, wɔsrɛ kwan kɔhunu nana 

abrewa ansa na wɔabɛtoa asɛnka no so. Wɔkyerɛ mu sɛ wɔrekɔgye adwene afiri mpanimfoɔ 

hɔ. 

 

Sɛ saa mpanimfoɔ a wɔbɔ yɛn amammerɛ ne amanneɛ ho ban no kɔ wɔn kra akyi a, deɛ 

(Idowu, 1977, p. 87) frɛ no “Over operation factor of death” no a, yɛn abakɔsɛm sɛ ɔman 

anaa nnipakuo no nyinaa bɛyera. Nkyirimma nso bɛyɛ dɛn? Sɛbe mpanin se, “Sɛ wo werɛ 

fi wo kurom hene abɛn a woyera wɔ adwabɔ ase”. Ↄman a ԑnni abakᴐsԑm no nso nni 

nnyinasoᴐ.  

Wei na Oheneba E.K de nnwom “Panin nni fie a” yi resi si so dua sԑ; 

 

“Panin nni fie a, 

 Na nyansa biara nni fie hᴐ    140 

 Sԑ panin nni fie a, 

 Animuonyam nni fie hᴐ. 

 Yԑn mpanin resa, 

 Baamoa owuo ama yԑn mpanin resa 

 Sԑ panin nni fie a,     145 

 Na efie hᴐ adane nsamanpᴐm” 

 

Wᴐ Ↄdwontoni yi nnwom korᴐ yi ara mu ᴐsan nso da no adi panin ho yԑ na, ԑno nti wonni 

panin a due! Odomankomawuo tirimuᴐdenfoᴐ no ama yԑn mpanin resa. Saa mpanin yinom 

nso na wᴐbᴐ yԑn amammerԑ ne amanneԑ ahodoᴐ no ho ban. Wei nti nananom Akanfoᴐ 

ntoto wᴐn mpanimfoᴐ apomafo. Esiane sԑ manso bi mpo ba akonnwa bi ho wᴐhwehwԑ 

mpanimfoᴐ na wᴐabԑka wᴐn mpaninsԑm. Ne saa nti na Ohene E.K da no adi sԑ; 

 

“Panin ho yԑ na oo 

 Wonni panin a due o aye, 

 Deԑ ne mpanin asa no me ma no yaakᴐ 

 Wonni panin a due o aye 

 Deԑ ne mpanin asa no me ma no due paa  20 

 Wonni panin a due oo aye 

 Owuo ama yԑn mpanin resa oo” 

 

 

4.3 Kasasu ahodoᴐ binom a ԑda adi wᴐ Oheneba E.K haelaefo nnwom yinom mu 

(Agyekum, 2011, p. xxi) ka sɛ; ‘Kasasu yɛ kasadwini ahodoɔ no mu nneɛma a kasa 

dwumfoɔ biara bɛtumi agyina so de asɛm bi ato dwa wɔ berɛ a ɔrempa asɛm no ho ntoma’. 

‘Kasasu ma kasadwini da nso firi yɛn daa daa kasa a yɛka ho. Ɛne sɛ, kasasu akɔyɛ ɔkasa 

mu adwinidie ho nneɛma. Ɛnonom bi na kasadwumfoɔ tumi tasetase na wɔde saesae kasa 

no na ɛma deɛ wɔreka biara no yɛ ahomeka, berɛ a ɛde nteaseɛ nso ba’ (Asante, Asenso ne 

Hope, 2004, p. 97). 

 

Baldauf (1997) ne Haase (2002) kyerɛ a, kasasu yɛ adeɛ bi a, ɛboa ma wɔde hyehyɛ abrabɔ 

mu nneɛma bi ma ɛne yɛn suahunu to kɛsɛ. Wɔkyerɛ a, kasasu wɔ kasa frenkyemm ne daa 

daa kasa nyinaa bi mu. Bio, yɛhunu kasasu wɔ sɛdeɛ yɛsi dwene ne yɛn nneyɛeɛ nyinaa 

mu. Sɛdeɛ wiase teɛ no, nyɛ nneɛma nyinaa na yɛtumi de nsɛm kyerɛ mu pefee ma no yɛ 

yie. Wɔse, onipa nsusuiɛ na ɛhyehyɛ ne suahunu; sɛ ebia, nneɛma a yɛyɛ, deɛ yɛhunu anaa 

yɛsɔ mu a ɛyɛ yie no. 

 Kasadwini di akotene wɔ atwerԑ mu a nnipa ani gye sɛ wɔde bԑdi dwuma. Bio yɛde kasasu 

di dwuma wɔ ayɛsɛm ne kasa a ahomeka nni mu ma ɛyɛ fɛ ne akɔnnɔ. Sɛ dwumadie no yɛ 

akɔnnɔ a nnipa pene sɛ wɔbetie anaa wɔbɛkenkan. Yɛnam kasasu so tenetene abrabɔ anaa 

nnipa su ne wɔn bra bɔne a wɔnam mu nyinaa. Mpanin nam ɛbɛ ne kasakoa so bɔ nnipa 

akutia san de tu fo na ɛma nea ɔte aseԑ no hu sɛ ɛsɛ sɛ ɔsesa firi n’akwan bɔne ho. Kasasu 

dwumadie boa bue nnipa adwene mu, na ԑma nnipa tumi adwene kɔ nkan. Sɛ obi adwene 

mu dɔ a, mpanin tumi ne no tu agyina berԑ biara a asɛm bɛba fie.  

 

Kasasu tumi yɛ: Ԑnne nhyehyɛeɛ; nsɛmfua ne ɔkasamu nhyehyɛeɛ; nsɛmfua ahodoɔ 

nhyehyɛeɛ ne nsɛmfua nsaasae - ɔkasamu tiawa ne tenten; nsɛmfua nkabom; kwatikwan, 

kasawan, kasammrani, nnyinahɔma; ntotohosɛm; anihanehane; abirabɔ; nsawɔsoɔ; obuo 

kasa, kasakoa, kasadɛ, mmɛbuo. Kasasu yɛ kasadwini ahodoɔ mu nnoɔma a kasadwumfoɔ 

biara bɛtumi agyina so de asɛm bi ato dwa wɔ berɛ a ɔrempa asɛm no ho ntoma (hwԑ 

Agyekum, 2011, p. 23).  

 

Kasasu ahodoᴐ binom a ԑdaa adi wᴐ Oheneba E.K haelaefo nnwom yinom mu bi ne; 

abԑbuo, abirabᴐ, adwene mu mfonin, kᴐnsonante nnyegyeeԑ ntimu, ampԑ-mmuaeԑ 

asԑmmisa, ntotohosԑm/asesԑsԑm, baworo/vawol nnyegyeeԑ ntimu, kasafԑm, kasakoa, 

mmrane, nkakuho, nteamu, ntimu, nnyinahᴐma, anihanehane ne sԑnipa. 

Meanam deԑ tiᴐri yi hwehwԑ sԑ ԑbԑyԑ a nteaseԑ bԑba ᴐkasa no dwumadie no mu nti mekᴐᴐ 

ᴐdwontoni no ankasa hᴐ ne no kᴐtwetwee nkᴐmmᴐ gyee hᴐ nkyerԑmu faa kwan ᴐfa so de 

kasasu ahodoᴐ yinom di dwuma wᴐ n’adwontoᴐ mu. Ɛnam saa yԑ so maa menyaa nsԑm 

ahodoᴐ no bi mu nkyerԑmu. Esiane sԑ tiᴐri yi san hwehwԑ sԑ nhwehwԑmufoᴐ no bԑkᴐ beaeԑ 

a dwumadie rekᴐ so na wate dwumadie ase yie nti, mekᴐᴐ ayie bi a na ᴐdwontoni yi redi 

dwuma wᴐ aseԑ nyaa akwanya ne afoforᴐ bi nso twetwee nkᴐmmᴐ. 

4.3.1 Kasasu ahodoᴐ a ԑda adi wᴐ nnwom “Yԑbrԑ ama Owuo” mu  

Kasasu Ahodoᴐ Nnyinasoᴐ Nsensaneeԑ 

Anisoabirabᴐsԑm Yԑbrԑ ama owuo 21,44,45,47,51 

 Anamᴐn nsia da hᴐ ma yԑn 15,46 

 ᴐno nso so aka owuo ahwԑ 58 

 Anamᴐn nsia da obiara anim 29 

   

Ↄkasammrani Anamᴐn nsia da hᴐ ma yԑn 15 

 ᴐdaeԑ a, wansᴐre 90 

 Yԑde no aka nsamanfoᴐ ho nnԑ woate 20 

   

Sԑnipa Owuo afa Ↄbaapanin Maame Akua 

Ago 

5 

 Owuo ama ne boafoᴐ asa 4 

 Awerԑhoᴐ aba fie 109 

 Baamoa owuo ama efie gya adum 39 

 Owuo tirimu ԑyԑ den  124 

   

Anihanehane Ɛna mfa no nkᴐ 77 

 awerԑhoᴐ abro no nsa 37 

Kᴐnsonante nnyegyeeԑ 

ntimu 

Wᴐfa Mensah su no no 105 

 Maame a n’ani da no so no 89 

   

Vawol nnyegyeeԑ ntimu Owuo afa Ↄbaapanin Maame Akua 

Ago 

5 

 Maame Amoanimaa ԑbrԑ ama owuo

  

120 

 

 

4.3.2 Kasasu ahodoᴐ a ԑda adi wᴐ nnwom “Saman Pa” mu  

Kasasu ahodoᴐ Nnyinasoᴐ Nsensaneeԑ 

Ampԑ-mmuaeԑ 

Asԑmmisa 

Maame gyaa me sԑn ni o? 2 

 Papa gyaa me sԑn ni o? 3 

 Nti wogya me hᴐ akᴐ anaa? 53,57 

 mede medeԑ fa he ni? 27 

   

Sԑ-sԑntefoᴐ Wokorᴐ no, kᴐyԑ saman pa 60 

 Ɛyԑ a, mommrԑ me ‘two sure’ 66 

 Wodidi a, kae nkyirimma 104 

   

Kasakoa ᴐma me nsa kᴐ m’anoᴐ 72 

 N’akyi nni bi 98 

   

Sԑnipa Owuo de wo kᴐ nseԑdo 94 

   

Ntimu kᴐyԑ saman pa 8,9,12,14,15,17,18,20 

 Metwa na m’anni a, moaha me 71,74,76 

 Nti wogya me hᴐ akᴐ anaa? 53,57 

Kᴐnsonante nnyegyeeԑ 

ntimu 

Metwa na m’anni a, moaha me 71,74,76 

 

 

4.3.3 Kasasu ahodoᴐ a ԑda adi wᴐ nnwom “Abennwa ho aka” mu  

Kasasu Ahodoᴐ Nnyinasoᴐ Nsensaneeԑ 

Kasakoa Abennwa ho aka 24,31,32,71,73 

 Yԑato abeseno 136 

 Birikyie abᴐ yԑn 135 

 Adeԑ atᴐ Nana ani A 48 

 Nananom atenankonnwa rete nisuo 25,70 

 mede nkotodwe ԑsi wo so 97 

   

Ↄkasammrani ᴐdaeԑ a wansᴐre 21 

 Odutan no atutu 3,5,6,8 

 Nana Afia Kobi Ampem afiri fie 85,89 

 Nana hemaa afiri fie 90 

 Naahemaa ԑrekᴐda agya yԑn 138 

   

Ntimu efie abᴐ oo aa ee! 91,92,93 

 Asantehemaa 18,28,30,34… 

 m’abandwa no ho aka 77,79,81 

 Abennwa ho aka 24,31,32,71,73 

  Odutan no atutu 3,5,6,8 

   

Nteamu ee! 20,22,27,188… 

 oo! 7,9,19,22,33… 

 Agyii! 31,68,77 

 ei! 23 

 Peaw! 37 

   

Sԑ nipa Odomankoma wuo ani nsᴐ adeԑ 179 

 Sikadwa Kofi ho aka 170 

 Odomankoma wuo abԑfa no 

mpofrim 

182 

   

Anihanehane Nana nisuo abu ne kᴐn 104 

 Nofotabraba a amansan nom ano 17,199 

 Damperԑ ano hene bᴐ n’ani a, nisuo 

waa   

117 

   

Nnyinahᴐma Odutan kԑseԑ a amansan tena aseԑ 1 

 Asanteman kokyԑm 62 

 Odutan no atutu wᴐ Asanteman mu 6 

 Nofotabraba 17 

   

Baabol asԑntotoho King Solomon maame 64 

   

Ɛfamamua Nofotabraba a, amansan nom no na 

ԑrekorᴐ no 

199 

 Yafunu pa a ᴐwo adehyeԑ 65 

4.3.4 Kasasu ahodoᴐ a ԑda adi wᴐ nnwom “Sԑ panin nni fie a” mu  

Kasasu ahodoᴐ Nnyinasoᴐ Nsensaneeԑ 

Anihanehane Baamoa owuo ama yԑn mpanin resa 6 

 Na efie hᴐ adane nsamanpᴐm 8,22 

   

Kasakoa yԑato abeseno 25 

 Nana aka adwaa mu 104 

   

Ntimu Panin ho yԑ na 13,14,15,16 

 Wonni panin a due 17,21,24,26,28 

   

Mmrane Onimuonyamfoᴐ 30,168 

 Obaa Aku Amponsah 149 

 Ↄheneba 124 

 Ↄwoo me 112 

 Ↄdԑԑfoᴐ 112 

 Ↄbԑntwereboᴐ 42,90 

   

Kᴐnsonante nnyegyeeԑ 

ntimu 

Mekae hunuu sԑ, m’aberewatia 

manku no 

110 

 Medeԑ mankum m’aberewa o 75 

 Wopԑ o, wompԑ o, wobԑdi so 65 

   

Vawol nnyegyeeԑ ntimu Wopԑ o, wompԑ o, wobԑdi so 65 

 Obiara antumi anyi ano 70 

 Ↄpԑ sԑ ne ho yԑ hu 78 

4.3.5 Kasasu ahodoᴐ a ԑda adi wᴐ nnwom “Maame te ase a, anka mepɛ” mu 

  

Kasasu ahodoᴐ Nnyinasoᴐ Nsensaneeԑ 

Anihanehane Kyerԑ sԑ, yԑn somfoᴐ asa   9 

 N’adeԑ nyinaa kᴐ nseԑdo ama 

nisuo aka no 

14 

   

Sԑnipa Baamoa owuo ampasakyi 

Ↄno deԑ wannwo bie, de ne nsa

  

Nwunwunu ato ne so akᴐ nseԑdo 

4 

5 

6 

 Owuo mfa wo nkᴐ da    85 

   

Ↄkasammrani N’adeԑ nyinaa kᴐ nseԑdo ama 

nisuo aka no 

14 

 Ↄno na ᴐkᴐ nseԑdo   24 

 Akua Fowaa de awerԑhoᴐ rekᴐda 

agya no 

93 

   

Ampԑ-mmuaeԑ Asԑmmisa Maame kᴐ he nie? 51 

 Na nsuo atᴐ a, nkwadaa nenam mu 

yi o? 

52 

 Eeh! Maame ee! woda so da mpa 

mu? 

53 

 Maame ee! Wogyaa me sԑn ni o? 34 

   

Ɛfamamua Yafunu pa a, ᴐwo adehyeԑ ee!   49,57,92 

   

Sԑ-sԑntefoᴐ Maame tie deԑ wo mma seԑ 59 

 Eeh! Akua ee! woada bi a nyane 

oo! 

55 

Anihanehane N’adeԑ nyinaa kᴐ nseԑdo ama 

nisuo aka no 

14 

   

Nteamu Hmmm! 75,100 

 oo! 77,78 

 aa! 87 

 ee! 35,49,50 

 agyii! 68 

   

Ntimu Kwan so brԑbrԑ, brԑbrԑ, brԑbrԑ 27 

 Sԑ wote hᴐ a, anka yԑ pԑ, 29,30 

 Ɛkaa me nkoaa 36,37,41,42,43 

 Yafunu pa a ᴐwo adehyeԑ    49,57,92 

 

 

4.3.6 Kasasu ahodoᴐ a ԑda adi wᴐ nnwom “Barima akᴐ ntԑm” mu  

 

Kasasu ahodoᴐ Nnyinasoᴐ Nsensaneeԑ 

Ↄkasammrani Ↄbarima no, ԑnԑ deԑ yԑde no aka 

nsamanfoᴐ ho nnԑ     

14 

 Ↄdԑԑfoᴐ akᴐ ntԑm dodo 23 

   

Ampԑ-mmuaeԑ Asԑmmisa Na yԑtↄ no sԑn? 47 

 Nana mese aduro no yԑtↄ no sԑn? 48 

 Barima mese aduro no yԑto no 

sԑn? 

56 

 Eeh! yԑtↄ no sԑn? 57 

 Nana mese aduro no yԑtↄ no sԑn 

nie? 

58,61 

   

Anihanehane Nisuo abu ne kᴐn    87 

 Barima nua no nisuo abu ne kᴐn 

nnԑ 

88 

   

Ntimu kwan so brԑbrԑ 102,105,107,108 

 ↄma wo damrifua 117,118,119 

   

 

 

4.3.6 Kasasu ahodoᴐ a ԑda adi wᴐ nnwom “Mfumu Tuo” mu  

 

Kasasu ahodoᴐ Nnyinasoᴐ Nsesaneeԑ 

Kasakoa Ɛnnԑ deԑ ne mma ԑrete nisuo nnԑ 9 

 Badu ato mfumtuo nnԑ    8 

 Obiara ntomago nso yԑ no ade 116 

 Anomaa koro a ԑsi dua soᴐ    78 

   

Nnyinahᴐma Anomaa koro a ԑsi dua soᴐ    78 

   

Sԑ-sԑntefoᴐ Maame ee nyane oo, na bԑhwԑ wo 

mma 

73 

   

Anihanehane Ↄno nso te n’ani a, ԑnte     90 

   

Ↄkasammrani Eeh! asamando a worekorᴐ yi, 

maame ee! 

124 

Ɛfamamua Yafunupa a ᴐwo adehyeԑ 147,155 

   

Ampԑ-mmuaeԑ Asԑmmisa Na worekᴐ he ni? 156 

 Maame Badu ee na wogyaa wo 

mma sԑn ni?  

160 

 Wogyaa abusua sԑn ni? 161 

 Na me nyԑ dԑn? 141 

 Yeresu afrԑfrԑ hwan nie eee? 67 

   

Ntimu Ↄbaatan na ᴐnim deԑ ne mma 

bԑdie 

105,107,109… 

 Afu me mu 32,33,37,58,60 

   

Sԑnipa Owuo yi afu me mu 17 

   

Nteamu ayee! 19,20 

 ee! 1,2,6 

 oo! 5 

 Agyii! 1,6 

 Seiwa!!! 4 

4.3.7 Kasasu ahodoᴐ a ԑda adi wᴐ nnwom “Ↄda mpaduam” mu  

 

Kasasu ahodoᴐ Nnyinasoᴐ Nsesaneeԑ 

Ntimu Wokᴐ baabi a, ԑyԑ a bra oo! 1,2,4,7,9,12… 

 Baamowuo 32,33,34,35… 

 Obiara se hmmm! 43,45,47,49… 

   

Ntotohosԑm/Asesԑsԑm Nana yeresu frԑfrԑ wo sԑdeԑ 

Nyankonoma frԑfrԑ nsuo 

anᴐpahemaa no   

13 

14 

   

Sԑnipa Nyankonoma frԑfrԑ nsuo 

anᴐpahemaa no   

14 

 Ayee! na owuo ayԑ me ade o!  30 

 Baamowuo, Baamowuo ne tiri 

mu dendendenden 

Baamowuo, sԑԑ ne yam ԑyԑ 

nyono oo!  

34 

 

35 

 Wote hᴐ yi, woannwo bi nanso 

dabiara wodi amanfoᴐ deԑ 

Baamowuo, wannwo ba, nanso 

dabiara ᴐdi amanfoᴐ deԑ 

40 

 

41 

 

 Baamowuo ᴐkum a, ᴐnni 75 

   

Nkakuho Nana yeresu frԑfrԑ wo sԑdeԑ 13 

 Baamowuo, Baamowuo ne tiri 

mu dendendenden 

34 

   

Mmrane/Abᴐdin/Nsammrane Dodoᴐ biribi 15 

 Asumenya dehyekronkron, 

barima ee! 

8 

 Aduana ne Atweabrade dehyeԑ 

ee! 

11 

 Amansan boafoᴐ  16 

   

Sԑ-sԑntefoᴐ Baamowuo, Baamowuo sԑԑ wo 

yam ԑyԑ nyono paa ara 

33 

   

Nteamu ee! 7,8,11, 

 oo! 1,2,17,35… 

 peaw!!! 3,152,158 

 

 

4.3.8 Kasasu ahodoᴐ a ԑda adi wᴐ nnwom “Maame awu” mu 

  

Kasasu ahodoᴐ Nnyinasoᴐ Nsensaneeԑ 

Ↄkasammrani Nananom kᴐ nseԑdo       4,26 

 Nana kᴐeԑ nso wamma bio  

   

Anihanehane Amoah Ayisi, a ᴐwo baduasa 

Ↄsane gye abayԑn 

39 

40 

   

Sԑ-sԑntefoᴐ Agyii! Na owuo ee!                 

Ɛnnԑ nso biom! 

37 

38 

 Owuo busuyԑni 81 

 Owuo, yԑyԑԑ wo dԑn nni a, woadi 

apabrᴐ sei? 

82 

   

Sԑnipa Owuo ayԑ yԑn bᴐne 80 

 Owuo busuyԑni 81 

 Owuo, yԑyԑԑ wo dԑn nni a, woadi 

apabrᴐ sei? 

82 

   

Ntimu  mԑsu ama me maame nnԑ 110,114,118… 

 Mԑsu baabi a Asantewaa awuo 112,116,120… 

 Maame Asantewaa, kwan so kosԑ, 

kosԑ          

169 

 

 

4.3.9 Kasasu ahodoᴐ a ԑda adi wᴐ nnwom “Nana Appiah Damirifua” mu 

 

Kasasu ahodoᴐ Nnyinasoᴐ Nsensaneeԑ 

Ↄkasammrani Saa berԑ yi barima kᴐ akura     6 

 Odutan bi atutu hᴐ!     41 

 Barima Appiah Kubi atoa ᴐni ne 

ᴐse wᴐ asamando 

117 

   

Nnyinahᴐma Owuo ate no atemono      20,35 

 Odutan bi atutu hᴐ!     41 

 Ahweneԑ bᴐᴐdᴐbԑwuo 123 

   

Sԑnipa  Owuo ate no atemono      20,35 

 Birisi ne kᴐbene ԑrepa gu yi a 44 

 Ɛdeԑn na asi Sԑkyerԑ Jamasi a 

nananom ntumpan anna yi a? 

43 

 Owuo nye nkyԑ a, 93 

 Owuo akyԑ asisi me 96 

   

Anihanehane Abusua ԑrete nisuo waa  

 Appiah ԑrete nisuo waa      

   

Kasakoa Abusua ԑrete nisuo waa  

 Owuo de no kᴐ  

   

Nsԑngoro Mekrukru, mekrakra 38 

   

Ampԑ-mmuaeԑ Asԑmmisa Ɛdeԑn na asi Sԑkyerԑ Jamasi a 

nananom ntumpan anna yi a? 

43 

   

Ntimu  Wakyԑ asisi me 95,100 

 Damirifua! 9,10,12,13… 

   

Mmrane/Abᴐdin/Nsammrane Ↄda asaasoᴐ 122 

 Ↄdehyepᴐn a ᴐda asaasoᴐ 56 

 Barima kokodurufoᴐ no no 11 

 

 

4.3.10 Kasasu ahodoᴐ a ԑda adi wᴐ nnwom “Asԑm Aba” mu 

 

Kasasu ahodoᴐ Nnyinasoᴐ Nsensaneeԑ 

Ↄkasammrani Ɛnnԑ barima kᴐ akura        1 

 Ɛnnԑ Barima Antwi Boasiako adane n'ani 

ahwԑ ban 

11 

 Wᴐadi nkan wᴐ nseԑdo 16 

 Enti sԑ ԑnnԑ Nana Antwi Boasiako anya 

ne baabi kᴐ a,  

31 

 Wada nnaprԑko wate aa! 68 

Nana ada oo! 69 

   

Ampԑ-mmuaeԑ 

Asԑmmisa 

Barima kᴐ he na efie ada mpan yi? 12 

 Na Barima wᴐ he ni na yԑabutu nkonnwa 

yi? 

13 

 Na nisuo yiri yԑn yi a? 110 

 Nana ԑrekᴐ he nie? 111 

 Ɛdeԑn asԑm na asi fie ha? 78 

   

Sԑnipa Ↄdomankoma wuo frԑ nnᴐboa a, 17 

 Owuo faa Nana Gyima a ᴐdi kan 25 

 Ↄdomankom wuo afrԑ nnᴐboa 55 

 Nti ntumpan anna 63 

   

Kasakoa  Ↄda asaasoᴐ, ԑnnԑ deԑ ᴐno nkoaa na 

ԑredᴐ 

20 

 Nana afira ntoma wᴐ ne tenten mu 62 

 Adeԑ ayԑ me nnԑ! 156 

 Papa wo mma ani agyina wo oo 198 

   

Nnyinahᴐma  Barima Antwi Boasiako ayԑ prԑkԑsԑ a ne 

mu hwa nti ofiti kurotia a 

21 

   

Anihanehane Na nisuo abu yԑn kᴐn 33 

 Awerԑhoᴐ aboro nananom nsa nnԑ 92 

 Na nisuo yiri yԑn yi a? 110 

   

Ɛbԑ Deԑ ᴐdi kan na yԑto n’akyiri gya oo! 36 

 Nana se wisie amma ogya annԑre 117 

   

Asiananmu  Bԑnkum, Nnifa. 106 

 

 

4.3.11 Kasasu ahodoᴐ a ԑdaa adi wᴐ nnwom ahodoᴐ du a mpԑnsԑmpԑnsԑmu yi gyina 

so sԑdeԑ Oheneba E.K ada no adi no 

Ↄfa yi yԑ nkasaho ma kasasu ahodoᴐ a ԑda adi wᴐ 4.3.1 de kᴐsi 4.3.10 no mu. Sԑdeԑ tiᴐri a 

ԑyԑ nnyinasoᴐ ma nhwehwԑmu dwumadie yi hwehwԑ no, ԑhwԑ sԑ ᴐkasa a ᴐdwontoni no de 

di dwuma no, ԑyԑ ne kwan so ara no no. Ↄdwontoni no kyerԑ sԑ, ᴐde kasasu yi bi di dwuma 

sԑdeԑ ԑbԑyԑ a ne kasa ho bԑte. Esiane sԑ, Akanman mu no nyԑ nsԑm nyinaa na yԑka no pen. 

Ↄde too so sԑ, “Wonim amammerԑ a, wonsԑe amammerԑ”. 

 

 

Anisoabirabᴐsԑm: Wei yԑ kasasu a ԑyԑ abirabᴐsԑm a sԑ wohwԑ asԑm no mu a, anka nyansa 

biara nni mu nanso sԑ wokᴐ mu pa ara deԑ a, wohunu sԑ nyansa ankasa wᴐ mu (hwԑ 

Agyekum, 2011, p. 31). Sԑ wohwԑ nsԑm no traa a wobԑka sԑ nteaseԑ nnim. Sԑdeԑ kasasu yi 

da adi wᴐ nnwom “Yԑbrԑ Ama Owuo” mu ho nhwԑsoᴐ no bi ne; “ᴐdaeԑ a, wansᴐre”, “Yԑbrԑ 

ama owuo”, “Anamᴐn nsia da hᴐ ma yԑn”, “ᴐno nso so aka owuo ahwԑ”. Sԑ wohwԑ nsԑm 

no aniani a wobԑka sԑ sԑbe, nyansa nnim. Nanso sԑ wotena ase dwene ho yie a, wobԑhunu 

sԑ ԑyԑ anyansasԑm.  

 

Ↄkasammrani nso yԑ kasasu a baako a sԑ obi tumi de di dwuma wᴐ n’adwinneԑ mu a ԑma 

wohunu sԑ onii no akwadare wᴐ ᴐkasa dwumadie mu. Nsԑm binom wᴐ hᴐ a esiane sԑdeԑ 

ani yԑ nyan nti, yԑnwae ani saa. Na mmom wobra ani sԑdeԑ ԑbԑyԑ a kasa no bԑyԑ akᴐnnᴐ 

na ayԑ dԑ, na afei nso atiefoᴐ ahunu sԑ woakwadare wᴐ ᴐkasa no mu (hwԑ Agyekum, 2011, 

p. 24). 

Ↄdwontoni no de Ↄkasammrani dii dwuma wᴐ nnwom ahodoᴐ a ԑdidisoᴐ yinom mu; 

  Nnwom    Nhwԑsoᴐ 

I. “Yԑbrԑ Ama Owuo”  “Anamᴐn nsia da hᴐ ma yԑn” 

“ᴐdaeԑ a, wansᴐre” 

“Yԑde no aka nsamanfoᴐ ho nnԑ woate” 

 

II. “Abennwa ho aka”    “ᴐdaeԑ a wansᴐre” 

“Odutan no atutu” 

“Nana Afia Kobi Ampem afiri fie”   

“Nana hemaa afiri fie” 

“Naahemaa ԑrekᴐda agya yԑn” 

III.  “Maame te ase a, anka mepɛ”            “N’adeԑ nyinaa kᴐ nseԑdo ama nisuo 

      aka no” 

“Ↄno na ᴐkᴐ nseԑdo” 

“Akua Fowaa de awerԑhoᴐ rekᴐda 

agya no” 

IV. “Barima akᴐ ntԑm” “Ↄbarima no, ԑnԑ deԑ yԑde no aka nsamanfoᴐ ho 

    nnԑ” 

“Ↄdԑԑfoᴐ akᴐ ntԑm dodo”  

V. “Mfumu Tuo”   “Eeh! asamando a worekorᴐ yi, maame ee!”  

VI. “Maame awu”  “Nananom kᴐ nseԑdo” 

 “Nana kᴐeԑ nso wamma bio” 

 

VII. “Nana Appiah Damirifua”  “Saa berԑ yi barima kᴐ akura” 

“Odutan bi atutu hᴐ!” 

“Barima Appiah Kubi atoa ᴐni ne ᴐse 

wᴐ asamando” 

 

VIII.  “Asԑm Aba”    “Ɛnnԑ barima kᴐ akura” 

“Ɛnnԑ Barima Antwi Boasiako adane 

n'ani ahwԑ ban” 

“Wᴐadi nkan wᴐ nseԑdo” 

“Enti sԑ ԑnnԑ Nana Antwi Boasiako 

anya ne baabi kᴐ a,” 

“Wada nnaprԑko wate aa!” 

“Nana ada oo!” 

Ↄdwontoni no de saa kasasu yi dii dwuma wᴐ nnwom ahodoᴐ yinom mu sԑdeԑ ԑbԑboa ama 

ne kasa a ᴐde redi dwuma no ho bԑte. Wei da adi sԑ ᴐdwontoni no nim ᴐkwan a wᴐde kasa 

di dwuma wᴐ amammerԑ kwan so ma ԑyԑ fԑ.  

 

Esiane sԑ nnwom yԑ adwinneԑ nti, sԑdeԑ ԑbԑyԑ a atiefoᴐ bԑte nnwom ase yie na ayԑ wᴐn dԑ 

nti, ᴐde kasasu a yԑfrԑ no Sԑnipa dii dwuma pii wᴐ nnwom yinom mu.  

 

Wᴐ nnwom “Yԑbrԑ Ama Owuo” mu no, nhwԑsoᴐ bi te sԑ; “Owuo afa Ↄbaapanin Maame 

Akua Ago”, “Owuo tirimu ԑyԑ den”, “Awerԑhoᴐ aba fie” ne deԑ ԑkeka ho. Ↄdwontoni yi 

de de owuo asi sԑ onipa bi, na ne tirim yԑ den, na wabԑtam Maame Akua Ago dԑsԑdԑsԑ de 

no kᴐ baabi. Saa ara nso na ᴐde awerԑhoᴐ asi hᴐ sԑ biribi a nkwa wᴐ mu a ԑtumi nante na 

ԑba fie. 

 

Saa ara nso na yԑhwԑ nnwom “Saman Pa” mu nso a, yԑnya kasasu yi ho nhwԑsoᴐ bi te sԑ; 

“Owuo de wo kᴐ nseԑdo”. Nsensaneeԑ aduokron nan mu no, ᴐka sԑ, “Owuo de wo kᴐ 

nseԑdo” te sԑ deԑ owuo yԑ onipa bi na wabԑfa obi de no rekᴐ baabi.   

Bio, kasasu yi daa adi wᴐ nnwom “Abennwa ho aka” mu. Nhwԑsoᴐ bi te te sԑ; 

“Odomankoma wuo ani nsᴐ adeԑ”, “Sikadwa Kofi ho aka”, ne “Odomankomawuo abԑfa 

no mpofrim”. Wᴐ nnwom “Maame te ase a, anka mepɛ” mu nso nhwԑsoᴐ bi te sԑ; 

   “Baamoa owuo ampasakyi 

Ↄno deԑ wannwo bie, de ne nsa  

Nwunwunu ato ne so akᴐ nseԑdo” 

    “Owuo mfa wo nkᴐ da” 

Anihanehane nso yԑ kasasu baako a Ↄdwontoni no de dii dwuma pii wᴐ n’adwontoᴐ 

ahodoᴐ yinom mu de to ne nsԑm ahodoᴐ binom mu nkyene sԑdeԑ ԑbԑyԑ a ᴐbetumi akyerԑ 

n’atiefoᴐ sԑdeԑ adekorᴐ no anoᴐden anaa n’anoᴐmmerԑ te fa sԑdeԑ madi kan akyerԑ mu wᴐ 

ᴐfa 2.9.1.3. mu no. Ɛyԑ kasasu a yԑde ka asԑm ma ԑtra nea ԑteԑ no pᴐtee anaa mpo ԑnnuru 

sԑdeԑ ԑteԑ no. 

 

Nnwom “Yԑbrԑ ama Owuo” mu anihanehane binom ho nhwԑsoᴐ no bi ne; “awerԑhoᴐ 

abro no nsa” ne “Ɛna mfa no nkᴐ”. “Abennwa ho aka” mu nso nhwԑsoᴐ no bi ne; “Nana 

nisuo abu ne kᴐn”, “Nofotabraba a amansan nom ano”, ne “Damperԑ ano hene bᴐ n’ani 

a, nisuo waa”. Saa ara nso na nnwom “Sԑ panin nni fie a” mu nso nhwԑsoᴐ no bi ne; 

“Baamoa owuo ama yԑn mpanin resa” ne “Na efie hᴐ adane nsamanpᴐm”. 

 

Afei “Maame te ase a, anka mepɛ” mu nso Ↄdwontoni no hanehane n’ani ka sԑ; “Kyerԑ 

sԑ, yԑn somfoᴐ asa”, “N’adeԑ nyinaa kᴐ nseԑdo ama nisuo aka no”. 

 

University of Education,Winneba http://ir.uew.edu.gh



120 
 

Kᴐnsonante nnyegyeeԑ korᴐ: Wei ne sԑ yԑbԑnya ᴐkasamu a ԑmu nsԑmfua no dodoᴐ no 

ara kᴐnsonante nnyegyeeԑ korᴐ bԑdi wᴐn kan wᴐ anwensԑm nsensaneeԑ anaa nwontoᴐ mu.  

Kᴐnsonante nnyegyeeԑ korᴐ Ↄdwontoni no de dii dwuma wᴐ nnwom “Yԑbrԑ ama 

Owuo” mu bi ne, “Wo ne wo mma nyinaa”, “Wᴐfa Mensah su no no”, “Maame a n’ani 

da no so no”.  Nnwom “Sԑ panin nni fie a” mu nso nhwԑsoᴐ bi ne, “Medeԑ mankum 

m’aberewa o!” ne “Wopԑ o, wompԑ o, wobԑdi so” sԑdeԑ ԑde nnyegyeeԑ korᴐ bi bԑba ama 

nnwom no ayԑ dԑ. Wᴐ nsensaneeԑ aduoson nan ne nsia mu wᴐ nnwom “Saman pa” mu 

no, ᴐka sԑ “Metwa na m’anni a, moaha me”. Kasadwumfoᴐ bi de kᴐsonante nnyegyeeԑ 

korᴐ bi di dwuma wᴐ anwonsԑm anaa nnwom mu a, ԑma nnwom no yԑ dԑ. Wei nti 

ᴐdwontoni yi de kᴐnsonante nnyegyeeԑ /m/ di nsԑm ahodoᴐ yinom anim-“Metwa na 

m’anni a, moaha me”. 

 

Ne korakora no, ᴐdwontoni Oheneba E.K san nso de Vawol nnyegyeeԑ korᴐ bi te sԑ, 

“Owuo afa Ↄbaapanin Maame Akua Ago” ne “Maame Amoanimaa ԑbrԑ ama owuo” dii 

dwuma pii. Nnwom “Sԑ panin nni fie a” mu nso nhwԑsoᴐ bi ne, “Wopԑ o, wompԑ o, 

wobԑdi so”, “Obiara antumi anyi ano” ԑna “Ↄpԑ sԑ ne ho yԑ hu”. Weinom yԑ ᴐkwan a 

kasadwumfoᴐ ahodoᴐ nam so ma wᴐn adwinneԑ yԑ fԑ, yԑ ahomeka na ԑtu awᴐse.  

 

Ampԑ-mmuaeԑ Asԑmmisa: Wei yԑ kasasu a ᴐkasafoᴐ bi de di dwuma asԑmmisa kwan so 

a ᴐmpԑ mmuaeԑ biara mfiri n’atiefoᴐ no hᴐ esiane sԑ ԑyԑ wᴐn nyina ara animsԑm. Esiane 

sԑ ԑyԑ wᴐn nyina ara animsԑm nti na ԑho mpo nhia sԑ wᴐbԑbua no anaasԑ ᴐbԑgye mmuaeԑ 

biara.  

Ↄdwontoni Oheneba E.K de Ampԑ-mmuaeԑ Asԑmmisa bi te sԑ “Maame gyaa me sԑn ni 

o?”, “Papa gyaa me sԑn ni o?”, “Nti wogya me hᴐ akᴐ anaa?”, “mede medeԑ fa he ni?” 

de rekyerԑ sԑdeԑ ne werԑ asi aho afa. Asԑm a ato no no ᴐnhu deԑ ᴐnyԑ, ԑyԑ no sԑ ᴐsoro ne 

asaase ayi no ama a ᴐnni ᴐboafoᴐ biara. Wei nti ato no ne nsԑmmisa a ᴐnya mmuaeԑ mfiri 

babiara. 

 

Saa ara nso na nnwom “Maame te ase a, anka mepɛ” mu nso Ↄdwontoni no de kasasu yi 

dii dwuma bi te sԑ, “Maame kᴐ he nie?”, “Na nsuo atᴐ a, nkwadaa nenam mu yi o?”, 

“Eeh! Maame ee! woda so da mpa mu?” ne “Maame ee! Wogyaa me sԑn ni o?”.   

 

Sԑ-sԑntefoᴐ: Wei yԑ kasasu a ԑma ᴐkasafoᴐ bi gyina so kasa kyerԑ obi anaa adeԑ a ԑnni hᴐ 

te sԑ deԑ ԑwᴐ hᴐ ara pԑ. Saa kasasu yi ma osufoᴐ no kasa kyerԑ owuo te sԑ deԑ owuo te deԑ 

ᴐreka no ara pԑ. Sԑ ebia; “Wokorᴐ no, kᴐyԑ saman pa”, “Ɛyԑ a, mommrԑ me ‘two sure’”, 

“Wodidi a, kae nkyirimma” wᴐ nnwom “Saman pa” mu. Ↄdwontoni yi de saa kasasu di 

dwuma de da n’atenka adi. 

 

Sԑ wohwԑ nnwom “Ↄda mpaduam” mu a, ᴐkasafoᴐ ka sԑ “Baamowuo, Baamowuo sԑԑ 

wo yam ԑyԑ nyono paa ara” te sԑ deԑ Owuo gyina n’anim na ᴐreka akyerԑ no ama no atie. 

Oheneba E.K san da saa kasasu yi adi bio wᴐ nnwom “Maame awu” mu. Nhwԑsoᴐ bi ne, 

“Agyii! Na owuo ee!      

Ɛnnԑ nso biom!”, “Owuo busuyԑni” ԑna “Owuo, yԑyԑԑ wo dԑn nni a, woadi apabrᴐ sei?”. 

Kasakoa: Kasakoa yɛ kasa bi a yɛnka no tee na mmom yɛde nwonwan anaa yɛaka akoa 

no a wontumi nnyina ne nsɛmfua nkoronkoro no so nkyerɛ aseɛ. Saa kasa a obi de suma 

anaa ɔde hinta no na wɔfrɛ no kasakoa anaa kasatɔmmɛ sԑdeԑ animdefoᴐ binom akyerԑ mu 

wᴐ ᴐfa 2.9.1.1 mu no. Sԑdeԑ ᴐdwontoni yi de kasakoa dii dwuma wᴐ nnwom ahodoᴐ no bi 

mu nie; 

 

IX. “Mfumu Tuo”   “Ɛnnԑ deԑ ne mma ԑrete nisuo nnԑ” 

      “Badu ato mfumtuo nnԑ” 

      “Obiara ntomago nso yԑ no ade” 

      “Anomaa koro a ԑsi dua soᴐ” 

    

 

X. “Nana Appiah Damirifua”  “Abusua ԑrete nisuo waa” 

“Owuo de no kᴐ” 

 
 

XI. “Asԑm Aba”   “Ↄda asaasoᴐ, ԑnnԑ deԑ ᴐno nkoaa na 

     ԑredᴐ” 

“Nana afira ntoma wᴐ ne tenten mu” 

“Adeԑ ayԑ me nnԑ!” 

“Papa wo mma ani agyina wo oo!” 

 

XII. “Abennwa ho aka”   “Abennwa ho aka” 

“Yԑato abeseno” 

 “Birikyie abᴐ yԑn” 

 “Adeԑ atᴐ Nana ani” 

 “Nananom atenankonnwa ԑrete nisuo” 

 “mede nkotodwe ԑsi wo so” 

Weinom nyinaa kyerԑ sԑdeԑ ᴐdwontoni ano ate fa, ne ne nimdeԑ wᴐ ᴐkasa no dwumadie 

mu. Esiane sԑ, Akanman mu no nyԑ nsԑm nyinaa na yԑka no pen.” 

 

Sԑ-nipa yԑ kasasu a ԑma ᴐkasafoᴐ bi kwan ma ᴐde enninkwadeԑ bi di dwuma sԑ nipa wᴐ 

ᴐkasa dwumadie bi mu. Oheneba E.K de Sԑ-nipa di dwuma wᴐ nnwom “Saman pa” mu 

ma nnwom no yԑ ahomeka. Owuo nyԑ biribi a nkwa wᴐ mu na ԑnyԑ nipa, nanso ᴐdwontoni 

yi de no si hᴐ ka ԑho asԑm te sԑ deԑ ԑyԑ nipa bi.  Nsensaneeԑ aduokron nan mu no, ᴐka sԑ, 

“Owuo de wo kᴐ nseԑdo” te sԑ deԑ owuo yԑ onipa bi na wabԑfa obi de no rekᴐ baabi. 

 

Saa ara nso na ᴐde kasasu yi dii dwuma wᴐ nnwom “Asԑm Aba” mu. Nhwԑsoᴐ no bi ne, 

“Ↄdomankoma wuo frԑ nnᴐboa a”, “Owuo faa Nana Gyima a ᴐdi kan”, “Ↄdomankom wuo 

afrԑ nnᴐboa” ԑna “Nti ntumpan anna”. Nnwom “Nana Appiah Damirifua” mu nhwԑsoᴐ 

bi ne, “Owuo ate no atemono”, “Ɛdeԑn na asi Sԑkyerԑ Jamasi a nananom ntumpan anna yi 

a?”, “Owuo nye nkyԑ a” ԑna “Owuo akyԑ asisi me”. 

 

“Maame te ase a, anka mepɛ” mu sԑ-nipa kasasu yi ho nhwԑsoᴐ no bi nso ne,  

“Baamoa owuo ampasakyi 

Ↄno deԑ wannwo bie, de ne nsa  

Nwunwunu ato ne so akᴐ nseԑdo” 

 

“Owuo mfa wo nkᴐ da” 

 

Ntimu: Kasasu baako a ԑma adwinneԑ bi fԑ a ԑyԑ da adi ne Ntimu. Nsԑm ahodoᴐ a 

ᴐkasadwumfoᴐ bi de bԑdi dwuma wᴐ n’adwinneԑ mu no ma yԑhunu adwempᴐ a ᴐpԑ sԑ ᴐda 

no adi kyerԑ afoforᴐ sԑdeԑ madi kan aka no wᴐ ᴐfa 2.9.1.6 mu no. Oheneba E.K kyerԑ mu 

a, “Sԑ wokᴐto ᴐtomfoᴐ na ᴐrebᴐ ne dadeԑ so a, faako a ᴐrebᴐ no pampan no na ԑhᴐ na ԑhia 

no”. Ↄkyerԑ mu sԑ nsԑm no bi wᴐ hᴐ a, ᴐti mu de da n’atenka adi. Afei nso ᴐti nsԑm no bi 

de kyerԑ sԑdeԑ ԑhᴐ hia no fa. Ɛbi nso ᴐde si asԑm bi so dua. “Saman pa” mu no, nsԑnkuo 

binom a ᴐtii mu bi ne, “kᴐyԑ saman pa” ne “Metwa na m’anni a, moaha me”. 

 

Nnwom “Abennwa ho aka” mu nsԑnkuo ahodoᴐ a Ↄdwontoni no tii mu bi ne, “efie abᴐ 

oo aa ee!”, “Asantehemaa”, “m’abandwa no ho aka”, “Abennwa ho aka” ne “Odutan no 

atutu”.  

 

Nnwom “Saman Pa” mu deԑ nso nhwԑsoᴐ no bi ne, “kᴐyԑ saman pa”, “Metwa na m’anni 

a, moaha me”, ne “Nti wogya me hᴐ akᴐ anaa?”. Ↄde ntimu yi twe atiefoᴐ adwene si ne 

nsԑm ahodoᴐ a ᴐpԑ sԑ ᴐde to dwa no so. 

 

Nteamu yԑ kasasu a mpԑn pii no sԑ ᴐnwonfoᴐ no hunu anigyedeԑ bi, awerԑhosԑm anaa 

anwanwadeԑ bi a ᴐtaa nam kasasu yi so da no adi. Nanso haelaefo dwontoni yi deԑ, ne 

nteamu a ᴐde dii dwuma wᴐ nnwom yi mu nyinaa no yԑ deԑ ԑda awerԑhoᴐ ne yawdie adi. 

Mpԑn pii no yԑde nteamudeԑ (!) si akyire. Deԑ ᴐdwontoni yi de dii dwuma wᴐ nnwom yi 

bi ne, “ee!”, “oo!”, “Agyii!”, “aa!”, “yie!” ne “ei!”. 

 

Nnyinahᴐma: Ɛyԑ kasasu a ԑma ᴐkasafoᴐ bi tumi de nnoᴐma mmienu a wᴐnnsԑ yԑ ntotoho 

(Ɛyԑ ntotohodeԑ a ԑfa nnoᴐma mmienu a wᴐbᴐ abira ho). Saa nnoᴐma mmienu yԑde reyԑ 

ntontoho no nni twaka biara. Ↄdwontoni no kyerԑ a, ᴐde saa kasasu yi di dwuma sԑ ԑbԑyԑ 

a ᴐbԑtumi atwa mfonin akyerԑ n’atiefoᴐ na wᴐn nso wᴐahunu ne tirimpᴐ. 

Nhwԑsoᴐ a ԑdidisoᴐ yi kyerԑ sԑdeԑ Ↄdwontoni yi de Nnyinahᴐma dii dwuma wᴐ ne nnwom 

ahodoᴐ binom mu.  

XIII.  “Abennwa ho aka”   “Odutan kԑseԑ a amansan tena aseԑ” 

      “Asanteman kokyԑm” 

      “Odutan no atutu wᴐ Asanteman mu” 

      “Nofotabraba” 

 

XIV. “Mfumu Tuo”    “Anomaa koro a ԑsi dua soᴐ” 

 

Ɛfamamua: Ɛyԑ kasasu a ԑma yԑtumi de biribi ho akwaa bi gyina hᴐ ma ademu no nyina 

ara wᴐ ᴐkasadwumadie mu. Sei na haelaefo dwontoni Oheneba E.K daa saa kasasu yi adi 

wᴐ ne nnwom yi mu. 

 

XV. “Mfumu Tuo”   “Yafunupa a ᴐwo adehyeԑ” 

 

 

XVI. “Abennwa ho aka”  “Nofotabraba a, amansan nom no na ԑrekorᴐ

     no” 

“Yafunu pa a ᴐwo adehyeԑ” 

 

Baabolo asԑntotoho: Ɛyԑ kasasu a nsԑm anaa nsԑnkuo a ᴐkasafoᴐ no de di dwuma no 

fapem firi Baabolo (Twerԑ Kronkron) mu.  

 

XVII. “Abennwa ho aka”   “King Solomon maame” 

 

Asesԑsԑm/ Ntotohosԑm: Ԑyɛ kasasu bi a ɛkyerɛ nsɛm anaa nnoͻma mmienu bi a ɛnhyia 

toto ho. Yɛde nsɛmfua a ɛdidi soͻ yi “sɛ,” “te sɛ,” “gye sɛ,” “gyenegyene,” ne “kyɛn” 

hyɛ nnoͻma mmienu no mfimfini. Nnwom “Ↄda mpaduam” mu no Ↄdwontoni no de saa 

kasasu yi dii dwuma wᴐ mu.  

XVIII.  “Ↄda mpaduam”   “Nana yeresu frԑfrԑ wo sԑdeԑ 

Nyankonoma frԑfrԑ nsu

 anᴐpahemaa no”  

Ↄdwontoni yi kyerԑ mu sԑ, deԑ nti a ᴐde kasasu ahodoᴐ yinom di dwuma ne sԑ, ԑma no 

kwan ma ᴐtumi da n’atenka adi kyerԑ n’atiefoᴐ. Afei, ᴐde saasae ne nnwom no a, ԑma 

ᴐtumi de kasa no di dwuma sԑdeԑ ᴐkasa no amammerԑ teԑ ara pԑ. Saa ara nso na ᴐnya 

kwan de nsԑm binom di dwuma a ԑmfa ᴐhaw anaa yawdie biara mma. Saa kasasu ahodoᴐ 

yinom nso boa ma atiefoᴐ nya mfonin a ᴐdwontoni no pԑ sԑ ᴐda no adi no pefee. Ɛma 

atiefoᴐ te nnwom no dԑ nya mu nteaseԑ yie. Ne korakora no, ԑma atiefoᴐ dodoᴐ no ara ani 

gye ne nnwom ho. 

 

4.4 Tᴐfabᴐ 

Nhwehwԑmu yi kuta afa mmiԑnsa. Ↄfa a ԑdi kan a ԑyԑ 4.1 no, da sԑdeԑ Oheneba E.K da 

Akanfoᴐ gyidie wᴐ Owuo ho adi wᴐ ne haelaefo nnwom yinom mu. Ↄfa yi 

mpԑnsԑmpԑnsԑmu yi hwԑ nsԑtitire a Ↄdwontoni yi de dii dwuma wᴐ ne nnwom yinom mu 

a ԑda Akanfoᴐ gyidie a ԑfa Owuo ho adi. Weinom ne nsԑntitire ahodoᴐ a ᴐfa yi 

mpԑnsԑmpԑnsԑmu yi da no adi; Gyidie a ԑfa Ↄsaman ho, Asamando yԑ ᴐman, Ↄdasani biara 

ntumi nkwati Owuo, Owuo yԑ akwantuo, ԑna Owuo mu nkratoᴐ. 

Ↄfa a ԑtᴐ so mmienu a ԑyԑ 4.2 no nso da ᴐhaw a Owuo de ba Akanfoᴐ asetena mu. Saa ᴐfa 

yi mu nso, makyekyԑ mu akuo ahodoᴐ nsia. Ↄfa 4.2.1 no da ᴐhaw a Owuo de ba mma so, 

4.2.2 nso hwԑ ᴐhaw a Owuo de ba ᴐyere so, 4.2.3 hwԑ ᴐhaw a Owuo de ba okunu so. Afei 

4.2.4 no nso da ᴐhaw a Owuo de ba abusua so, ԑna 4.2.5 no nso da ᴐhaw a Owuo de ba 

ᴐman no so. 

Ↄfa a ԑtwa toᴐ a ԑyԑ 4.3 yi na akyerԑ kasasu ahodoᴐ a Oheneba E.K ada no adi wᴐ ne 

nnwom ahodoᴐ a mpԑsԑmpԑnsԑmu yi gyina so no. Ↄfa yi mu no, mede ԑpono ahodoᴐ du a 

makyԑ mu mmiԑnsa no fa ԑdi kan no ahwԑ kasasu ahodoᴐ no. Ɛpono no fa a ԑtᴐ so mmienu 

no nso hwԑ nhwԑsoᴐ ahodoᴐ a wᴐyԑ nnyinasoᴐ de ma kasasu ahodoᴐ no. Ne korakora no, 

ԑpono yi nkyԑmu a ԑtwa toᴐ no kyerԑ nsensaneeԑ a ԑyԑ akyerԑkwan de ma kasasu ahodoᴐ 

yi nhwԑsoᴐ no. 

ↃFA A ƐTↃ SO NUM 

NHWEHWƐMU DWUMADIE NO AWIEEƐ 

5.0 Nnianimu 

Mpanimfoᴐ ka sԑ, “Kwan tenten biara kᴐwie aboboa ano”. Esiane sԑ adeԑ biara a ԑwᴐ 

ahyԑase no wᴐ awieeԑ no nti, ᴐfa yi na mede mhwehwԑmu dwumadie yi nso reba awieeԑ. 

Saa ᴐfa yi na mede ᴐfa ahodoᴐ a ԑwᴐ dwumadie yi mu nyinaa ara tᴐfabᴐ bԑba.  Ↄfa yi hwԑ, 

nhwehwԑmu dwumadie yi tᴐfabᴐ, nsusuiiԑ, na ne korakora mu no, mede dwumadie yi nyina 

ara aba n’awieeԑ. 

 

5.1 Dwumadie yi tᴐfabᴐ  

Nananom Akanfoɔ wɔ gyidie bi sɛ ewiase mu ha biribi nsi kwa. Deɛ ɛbɛsi biara wɔ deɛ 

ɛfiri, saa ara nso na nhwehwɛmu dwumaide no nso te. Ɛtwa sɛ nhwehwɛmu biara nya ne 

nnyinasoɔ a ɛyɛ botaeɛ korɔ a ɛhyɛ nhwehwɛmufoɔ no den, kenyan no san nso hyɛ no 

nkuran ma ɔyɛ nhwehwɛmu fa ɔhaw bi ho. Nhwehwɛmufoɔ bi mpo hwehwɛ ɔkwan pa a 

wɔde bɛsi ɔhaw no ano kwan. Ɛbi nso yɛ nhwehwɛmu de pɛ nhunumu anaasɛ de si 

dwumadie bi pi. 

 

Ɔfa a ԑdi kan no ne nhwehwԑmu dwumadie yi nyinaa nnianimu. Saa ᴐfa yi mu na mede 

nhwehwԑmu yi nnyinasoᴐ, ᴐhaw no, nhwehwԑmu yi botaeԑ, nhwehwԑmu yi nsԑmmisa, 

nhwehwԑmu yi ho mfasoᴐ, nhwehwԑmu yi ho akwansideԑ, faako a nhwehwԑmu yi kᴐpem 

ne dwumadie yi nhyehyԑeԑ nyina ara too dwa. 

Sɛdeɛ animdefoɔ pii de botaeɛ si wɔn ani so twerɛ nnwoma ma ɛboa nnipa ahodoɔ pii wɔ 

adesua mu no, saa ara na me nso mede sii m’ani so sɛ mɛyɛ nhwehwɛmu yi afa Akanfoɔ 

gyidie a ԑfa Owuo ho wɔ ᴐdwontoni Oheneba E.K haelaefo ayiase nnwom ahodoᴐ mu ama 

aboa afoforɔ nso. Botaeɛ mmiԑnsa a ɛdidi soɔ yi na mede sii m’ani so wɔ dwumadie yi mu. 

Botaeɛ a ɛdi kan ne sɛ, me nhwehwԑmu yi bɛboa ama yɛahunu ɔkwan a Oheneba E. K nam 

haelaefo nnwom so de da Akanfoᴐ gyidie a ɛfa Owuo ho adi. Bio, nhwehwԑmu yi bɛboa 

ama yɛahunu ɔhaw a Owuo de ba Akanfoᴐ asetena mu. Afei ԑbԑma yԑahunu kasasu ahodoᴐ 

binom a ԑda adi wᴐ Oheneba E.K. haelaefo nnwom no bi mu. 

 

Dwumadie a ɛte sɛɛ no nam akwannuasa so de nimdeɛ foforɔ bɛka deɛ tete animdefoɔ aka 

dada wɔ letrekya adesua mu no ho. Ne titire no, wɔ berɛ a binom susu na wɔdwene sɛ 

Akanfoɔ nni nwoma ahodoɔ a ɛfa Akanfoɔ gyidie a ԑfa Owuo ho, ɛnkanka deɛ ɛwᴐ Akan 

haelaefo nnwom mu wᴐ Ghanaman mu. 

 

Mewɔ awerɛhyɛmu sɛ dwumadie yi so bɛba mfasoɔ esiane sɛ ɛbɛda Akanfoᴐ asetena mu 

nsɛm binom ne gyidie adi. Dwumadie yi bɛboa atrɛ yɛn nteaseɛ mu wɔ nsɛm binom a yɛde 

di dwuma wɔ adwontoɔ mu ne sԑnti a yԑde saa nsԑm no di dwuma. Afei nso ԑbԑyԑ 

agyapadeԑ ama nkyirimma a wᴐbԑpԑ sԑ wᴐbԑyԑ nhwehwԑmu biara afa Akanfoᴐ haelaefo 

nnwom ne wᴐn gyidie a ԑfa Owuo ho. 

 

Ɔfa a ɛtɔ so mmienu no nso mehwɛɛ dwuma a animdefoɔ ne abenfoᴐ binom adi a ԑne me 

nhwehwԑmu dwumadie yi wᴐ twaka. Animdefoᴐ bi te sԑ Agawu (1984), Collins (1989), 

Van der Geest (1980), Matczynski (2011), Amua, Doe, Fiagbedzi ne Amenyo (2014) ne 

afoforᴐ pii adi dwuma afa haelaefo nnwom ho. 

 

Afei, dwumadie a ԑfa Owuo ho nso, animdefoᴐ bi te sԑ Opoku (1978), Fernandez (2006), 

Hackett (1989), Mbiti (1975), Asuquo (2011), Prempeh (2009) ne Sossou (2002). 

 

Kasasu nso animdefoᴐ bi te sԑ Agyekum (2011), Asante, Asenso ne Hope (2014), Baldauf 

(1997), Haase (2002), Prempeh (2016), Okpewho (1992) ne Nketiah (1955) adi dwuma wᴐ 

ho. 

 

Bio, mede tiᴐri a wᴐfrԑ no “Infracultural Model In Folklore Analysis” a Alembi (2002) 

yᴐeԑ no na a ԑbᴐᴐ me mpԑnsԑmpԑnsԑmu ahodoᴐ yinom kyidᴐm. Makyerԑ deԑ ᴐde saa 

adwenemusԑm yi baeԑ ne sԑnti a ᴐde baeԑ ne deԑ nti a saa adwenemusԑm yi na megyina so 

deyԑԑ nhwehwԑmu yi. 

  

Ↄfa a ԑtᴐ so mmiԑnsa no makyerԑ akwan ahodoᴐ a mefaa so yԑԑ me nhwehwԑmu dwumadie 

yi. Deԑ ԑdi kan, makyerԑ beaeԑ a nhwehwԑmu no kᴐᴐ so. Afei, makyerԑ nhwehwԑmu yi su, 

nnipa a me ne wᴐn dii dwuma yi, nnipa dodoᴐ a mede wᴐn dii dwuma yi, ᴐkwan a mefaa 

so paaw nnipa no, ᴐkwan a mefaa so nyaa nhwehwԑmu yi ho nsԑm, beaeԑ a dwumadie yi 

kᴐᴐ so, ᴐkwan a mefaa so de nhwehwԑmu yi ho nsԑm too dwa. 

Ɔfa a ԑtᴐ so nnan no ne nhwehwԑmu dwumadie yi nyinaa fapem. Ↄfa nnan no mu na mayԑ 

mpԑnsԑmpԑnsԑmu de abua hwehwԑmu dwumadie yi ho nsԑmmisa ahodoᴐ mmiԑnsa no. 

Mada sԑdeԑ Ↄdwontoni yi nam ne haelaefo nnwom ahodoᴐ no so da Akanfoᴐ gyidie a ԑfa 

Owuo ho adi. Masan nso akyerԑ ᴐhaw a Owuo de ba Akanfoᴐ asetena mu sԑdeԑ ԑda adi wᴐ 

nnwom ahodoᴐ no mu. Ne korakora no, makyerԑ kasasu ahodoᴐ binom a Oheneba E.K de 

dii dwuma wᴐ nnwom ahodoᴐ no mu. 

 

5.2 Nsusuiԑ 

Akanfoᴐ nnwom ne wᴐn tete amammerԑ no nam duakorᴐ so. Esiane sԑ, wᴐde nsԑm a ԑfa 

wᴐn asetena mu na ԑnwono. Akanfoᴐ tumi de wᴐn nnwom ahodoᴐ no da wᴐn abakᴐsԑm 

adi, ԑpue wᴐ anansesԑm mu, ԑma yԑhunu adomankomasԑm, ԑda wᴐn mmaninyԑ a ԑkyerԑ sԑ 

wᴐyԑ Akanfoᴐ no adi. Nketia (1974) kyerɛ sɛ, nnwom yɛ beaeɛ a yɛkora nnipakuo bi abrabɔ 

mu nsɛm na ɛsan yɛ ɔkwan baako a wɔfa so da wɔn adwenempɔ adi. Gilbert (2005) nso 

akyerɛ sɛ, nnwom nyɛ ɔkwan a yɛfa so kye yɛn abakɔsɛm to yɛn adwene mu ara kɛkɛ, na 

mmom ɛyɛ tempɔn a yɛfa so de nsɛm binom ma afoforɔ. 

 

Me ne saa animdefoᴐ yi yԑ adwenkorᴐ esiane sԑ nnwom yԑ amammerԑ ԑna amammerԑ nso 

yԑ nnwom. Wei nti na ԑkyerԑ sԑ sԑ yԑpԑ sԑ yԑbᴐ yԑn amammerԑ ho ban a, ԑnneԑ na ԑsԑ sԑ 

yԑbᴐ yԑn haelaefo nnwom ahodoᴐ ne nnwom a aka ho ban. 

 

Bio, ada adi wɔ dwumadie yi mu sɛ nnwom mu nsɛm no bi yɛ kasadwini ahodoɔ no mu 

baako, ne saa nti me nsusuiɛ ne sɛ, aban ne mpanimfoɔ a wɔhwɛ nnwomasua so de bɛka 

nnoɔma a wɔsua wɔ sukuu mu no ho wɔ nwomasua gyinapɛn nyinaa mu sɛdeɛ kasadwini 

ahodoɔ no teɛ no. Wei bɛboa ama atintim na agya din sɛdeɛ Aborɔfo kasadwin ahodoɔ a 

wɔatintim agu nkrataa so ma nkorɔfoɔ sua no agya din no. Nhwehwԑmufoᴐ anaa asuafoᴐ 

a wᴐwᴐ Suapɔn ahodoɔ mu a wɔyɛ nnwom ho adesua wɔ ɔman yi mu no bi nso bɛtumi 

ahwɛ kasasu ne nsɛntitire ahodoɔ a ɛpue wɔ haelaefo nnwom no mu ama nkurɔfo ahunu 

nnepa a ɛwɔ mu. Obi nso bԑtuma ahwԑ ᴐkwan a Akanfoᴐ de nnwom yi di dwuma wᴐ wᴐn 

ayiyᴐ mu. 

 

M’ani da sԑ mԑhunu no daakye bi sɛ Ghana Association of Songwriters (GAS), Muscian 

Union of Ghana (MUSIGA), Ghana Music Rights Organization (GHAMRO) ne aban bɛma 

wͻn ani akͻ sɛdeɛ ɛnnɛ yi adwontofoͻ sae nnwom ahodoͻ wͻ ͻman Ghana mu, sԑdeԑ ԑbԑyԑ 

a wᴐbԑtumi atu nnwom bᴐne bi te sԑ asanom, nnubᴐne ne adwamansԑm a ahyeta ᴐman yi 

mu no ase. Afei me nsusuiԑ bio ne sԑ nnwumakuo ahodoᴐ a mabobᴐ so yi nyinaa ne aban 

no bԑka wᴐn ntoma abᴐ ano na wᴐayere mmara a ԑbԑsi saa nnwom mmᴐne yinom ano kwan 

titire wᴐn a wᴐbᴐ no radio ne TV so.  

 

5.3 Awieeԑ 

Dwumadie yi nhwehwɛmu titire ne sɛ ɛhwɛ sԑdeԑ Ghana haelaefo dwontoni Oheneba E.K 

nam ne nnwom ahodoᴐ no so da Akanfoᴐ gyidie ahodoᴐ a ԑfa Owuo ho adi. Ɛsan hwԑ ᴐhaw 

a Owuo de ba Akanfoᴐ asetena mu. Afei, ԑhwԑ kasasu ahodoᴐ a Ↄdwontoni yi de dii dwuma 

wᴐ nnwom yinom mu. Nhwehwԑmu dwumadie yi mpɛnsɛmpɛnsɛmu ada no adi wↄ 

nsɛntitire a ᴐde dii dwuma wᴐ nnwom yinom ama yԑahunu gyidie ahodoᴐ binom a Akanfoᴐ 

wᴐ fa Owuo ho. Gyidie no bi ne Owuo yԑ akwantuo, Asamando yԑ ᴐman, Anamᴐn nsia da 

obira anim ne deԑ ԑkeka ho pii. Saa ara nso na mpᴐnsԑmpԑnsԑmu yi ada ᴐhaw ahodoᴐ a 

Owuo de ba Akanfoᴐ asetena mu.  

 

Kasasu ahodoↄ a ɛpuee wↄ nnwom ahodoↄ a mede dii dwuma no mu ada no adi sԑ kasa 

biara a Ↄdwontoni no de dii dwuma no wᴐ sԑnti a ᴐde dii dwuma. Kasasu ahodoᴐ no bi ne 

ntimu, nteamu, kasakoa, sɛ-nipa, ɛbɛ anihanehane, vawol nnyegyeeԑ korᴐ, kᴐnsonante 

nnyegyeeԑ korᴐ, ԑfamamua ne deɛ ɛkeka ho.  

Bio, nhwehwԑmu dwumadie yi ada no adi sԑ ԑyԑ nokorԑ turodoo sԑ nnipakuo bi daa daa 

kasa dwumadie no da wᴐn gyidie ahodoᴐ no adi. Asan ada no adi sԑ nyԑ nsԑm a adwontofoᴐ 

de dwuma nyinaa na wᴐtumi bᴐ mu nkyerԑmu.  Wobisa a deԑ wᴐka ne sԑ, “Ɛyԑ mpaninkasa 

a yԑbԑtoeԑ”.  

NKEKAHO I 

Nsԑmmisa Akwankyerԑ (Interview Guide) a ԑboaa Ↄtwerԑfoᴐ no wᴐ Nhwehwԑmu yi 

mu 

1. Wo din de sԑn? 

2. Wo awofoᴐ din de sԑn? 

3. Ɛhe na wofiri? 

4. Ɛhefa na wᴐwoo wo? 

5. Ɛhe na wotenaeԑ? 

6. Wo nuanom yԑ sԑn? 

7. Wofirii sukuu ase wᴐ he? 

8. Wokᴐᴐ sukuu duruu sԑn? 

9. Ɛyԑԑ dԑn na wobԑyԑԑ dwontoni? 

10. Nnwontonfoᴐ bԑn na wᴐboaa anaa ԑnam wᴐn so ama woaduru saa mpԑmpԑnsoᴐ yi? 

11. Wonyaa wo dwontoᴐ akyԑdeԑ yi firii he? 

12. Adԑn nti na woyԑԑ sԑ wode adwontoᴐ bԑyԑ woadwuma? 

13. Akwansideԑ bԑn na wotaa hyia wᴐ woadwontoᴐ adwuma yi mu? 

14. Nnoᴐma bԑn na ԑyԑ a ԑhyԑ wo nkuran wᴐ woadwuma yi mu? 

15. Berԑ bԑn na wohyԑԑ adwontoᴐ ase? 

16. Ɛhe na wofirii aseԑ? 

17. Hwanom na wo ne wᴐn firii adwontoᴐ ase? 

18. Adwontokuo bԑn na wo ne wᴐn ayԑ adwuma da? 

19. Woayԑ nnwom dodoᴐ sԑn? 

20. Mpawa dodoᴐ sԑn na wo wᴐ? 

21. Ↄkwan bԑn so na wofa so de nya wo nnwom mu nsԑm? 

22.  Nnwom bԑn saa na woyԑ? 

23. Deԑn nti na saa nnwom yinom na woyԑ? 

24. Kwan bԑn so na wode nya botaeԑ a ԑda wo nnwom yinom so? 

25. Kwan bԑn so na wofa nya sԑm ahodoᴐ a wode yԑ nnwom yinom? 

26. Ↄkwan bԑn so na wofa yԑ nnwom ma obi? 

27. Nhyehyԑeԑ foforᴐ bԑn na wode aba Akan haelaefo nnwom mu? 

28. Wokyerԑ nsԑm ahodoᴐ yinom mu sԑn? ... 

 

Yԑrebrԑ ama Owuo 

Anamᴐn nsia da hᴐ ma yԑn 

Ↄnnya gya, na wahye 

Owuo ama ne somfoᴐ asa 

Nkᴐyԑ atetԑ mfikyire, 

frԑ no nsamantoa, 

Odutan no atutu 

Kᴐyԑ Saman pa 

Birikyie abᴐ yԑn 

NKEKAHO II 

Nnwom Ahodoᴐ a Nhwehwԑmufoᴐ no de yԑԑ ne Nhwehwԑmu  

1. YƐBRƐ AMA OWUO 

 Kaakyire Abena Konadu 

 Ↄwᴐ Broni kurom, 

Ↄse ᴐno deԑ, wamma no ahogono so oo! 

Owuo ama ne boafoᴐ asa 

Owuo afa Ↄbaapanin Maame Akua Ago,  5 

Ama ԑnnԑ deԑ ne somfoᴐ asa. 

Kaakyire Abena Konadu, due oo!! 

 

(Ↄfrԑ) Yԑbrԑ ama Owuo ee! 

Agyii na yԑbrԑ ama Owuo, 

Anamᴐn nsia da hᴐ ma yԑn,    10 

Woahunu sԑ yԑbrԑ ama Owuo woate! 

 

(nnyesoᴐ) 

Yԑbrԑ ama Owuo oo! 

Agyii! Yԑbrԑ ama Owuo oo! 

Anamᴐn nsia da hᴐ ma yԑn,    15 

Yԑbrԑ ama Owuo oo! 

 

Onipa nkyԑ o ee! 

Woahu sԑ onipa nkyԑ o!  

Akua Ago baatampa no, 

Yԑde no aka nsamanfoᴐ ho nnԑ woate.  20 

 

 Yԑbrԑ ama Owuo, 

 Agyii, yԑbrԑ ama owu o, 

 Anamᴐn nsia da hᴐ ma yԑn, 

Yԑbrԑ ama Owuo oo. 

 Onipa nkyԑ wiase yi mu    25 

Woahu sԑ na wayԑ ᴐsaman 

Onipa nkyԑ o! 

Woahu sԑ na yԑfrԑ no adeԑ bi 

Anamᴐn nsia da obiara anim 

Onipa nkyԑ asaase yi so     30 

Maame Afia Dᴐnkᴐ, 

Ↄse, onipa nkyԑ asaase yi so 

Maame Abena Mansa ee, 

Ↄse, onipa nkyԑ o! 

Abena Boatemaa se, yԑde ne nua    35 

Aka nsamanfoᴐ ho 

Maame Ama Sapᴐn ao awerԑhoᴐ abro no nsa 

Awerԑhoᴐ aba fie, 

Baamoa Owuo ama efie gya adum 

 Ↄbaapanin Akua Ago ee!    40 

 Maame ee, yԑma wo damirifua 

 Maame Akua Ago ee, 

 Maame ee! mese yԑma wo damirifua woate 

 

 Yԑbrԑ ama Owuo ei! 

 Agyii na yԑbrԑ ama Owuo    45 

 Anamᴐn nsia da hᴐ ma yԑn 

 Woahunu sԑ yԑbrԑ ama Owuo 

 

Chorus 

 Yԑbrԑ ama Owuo, 

 Agyii yԑbrԑ ama Owuo oo, 

 Anamᴐn nsia da hᴐ ma yԑn.    50 

 Yԑbrԑ ama Owuo oo! 

 Me ankasa me papa, 

 Woduru Kwaman a, 

 Edin a yԑde frԑ no ne Toronto 

 Ne dᴐfo Kwaatemaa,     55 

 Owuo faa no mpofirimu a yԑante aseԑ. 

 Ɛnora yi ara, menkᴐte a, 

 Yԑse yԑse, ᴐno nso so aka Owuo ahwԑ. 

 Yiee, saa anamᴐn nsia da hᴐ ma yԑn oo! 

 Yԑbrԑ ama Owuo.    60 

 Kaakyire Abena Konadu, 

 Wo ne wo mma nyinaa, 

 Abrewa se ᴐda mo ase. 

 

 Kwabena Nketia se, 

 Ↄno deԑ wanna anka da   65 

 Amponsah se ᴐno deԑ ᴐnnim sԑ saa na Owuo teԑ 

 Kwabena Dua, 

 Kwabena Dua Barima ee, 

 Ↄse awerԑhoᴐ aboro no nsa, 

 Maame Ama awerԑhoᴐ aboro no nsa  70 

 Yaa Amoanimaa se 

 Ↄnnya gya, na wahye 

 Owuo ama ne somfoᴐ asa, 

 Owuo ama ne boafoᴐ asa 

 Apeagyei Barima ee!    75 

 Ↄsu a ᴐresu ne sԑ, 

 Ɛna mfa no nkᴐ, 

 Na ᴐdidi a, wama no bi adi 

 Ante ‘B’, Ↄse Owuo aboro no nsa 

 Dosia, ᴐse Maame e, na ԑyԑԑ dԑn ni?  80 

 Kaakyire Abena Konadu, 

 Kaakyire Abena Konadu, ᴐse, 

 Asԑm wei deԑ, ԑsԑ me su, 

 Asԑm wei deԑ, ԑsԑ me su. 

 Kaakyire, me nsu nwieeԑ,   85 

 Abena Konadu se ᴐnsu nwieeԑ o. 

 Ↄnni kakyerԑfoᴐ asaase yi so, 

 Ne boafoᴐ asa asaase yi so. 

 Maame a n’ani da no so no, 

 ᴐdaeԑ a, wansᴐre    90 

 Abena Konadu su a ᴐresu no no 

 Enti ᴐnni kakyerԑfoᴐ wᴐ asaase yi so woate 

 Akwasi Asiamah se, 

 Maame ee! na ԑyԑԑ dԑn ni? 

 James nso se,     95 

 Maame ee woama awerԑhoᴐ aka no 

 Kofi Nsiah se, 

 Ee Maame uuhh 

 Kofi Nsia su no no 

 Ↄse agyii maame o aye.   100 

 Wᴐfa Osei 

Wᴐfa Osei su a ᴐresu no no oo 

 Wᴐfa Osei 

Wᴐfa Osei su a ᴐresu no no 

 Wᴐfa Mensah su no no   105 

 Wᴐfa Agyei su no no 

 Takyi su no no 

 Kwabena su no no 

 Awerԑhoᴐ aba fie, 

 Yiee awerԑhoᴐ aba fie o!   110 

 Owuo ama yԑn mpanin resa 

 Owuo ama yԑn mpanin resa 

University of Education,Winneba http://ir.uew.edu.gh



147 
 

 Yԑbrԑ ama Owuo ee 

 Agyii na yԑbrԑ ama Owuo 

 Maame Akua Pokuaa    115 

 Ↄbrԑ bebrebe yi, 

 Ↄbrԑ ama Owuo wate 

 (chorus) 

 Maame Akua Boa ee 

 (chorus) 

 Maame Amoanimaa 

 Maame Amoanimaa ԑbrԑ ama Owuo  120 

 Kwaku Aboagye, Kwaku Aboagye 

 Nso brԑ ama Owuo woate 

 (chorus) 

 Kwaku Amponsah na ᴐrekorᴐ no aa ee! 

 Owuo tirimu ԑyԑ den oo (chorus) 

 Akua Akyiaa na ᴐrekorᴐ no   125 

 Owuo tiri mu ԑyԑ den oo (chorus) 

 Yaa Amponsah nso, 

 Owuo de no kᴐ oo 

 Owuo tirimu ԑyԑ den oo (chorus) 

 

 

2. SAMAN PA 

 Maame ee, 

 Maame gyaa me sԑn ni o? 

 Papa ee 

 Papa gyaa me sԑn ni o? 

 Maame ee! somfoᴐ asa o!   5 

 Maame ee! papa ee! 

 Maame ee! 

 Maame kᴐyԑ saman pa oo 

 Agyii papa o, papa kᴐ yԑ saman pa 

 Monim sԑ mo akyi nni dᴐm o   10 

 Maame ee! 

 Kᴐyԑ saman pa o. 

 Papa m’akyi nni bi, ᴐwoo me ee! 

 Kᴐyԑ saman pa aa! 

 

Ayee a kᴐyԑ Saman pa o!   15 

 Maame ee! 

 Kᴐyԑ saman pa aa 

 Ayee a kᴐyԑ Saman pa o, 

 Papa ee, Papa ee, 

 Kᴐyԑ Saman pa o,    20 

 

 Ao! Ewiase, 

 Agyanka asԑm yԑ ya sԑ, 

 Ↄdwontoni bi kaeԑ 

 Ↄse ewiase, sԑ ԑkᴐm de agyanka a 

 Yԑse ᴐyare     25 

 Enwunu duru a, obiara de ne deԑ rekorᴐ o! 

 Na maame, mede medeԑ fa he ni? 

 Deԑ ᴐni ne ne se awuo, 

 Me ma no yaakᴐ, 

 Na me ma no hyԑden.    30 

 

 Maame ee! 

 Maame o, maame aye! 

 Me papa, 

 Yiee papa oo! 

 Yiee maame ayee!    35 

 Maame firi kwan so ba a, 

 Agyii na nnwom a me toᴐ aa nie 

 Maame firi kwanso ba a, 

 Agyii nnwom a metoᴐ aa nie 

 Papa firi kwan so ba a,   40 

 Agyii nnwom a meto aa nie, 

 Papa o, papa oo dԑnde, 

 Agyii maame o, maame aye, 

 Maame oo, dԑnde 

 Papa o, paapa o     45 

 Papa oo, dende 

 Papa ee, 

 Weinom nyinaa ahwere me, na agya  

 Maame ayee, nti weinom nyinaa ahwere me 

 Me dᴐfo paa baako pԑ,   50 

 Woama weinom nyinaa ahwere me 

 Maame ee! 

 Nti wogya me hᴐ akᴐ anaa? 

 Agyii papa, 

 Papa wogya me hᴐ akᴐ anaa?   55 

 Me dᴐfo baako pԑ, 

 Nti wogya me hᴐ akᴐ anaa? 

 Me wᴐfa ee, nana ԑgya me hᴐ akᴐ anaa? 

 Maame ee, 

 Wokorᴐ no, kᴐyԑ saman pa   60 

 M’akyi nni dᴐm nana ee, 

 Bᴐ m’akyi kyidᴐm saa aa 

 Asamando a wokorᴐ no,  

 Sԑ mokᴐ na moremane me nso a, 

 Mesrԑ mo anidie mu nana ee,   65 

 Ɛyԑ a, mommrԑ me ‘two sure’ 

 Mommma mma no nnᴐᴐso, 

 Ɛdᴐᴐso a, monim sԑ ԑbi nni me ho  

 Na matwa no dodo. 

 Ɛyԑ a monhwԑ ‘number’ no yie.  70 

 Me twa na manni a, moaha me. 

 Obi domfoᴐ bi a adaworoma, akokoaa 

 Na ᴐma me nsa kᴐ m’anoᴐ. 

 Metwa na m’anni a, moaha me 

 Maame ee, ԑyԑ a mo nhwԑ no yie oo  75 

 Metwa na m’anni a, moaha me. 

Nkᴐyԑ atetԑ mfikyire, 

Nhunahuna nkwadaa na wonim sԑ  

Woakyi nni dᴐm biara 

Deԑ ᴐde n’anim bԑhunahuna nkwadaa no,  80 

Maame ee, ԑyԑ a frԑ no nsamantoa, 

Obi ᴐde n’anim bԑhunahuna wo nananom no, 

Papa ee, frԑ no nsamantoa 

Deԑ ᴐde n’anim bԑhunahuna abusua no, 

Ↄseԑ wo din,      85 

Ↄka akyerԑ ᴐmo sԑ wonyԑ saman pa 

Maame ee aa ee 

Maame ee kᴐyԑ saman pa oo 

(Ayee kᴐyԑ saman pa oo) 

Akosua Pokuaa     90 

 

(Ayee kᴐyԑ saman pa oo) 

Ↄno na ne nua ne Kwaku Owusu 

(Ayee kᴐyԑ saman pa oo) 

Owuo de wo kᴐ nseԑdo 

(Ayee kᴐyԑ saman pa oo)    95 

Akosua Pokuaa suu a ᴐresu ara ne sԑ, kᴐyԑ Saman pa o 

(Ayee kᴐyԑ saman pa oo) 2x 

N’akyi nni bi oo Amoako 

(Ayee kᴐyԑ saman pa oo) 

Kofi Asamoah,     100 

Menua Payin ee kᴐyԑ Saman pa aa 

(Ayee kᴐyԑ saman pa oo) 

A.A Frimpong ee! Papa, kᴐyԑ Saman pa  

Wodidi a, kae nkyirimma 

(Ayee kᴐyԑ saman pa oo)    105 

Maame ee, 

Papa ee 

Maame gyaa me sԑn ni? 

Papa ee, 

Papa gyaa me sԑn ni?     110 

(Ayee kᴐyԑ saman pa oo) 

 

 

3. PANIN NNI FIE A  

 Panin nni fie a, 

 Na nyansa biara nni fie hᴐ 

 Sԑ panin nni fie a, 

 Animuonyam nni fie hᴐ. 

 Yԑn mpanin resa,    5 

 Baamowuo ama yԑn mpanin resa 

 Sԑ panin nni fie a, 

 Na efie hᴐ adane nsamanpᴐm 

 Me dᴐfo baako pԑ 

 Ↄyԑ kwabre dehyeԑ    10 

 Obaa Aku Amponsah 

 N’asԑm a ᴐreka ne sԑ; 

 Panin ho yԑ na oo, panin ho ᴐna oo, 

 Panin nni fie a na awerԑhoᴐ aba oo 

 Sԑԑ panin ho yԑ na oo aye,   15 

 

 Panin ho yԑ na oo 

 Wonni panin a due aye, 

 Deԑ ne mpanin asa no me ma no yaakᴐ 

 Wonni panin a due o aye 

 Deԑ ne mpanin asa no me ma no due paa  20 

 Wonni panin a due oo aye 

 Owuo ama yԑn mpanin resa oo 

 Agyii ……………………. Ayee, 

 Wonni panin a, due oo ayee 

 Agyii, yԑato abeseno ayee,   25 

 Wonni panin a, due oo ayee 

 Agyii deԑ ᴐni a awuo me ma no due o ayee 

 Wonni panin a due oo ayee 

 Anyansafoᴐ resa afiri abusua yi mu 

Agyii, Onimuonyamfoᴐ na ᴐrekorᴐ no,  30 

 Wonni panin a, due oo ayee 

 

 Ↄhene bi tenaa ase, 

 Ɛmerԑ a ᴐtenaa ase no, 

 Ↄhweree ne mpanyimfoᴐ 

 Monhwԑ neԑ ato no     35 

 Ɛsu a ᴐresu 

 Ne, n’asԑm a yԑreka ne sԑ; 

 Nana aka nwoma mo oo, 

 Nana waka nwoma yi mu 

 Nana aka mo oo     40 

 Aboa Sebᴐ nwoma yi mu 

 Ↄbԑntwereboᴐ aka Ↄsebᴐ nwoma yi mu 

 Aboa Sebᴐ nwoma yi mu 

 Wama yԑakum mmerewa a ԑwᴐ kuro yi mu.  

 Aboa Sebᴐ nwoma yi mu    45 

 Enti na Nana aka nwoma yi mu 

 Yԑnkᴐhwԑ ԑ! Nana waka nwoma yi mu 

 

 Aboa sebᴐ nwoma yi mu 

 

 Ↄhene yi a mereka yi, 

 Ↄno deԑ, yԑntu ne fo     50 

 Saa Ↄhene kԑseԑ yi, 

 Ↄno deԑ yԑntu ne fo 

 Ↄmmfa afutuo, 

 Ɛmerԑ a ᴐbԑdi akonwa no, 

 Ↄde kasa dԑ, ԑne ahobrԑaseԑ     55 

 Ↄnya wieeԑ no, 

 Ɛna ᴐbᴐᴐ dawuro sԑ, 

 Ne mamfoᴐ mmra, 

 Yԑmmԑtie no 

 Nana asԑm a ᴐreka ne sԑ,    60 

Wadi akonnwa no, 

 Bԑnkum ne nifa, 

 Kuro yi nyinaa yԑ ne dea 

 Ↄrehyԑ mmra, 

 Wopԑ o, wompԑ o, wobԑdi so    65 

 Obiara nkum n’aberewa, 

 Obiara nkum n’aberewatia 

 Nana asԑm a ᴐkae yi, na ato suntidua 

 Mpanyimfoᴐ hwehwԑ yԑanim, 

 Obiara antumi anyi ano    70 

 Akokoaa mpaninsԑm, Ohene ba E.K  

 Obiara rekum ne mmerewa no, 

 Medeԑ mankum m’aberewa o 

 Obiara ԑrekum ne mmerewa no, 

 Medeԑ mankum m’aberewa o    75 

 Mekᴐbᴐᴐ akura bi na mede m’aberewa kᴐsiee mu 

 Ɛduru mmerԑ bi, Nana san bᴐᴐ dawuru sԑ, 

 Ↄpԑ sԑ ne ho yԑ hu 

 Enti asԑm a ᴐreka ne sԑ, 

 Ↄpԑ Ↄsebᴐ animono so na ᴐde ne nwoma,  80 

 Ↄde adura ne ho na ne ho ayԑ huhuuhu 

 Ampa, Nana asԑm no ᴐka obiara ntwe nsan 

 Yԑde ᴐseԑ yԑԑ ᴐyᴐ o, 

 Yԑkᴐ kᴐkyee Ↄsebᴐ animono so 

 Yԑde no baeԑ, ԑna yԑkum ᴐsebᴐ yi   85 

 Ↄde ne nwomma duraeԑ 

 Nana ma yԑde ne nwoma duraeԑ no 

 

 Nana aka mu oo, 

 Aboa Sebᴐ nwomma yi mu 

 Ↄbԑntwereboᴐ aka nwoma yi mu   90 

 Wama yԑakum mmerewa a ԑwᴐ kuro yi mu. 

 Enti na Nana aka nwoma yi mu 

 Yԑnkᴐhwԑ a, Nana waka nwoma yi mu 

 Aboa Sebᴐ nwomma yi mu 

 Ↄtwea, wo nkoaa na wonim nyansa   95 

 

 Anni nna nu ԑna, anni nansa, 

 Ↄsebᴐ nwoma no ԑwowᴐ no 

 Na akyekyere nana ho 

University of Education,Winneba http://ir.uew.edu.gh



155 
 

 Ɛsiane sԑ nyansa nni hᴐ, 

 Wakum mmerewafoᴐ nyinaa    100 

 Ne nnansa soᴐ no, 

 Nwoma yi akyekyere nana, 

 Yԑyi no a ԑnyi o, yԑyi no a ԑnyi, 

 Nana aka adwaa mu, 

 Nana ani ahaahae     105 

 Ↄbᴐᴐ dawuro ma yԑfrԑ ne mamfo baeԑ 

 Ↄse asԑm a ato me ni oo Nananom  

 Mesrԑ mo oo nana ee 

 Na ԑhᴐ, ԑna akokoa mpaninsԑm, 

 Mekae hunuu sԑ, m’aberewatia manku no,  110 

 Enti mekᴐᴐ aberewa hᴐ, na mekᴐ kᴐbisaa aberewa sԑ, 

 Ↄwoo me ee, asԑm a ato Ↄdԑԑfoᴐ nie, 

 Aberewa se, momfa no nhyԑ nsuo mu, 

 Mode no hyԑ nsuo mu a, 

 Nwoma no bԑfiri ne ho    115 

 Ampa mede mmirika mebԑsene kᴐᴐ  

 Ahemfie kᴐbᴐᴐ Nana amanneԑ sԑ 

 Yԑmfa no nhyԑ nsuo mu. 

 Mpaninfoᴐ de ᴐseԑ yԑԑ ᴐyᴐ, 

 Yԑde Nana kᴐhyԑԑ nsuo mu,    120 

 Nwoma yi, ԑna ayi afiri Nana ho yi 

 Nana pueԑ no asԑm a ᴐkakyerԑԑ  

 Akokoaa mpaninsԑm ne sԑ, 

 Ↄheneba E. K ee, na hwan na  

 ᴐkyerԑԑ wo saa nyansa yi?    125 

 Na me see Nana sԑ, 

 Wose yԑnkum mmerewa 

 Ɛmmerԑ a yerekum mmerewa no, 

 M’aberewatia, medeԑ manku no oo 

 Enti aberewatia, ᴐno nna ᴐmaa   130 

 Me saa nyansa yi. 

 Ↄhene se yԑnkᴐfa aberewa mmra  

 Ɛhᴐ, ԑna Nana hunu sԑ, 

 wonni panin a, due oo ayee,  

 wonni panin a, due oo ayee,    135 

 Saa panin ho ԑyԑ na oo 2x 

 wonni panin a, due oo,  

 Na panin ho ԑyԑ na 

  

 Panin nni fie a, 

 Na nyansa biara nni fie hᴐ    140 

 Sԑ panin nni fie a, 

 Animuonyam nni fie hᴐ. 

 Yԑn mpanin resa, 

 Baamoa Owuo ama yԑn mpanin resa 

 Sԑ panin nni fie a,     145 

 Na efie hᴐ adane nsamanpᴐm 

 Me dᴐfo baako pԑ 

 Ↄyԑ Kwabre dehyeԑ 

 Obaa Aku Amponsah 

 N’asԑm a ᴐreka ne sԑ;     150 

 Panin ho ԑyԑ na o, panin ho ԑyԑ na o, 

 Panin nni fie a na awerԑhoᴐ aba o 

 Sԑԑ panin ho ԑyԑ na o aye, 

 Panin ho ԑyԑ na o 

 Wonni panin a due aye,    155 

 Deԑ ne panin asa no me ma no yaakᴐ 

 Wonni panin a due o aye 

 Deԑ ne panin asa no me ma no due paa 

 Wonni panin a due o aye 

 Owuo ama yԑn mpanin resa o    160 

 Agyii ……………………. Ayee, 

 Wonni panin a, due o ayee 

 Agyii, yԑato abeseno ayee, 

 Wonni panin a, due o ayee 

 Agyei deԑ ᴐni a Owuo me ma no due o aye  165 

 Wonni panin a due o ayee 

 Ayansafoᴐ ԑresa afiri abusua yi mu 

Agyii, Onimuonyamfoᴐ na ᴐrekorᴐ no, 

 Wonni panin a, due o ayee 

 

 

4. MAAME TE ASE A, NKA ME PƐ 

 Dodoᴐ biribi, 

 Bretuo dehyeԑ 

 Maame Akua Fowaa na ԑnnԑ  

BaamOwuo ampasakyi 

 Ↄno deԑ wannwo bie, de ne nsa   5 

 Nwunwunu ato ne so akᴐ nseԑdo 

 Ama Bretuo, mmaa ne mmarima 

 Mpanin ne nkwadaa ԑrete nisuo anᴐpa yi 

 Kyerԑ sԑ, yԑn somfoᴐ asa 

 Ↄyokoᴐ abusua dehyeԑ kronkron,   10 

Ↄpanin Akwasi Agyei, 

Ↄno na ᴐyԑ okunafoᴐ 

Saa berԑ yi ᴐno na ne dᴐfo, 

N’adeԑ nyinaa kᴐ nseԑdo ama nisuo aka no 

Kenyase Hemaa,     15 

Nana Yaa Aniwaa Abayie, 

Nana mema mo due, 

Mema mo hyԑ den 

Ↄpanin dware wie a na nsuo asa 

Abusuapanin Nana Boakye Ansah de ᴐyaw   20 

Ne awerԑhoᴐ ԑrese amanfoᴐ sԑ  

Wᴐn dᴐfo, wᴐn adeԑ nyinaa,  

Maame Akua Fowaa,  

Ↄno na ᴐkᴐ nseԑdo 

Akua Fowaa Ↄbaatan pa ee,    25 

Nante yie! 

Kwan so brԑbrԑ, brԑbrԑ, brԑbrԑ 

Nananom su a yԑresu ne sԑ; 

Sԑ wote hᴐ a, anka yԑ pԑ, 

Sԑ wote hᴐ a, anka yԑ pԑ   30 

Paul Gee na ne maame awuo o 

Ↄne ne nuanom, 

Ɛna yԑresu bi ama wᴐn 

Maame ee, wogyaa me sԑn ni o? 

Ↄwoo me ee!     35 

 

Ɛkaa me nko aa, maame te hᴐ a mepԑ  

Ɛkaa me nkoaa ee, ԑkaa me nko aa  

Fowaa te ase a, mepԑ paa 

Maame te ase a, anka mese mepԑ o 

Agyei, Paul Gee ee,    40 

Na ԑkaa me nkoaa maame te se a, mepԑ paa 

Ɛkaa me nkoaa ee, ԑkaa me nkoaa  

Ɛkaa me nkoaa, Fowaa te ase a, mepԑ paa 

Akua Fowaa te ase anka yԑpԑ paa oo 

Eeh! Nkwadaa yi, maame te ase a, anka yԑpԑ paa,  45 

Na Akua ee, anka mepԑ wo saa 

Ɛkaa me nkoaa ee, ԑkaa me nkoaa, 

Fowaa te ase a, mepԑ paa. 

Yafunu pa a ᴐwo adehyeԑ ee! 

Akua Fowaa ee!      50 

Maame kᴐ he nie? 

Na nsuo atᴐ a, nkwadaa nenam mu yi o? 

Eeh! maame a ee, woda so da mpa mu? 

Ↄbaatan nna awia nna saa o, 

Eeh! Akua ee! woada bi a nyane oo!    55 

Na nkwadaa yi, yԑbԑdidi woate. 

 

Yafunu pa a, ᴐwo adehyeԑ ee! 

Akua Fowaa ee! 

Maame tie deԑ wo mma seԑ; 

Ɛmmerԑ a woda hᴐ yi a,      60 

Yԑadeda wo fԑfԑԑfԑ 

Yԑadeda wo fԑfԑԑfԑ yi a, 

Woani deԑ yԑafira o! 

Maame ee! na woaso nso deԑ yԑnsisiiԑ 

Ↄbaa Yaa, Ↄbaa koro a, ᴐda mmarima mu.   65 

Osuu a ᴐresu ne sԑ 

Maame akᴐ ama adeԑ ayԑ me o! 

Agyii! Ↄbaa Yaa ee! 

Maame akᴐ ama ᴐrete nisuo nnԑ 

Akua Fowaa baatan pa ee,     70 

Wo ba barima bi a yԑfrԑ no sԑ 

Kwaku Brobbey no, 

Ↄne ne nua bi a yԑfrԑ no Kwasi Agyei 

Thomas Agyei 

Hmmm! Agyei      75 

Esu ᴐmo resu ne sԑ 

Sika ntᴐ nkwa oo! 

Sika ntᴐ nkwa oo! 

Maame ee sika ntᴐ nkwa woate 

Wo ba barima no a ᴐtwaa toᴐ no a,    80 

Yԑfrԑ no Paul Agyei no a, 

Dodoᴐ no ara frԑ no Paul Gee no, 

Ↄse sԑ nka sika tumi tᴐ Owuo nkwa a, 

Maame ee! anka ᴐntena hᴐ mma  

Owuo mfa wo nkᴐ da      85 

Nanso sika ntᴐ nkwa oo! 

Agyii! maame aa! ee! 

Woawu ama adeԑ ayԑ wo mma yi 

 

Ewiase sԑ ᴐbaatan wu gya ne mma a, 

ԑyԑ awerԑho sԑԑ,      90 

Paul Gee maame 

Yafunu pa a ᴐwo adehyeԑ  

Akua Fowaa de awerԑhoᴐ rekᴐda agya no 

Ↄne ne nuanom bᴐ wᴐn ani a na nisuo 

Deԑ n’ani abere na mesu ma no    95 

Akokoaa mpaninsԑm 

Ↄheneba E. K. nie 

Maame ee! wo gyae me sԑn ni oo? 

Yafunu pa a, ᴐwo adehyeԑ, 

Ama Fowaa ee! hmm!      100 

Eeh, Ↄyokoᴐ abusua dehyeԑ kronkron 

Eeh, Ↄyokoᴐ abusua dehyeԑ kronkron 

Nana Akwasi Agyei ee! 

Eeh! Agyei barima ee! 

Kwasi Agyei na ᴐyԑ okunafoᴐ    105  

5. ABENNWA HO AKA 

 Odutan kԑseԑ a amansan tena aseԑ  

 Gye ahome no a, 

 Odutan no atutu 

 Odutan kԑseԑ a nananom tena aseԑ no, 

 Odutan no atutu      5 

 Odutan no atutu wᴐ Asanteman mu 

Ɛde awerԑhoᴐ aba oo! 

 Odutan no atutu wᴐ Asanteman mu 

 Awerԑhoᴐ aba oo 

 Birikyie abᴐ yԑn      10 

 

 

 Asanteman kokyԑm 

 Nana Osei Tutu Ababio 

 Asanteman Wura 

 Asԑm ato Nana nnԑ 

 Asanteman retwa agyaadwoᴐ nnԑ    15 

 Ei! Na asԑm aba oo ayee! 

 Nofotabraba a amansan nom ano 

 Asantehemaa, Nana Afia Kobi 

 Ↄde ne nyansa awo ne mma no oo 

 Sԑ wonni hᴐ a, medeԑ ne wo Nana ee!   20 

 Ↄdaeԑ a, wansᴐre 

 Awerԑhoᴐ aba oo! ee! 

 Ei! Awerԑhoᴐ abaa oo, ayee! 

 Abanwa no ho aka 

 Nananom atenankonnwa rete nisuo nnԑ    25 

 Obrikᴐmfoᴐ Anᴐkye akonnwa no ho aka 

 Nana ee! 

 Asante Hemaa 

 Sikadwa Kofi ho aka Nana 

 Asantehemaa       30 

 Agyii, abadwa no ho aka Nana 

 Abandwa no ho aka oo 

 Nana Ↄsԑe Tutu Ababio na adeԑ ayԑ no oo! 

 Asantehemaa 

 Asԑm asi oo, Nana ee!      35 

 Asantehemaa 

  

 

Peaw!!!,  

Ɛduru mmrԑ bi sei a, 

 Na awerԑhoᴐ aba fie 

 Ↄpemsoᴐ Nana Osei Tutu Ababio    40 

Ↄte kᴐkᴐᴐ soᴐ 

Saa mmerԑ yi, Nana, birikyie abᴐ no 

Ↄsrԑ Asanteman 

Ghanaman nyinaa sԑ,  

Adeԑ tᴐ woani a,       45 

Ɛnyԑ wo nkoaa na woyi oo! 

Adomfoᴐ ne agyamfoᴐ na ԑyi ma woᴐ 

Saa berԑ yi, adeԑ atᴐ Nana ani. 

Ↄsrԑ adᴐfoᴐ ne agyamfoᴐ, 

Mommra ԑ! na yԑnsu mma Nana     50 

Ↄdehyeԑ nsu, 

Agric Nzemaa manhene, 

Ayeboafoᴐ Nkansah Boadu, 

Ↄse, me wura, due, na mennue 

Asԑm kԑseԑ asi fie      55 

Wei yԑ akokoaa mpaninsԑm Oheneba E. K 

Mese, deԑ n’ani abere na me su me ma noᴐ 

Asantehemaa ee! 

Nana Afia kobi Ampem 

Ↄda nsԑneԑsoᴐ,      60 

Nana hemaa papa bi 

Asanteman kokyԑm hemaa 

Nana Afia Kobi Ampem ee! 

King Solomon maame 

Yafunu pa a, ᴐwo adehyeԑ no no    65 

Nana Osei Tutu Ababio 

Ɛna nnԑ deԑ nisuo abu ne kᴐn oo! 

Agyii! Maame rekᴐda agya no  

Nana Osei Tutu te n’ani a, nisuo waa ee! 

Nananom atenankonnwa ԑrete nisuo     70 

Ɛfiri sԑ abandwa ho aka oo! 

Nananom atenankonnwa ԑresu oo! 

Ɛfiri sԑ abandwa ho aka oo! 

Eni ho ԑyԑ na oo nana ee! 

Woahunu sԑ eni ho ԑyԑ na oo nana    75 

Asanteman su no no 2x 

Agyii na m’abandwa no ho aka nana ee! 

Asantehemaa 

M’abandwa ho aka nana  

Asantehemaa       80 

M’abandwa ho aka nana ee! 

Asantehemaa 

Obrikᴐmfoᴐ Anᴐkye akonnwa no ho aka 

Asantehemaa 

Nana Afia Kobi Ampem afiri fie    85 

Asantehemaa 

University of Education,Winneba http://ir.uew.edu.gh



164 
 

Nana Afia Kobi ee, 

Yԑasantehemaa ee, 

Nana Afia Kobi afiri fie 

Nana hemaa afiri fie      90 

Eeh, na efie abᴐ oo aa ee! 

Na efie abᴐ oo aa ee! 

Nana, na efie abᴐ oo aa ee! 

Baafoᴐ Dabanka ee, 

Baafoᴐ Dabanka      95 

Otumfoᴐ nkonnwasoafoᴐ hene ne no  

Nana, mede nkotodwe ԑsi wo so 

Se Ↄdԑԑfoᴐ sԑ ᴐnyae su 

Ↄdehyeԑ nsu oo, yie, yie! 

Se Nana sԑ ᴐnyae su,      100 

Ↄdehyeԑ nsu oo, wate 

Nana Saamanhene ee, 

Otumfoᴐ Saamanhene no no 

Nana nisuo abu ne kᴐn 

Saamanhene nisuo abu ne kᴐn wate    105 

Otumfoᴐ Mawerԑhene ee 

Nana se ᴐte n’ani a ԑnte oo Nana 

Baafoᴐ Mawerԑhene no no 

Nana bᴐ n’ani a, nisuo wate 

Nana Buabasa ee,      110 

Otumfoᴐ Buabasa no no 

Nana te n’ani a, ԑnte oo, 

Nana se, Baapanin ama adeԑ ayԑ no nnԑ wate 

Otumfoᴐ Mamfi hene no no  

Nana se, awerԑhoᴐ aba oo aa ee    115 

Otumfoᴐ Damperԑ ano hene no no 

Damperԑ ano hene bᴐ n’ani a, nisuo waa 

Awerԑhoᴐ ahyԑ Nananom mma, 

Ↄbaapanin rekᴐda agya yԑn 

Awerԑhoᴐ nie,       120 

Nisuo ԑrebu yԑn kᴐn, 

Ↄbaapanin ee, nisuo ԑrebu yԑn kᴐn nnԑ. 

Otumfoᴐ Samanhene se, 

Eeh, yԑn Abennwa ho aka oo, 

Nana Kusi Gyenin      125 

Otumfoᴐ nkonnwasoni no no 

Ohene se Ↄdԑԑfoᴐ ho aka nnԑ, 

Asԑm asi wᴐ Asanteman mu 

Otumfoᴐ ho aka 

Asԑm asi wᴐ Asanteman mu nnԑ    130 

Otumfoᴐ Nonomsahene se, 

Ↄnnya gya oo, na wahye oo, Nana ee, 

Otumfoᴐ Safie so hene, 

Nana asԑm a ᴐreka ne sԑ 

Ↄdomankoma wuo ama brikyie abᴐ yԑn   135 

Asanteman oo yԑato abeseno nnԑ 

Eeh, na asԑm asi oo ayee! 

Naahemaa ԑrekᴐda agya yԑn 

Nana Kyirikuromhene, 

Nana nso asԑm a ᴐreka ne sԑ     140 

Ↄdomankomawuo firi tete ntredee  

Ↄno deԑ ᴐkum obi a odidi a, ᴐmpԑ ee, 

Otumfoᴐ Wiredu hene, 

Ↄno ne Otumfoᴐ Somfohene no, 

Otumfoᴐ Nkabomhene,     145 

Nananom asԑm a yԑreka ne sԑ 

Abennwa ho aka ee 

Yԑn Abennwa ho aka 

Sikadwa Kofi ho aka 

Asanteman ani abere nnԑ     150 

Nananom atenankonnwa ani abere 

Ↄte Kᴐkᴐᴐsoᴐ te n’ani a, ԑnte oo, Nana  

Yԑma wo damirifua oo! 

Otumfoᴐ, yԑma wo damirifua oo, due! 

Wo na wo maame awuo     155 

Otumofᴐ ee, yԑma wo damirifua! 

Eeh’ m’Abennwa ho aka 

Eeh, Asantehemaa ee, 

M’Abennwa ho aka oo, Naa ee! 

Asantehenemaa      160 

Obiri Kᴐmfoᴐ Anokye Akonnwa no ho aka oo, Nana 

Asantehemaa 

 Asanteman ԑretwa adwo o, Nana ee, 

 Agyii na adehyeԑ aba o, ayee! 

Asantehemaa        165 

Ↄte Kᴐkᴐᴐsoᴐ ԑresu naa ee 

Asԑm aba oo, ayee! 

Asantehemaa 

Obiri Kᴐmfoᴐ Anokye akonnwa no ho aka oo, Nana ee     

Sikadwa Kofi ho aka oo     170 

Asanteman ahwere adeԑ oo 

Otumfoᴐ Akyampeteahene, 

Otumfoᴐ Akyampeteahene ee, 

Otumfoᴐ Akyampeteahene, 

Akyampemhene,      175 

Asԑm a ᴐmo nso ԑreka ne sԑ, 

Asantehene ahwere adeԑ oo, 

Asԑm aba oo! 

Odomankoma Owuo ani nsᴐ adeԑ 

Awerԑhoᴐ aba oo!      180 

Ↄte Kᴐkᴐᴐsoᴐ maame no, 

Odomankoma wuo abԑfa no mpofrim 

Obaa panin afiri fie 

Ama awerԑfoᴐ aba fie nnԑ 

Ↄte Kᴐkᴐᴐsoᴐ ani abere     185 

Eeh, Nana ani abere  

Awerԑhoᴐ aba oo! 

Eee! yԑn dutan kԑseԑ atutu 

Yԑabannwa ho aka oo, Nana ee! 

Asantehemaa       190 

Obiri Komfoᴐ akonnwa no ho aka  

Asantehemaa 

Asante Kᴐtᴐkᴐ akonnwa no ho aka Nana ee! 

Asantehemaa 

Nananom Sikadwa Kofi no ho aka     195 

Asantehemaa 

Ahemfo ԑrete nisuo oo, Nana ee 

Asantehemaa 

Nofotabraba a, amansan nom no na ԑrekorᴐ no 

 

 

6. BARIMA AKↃ NTƐM 

Ↄpemsoᴐ Nana Osei Tutu Ababio, Asantehene 

Ↄse ne maame wuo ase na Ↄbarima  

Abayie ntori Nimpa, 

Sԑԑ na worekra na woakᴐ 

Ↄbarima Abayie Ntori Nimpa    5 

Aduana dehyeԑ kronkron a ᴐda nsԑneԑsoᴐ, 

Kwan so brԑ brԑ 

Ↄde mpempem nam no, 

Ɛnnԑ deԑ ᴐno nkoaa na ᴐnam oo, 

Ↄde mpempem, rekorᴐ no,    10 

Ɛnnԑ deԑ ᴐno nkoaa na ᴐnam oo, 

Barima Abayie Ntori Nimpa, 

Sԑkyerԑ Kwaman Ↄmanhene no 

Ↄbarima no, ԑnԑ deԑ yԑde no aka nsamanfoᴐ ho nnԑ 

Momma mensu       15 

Na medeԑ meresu oo, Nana ee! 

Nane ee! 

Mo mma mensu, 

Medeԑ meresu oo, Nana  

Nana ee!      20 

Mo mma me nsu 

Medeԑ meresu barima oo, nana 

Ↄdԑԑfoᴐ akᴐ ntԑm dodo, 

Medeԑ meresu oo, ayee! 

Peaw!!!     25 

 

Momma yԑ nsu 

Na sԑԑ na baako ԑyԑ ya oo! 

Momma yԑ nsu, 

Sԑԑ na baako ԑyԑ ya oo! 

Woakᴐ ntԑm dodo    30 

Mo mma yԑnsu, Nana akᴐ ntԑm dodo 

Baako ԑyԑ ya oo 

Nana, Nana  

Momma yԑnsu 

Na baako ԑyԑ ya    35 

Ↄno no oo, 

Ɛnnԑ deԑ Nana na ᴐnni oo, 

Nana firi Asumenya, 

Bԑtenaa Heman bԑkyekyeree Kwaman  

Atadufram Agyapadeԑ asiegya no no,   40 

Yԑbisaa a nananom bↄ yԑn nsam agono, 

Anyinofi Hene 

Nana Kakabo Amponsa nso se; 

Sԑ ԑkaa aduro nkoaa a 

Nana anka yԑmpene mma wonkↄ asamando 2x 45 

Nana! 

Na yԑtↄ no sԑn? 

Nana mese aduro no yԑtↄ no sԑn? 

Nana Mensah Bonsu 

Aduana abusuapayin no no 2x    50 

Kwaman Ↄbaa hemaa, 

Nana Kwakyewaa Manu no no 

Awoniniwaa dehyeԑ no no 

Nana asԑm a ᴐreka ne sԑ; 

Barima aduro no yԑtↄ no sԑn?    55 

Barima mese aduro no yԑto no sԑn? 

Eeh, yԑtↄ no sԑn? 

Nana mese aduro no yԑtↄ no sԑn nie? 

Nana Asomadu Sarpong, 

Kwaman aduana hene nono o!   60 

Nana se aduro no yԑtↄ no sԑn? 

Anka ↄnpene mma wonkↄ asamando 

Mmm! ᴐbaapayin maame Ama Akyaa, nana 

Ↄno nso asԑm oreka ne sԑ; 

Barima wako ntԑm dodo       65 

Anka mempene 3x 

Oh, nana! 

Me ne wo manfoↄ anka yԑmpene mma wonkↄ asamando da, 

Nana eei! 

 

 

          Repeat Chorus 

 

Abonkuman hene, Nana Akoaku Sarpong   70 

Ↄne ne nua Kumawu manhene no no 

Nananom Asafo Tweneboa Kodua, 

Nannom asԑm a ↄmo ka ne sԑ; 

Baako ԑyԑ ya o, aye! 

Baako ԑyԑ ya o, aye!      75 

Kwawubotan hene, 

Nana Efa Apԑntԑn, ↄse; 

Barima Agyeman Badu! 

Saa Barima Agyemang Badu! 

…….man hene, nana nso asԑm ↄreka ne sԑ;   80 

Aduanafoↄ nkↄ mpᴐfrimu 2x 

Barima na ԑyԑ den nie na wako mpᴐfrimu yi? 

Aduanfoↄ nko mpᴐfrimu a, yԑ kyiri 

Barima na ԑyԑ dԑn ni? 

Asomenya Aduana abusua, ԑnԑ deԑ yԑante asԑm dԑ nnԑ 2x  85 

Tepa manhene, Nana Adusei … Ampem 

Nisuo abu ne kᴐn,   

Barima nua no nisuo abu ne kᴐn nnԑ 

Me ne wo mma adidie mu, 

Nana mene wo mma adidie mu    90 

Me ne wo wᴐfasenom adidie mu 

Wo nua abusuapa yԑadidie mu 

Awerehoↄ ahyԑ yԑn ma, 

Wo nananom awerehoↄ ahyԑ yԑn ma ee! 

Barima Abayie Ntori,      95 

 Nana agyewa aba awereto nne 

Peaw!  

 

              Repeat Chorus 
 

Mesu wo brԑoo brԑoo,  

Nana medeԑ mesu wo brԑoo brԑoo 

Barima ee!      100 

Mesu wo brԑoo brԑoo, 

Barima medeԑ mesu wo kwan so brԑoo brԑoo 

Me ne Nifa, 

Kyidᴐm taa woakyi 

Yԑse kwan so brԑ brԑoo     105 

Nananom, 

Naa hemaa nom se kwan so brԑ brԑ 

Kwan so brԑ brԑ, nana 

Yeresu wo brԑ brԑ 

Okyeame Owusu Mensah se nana, ↄma wo kwan so brԑ brԑ   110 

Nana Owusu Konadu se ↄma wo kwan so brԑ brԑ paa 

Nana Takyi Abeam, 

Nana nso se ↄma wo kwan so brԑ brԑ oo! 

Nana Osei Ampofo Aduwaa, 

Ↄno nso ma wo kwan so brԑ brԑ     115 

Nana Afia Takwie, 

Nana afia Tatwie se ↄma wo damirifua o! 

Ↄma wo damirifua! 

Nana Afia Tatwie se ↄma wo damirifua! 

Nana Basoa Boakye,      120 

A.K.A Enoch Boakye, 

ᴐno nso se ↄma wo damrifa 

Nana ee! 

ᴐma wo damirifua! 

Nana Boateng, Boateng nso se, nana me ma wo damirifua!  125 

Damrifa due o! 

Due, due ne amanehunu! 

Mr Newman, Newman Dapaa nso se; 

Kwan so brԑ brԑ, 

Barima ee, kwan so brԑ brԑ!     130 

Mr P.P. Danso nso se; 

ᴐma wo damirifua due oo ayee! 

Damrirfa due oo, nana! 

Sԑԑ baako ԑyԑ ya oo  

 

 

7.  MFUMU TUO 

 Seiwaa!!! 

 Agyii! Maame ee, maame ee! 

 Papa ee, me papa ee! 

 Seiwa!!! 

 Ɛno na ԑda hᴐ no oo!    5 

 Agyii maame ato mfumtuo ee, 

 Me maame Akua Badu ee, 

Badu ato mfumtuo nnԑ 

 Ɛnnԑ deԑ ne mma ԑrete nisuo nnԑ 

 Maame a m’ani da ne soᴐ no,   10 

 Mefrԑ no a ᴐnkasa 

 Mato mfumtuo nnԑ, 

 Mato mfumtuo nnԑ 

 Ɛsu a meresu ne sԑ maame wuo 

 Yi deԑ, afu me mu oo aye    15 

 Ↄbaapanin Akua Badu wuo yi 

 Owuo yi a, na afu me mu oo 

 Na menyԑ dԑn?  

 

 Afu me mu ayee! 

 Owuo yi a, na afu me mu ayee!   20 

 Maame wuo yi, 

 Owuo yi a na afu me oo 

 Agyii na afu me mu oo 

 Me maame wuo yi afu me mu ee! 

 Ama Prempeh su a ᴐresu ne sԑ   25 

 Ne maame wuo yi afu ne mu, 

 Na ᴐnyԑ dԑn a? 

 

 Afu me mu ee! 

 Owuo yi fu na afu me mu ayee 

 Maame wuo yi,     30 

 Owuo yi a na afu me mu oo 

 

Afu me mu ee 

 Owuo yi a na afu me mu ee 

 Eeh maame wuo yi  

 Maame wuo yi a     35 

 (Akua Badu wuo yi) 

 Owuo yi a na afu me mu oo 

 

 Ↄbarima Osei Kwadwo, a ᴐtᴐ so mmienu 

 Otumfoᴐ maamesehene no no, 

 Ↄne ne nua,      40 

 Nana Akyerԑkwagyan 

 Nana Kwagyan Niama no no 

 Asuonyunu hene 

 Ne ᴐbaa hemaa 

 Nana Akua Akyia ee     45 

 Akua Akyiaa to wo tuo no no 

 Asuonyunu Obaa hemaa 

 Nana bᴐ wᴐn ani a, nisuo  

 Ɛsu a ᴐmo resu no no 

 Ↄmo asԑm a ᴐmo reka ne sԑ    50 

 Ↄbaapanin Akua Badu; 

 Na wo wuo yi deԑ afu yԑn mu oo 

  

  

Nana Kwasi Agyeman 

 Agyeman Okumkᴐm 

 Asanteman wura     55 

 Nana asԑm a ᴐreka ne sԑ 

 Owuo yi afu me mu 

 Na ne dehyeԑ wuo yi afu ne mu ee! 

 Agyii wanna adwene saa 

 Ne dehyeԑ wuo yi afu ne mu oo   60 

 Na ᴐnyԑ dԑn? 

 

  

Agyii! Nananom resu ayee! 

Agyii! Nananom resu aye! 

Aduana Atweabrade Nananom  

 Nananom resu      65 

 Yeresu afrԑ hwan nie? 

 Yeresu afrԑfrԑ hwan nie eee? 

 Anomaa koro a ԑsi dua soᴐ 

 Maame Akua Badu no no 

 Maame a ne yam yԑ     70 

 Maame ee, Nananom resu oo 

 Yeresu frԑfrԑ wo oo 

 Maame ee nyane oo, na bԑhwԑ wo mma 

 Nana Yaa Ode 

 Nana Yaa Ode Nyarko no no    75 

Opanin Kwame Opoku 

 Opoku Komfanko no no 

 Obaapanin, maame Ama Saah 

 Onyame nipa, P.K Asare no no 

 Obroni man mu ara na ᴐteԑ    80 

 Na ᴐresu ama ne Nana ee 

 P.K Asare, 

 Na ᴐresu ama ne Nana yi 

 Doctor E. K. Erickson 

 Ↄno nso wᴐ broni man mu    85 

 Ↄse Nana ayԑ bi oo 

 Mԑsu Nana wᴐ ne dabrԑ yi mu 

 

 Ɛyԑ me ankasa me nuabaa Akua 

 Agyeiwaa a dodoᴐ no ara frԑ no Akua Agyei 

 Ↄno nso te n’ani a, ԑnte     90 

 Ↄwᴐ biribi ka kyerԑ Nana 

 Nana anka biribi ankyerԑ no; 

 Nana, nante yie! 

 

 

 Afa! 

Akaeda!      95 

 Ɛno na ԑwᴐ soᴐ 

 Agyii maame ee, maame ee! 

 Papa ee, me papa ee! 

 Agyii maame ee! 

 Maame ee, wo mma ԑresu oo     100 

 Sarah Badu, 

 Wo mma ԑresu yԑn mmᴐborᴐsu nnԑ 

 Ɛsu a yeresu ne sԑ Ↄbaatan na ᴐnim deԑ ne mma bԑdie 

 Akua Afiriyie 

 (Ↄbaatan na ԑnim deԑ ne mma bԑdie)    105 

 Maame Ama Prempeh 

 (Ↄbaatan na ԑnim deԑ ne mma bԑdie) 

 Eeh maame ayee! 

 (Ↄbaatan na ԑnim deԑ ne mua bԑdie) 

 Agyii mepԑ wo sa ara,      110 

 Maame ee, mese mepԑ wo saa ara  

 Ama Prempeh su nie,  

 Ↄse deԑ ne maame te biara ᴐpԑ no saa ara 

 Sophia Awotwe, 

 Ↄno nso ԑsu a ᴐresu ne sԑ:     115 

 Obi ntomago yԑ no ade oo! 

 Obiara ntomago nso yԑ no ade 

 Kofi Bempah 

 Ↄne ᴐnua Mensah Bonsu 

 Ante Nana,       120 

 Joana Boakye 

 Asԑm a ᴐmo reka ne sԑ maame ee 

 Dabi na yԑbԑkae wo o 

 Eeh asamando a worekorᴐ yi, maame ee 

 Dabi na yԑbԑkae woᴐ      125 

 Madam Ama Konadu se maame ee 

 Dabi na mԑbԑkae wo o 

 Agyii! manna annwene saa, 

 Owuo yi o, na afu me mu o 

Wato mfomsotuo      130 

 Maame Akua Badu ee! 

 Wato mfomsotuo 

 Ɛnԑ deԑ yԑredi awerԑhoᴐ nnԑ. 

Maame a m’ani da ne soᴐ no, 

 Mefrԑ no a, ᴐnkasa      135 

 Ɛnti mato mfomsotuo 

 Ɛnti na ԑsu a meresu ara ni. 

 Ɛsu a meresuo ne sԑ maame wuo yi deԑ na afu me mu ayee! 

 Ↄbaapanin Akua Badu wuo yi, 

 Owuo yi ara na afu me mu oo!    140 

Na me nyԑ dԑn? 

 

  

Agyii me nuanom mmaa ԑresu oo  

 Maame Badu ee 

  (Ↄbaatan na ᴐnim deԑ ne mma bԑdie) 

 Maame ee me ne wo mma adidie mu    145 

 (Ↄbaatan na ᴐnim deԑ ne mma bԑdie) 

 Yafunu pa a ᴐwo adehyeԑ, maame Badu ee! 

 (Ↄbaatan na ᴐnim deԑ ne mma bԑdie) 

 

 Eeh, enwunu aduru o, agyanka dabrԑ mu  

(Ↄbaatan na ᴐnim deԑ ne mma bԑdie)    150 

 Oo! maame Badu ee! 

 (Ↄbaatan na ᴐnim deԑ ne mma bԑdie) 

 Eeh maame ayee, maame a ne yam yԑ nie 

 (Ↄbaatan na ᴐnim deԑ ne mma bԑdie) 

Yafunupa a ᴐwo adehyeԑ     155 

Na worekᴐ he ni? 

(Ↄbaatan na ᴐnim deԑ ne mma bԑdie) 

Maame ee deԑ wote biara mepԑ wo sa ara 

(Ↄbaatan na ᴐnim deԑ ne mma bԑdie) 

Maame Badu ee na wogyaa wo mma sԑn ni?   160 

Wogyaa abusua sԑn ni? 

(Ↄbaatan na ᴐnim deԑ ne mma bԑdie) 

 

 

8. ↃDA MPADUAM 

Wokᴐ baabi a ԑyԑ a bra oo! 

Wokᴐ baabi a bra o, Nana ee! 

(Peaw!!!) 

(Ↄno no no oo!) 

Wokᴐ baabi a ԑyԑ a bra!     5 

(Wei yԑ akokoa mpaninsԑm. Oheneba E. K) 

Wokᴐ baabi a bra o, Nana ee! 

Asumenya dehyekronkron, barima ee! 

Wokᴐ baabi a, ԑyԑ a bra oo! 

Ɛyԑ a bra o, Nana!      10 

Aduana ne Atweabrade dehyeԑ ee, 

Wokᴐ baabi a, ԑyԑ a bra! 

Nana yeresu frԑfrԑ wo sԑdeԑ 

Nyankonoma frԑfrԑ nsuo anᴐpahemaa no 

Dodoᴐ biribi       15 

Amansan boafoᴐ  

Wokᴐ baabi a ԑyԑ a bra oo! 

(Peaw!!!) 

Agyapa na ᴐnim deԑ ne mma bԑdie  

Agyapa na ᴐnim deԑ ne manfoᴐ pԑ    20 

(Ↄbarima Abayie Ntori Nimpa) 

Ↄbarima Abayie Ntori Nimpa 

Ↄda nsԑneԑsoᴐ ԑyԑ a, bra oo 

Ɛsu a meresu yi, nana na ԑnyԑ biribi  

Awerԑhoᴐ meredi nyinaa na ԑnyԑ biribi oo    25 

Ɛsu a meresu yi nana na ԑnyԑ biribi aa 

Osei kwadwo ba, Kwadwo, 

Nana Abayie ne wuo yi nti a 

Peaw!!! 

 

(chorus) 

Ayee na Owuo ayԑ me ade oo!     30 

Nana ee, na Owuo ayԑ me ade oo! 2x 

 

Baamowuo ee, Baamowuo sԑԑ wotiri mu ԑyԑ den oo 

Baamowuo, Baamowuo sԑԑ wo yam ԑyԑ nyono paa ara 

Baamowuo, Baamowuo, ne tiri mu dendendendendenden 

Baamowuo, sԑԑ ne yam ԑyԑ nyono oo     35 

Worekum baakᴐfoᴐ,  

Woakum Tiamoᴐ, woakum Bᴐfoᴐamdre 

Worekum baakofoᴐ,  

Woakum Barima Abayie Ntori Nimpa 

Wote hᴐ yi, woannwo bi nanso dabiara wodi amanfoᴐ deԑ  40 

BaamOwuo, wannwo ba, nanso dabiara ᴐdi amanfoᴐ deԑ 

Nana Mensah Bonsu se ᴐnkasa oo 

(obiara se hmmm) 

Nana Kwadwo Manu se ᴐnkasa  

(obiara se hmmm)       45 

Nana Sarpong Kumankuma se ᴐnkasa oo 

(obiara se hmmm) 

Maame Ama Akyaa se ᴐnkasa 

(obiara se hmmm) 

Nana Kwadwo Brempᴐn Asiama se ᴐnkasa oo   50 

(obiara se hmmm) 

Nana Adwoa Agyei Boasafo se ᴐnkasa oo 

(obiara se hmmm) 

Nana Boasoa Boakye, se ᴐnkasa 

(obiara se hmmm)       55 

Gyaase, Nananom se yԑnkasa oo 

Asumenya ne Kwaman abusua se yԑnkasa 

Na yԑse hmmm 

Aduana abusua se yԑnkasa  

(obiara se hmmm)       60 

Aduana abusua se yԑnkasa oo 

(obiara se hmmm) 

 

 

(Peaw!!!) 

Aboa bi wᴐ wiram 

Nananom aboa bi wᴐ wiram      65 

Aboa no yԑ ntakraboa, 

Yԑfrԑ no abobᴐnnua 

Na saa aboa abobᴐnnua yi, 

Ↄde n’ano na ԑboro nnua mu 

Ↄde n’ano boro nnua mu nso a Nananom     70 

Mese ᴐnna mu bi da oo! 

Ↄde n’ano boro nnua mu a 

Aboa abobᴐnnua ᴐnna mu bi da 

Sa ara na Owuo teԑ 

Baamowuo ᴐkum a, ᴐnni      75 

Baamowuo no no nana, 

Mese ᴐkum a, ᴐnni 

Obiri Pantampram, Obiri Pantampram 

Meyԑԑ amanfoᴐ deԑn ni yԑdi me saadeԑ nso na yԑnnwe me nam  

(obiara se hmm)       80 

Meyԑԑ amanfoᴐ deԑn ni nana yԑdi me saadeԑ nso yԑnnwe me nam aa ee! 

(obiara se hmm) 

Meyԑԑ amanfoᴐ deԑn nie, Nana 

Yԑdi me saadeԑ nso yԑnnwe me nam ayee! 

(obiara se hmm)       85 

Barima Abayie Ntori Nimpa 

Nana yԑԑ Owuo dԑn ni?  

(obiara se hmmm) 

Nana yԑԑ Owuo dԑn ni? 

Na adԑn na yԑretwe no nyaa      90 

Na yԑretwe no nyaa, nana me se na 

Yԑretwe no nyaa oo. 

(obiara se hmm) 

Ↄda mpaduam, Nana da mpaduam 

(obiara se hmm)       95 

Peaw!!! 

Ayee na Owuo ayԑ me ade oo! 

Nana ee, na Owuo ayԑ me ade oo! 

 

Ɛsu a meresu yi, nana mensu nwieeԑ a 

Awerԑhoᴐ a meredi yi, Barima mese me nni nwieeԑ oo  100 

Barima nua baa, 

Obaa Akua Afiyie no no 

Afriyie Sԑԑwaa ee, 

Ↄno nso ne ne nua baa bi a, yԑfrԑ no  

Georgina Boateng,       105 

Ↄmo nso su a yԑresu ne sԑ; 

Nana ee, ԑyԑԑ dԑn ni o? 

Barima ee, na ԑyԑԑ dԑn ni? 

Ↄdehyeԑ ba, Kwaku Owusu, 

Ↄno ne nua bi a yԑfrԑ no Kwaku Manu    110 

Ↄno nso ne ne yere, 

Ante Ceci, Ante Ceci 

Ↄdehyeԑ ba, Agya Amanfo no no 

 

Yԑma wo damirifua!  

Barima ee, na yԑ ma wo damirifua oo!     115 

Eeh, Na yԑma wo damirifua,  

Barima oo, yԑma wo damirifua 

Ↄkwanso brԑbrԑ, 

Barima ee, na ᴐkwan so brԑbrԑ oo! 

 

Aboafoᴐ hemaa,        120 

Nana Nimo Akyia ee! 

Akyiaa Siakwan, 

Naa Nimo Akyiaa Siakwan ee! 

Nana asԑm ᴐreka ne sԑ, 

Aduanafoᴐ nkᴐ mpᴐmfrimu       125 

Aduanafoᴐ nkᴐ mpᴐfrimu a, Nana  

Mese yԑkyiri oo, a yee! 

Yԑkyiri oo, Nana mese ԑyԑ musu kan  

Aduana Atweabrade, Nana ee! 

Wokᴐ mpᴐfrim a, yԑkyiri oo!       130 

Merekan a na aa o, merekan ama Owuo 

Merekan a na, merekan na aaa 

Merekan ama Owuo woate 

Ↄhene yere, Ante Ceci, ne su a ᴐresu no no,  

Ↄhene yere Ↄbaapa Ceci ,       135 

Ↄse ᴐrekan a na, ᴐrekan ama Owuo woate 

Ↄbaapa, dodoᴐ biribi no, 

Yaa Adade 

Ↄbaa Yaa Adade su a ᴐresu no no,  

Ↄhene yere         140 

Ↄhene yere Yaa Adade su no no 

Ne su a ᴐresu ne sԑ, 

Obi bԑhwԑ woadeԑ ama wo a,  

Na ԑnte sԑ deԑ wo ara wo wᴐ hᴐ oo, 

Naano ara wo kᴐeԑ, woahu asԑm a asi wo akyi?    145 

Wokᴐ baabi a bra o, Nana, 

Wokᴐ baabi a ԑyԑ a bra o, ayee! 

Wokᴐ baai a bra o, Nana,  

Wokᴐ baabi a, ԑyԑ bra oo! 

Ↄhene yere Yaa Adade su no no      150 

Ↄse Barima, wokᴐ baabi a, ԑyԑ a bra bԑhwԑ woakyi 

(peaw!!!) 

 

Ɛsu a meresu yi, Nana na ԑnyԑ biribi aa oo! 

Awerԑhoᴐ a meredi yi nyinaa na ԑnyԑ biribi oo 

Ɛsu, a meresu yi, Nana na ԑnyԑ biribi aa     155 

Ↄsԑe Kwadwo ba Kwadwo, 

Nana Abayie ne wuo yi nti a 

(Peaw!!!) 

 

(chorus) 

 

Ayee na Owuo ayԑ me ade oo! 

Nana ee, na Owuo ayԑ me ade oo! 2x      160 

 

Baamowuo ee, Baamowuo mese wo trimu ԑyԑ den 

Baamowuo, Baamowuo sԑԑ wo yam ԑyԑ nyono. 

Baamowuo, Baamowuo wo tirimu ԑyԑ den, na Owuo 

Baamowuo, mese, sԑԑ wo yam ԑyԑ nyono paa 

Wo nko baakofoᴐ, woakum Tiawo      165 

Woakum Bᴐfoᴐandre 

Wo nkoaa baakofoᴐ woakum  

Barima Abayie Ntori Nimpa 

Abusua me se yԑnkasa  

Yԑn deԑ ara ne su       170 

Adᴐfo mese yԑnkasa,  

Na yԑn deԑ ara ne su 

 

 

9. MAAME AWU 

Anibre aba o! 

Anibre ba sei a, 

Na awerԑhoᴐ nso aba 

Nananom kᴐ nseԑdo 

Ɛnԑ yԑbԑsu yԑn awerԑhoᴐ su nnԑ     5 

 

Agyii! Maame awu ee 

Ampa sԑ maame awu 

Sophia Asantewaa awu 

Anipa sԑ maame awu a 

Ɛnneԑ na su na mԑsu       10 

Ɛnneԑ awerԑhoᴐ na mԑdie 

Ampa sԑ maame a awu a 

Ɛnneԑ, ԑsu ara na mԑsu 

 

Agyii maame awu ee! 

Mԑsu m’awerԑho su nnԑ      15 

Sophia Asantewaa awu 

Mԑsu m’awerԑho su nnԑ 

Maame amfa me annya obiara ee! 

Mԑsu m’awerԑho su mԑ su nnԑ 2x 

Mԑsu m’awerԑho su nnԑ     20 

Su nnԑ 2x 

Mԑsu m’awerԑho sun nnԑ 

 

Nananom Ɛkoᴐna abusua, 

Anibre aba oo! 

Anibre ba sei a, na awerԑhoᴐ nso aba    25 

Nananom kᴐ nseԑdo 

Ɛnnԑ yԑbԑsu yԑn awerԑho su nnԑ 

Maame ee! 2x 

 

Nananom su a yԑresu yi, 

Ɛnne awerԑhoᴐ a yԑredie yi,     30 

Abena Pomaa se; 

Maame bԑwu agya me nisuo  

Ɛsuo a ᴐresu yi, 

Ɛnne awerԑhoᴐ a yԑredie yi, 

Abena Pomaa se;      35 

Maame bԑwu agya no awerԑhoᴐ nnԑ 

 

Agyii! Na Owuo ee, 

Ɛnnԑ nso biom 4x 

 

Amoah Ayisi, a ᴐwo baduasa 

Ↄsane gye abayԑn      40 

Owuo nti aka ᴐno nko bafua  

Maame Afia Amowaa ee! 

Ↄkᴐeԑ a, wamma oo! 

Nana Kwaku Kuma, 

Nana kᴐeԑ nso wamma bio     45 

Nana Kwaku Nsiah nso 

Saa ara nso na ᴐkᴐeԑ a, wamma oo 

Nana Afia Abԑbrԑsԑ, 

Nana Yaa Banie ee! 

Nana nso kᴐeԑ a, wamma oo!     50 

Yiee! Obaa Darkowaa, 

Darkowaa nso w’amma 

Yiee! Yaa Manneԑ 

Maame nso wamma 

Yiee! Na Afia Nkrumah     55 

Maame Yaa Nsia ee! 

Adwoa Ataa ee! 

Kwabena Tawiah, 

Yiee! Na Akua Pokuaa  

Maame, su ara na yԑresu aa     60 

 

Agyii! Na Owuo ee, 

Ɛnnԑ nso biom 

(Maame ee, maame somfoᴐ asa oo, 

Maame, (mmm!) 

Agyii! na Owuo ee!      65 

Ɛnnԑ nso bio 

 

Maame Agyapong, 

Akosua Mansa 

Maame Nyarko, 

Maame Sophia      70 

Sophia Kwayie ee! 

Maame, ԑkwan so kosԑ, kosԑ 

Yԑresrԑ Nyame sԑ, 

ᴐmma mo tenabea pa 

Sophia Asantewaa ee,      75 

Sophia Samanfoforᴐ a worekorᴐ, 

Nananom se yԑresrԑ wo ara, 

Kᴐse nsaman dadaa nom sԑ; 

Yԑnsi Owuo yi ano kwan 2x 

Owuo ayԑ yԑn bᴐne      80 

Owuo busuoni 

Owuo, yԑyԑԑ wo dԑn nni a, woadi apabrᴐ sei? 

Yiee! Maame Asantewaa, 

Kᴐse nananom sԑ; 

Obi reba a, mo mmane yԑn oo    85 

Ↄmma wᴐn mmrԑ yԑn dԑnkyԑm mmrԑboᴐ. 

Nana Kᴐnᴐdehyeԑ se yԑannya gya a, 

Na yԑawe no mono. 

Ɛfiri sԑ baako ԑyԑ ya ee! 

Ɛfiri sԑ baako ԑyԑ awerԑho     90 

Abusuapanin, Nana Yaw se  

Ne dehyeԑ aka amanfo so. 

 

Agyii! Maame awu ee 

Ampa sԑ maame awu 

Sophia Asantewaa awu     95 

Ampa sԑ maame awu o, 

Ɛnneԑ na su na mԑsu 

ԑnneԑ awerԑhoᴐ na mԑdie 

Ampa sԑ maame awu a, 

ԑnneԑ su ara na mԑsu      100 

 

 

Nananom, Abena Kroma se yadeԑ ԑyԑ ya oo! 

Maame yadeԑ ԑyԑ ya oo! 2x 

Mԑsu baabi a ԑna awuo  

Na mԑsu baabi a na ԑna awuo 

ԑna a ᴐwoo meԑ ee!      105 

Abena Kromah se yadeԑ ԑyԑ ya. 

Akua Ako ee! 

(mԑsu baabi a Asantewa awuo) 

Abaawa Kissiwaa, 

(mԑsu ama me maame nnԑ)     110 

Akua Dᴐnkᴐ ee! 

(Mԑsu baabi a Asantewaa awuo) 

Yaa Twumawaa ee 

(mԑsu ama me maame nnԑ) 

Akwasi Frimpong ee!      115 

(Mԑsu baabi a Asantewaa awuo) 

Akwasi Amankwaa, Seth no no 

(mԑsu ama me maame nnԑ) 

Yiee! Kissiwaa ee! 

(Mԑsu baabi a Asantewaa awuo)    120 

Yiee! Abena Kromah, Kromah se; 

(mԑsu ama me maame nnԑ) 

Nana Yaw Adu se; 

(Mԑsu baabi a Asantewaa awuo) 

Yiee! Na Akwasi Dᴐnkᴐ ee!     125 

(mԑsu ama me maame nnԑ) 

Nana Kyei Manu ee! 

(mԑsu baabi a Asantewaa awuo) 

Kwadwo Apraku Mensah 

(Mԑsu ama me maame nnԑ)     130 

Yiee! Nana Tano se;  

(mԑsu baabi a Asantewaa awuo) 

Nana Karikari Anokye 

(Mԑsu ama me maame nnԑ) 

Mallam Salifu ee!      135 

(mԑsu baabi a Asantewaa awuo) 

Dabiara na ԑsu ara na meresu oo! 

(Mԑsu ama me maame nnԑ) 

Koo Siki Barima no no 

(mԑsu baabi a Asantewaa awuo)    140 

Akwasi Mensah ee! 

(Mԑsu ama me maame nnԑ) 

Yaw Adugiri ee! 

(mԑsu baabi a Asantewaa awuo) 

Nananom ԑsu ara na yԑresu oo!    145 

(Mԑsu ama me maame nnԑ) 

Wo ba panin Adwoa Manu 

(mԑsu baabi a Asantewaa awuo) 

Maame Dufie ee! 

(Mԑsu baabi a Asantewaa awuo)    150 

Ↄbaatanpa maame Adwoa awu oo 

(Mԑsu baabi a Asantewaa awuo) 

Akua Ameyaa ee! 

(Mԑsu ama me maame nnԑ) 

Nananom ԑsu ara na yԑresu ayee!    155 

(Mԑsu baabi a Asantewaa awuo) 

Maame Yaa Kyekyekye se; 

(Mԑsu ama me maame nnԑ) 

Nannaom ԑsu ara na yԑresu 

(Mԑsu baabi a Asantewaa awuo)    160 

Yiee! Na Abena Bannie ee! 

(Mԑsu ama me maame nnԑ) 

Maame Ama Yᴐ 

(Mԑsu baabi a Asantewaa awuo) 

Maame Ama Yᴐ 2x      165 

University of Education,Winneba http://ir.uew.edu.gh



190 
 

(Mԑsu ama me maame nnԑ) 

Nananom na ԑsu ara na yԑresu ee! 

(Mԑsu baabi a Asantewaa awuo) 

Maame Asantewaa, kwan so kosԑ, kosԑ 

(Mԑsu ama me maame nnԑ)     170 

Nananom na ԑsu ara na yԑresu ee! 

Esu ara na yԑresu 3x 

  

 

10. Nana Appiah Damirifua 

Yԑfrԑ me akokoaa mpaninsԑm 

Oheneba E.K nie 

Mese deԑ n'ani abereԑ no ԑna mesu ma noᴐ 

Nana Appiah Kubi, 

Wiamoase Twafohene.     5 

Saa berԑ yi barima kᴐ akura  

Mema abusua nyinaa hyԑden 

 

 

 Chorus 1  

Nana Appiah Kubi ee! 

Damirifua! 

Nana ee, damirifua! 2x     10 

Barima kokodurufoᴐ no no. 

Damirifua! 

Nana ee damirifua! 2x 

Wiamoase Twafohene nono. 

Damirifua!       15 

Nana ee damirifua! 2x 

Ↄse adeԑ a ᴐyᴐ oo! 

Damirifua! 

Nana ee damirifua! 2x 

Owuo ate no atemono      20 

Damirifua! 

Nana ee damirifua! 2x 

Wate no atemono wᴐ broni man mu. 

Damirifua! 

Nana ee, damirifua! 2x     25 

Abusua ԑrete nisuo waa.  

Damirifua! 

Nana ee, damirifua! 

Ɛmma ԑrete nisuo waa 

Damirifua!       30 

Nana ee damirifua! 

Adᴐfo te yԑn ani ԑnte oo! 

Damirifua! 

Nana ee, damirifua! 

Owuo ate no ate mono     35 

Damirifua! 

Nana ee, damirifua! 

 

 

Mekrukru, mekrakra. 

Wei deԑ na merekᴐ he ni? 

Merekᴐ Asante Wiamoase.     40 

Odutan bi atutu hᴐ! 

Nana ee, odutan bi atutu hᴐ! 2x 

Ɛdeԑn na asi Sekyere Jamasi a nananom ntumpan anna yi a? 

Birisi ne kᴐbene ԑrepa gu yi a,  

Ɛrepa gu wᴐ Wiamoase yi.     45 

Nana Appiah Kubi, 

Ↄse adeԑ a, ᴐyᴐ, 

Wiamoase Twafohene nono. 

Na anka ᴐwᴐ obroni man mo, 

Na Owuo ate no atemono yayaaya     50 

Enti na birisi ne kᴐbene retwa guo yi 

 

 

 Chorus 2  

 

Sԑ meresu a, mo ma me nsu 5x 

Peaaw!!! 

 

 

Nana Boakye Yiadom 

Wiamoase hene no no,     55 

Ↄdehyepᴐn a ᴐda asaasoᴐ 

Ↄne ᴐbaa hemaa, Nana Foriwaa.  

Nana Foriwaa Amanfowaa ee! 

Abusuapayin Nana Kwadwo Dokyi 

Ɛne Nana Agyenim,      60 

Agyenim Boateng, 

Ↄno nso wᴐ broni man mu  

Nana Agyenim Boateng yi a mereka ne ho asem yi,  

Ↄno na ᴐrebԑdi Nana Appiah Kubi adeԑ. 

Enti ne suu a ᴐresu,      65 

Ɛne nananom asem a yԑreka ne sԑ; 

Damirifua! 

Nana ee, damirifua!  

Nana......, 

Twafoᴐ hemaa nono      70 

Damirifua! 

Nana ee, damirifua! 

Obaapayin Nana Afia Konama su nono. 

Damirifua! 

Nana ee, damirifua!      75 

Obaapayin Afia Esaa se  

Awerԑhoᴐ aboro no nsa bebree 

Damirifua! 

Nana ee, damirifua!  

 

 

Nana Apepem Gyampa,     80 

Kona Bamuhene no no 

Akora na ne ba Owuo 

Nana kafra oo! 

Nana ee, kafra oo! 

Emmanuel Appiah Kubi,     85 

Ↄno nso na ne nua awuo 

Appiah ԑrete nisuo waa 

 

 

Ayԑboafo Nkansah Boadu,  

Agric Nzema man hene se; 

Ↄma wo damirifua!      90 

Akora ee, ᴐma wo damirifua! 

Nana ee, ᴐma wo damirifua!  

 

 

Owuo nye nkyԑ a, 

Sԑ ᴐkyԑԑ no ara ni 2x 

Wakyԑ asisi me      95 

Owuo akyԑ asisi me. 

Kwame Boateng, 

University of Education,Winneba http://ir.uew.edu.gh



194 
 

Wakyԑ asisi me. 

Menni asԑm biara na maka oo! 

Wakyԑ asisi me.     100 

Wakyԑ asisi me wate 

 

 

Me ka sԑ Owuo akyԑ asisi me a  

Nananom merebԑkyerԑ mo aseԑ 

Na obi nte m'aseԑ da 

Maame Ama Doboa ee,    105 

Owuo de no kᴐ 

Nananom manhu no baabi ara 

Panin Kwabena Afum 

Ↄno nso Owuo de no kᴐ 

Kwabena deԑ manhyia no baabi ara   110 

Ↄbrenfo maame ka n’asem,  

A dodoᴐ no ara frԑ no Atui Barima 

Atui Barima 2x 

Me ma wo damirifua oo, akora ee! 

Atui Barima.      115 

Ɛnԑ mo ba no atoa mo 2x 

Barima Appiah Kubi atoa ᴐni ne ᴐse wᴐ asamando 

Enti na mese Owuo akyԑ asisi me no 

Ↄbaatan na ᴐnim deԑ ne mma bԑdie 

Agya na ԑnim deԑ ne mma bԑdie   120 

Agya Appiah Kubi ee! 

Ↄda asaasoᴐ 

Ahweneԑ bᴐᴐdᴐbԑwuo, 

Wo mma ԑresu oo! 

Akora ee, wo mma ԑresu oo, ayee!   125 

Mary Appiah Kubi, 

Ↄwᴐ broni man mu 

Nananom nisuo ԑrebu me kᴐn wate 

Gyedu Yaw barima ee! 

Nana Yaw Gyedu barima no no   130 

Ne su a ᴐresu ne sԑ; 

Owuo eeii! 

Na Owuo ayԑ me ade oo! 

Menua Pat Tom Kubi, 

Ɛne Olivia Kubi,     135 

Ɛsu a ᴐmo su nie; 

Awerԑhoᴐ a ᴐmo die ara nie; 

Agya ee! 3x 

Agya ee, na Owuo ayԑ me ade bebree! 

Michael Appiah Kubi,     140 

Ↄne ne nua, Osei Yaw Bright, 

Sika wura no no 

Asԑm a ᴐmo ka ne sԑ; 

Ɛkaa aduro nko a  

Anka yԑampene amma woankᴐ asamando  145 

Nti papa ee! 

San bԑhwԑ wakyi 3x 

Peaaw!!! 

 

 

11.  Asԑm Aba 

Ɛnnԑ barima kᴐ akura 

Ama mmarima na ԑresu  

Asԑm aba! 

Nananom atenankonnwa 

(Na wo gyaa yԑn sԑn nie?)      5 

Sԑ yԑsi nsadwase sei a (Antwi Boanee) 

Na ԑnyԑ nsa na ԑyԑ yԑn dԑ, 

Dodoᴐ biribi, amansan boafoᴐ, 

Nana Antwi Boasiako I 

Sԑkyerԑ Domase Hene      10 

Ɛnnԑ Barima Antwi Boasiako adane n'ani ahwԑ ban 

Barima kᴐ he na efie ada mpan yi? 

Na Barima wᴐ he ni na yԑabutu nkonnwa yi? 

Awerԑhoᴐ aba! 

Ɛba no sei a, na yԑakae yԑn nanaom a     15 

Wᴐadi nkan wᴐ neԑdoᴐ. 

Ↄdomankoma wuo frԑ nnᴐboa a, 

Ɛnyԑ baako na ԑdᴐ oo! 

Ɛnnԑ deԑ Barima Antwi Boasiako, 

Ↄda asaasoᴐ, ԑnnԑ deԑ ᴐno nkoaa na ԑredᴐ    20 

Barima Antwi Boasiako ayԑ prԑkԑsԑ a ne mu hwa nti ofiti kurotia a 

Ɛnnԑ deԑ ᴐnye efie biara mu bio 

Damirifua due! 

Akora Antwi Boasiako, due! 

Owuo faa Nana Gyima a ᴐdi kan     25 

Owuo faa Nana Gyima a ᴐtᴐ so mmienu 

Owuo faa yԑn ara yԑn Nana Aboraa 

Owuo faa yԑn Nana Kwaakye, 

Ↄfaa Ↄbaapayin, Sԑkyerԑ Domase baahemaa,  

Nana Fosua Antibia a ᴐtᴐ so mmienu     30 

Enti sԑ ԑnnԑ Nana Antwi Boasiako anya ne baabi kᴐ a,  

Na nananom atenankonnwa ne Sԑkyerԑ Domaseman, 

Na nisuo abu yԑn kᴐn. 

Ↄpemsᴐ Nana Osei Tutu Ababio, 

Asanteman wura se;       35 

Deԑ ᴐdi kan na yԑto n’akyiri gya oo! 

Nana Antwi Boasiako eee! 

Kwan so brԑ brԑ! 

Due ne amanehunu 2x 

Akora, due!        40 

Peaw!! 

 

Agoo ee, Ayokofoᴐ ee! 

Agoo ee, nananom Ayᴐkofoᴐ 

Kyeame Wiredu ee! 2x 

Peaw!         45 

Nana mersrԑ wo anidie kwan so, 

Merehwehwԑ Barima Antwi Boasiako a ᴐdi kan. 

Ne manfoᴐ ԑrehwehwԑ no 

Nananom atenankonnwa ԑrehwehwԑ no 

Ↄhunu nyanka mmᴐborᴐ Antwi Boasiako,    50 

Ɛnnԑ deԑ yԑrehwehwԑ no  

Kyeame suiiԑ oo! 

Mekaeԑ no, kyeame suiiԑ oo! 

Kyeame asԑm a ᴐbԑka ne sԑ; 

Ↄdomankom wuo afrԑ nnᴐboa     55 

Ↄdomankoma wuo frԑ nnᴐboa nso a,  

Ↄbaako nnᴐ Owuo nnᴐboa. 

Nanso ԑnnԑ deԑ Akora Antwi Boasiako,  

Ɛnnԑ deԑ ne deԑ aba oo! 

Ↄno nkoaa na ԑredᴐ.       60 

Ↄrepԑ akyerԑ sԑ; 

Nana afira ntoma wᴐ ne tenten mu 

Nti ntumpan anna. 

Nti na birisi ne kᴐbene ԑretwa gu yi 

Mese, deԑ wadi kan na yԑto n’akyiri gya     65 

Antwi Boasiako ee, woadi kan a, due oo! Akora ee! 

Mese nana ada, nana daeԑ nso a 

Wada nnaprԑko woate aa! 

Chorus 1 

Nana ada o! 3x 

Antwi Boasiako ada o!      70 

Nana ada, wada nnaprԑko oo! 

Agyii! Naa Fosuaa Antibia ee! 

Nana Fosua Antibia a ᴐtᴐ so mmiԑnsa  

Sԑkyerԑ Domase Obaahemaa no no 

Naa Fosua Antibia ee!       75 

Nana se’ ᴐduruu Nana Ahemfie hᴐ   

Asԑm a ᴐreka ne sԑ; 

Ɛdeԑn asԑm na asi fie ha? 

Nkonnwa nyinaa abutu yi? 

Nana tenee ne nsa nifa hwԑ Nana daberԑ hᴐ a,    80 

Ne nsa teaa na ԑhwԑ Nana so  

Nan no nso hwԑ ne so  

Na nnԑ deԑ ᴐduruu hᴐ a wabae ne nsam  

Akyerԑ nananom kyerԑ sԑ,  

Antwi Boasiako annya no biribiara     85 

Nana annya no biribiara 

Ne su a ᴐresu ne sԑ; 

Antwi Boasiako ada nnaprԑko oo! 

 

Ↄyokoᴐ abusuapanin 

Nana Osei Kԑsse,       90 

Ↄne ne nua Osei Amankwaa, 

Awerԑhoᴐ aboro nananom nsa nnԑ 

Ↄheneba Yeboah Asiama ee! 

Sԑkyerԑ Domase Gyaasehene no no 

Agyii! Nana Gyaase se;      95 

Asԑm wei deԑ ԑsԑ no abeseweԑ 

Nti Barima amfa no annya obiara? 

Nisuo abu ne kᴐn wate 

Nana Agyei se suu a ᴐresu ne sԑ; 

Enti Antwi Boasiako ada nnaprԑko?     100 

Nana Gyapong a ᴐtᴐ so mmienu, 

Nana Kurontihene no no 

Nananom asԑm aba, 

Eeh, na ᴐkamfoᴐ wᴐ he nie ayee? 

Nananom atenankonnwa      105 

Bԑnkum, Nnifa. 

Nana hemaa nom, 

Nananom awerԑhoᴐ aboro yԑn nsa nnԑ 

Barima Antwi Boasiako rekᴐ he nie? 

Na nisuo yiri yԑn yi a?      110 

Nana ԑrekᴐ he nie? 

Na ne mamfoᴐ ԑrete nisuo waa yi? 

 

Chorus 1 

Nana Sumankwaa hene ee! 

Ↄpemsoᴐ Sumankwaa hene no no 

Nana Baafoᴐ Asabre Okogyawoasu      115 

Sumankwaa hene no no 

Nana se wisie amma ogya annԑre 

Agyii! Nka ԑnyԑ ԑnnie 

Baafoᴐ Asabre ne su no no 

Sumankwaa hene nisuo abu ne kᴐn woate     120 

Amonkyea hene ne Abᴐdᴐmhene, 

Ɛne Nkyeraahene, ԑne Mim hene 

Nananom asԑm a yԑreka ne sԑ 

Yԑn nua wuo ama asԑm ato yԑn nnԑ 

Yԑn nua awuo ama asԑm ato yԑn nnԑ woate     125 

Damirifua due oo! Nana Antwi Boasiako ee!  

Due ne amanehunu woate 

Kaakyire Adwoa Biriwaa se; 

Ɛka a Owuo kyiri ᴐkyiri oo 

Antwi ee!         130 

Ↄbaapa Akua Amoaten nso se; 

Owuo ne no anni no yie koraa 

Eeh! Ↄbaa Rose, 

Ↄno nso ne su a ᴐresu ne sԑ; 

Enti nana ada nnaprԑko?       135 

Barima Antwi ee, yԑma wo damirifua woate 

Wo wᴐfaasenom ԑresu oo 2x 

Nana ee! 

Wo wᴐfaasenom su a yԑresu ne sԑ; 

Akora Antwi Boasiako te ase a anka yԑpԑ oo     140 

Barima Kwakye, ᴐne ne nua Akyea Yiakwan,  

Barima Apiagyei, ԑne wᴐfaaseԑ foᴐ nyinaa se; 

Sԑ ԑkaa aduro nkoaa a, Barima Antwi Boasiako,  

Anka yԑamma wo anwu oo, 

Ɛkaa aduro nkoaa a, Barima Antwi       145 

Anka yԑamma wo ankᴐ asamando woate 

Nana Fosua Antibia ee, 

Sԑkyerԑ Domase Ↄbaahemaa no no 

Nana Fosua Antibia a ᴐtᴐ so mmiԑnsa  

Nana na ne ba awuo        150 

Ↄhemaa na ne ba awuo 2x 

Ↄhemaa ba wuiiԑ no, 

Ne su a ᴐresu ne sԑ 

Aka ne nkoaa fituo mu oo ee! 

 

Chorus 1 

Ɛbuoo!!!        155 

Adeԑ ayԑ me nnԑ! 

Antwi Boasiako ee! 

Ɛbuoo!!! 

Adeԑ ayԑ me nnԑ! 

Nananom me bᴐ m’ani a nisuo waa     160 

Ɛbuoo!!! 

Adeԑ ayԑ me nnԑ! 

Menni….. bibiara  

Ɛbuoo! 

Adeԑ ayԑ me nnԑ!       165 

 

Agyii! Nana Afrakomaa ee! 

Ↄhene yere, Nana Afrakomaa Baapa  

Ↄse Ↄdԑԑfoᴐ Antwi Boasiako na worekᴐ he ni 

Na wode mmirika ntԑntԑm soᴐ yi? 

Asԑm wei deԑ ԑsԑ ne su      170 

Asԑm wei deԑ ԑsԑ no abeseweԑ 

Afrakoma Baapa se; 

Ekuro amma dᴐteԑ ansᴐ oo 

Ↄne ne mma nka yԑbԑsi yԑ dan 

Antwi Boasiako rekorᴐ he ni?      175 

Wama n’ani atutu aka ne nsam 

Ↄda nsaasoᴐ Antwi Boasiako 

Sԑkyerԑ Domase Frantehene, 

Nana Owusu Sԑkyerԑ Bᴐbuo a ᴐtᴐ so mmiԑnsa 

Ↄse, akora kafra oo!       180 

Nana Antwi Bosiako ee, due oo! 

Sԑkyerԑ Domase Akoma Bosomfoᴐ 

Nana Owusu Ansah a ᴐtᴐ so mmienu se; 

Nana kafra oo! 

Due, due oo! ne yadeԑ woate      185 

Akoma Bosomfoᴐ asԑm no no 

Sԑkyerԑ Domaseman 

Nkwadaa ne mpanimfoᴐ 

Nananom se, yԑma wo due woate 

Asԑm wei deԑ ԑsԑ yԑn su      190 

Asԑm wei deԑ ԑsԑ yԑn abeseweԑ woate 

Damirifua due oo! 

Antwi Boasiako ee due ne amanehunu woate 

Peaw! 

 

Wokᴐ baabi a ԑyԑ a bra oo      195 

Wokᴐ baabi a ԑyԑ a bra woate 

Antwi Boasiako ee, 

Papa wo mma ani agyina wo oo 

Kofi Antwi Barima se; 

Papa amfa no annya obiara woate     200 

Nana Akua, Akwadaa yi nisuo abu ne kᴐn woate 

Maame Yaa nso se; 

Ɛna ee, na adԑn ni? 

Na agya pa yԑma wo damirifua! 

Papa nua ne papa nsԑ oo      205 

Da dwene oo, akora ee! 

Due, due, yԑma wo damirifua ne amanehunu woate 

 

Ɛbuoo!!! 

Adeԑ ayԑ me nnԑ! 

Menni….. bԑbiara        210 

Ɛbuoo! 

Adeԑ ayԑ me nnԑ! 

Chorus 2x 

 

Nana ada o! 3x 

Antwi Boasiako ada o! 

Nana ada, wada nnaprԑko oo!      215 

